
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ 

ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔩᑦ 

ᓄᓇᕘᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᔭᖏᓐᓄᑦ 

 
ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᒪᐃ 2, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᖓ ᓇᑦᑎᕐᒥᒃ ᑐᒃᓯᐊᓂᒃᑯᑦ ᒪᑐᐃᖅᓯᖁᓪᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑏ, ᒥᓂᔅᑕᐃᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ. ᐅᓪᓗᒥ 
ᑲᑎᒪᔾᔪᑎᒃᓴᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 116 - 2(2): ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎ ᓄᓇᕗᑦ 

ᓯᓚᑦᑐᓴᕐᕕᒻᒥ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᒋᐊᕈᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᑕᕝᕙᓂ ᐊᕐᕌᒍᒥ 
ᓇᓪᓕᐅᑎᓯᒪᓂᖓ 25-ᓂᒃ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎᖓᑕ (NTEP). 
 
ᐅᖃᖅᑎ ᓄᓇᕗᒻᒥ ᐃᓕᓐᓂᐊᕐᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎ ᐊᑐᐃᓐᓇᐅᓯᒪᔪᖅ 1979-ᒥᓂᑦ. ᑖᓐᓇ 
ᐃᓕᓐᓂᐊᕐᕈᑎ ᐋᖅᑭᓱᖅᑕᐅᓯᒪᔪᖅ ᐅᐸᓗᖓᐃᔭᕈᑕᐅᓪᓗᓂ ᓄᓇᕗᒻᒥᐅᑦ ᐃᓕᓐᓂᐊᕐᕕᓐᓂ 
ᐃᓕᓐᓂᐊᖅᑎᑦᓯᔨᖑᕈᓐᓇᖁᓪᓗᒋᑦ. ᐅᖃᖅᑎ ᐅᐱᒍᓱᒃᑐᒍᑦ ᑐᓴᖅᑎᑦᓯᔪᓐᓇᕋᒪ ᒪᓕᒐᓕᐅᖅᕕᒻᒥ ᐅᓪᓗᒥᒧᑦ 228 
ᐱᔪᓐᓇᕐᓂᖅᑖᖅᓯᒪᔪᑦ ᐃᓕᓐᓂᐊᕐᑎᑦᓯᔨᐅᓂᕐᒧᑦ ᐱᔭᕇᖅᑐᑎᒃ ᐃᓕᓐᓂᐊᕐᕈᑎᒥᒃ ᐊᒻᒪᓗ ᑖᒃᑯᓇᙵᑦ, 107 
ᖁᑦᑎᓂᖅᓴᓄᑦ ᐃᓕᓐᓂᐊᕆᐊᒃᑲᓐᓂᖅᓯᒪᔪᑦ ᓯᓚᑦᑐᓴᕐᕕᔾᔪᐊᒥ ᐸᐃᑉᐹᑖᖅᑐᓯᒃ ᓲᓗ ᐃᓕᓐᓂᐊᖅᑐᓕᕆᓂᕐᒧᑦ 
ᒪᒃᒋᐅᓪ ᓯᓚᑦᑐᓴᕐᕕᔾᔪᐊᖓᓂ. ᒫᓐᓇᐅᔪᖅ 159 ᐃᓕᓐᓂᐊᕐᑎᑦᓯᔩᑦ ᐱᔭᕇᖅᓯᒪᔪᑦ ᐃᓕᓐᓂᐊᕈᑎᒥᒃ 
ᐃᓕᓐᓂᐊᖅᑎᑦᓯᔨᐅᓕᖅᑐᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᑎᓯᔨᓄᑦ ᐊᖏᔪᖅᑳᖑᓕᖅᑐᓂᒃ, ᐅᖃᖅᑎᑦ 
ᐊᒥᓲᓗᐊᖏᒻᒪᑕ. ᑕᒫᓂ ᓄᓇᕐᔪᐊᒥ 100 ᐳᓴᓐᑎᒥᒃ ᓇᓗᓇᐃᖅᓯᒪᓪᓚᕆᑦᑐᑦ, ᑭᓯᐊᓂᓕ ᐱᔭᕇᖅᓯᒪᔪᑦ ᓄᓇᕗᒻᒥ 
ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎᒥᒃ ᓇᓗᓇᐃᖅᓯᒪᓪᓚᕆᑲᓴᑦᑐᖅ ᐃᖅᑲᓇᐃᔮᖅᑖᕐᓂᐊᕐᓂᖏᓐᓂᒃ ᐊᒻᒪᓗ 
ᐃᓅᓯᕐᒥᓂᒃ ᐃᖅᑲᓇᐃᔮᖃᐃᓐᓇᕐᓗᑎᒃ. 
 
ᐅᖃᖅᑎ ᐃᓚᖓᑦ ᓯᑕᒪᐃᑦ ᓯᕗᓪᓕᖅᐹᑦᓯᐊᒥ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎᒥᒃ 
ᐱᔭᕇᖃᑕᐅᓯᒪᔪᖅ ᐲᓯ ᐱᑦᓯᐅᓛᖅ. ᐲᓯ ᓯᓚᑦᑐᓴᕐᕕᒻᒥ ᑐᑭᒧᐊᑦᑎᑦᓯᔨᐅᓕᖅᑐᖅ ᓄᓇᑦᑕ ᓯᓚᑦᑐᓴᕐᕕᖓᓂ. 
ᐱᔭᕇᖅᓯᒪᖃᑕᐅᒻᒥᔪᖅ ᐅᓘᑕ ᒫᓯᐅᓯ ᐃᓕᓴᐃᔨᓄᑦ ᐊᖏᔪᖅᑳᖑᓕᖅᑐᖅ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ 
ᐃᓕᓐᓂᐊᕈᑎᖓᓂ ᓄᓇᑦᑕ ᓯᓚᑦᑐᓴᕐᕕᖓᓂ. ᐊᒻᒪᓗ ᐅᖃᖅᑎ ᐊᓯᖏᑦ ᐱᔭᕇᖅᓯᒪᔪᑦ ᐃᖅᑲᓇᔮᖃᓕᖅᑐᑦ 
ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᓇᒻᒥᓂᕗᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᒥᓂᔅᑕᐅᑉ 
ᑐᒡᓕᐊᓄᑦ ᐃᑲᔪᖅᑎ. ᐱᐱ ᕼᐊᐃᓐᓄ, ᐱᔭᕇᖅᓯᒪᖃᑕᐅᒻᒥᔫᒃ ᐃᓕᓐᓂᐊᕈᑎᒥᒃ. 

ᐅᖃᖅᑎ ᑕᖃᔪᓐᓇᖏᑦᑐᑦ ᐃᓕᓐᓂᐊᖅᑎᖅᓯᔩᑦ, ᐃᓕᓴᐃᔩᑦ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᕈᑎᒥ 
ᐊᕐᕌᒎᓯᒪᔪᓂ 25-ᓂᒃ, ᑕᐃᓐᓇᑎᑐᑦ ᓅᓪ ᒪᒃᑑᒪᑦ, ᑕᐃᕝ ᐅᐃᐅᓪᒪᓐ ᐊᓯᖏᓪᓗ ᐊᒥᓱᑦ ᐃᑲᔪᕐᓂᖃᖅᓯᒪᔪᑦ 
ᑲᔪᓯᓂᖃᑦᓯᐊᖅᓯᒪᓂᖏᓐᓄᑦ. 
 
ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᐃᓇᒃᑕᒃᑲ ᖁᕕᐊᒋᔾᔪᑎᒋᒍᒪᓪᓗᒋ, ᐅᖃᐅᓯᕆᒃᑲᓐᓂᕐᓗᒋᑦ, 
ᐱᔭᕇᖃᑦᑕᖅᓯᒪᔪᓕᒫᑦ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᐅᓂᕐᒧᑦ ᐃᓕᓐᓂᐊᕈᑎᒥᒃ 1979-ᒥᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 117 - 2(2): ᓯᓚᐅᑉ ᐊᓯᔾᐸᓪᓕᐊᓂᖓ ᐊᒻᒪᓗ ᐅᑭᐅᖅᑕᖅᑐᒥᒃ ᓈᓚᖁᔨᒍᑎᕗᑦ 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑳ. ᓄᓇᕐᔪᐊᓕᒫᒥ ᓄᓇᕐᔪᐊᑉ 
ᐅᓪᓗᖓᓂ, ᐃᐳᕈ 22, 1000-ᕈᔪᐃᑦ ᓄᓇᕗᒻᒥᐅᑦ ᐊᒻᒪᓗ ᖃᐃᖁᔭᐅᓯᒪᔪᑦ ᑲᑎᓯᒪᓚᐅᕐᒪᑕ ᓯᑯᒥ ᐃᖃᓗᐃᑦ 
ᓯᓚᑖᓂ "ᑭᓇᐅᓂᑦᑎᓐᓂᒃ ᓇᓗᓇᐃᖅᓯᓂᖅ ᓄᓇᕐᔪᐊᖅ ᐅᖅᑰᓯᕙᓪᓕᐊᓂᖓᓄᑦ". ᐋᖅᑭᒃᓱᐃᑎᑕᐅᓚᐅᖅᑐᒍᑦ 
ᐊᖏᔪᐊᓗᒻᒥᒃ ᓯᑯᒥ ᕿᓚᐅᔾᔭᖑᐊᖅᑐᒥᒃ, ᑎᑎᖅᓯᒪᓪᓗᑎᒃ "ᐅᑭᐅᖅᑕᖅᑐᒥ ᓈᓚᒋᑦ" ᖃᓪᓗᓈᑎᑐᑦ ᐊᒻᒪᓗ 
"ᓈᓚᒋᑦ ᐃᓄᒃᑎᑑᖅᑐᓂᒃ.  
 
(ᑐᓵᔨᒃᑯᑦ) ᖁᓛᒎᓕᒃᑯᑦ ᐊᑦᔨᓕᐅᖅᑕᐅᓚᐅᖅᑐᖅ ᐊᒻᒪᓗ ᐱᕙᓪᓕᐊᔪᑎᒎᖅᑐᓂ ᓄᓇᕐᔪᐊᓕᒫᒥ 
ᖃᐅᔨᒃᑲᐃᒍᑎᐅᓪᓗᓂ ᐃᓱᒫᓘᑕᐅᓂᖓᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ 
ᐊᑦᓱᕈᕐᓇᖅᑐᒃᑰᕈᑕᐅᕙᓪᓕᐊᓂᖓᓄᑦ ᐅᑭᐅᖅᑕᖅᑐᒥᐅᓄᑦ. 
 
ᓄᓇᕐᔪᐊᓕᒫᒥ ᓄᓇᕐᔪᐊᑉ ᐅᓪᓗᖓ ᓈᒻᒪᓈᑦᓯᐊᓚᐅᖅᑐᖅ ᐊᑑᑎᖃᑦᓯᐊᖅᑐᒥᒃ ᐱᓕᕆᔾᔪᑕᐅᓪᓗᓂ. 
ᓈᒻᒪᑦᓯᐊᓚᐅᕐᒥᔪᖅ ᐅᓪᓗᖓᓂ ᖁᕕᐊᒍᔾᔨᒍᓐᓇᖅᑐᑕ ᓰᓚ ᐅᐊᑦ-ᑯᓘᑏ ᐃᓕᓴᕆᔭᐅᓚᐅᕐᓂᖓᓄᑦ Sophie Prize 
ᐊᕙᑎᓕᕆᓂᕐᒧᑦ ᓯᕗᒃᑲᑕᖅᑎᐅᓂᖓᓄᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐊᑦᓯᖅᑕᐅᖃᑕᐅᓯᒪᑎᓪᓗᒍ ᓄᓇᕐᔪᐊᒥ ᐃᓚᒋᔭᐅᓪᓗᓂ 7-ᓄᑦ ᐱᔪᓐᓇᕐᓂᖃᕐᓂᖅᐹᑦ ᓄᓇᕐᔪᐊᒥ 
ᓄᓇᑦᔪᐊᒥ ᑲᑐᔾᔨᖃᑎᒌᕐᔪᐊᖏᓐᓄᑦ United Nations ᐱᓕᕆᐊᖃᖅᓯᒪᓂᖓᓄᑦ. 
 
(ᑐᓵᔨᒃᑰᕈᓐᓃᖅᑐᖅ): ᐃᓅᓪᓗᑕ, ᖃᐅᔨᒪᔭᖃᑦᓯᐊᕋᑦᑕ ᐊᕙᑎᑦᑎᓐᓂᒃ ᖃᓄᐃᑉᐸᓪᓕᐊᓂᐅᔪᓂᒃ ᐊᒻᒪᓗ ᓇᒻᒥᓂᖅ 
ᑕᑯᕙᑦᑐᑕ ᐊᒃᑐᐃᕙᓪᓕᐊᓂᖏᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᓇᕗᒻᒥ, ᓄᓇᒥᒃ, ᓂᕐᔪᑎᓂᒃ, ᐊᒻᒪᓗ 
ᐊᕙᑎᑦᑎᓐᓂᒃ. ᐱᒻᒪᕆᐅᕗᖅ ᓄᓇᕐᔪᐊᒥᐅᓕᒫᑦ ᖃᐅᔨᒋᐊᖃᕐᓂᖏᑦ, ᐅᑭᐅᖅᑕᖅᑐᒥᐅᑕᐅᔪᒍᑦ, 
ᐃᑉᐱᓐᓂᖅᐸᓪᓕᐊᓕᕋᑦᑎᒍ ᐊᓯᔾᔨᖅᐸᓪᓕᐊᓂᐅᔪᑦ. ᑖᒃᑯᐊ ᐊᓯᔾᔨᖅᐸᓪᓕᐊᑐᐃᓐᓇᕐᓂᐊᕐᖓᑕ ᓯᕗᓂᑦᓴᑦᑎᓐᓂ 
ᖃᓄᐃᓕᒋᐊᕈᑕᐅᑦᓴᐅᑎᒋᖏᑉᐸᑕ ᒫᓐᓇ. 
 
ᐃᓕᓴᕆᔪᒪᒻᒥᔭᒃᑲ ᐃᓚᐅᖃᑕᐅᔪᓕᒫᖑᓚᐅᖅᑐᑦ ᐅᕙᓂ Arctic Wisdom ᖃᓄᐃᓘᖅᑕᐅᓚᐅᖅᑐᓂ, 
ᐱᖃᓯᐅᑎᓪᓗᑎ Inuit Circumpolar Conference, Global Green USA,Natural Resources Defence Council, Union 
of Concerned Scientist, Rainforest Action Network, The Loreto Group, The Great Canadian Shoreline Cleanup, 
Kyoto USA, ᐊᒻᒪ ᐱᓪᓚᕆᖑᖅᐊᑎ ᓯᐅᒪ ᓇᐊᔭᒃ ᐊᒻᒪ ᔭᐃᒃ ᒋᓕᐊᓐᕼᐊ. ᖁᔭᓐᓇᒦᖑᔪᓯ ᐃᓘᓐᓇᓯ, 
ᑐᓴᖅᑎᑦᑎᒐᑦᑕ ᐃᓱᒫᓘᑎᑦᑎᓐᓂ ᓯᓚᕐᔪᐊᒧ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑉ ᐅᖃᐅᓯᒃᓴᖏᑦ 118 - 2(2): ᓄᔭᓕᕆᓂᕐᒧᑦ ᐃᓕᓐᓂᐊᕈᑎ - ᐊᕕᒃᑐᖅᓯᒪᓂᐅᔪᑦ 

ᐱᔪᓐᓇᕐᓂᖏᓐᓂ ᐱᓕᐅᑎᓂᖅ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᐅᓪᓗᒥ ᓂᑯᕕᒍᓐᓇᕋᒪ ᐅᖃᐅᓯᖃᕐᓗᖓ 
ᓄᔭᓕᕆᓂᕐᒧ ᐃᓕᓐᓂᐊᕈᑎ ᐊᐅᓚᑕᐅᔪᖅ ᑕᒫᓂ ᐃᖃᓗᓐᓂ ᓯᓚᑦᑐᓴᕐᕕᒻᒥ ᓄᓇᕗᒻᒥ. ᐃᓕᓐᓂᐊᖅᑏᑦ 
ᓄᓇᕗᒻᒥᐅᑦ ᐃᓕᓐᓂᐊᖃᑦᑕᖅᓯᒪᔪᑦ ᓄᔭᓕᕆᓂᕐᒥᒃ ᑕᒫᓂ ᐃᖃᓗᓐᓂ ᐃᓕᓴᐃᖃᖅᑐᑎ, ᓲᓴᓐ ᓛᓕᐴᑎ 
ᐊᕐᕌᒎᓐᓂᒃ ᒪᕐᕉᓐᓂᒃ. ᐃᓕᓐᓂᐊᖅᑏᑦ ᓄᓇᓕᕆᓂᕐᒧ ᐱᓕᐅᑎᖃᑕᐅᓚᐅᖅᑐᑦ ᐊᕕᒃᑐᖅᓯᒪᕕᐅᔪᑦ ᐱᔪᓐᓇᕐᓂᖏᓐᓂ 
ᐱᓕᐅᑎᕐᔪᐊᑎᓪᓗᒋ ᔭᓗᓇᐃᒥ. 
 
ᒪᓕᒐᓕᐅᖅᑎᐅᖃᑎᒃᑲ ᐃᓇᑦᑕᒃᑲ ᖁᕕᐊᒋᔾᔪᑎᒋᒍᒪᓪᓗᒋ ᓰᓚ ᐊᐅᓪᓚ, ᐃᖃᓗᓐᒥᐅᖅ ᒎᓗᑖᓚᐅᕐᑐᖅ; ᔭᓂᕗ 
ᑐᐊᑕᓐ, ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎ ᐃᖃᓗᒻᒥᐅᖅ ᐱᓕᒻᒪᖅᓴᖃᑕᐅᓯᒪᔪᖅ ᓄᓇᓕᕆᓂᕐᒧ ᓵᓚᖃᓚᐅᕐᑐᖅ 
ᓯᐅᓪᕗᒥᒃ; ᐊᒻᒪᓗ ᒪᑎᐅᓪᑕ ᖃᐳᑦ, ᑲᖏᕐᖠᓂᕐᒥᐅᖅ, ᐳᕌᓐᔅᑖᓚᐅᕐᑐᖅ. ᑕᒪᓐᓇ ᓇᓗᓇᐃᕈᑕᐅᔪᖅ 
ᐱᐅᔪᓪᓚᕆᐅᓂᖓᓂ ᓄᔭᓕᕆᓂᕐᒧ ᐃᓕᓐᓂᐊᕈᑎ ᓄᓇᑦᑕ ᓯᓚᑦᑐᓴᕐᕕᖓᓂ. 
 
ᒪᓕᒐᓕᐅᖅᑎᐅᖃᑎᒃᑲ ᐃᓇᑦᑕᒃᑲ ᖁᕕᐊᒋᔾᔪᑎᒋᒍᒪᓪᓗᒋ ᓰᓚ ᐊᐅᓪᓚ ᐊᒻᒪ ᔭᓂᕗ ᑐᐊᑕᓐ 
ᐱᓕᐅᑎᖃᑦᑕᐅᑎᒋᐊᖅᑐᓕᖅᐸᑎ ᑲᓇᑕᒥ ᐱᔪᓐᓇᕐᓂᖏᓐᓂᒃ ᐱᓕᐅᑎᕐᔪᐊᖅᑐᓄ ᐃᐊᑦᒥᑕᓐᒥ 2005. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᒃᓴᖏᑦ 119 - 2(2): ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᓪᓗᑕ ᐊᒻᒪ ᓄᓇᕗᒻᒥᐅᑕᐅᓪᓗᑕ 
ᐅᖃᐅᓯᖃᐃᓐᓇᖃᑦᑕᕋᑦᑕ ᐱᓕᕆᔾᔪᑕᐅᒋᐊᖃᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᓐᓂ. ᖃᐅᔨᒪᒐᑦᑕ 
ᐃᓚᒋᔭᐅᓪᓗᑕ ᑲᓇᑕᒧᑦ, ᐱᖁᔭᕐᔪᐊᑎᒍᑦ, ᐊᑐᐊᒐᖅᑎᒍᑦ ᐊᒻᒪᓗ ᑐᖓᕕᕐᔪᐊᑎᒍᑦ, ᒪᓕᖃᑕᐅᒋᐊᖃᕋᑦᑕ 
ᐱᓕᕆᔾᔪᓯᐅᔪᓂ ᐊᒻᒪ ᐊᑐᐊᒐᕐᓂᒃ. ᖃᐅᔨᒪᓪᓗᑕᓗ ᐊᒥᓲᓂᖏᓐᓂᒃ ᐊᐅᓚᓂᐅᔪᓂ ᓄᓇᕗᑦ ᒐᕙᒪᒃᑯᖏᓐᓂ 
ᓇᒻᒥᓂᖅ ᐊᐅᓚᑦᑐᓐᓇᖅᑕᑎᓐᓂ ᑕᑯᒍᒪᒐᑦᑎᒍ ᐃᓄᐃᑦ ᐱᖅᑯᓯᖏᑦ ᐊᑐᐊᕈᑎᐅᓗᑎᒃ ᖃᓄᐃᓕᐅᕈᓯᐅᔪᓂᒃ. 
 
ᓯᑎᐱᕆ 2003-ᒥᓂᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᑲᑎᒪᔩᑦ ᓯᓚᑐᔪᑦ ᐊᒻᒪᓗ ᐱᔪᓐᓇᕐᓂᖃᐅᑦᓯᐊᕐᑐᑦ 
ᐃᓄᐃᑦ ᓯᓚᑖᓃᖔᖅᓯᒪᔪᑦ ᒐᕙᒪᒃᑯᑦ, ᐱᔨᑦᓯᕋᐅᔨᓯᐊᖅᓯᒪᔪᑦ ᐊᒻᒪᓗ ᐃᑲᔪᖅᓯᒪᒻᒪᕆᑦᑐᑦ ᑲᔪᓯᕙᓪᓕᐊᓯᒪᓂᖓᓄ 
ᐃᓄᐃᑦ ᐱᖅᑯᓯᖏᑦ ᐊᐅᓚᑕᐅᓂᖓᓄ ᓄᓇᕗᑦ. ᐊᑐᐃᓐᓇᐅᑦᓯᐊᖃᑦᑕᖅᓯᒪᔪᑦ ᐊᒻᒪᓗ ᐃᓱᒪᒋᔭᖏᓐᓂ 
ᐅᖃᐅᓯᒃᓴᖏᓐᓂ ᑐᓴᕆᐊᖅᕕᐅᖏᓐᓇᐸᑦᑐᑦ ᐊᒻᒪᓗ ᑭᐅᑦᑎᐊᐸᑦᑐᑎ ᐃᓄᐃᑦ ᖃᐅᔨᒪᔭᑐᖃᖏᓐᓄ ᑐᕌᖓᔪᓂᒃ 
ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ. 
 
ᑎᒃᑯᐊᖅᑕᐅᓯᒪᓂᖏ ᑲᑎᒪᔩᑦ ᑖᒃᑯᐊ ᐱᒻᒪᕆᕐᔪᐊᖁᑎᕗᑦ ᐃᓱᓕᓐᓂᐊᓂᕐᖓᑕ ᔪᓚᐃ 2005. ᓄᓇᕗᑦ 
ᒐᕙᒪᒃᑯᖏᑦ ᓱᓕ ᐱᔪᒪᓂᖃᑦᓯᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ  



ᓇᒃᑲᔾᔭᐅ, ᒪᐃ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2500

ᑲᔪᓯᒍᑕᐅᖁᓪᓗᒋ ᐊᒻᒪᓗ ᐃᓅᔾᔪᓯᒋᔭᐅᖁᓪᓗᒋ ᐃᖅᑲᓇᐃᔮᓕᒫᑦᑎᓐᓄ . ᒫᓐᓇᒫᖑᓂᐊᖅᑐᖅ, ᑎᑎᖅᑲᓂᒃ 
ᐊᐅᓪᓚᑎᑦᓯᓂᐊᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ, ᕼᐊᒻᒪᓚᒃᑯᓐᓄ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄ, 
ᑐᒃᓯᕋᕐᓗᖓ ᓂᕈᐊᕋᒃᓴᓕᐅᖅᑕᐅᔪᑎᓂᒃ ᑲᑎᒪᔨᑖᖅᑲᐅᒃᓴᓄ ᐅᕝᕙᓘᓐᓃᑦ ᑎᒃᑯᐊᑲᓐᓂᕈᑎᒃᓴᓂ ᐃᓚᒋᔭᐅᔪᓄᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ. 
 
ᐅᖃᐅᓯᕆᒋᐊᒃᑲᓐᓂᕈᓐᓇᖏᑕᒃᑲ ᐊᑑᑎᖃᖅᑐᒻᒪᕆᐅᓂᖏᑦ ᑖᒃᑯᐊ ᑲᑎᒪᔩᑦ ᐊᒻᒪᓗ ᖁᔭᓐᓇᒦᕇᕈᓐᓇᖏᑕᒃᖃ 
ᐃᑲᔪᖅᓯᒪᓂᖃᓪᓚᕆᓐᓂᖏᓐᓄ ᒐᕙᒪᒋᔭᑦᑎᓐᓄ. 
 
ᐱᓗᐊᖅᑐᒥ, ᐃᓕᓴᕆᒍᒪᔭᕋ ᐃᓅᒍᓐᓃᕋᑖᓚᐅᕐᑐᖅ ᐃᓚᒋᔭᑦᓯᐊᕙᐅᓚᐅᕐᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᒪᔨᖏᓐᓄᑦ: ᐃᐅᓪᐳᑦ ᓄᕝᕕᐊᖅ ᐅᐱᒋᔭᒻᒪᕆᐅᓪᓗᓂ ᐃᓐᓇᒻᒪᕆᐅᓚᐅᕐᑐᖅ ᓴᓂᕋᔭᒻᒥ ᐊᒻᒪᓗ 
ᐃᑲᔪᖅᓯᒪᒻᒪᕆᑦᑐᓂ ᓄᓇᕗᑦ ᒐᕙᒪᒃᑯᖏᓐᓄ. ᑭᖑᓂᖃᓈᓪᓚᕆᓐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳ ᐊᒡᓗᑳᖅ. 
 
ᐊᖓᔪᖅᑳᑉ ᐅᖃᐅᓯᒃᓴᖏᑦ 120 - 2(2): ᒐᕙᒪᒃᑯᑦ ᑎᒥᖁᑎᖏᓐᓄ ᑎᑎᖅᑲᐃᑦ ᓂᕆᐅᒋᔭᐅᕕᖃᕐᓂᖏᓐᓄᑦ 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐅᖃᖅᑎ. ᓈᒻᒪᓯᑉᐸᑦ ᐅᓪᓗᒥ ᓴᖅᑭᖅᓯᓂᐊᖅᑐᖓ "ᑎᑎᖅᑲᓂᒃ 
ᓂᕆᐅᒋᔭᐅᕕᖃᕐᓂᖏᓐᓄᑦ" ᑕᓪᓕᒪᓄ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᖏᓐᓄᑦ; ᖁᓪᓕᖅ ᐆᒪᖅᑯᑎᓕᕆᔨᒃᑯᑦ, 
ᓄᓇᕗᑦ ᓯᓚᑦᑐᓴᕐᕕᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᒻᒥ ᓇᒻᒥᓂᖃᖅᑎᐅᔪᓄ ᐊᑐᖅᑐᐊᑎᑦᓯᔩᑦ 
ᑎᒥᖁᑎᖏᑦ ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᑦ. 
 
ᑎᑎᖅᑲᐃᑦ ᓂᕆᐅᒋᔭᖃᕐᕕᐅᓂᖏᓐᓄ ᐱᒻᒪᕆᐅᔪᒃᑯᑦ ᐱᓕᕆᔾᔪᓯᐅᔪᑦ ᒐᕙᒪᒃᑯᑦ, ᓇᒻᒥᓂᖃᖅᑎᓪᓗᐊᑕᐅᑎᓪᓗᒋᑦ, 
ᑎᓕᓯᔾᔪᑎᓕᐅᖃᑦᑕᕐᒪᑕ ᑯᐊᐳᕆᓴᖁᑎᒥᓄᑦ ᒪᓕᒍᓐᓇᖁᓪᓗᒋ ᒐᕙᒪᒃᑯᑦ ᓯᕗᓪᓕᐅᔾᔨᒍᒪ.ᖏᓐᓂᑦ. 
ᑎᓕᓯᔾᔪᑎᖃᖅᑐᑦ ᑕᒪᒃᑮᓐᓂ ᑎᒥᖁᑎᖏᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑐᕌᒐᖏᓐᓂᒃ ᐊᒻᒪᓗ 
ᐱᒻᒪᕆᐅᔪᒥᒃ ᖃᐅᔨᒋᐊᕈᑕᐅᖃᑦᑕᕈᓐᓇᓂᐊᕐᑐᑦ ᒐᕙᒪᒃᑯᑦ ᑎᒥᖁᑎᖏᑕ ᐱᓕᕆᐊᖏᓐᓄᑦ ᐊᒻᒪᓗ 
ᐱᔭᕇᕐᐸᓪᓕᐊᔭᖏᓐᓄ. ᒐᕙᒪᒃᑯᑦ ᓯᕗᓪᓕᕐᐹᒥ ᓴᖅᑭᖅᓯᔪᑦ ᑕᐃᒪᐃᑦᑐᓂ ᑎᑎᖅᑲᓂᑦ, ᐊᕐᕌᒍᑕᒫᑦ 
ᓴᖅᑭᖅᑕᐅᖃᑦᑕᕐᓂᐊᓕᖅᑐᑎ. 
 
ᑖᒃᑯᐊ ᑎᑎᖅᑲᐃᑦ ᑭᐅᔾᔪᑕᐅᔪᑦ ᐊᑐᓕᖁᔨᔾᔪᑎᓕᐊᕆᓯᒪᔭᖏᓐᓄᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᐊᒻᒪᓗ 
ᓵᑕᒃᓴᐅᓂᖏᓐᓄᑦ ᐊᒻᒪᓗ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ. ᒐᕙᒪᒃᑯᑦ ᑯᐊᐳᕆᓴᖁᑎᖏᑦ 
ᓴᖅᑭᖅᑕᐅᓯᒪᒐᓗᐊᖅᑎᓪᓗᒋ ᐊᐅᓚᓂᖃᕐᓗᑎᒃ ᒐᕙᒪᒃᑯᑦ ᓯᓚᑖᓂ ᐱᓕᕆᕕᖏᑎᑑᖏᑦᑐᖅ, ᓱᓕ ᒪᓕᒋᐊᖃᕐᒪᑕ 
ᑎᓕᔭᐅᔾᔪᑎᐅᓯᒪᔪᓂᒃ ᑲᒪᒋᔭᖃᖅᑎᖓᓂᑦ ᒥᓂᔅᑕᒥᒃ ᐊᒻᒪᓗ ᐱᒻᒪᕆᐊᓗᒻᒥᒃ ᐱᖁᔭᕐᔪᐊᑎᒍᑦ 
ᒪᓕᒋᐊᖃᖃᑕᐅᓪᓗᑎᒃ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᒻᒪᓗ ᐱᓕᕆᔾᔪᓯᖏᓐᓂᒃ. 
 
ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᓯᒪᔪᑦ ᓈᒻᒪᓯᐊᖅᑐᓂᒃ ᓯᕗᓕᐅᖅᑎᐅᔪᒪᓪᓗᑎ ᐊᐅᓚᑕᐅᓂᖏᓐᓄ, 
ᐱᖁᔭᕐᔪᐊᑎᒍᑦ, ᐃᖅᑲᓇᐃᔭᓕᕆᓂᒃᑯᑦ ᐊᒻᒪᓗ ᑮᓇᐅᔭᓕᕆᓂᒃᑯᑦ ᐱᓕᕆᔾᔪᑎᖏᑎᒍᑦ ᒐᕙᒪᒃᑯᑦ 
ᑯᐊᐳᕇᓴᖁᑎᖏᓐᓂᑦ. 
 
ᑕᐃᒪᐃᒻᒪᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔨᖏᑦ. ᐃᓚᖓ ᐱᔾᔪᑎᖓᑕ, ᒐᕙᒪᒃᑯᑦ 
ᑎᒥᖁᑎᖏᓐᓄ ᑲᑎᒪᔨᖏᑦ ᐱᒻᒪᕆᐊᓗᒻᒥᒃ ᐱᔭᑦᓴᖃᖅᑎᐅᔪᑦ ᐅᖃᐅᔨᒋᐊᖅᑎᐅᓂᕐᒧᑦ ᓄᓇᕗᑦ ᒐᕙᒪᒃᑯᖏᑕ 
ᒥᓂᔅᑕᖏᓐᓄ ᐊᒻᒪᓗ ᐊᖏᔪᖅᑲᐅᑎᖏᓐᓄ ᖃᓄᐃᓕᐅᕈᓯᒋᔭᖏᓐᓂ ᒐᕙᒪᒃᑯᑦ ᑎᒥᖁᑎᖏᓐᓂ. 
ᓇᓕᒧᒌᓕᖅᑎᑕᐅᕙᓪᓕᐊᖁᓪᓗᒍ ᐊᐅᓚᑕᐅᔪᑦ ᒐᕙᒪᒃᑯᓐᓂ ᖃᐅᔨᓴᖅᑕᐅᖃᑦᑕᕐᓂᖏᓐᓄ ᑎᒥᖁᑎᖏᑕ, 
ᒫᓐᓇᒫᖑᓚᐅᕐᑐᖅ ᕿᒥᕈᐃᒋᐊᓚᐅᕐᑐᑦ ᐃᓘᓐᓇᖏᓐᓂᒃ ᒐᕙᒪᒃᑯᑦ ᐱᖁᔭᕐᔪᐊᖏᓐᓂᒃ ᐊᒻᒪᓗ ᐊᑐᐊᒐᐃᓐᓂᒃ 
ᓇᓗᓇᐃᖅᓯᒐᓱᐊᖅᑐᑎᒃ ᒪᓕᑦᑕᐅᒋᐊᖃᕐᓂᖏᓐᓄᑦ ᑯᐊᐳᕇᓴᖁᑎᑦᑎᓐᓄᑦ. 



ᓇᒃᑲᔾᔭᐅ, ᒪᐃ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᔪᒐᒪ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓚᐅᕐᑐᒥ, ᓄᓇᕗᑦ ᒐᕙᒪᒃᑯᑦ ᖃᐅᔨᒪᑦᓯᐊᖅᑐᑦ ᑕᐃᒪᖓᓕᒫᖅ 
ᐊᖏᖃᑎᖃᖅᓯᒪᐃᓐᓇᕆᐊᖃᕐᒪᑕ ᑮᓇᐅᔭᓕᕆᓂᕐᒧ ᐊᐅᓚᑦᓯᓯᐊᕐᓂᕐᒧᑦ ᐱᓕᕆᐊᖃᕈᓐᓇᖅᓯᓂᐊᕈᑎᒃ 
ᑐᕌᒐᖃᕐᓂᖏᓐᓄᑦ ᓵᑕᒃᓴᐅᓗᑎ ᒐᕙᒪᐅᓂᕐᒧᑦ. ᑐᑭᓯᓇᖅᓯᐊᖅᑐᓂᒃ ᐊᒻᒪᓗ ᓴᖅᑭᔮᑦᓯᐊᖅᑐᓂᒃ 
ᑎᓕᓯᔾᔪᑎᖃᖅᓯᒪᓂᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᒻᒪᕆᐅᖃᑕᐅᔪᖅ ᐱᓕᕆᐊᖑᒐᓱᐊᕐᓂᖓᓄᑦ ᑖᑦᓱᒧᖓ 
ᑐᕌᒐᒧᑦ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 

ᐊᖓᔪᖅᑳᑉ ᐅᖃᐅᓯᒃᓴᖏᑦ 121 - 2(2): ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖅ 

 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖅ ᐃᓕᓴᕆᔭᐅᓯᒪᓂᐊᕐᑐᖅ ᒪᐃ 1-ᒥ 
7-ᒧᑦ ᑕᒪᑐᒪᓂ ᐊᕐᕌᒍᒥ. ᑐᕋᒐᖃᖅᐳᑦ ᑖᓐᓇ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖅ ᓵᖓᑎᑦᑎᓇᓱᐊᕐᓂᕐᒥᑦ 
ᐃᖅᑲᓇᐃᔭᖅᑎᑦᑎᔨᓂᑦ, ᐃᖅᑲᓴᐃᔭᖅᑎᓂᒃ, ᑭᒃᑯᑐᐃᓐᓇᓂᓪᓗ ᐊᒻᒪ ᑕᒪᐃᓐᓂᒃ ᐱᓕᕆᖃᑎᒋᔭᐅᔪᓂᑦ 
ᐃᖅᑲᓴᐃᔮᒃᑯᑦ ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧ ᐊᒻᒪ ᐊᖏᕐᕋᒥ. ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖅ ᓯᕗᓪᓕᖅᐹᒥ ᓴᖅᑭᑕᐅᓚᐅᖅᓯᒪᕗᖅ 
ᔫᓂ 1997-ᒥ, ᓇᓗᓇᐃᒃᑯᑕᕆᔭᐅᓪᓗᓂ ᐊᖏᖃᑎᒌᓐᓂᖓᓄᑦ ᑲᓇᑕᐅᑉ, ᒥᐊᓕᒐᐃᑦ ᓄᓇᖓᑕ ᐊᒻᒪ ᒥᐊᒃᓯᑰᑉ. 
 

ᐊᒥᓱᓄ ᐊᕐᕌᒍᓄᑦ, ᑲᒪᒋᔭᐅᔭᕆᐊᖃᕐᓂᖓ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖅ ᓱᔭᒃᓴᒐᓚᐃᑦ ᐅᑭᐅᑕᖅᑐᒥ 
ᐱᓕᕆᐊᖑᖃᑕᖅᓯᒪᕗᖅ ᐃᖅᑲᓇᐃᔭᖅᑎᓄᑦ ᓇᓪᓕᐊᒃᑯᒫᓕᕆᔨᖏᓐᓄ ᑲᑎᒪᔨᓄᑦ. ᐱᖓᓲᔪᖅᑐᑦ ᐊᕐᕌᒍᐃᑦ 
ᓯᕗᓂᖓᓂ, ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ ᐃᓚᐅᖁᔨᓚᐅᖅᓯᒪᕗᑦ ᐊᐅᓰᖑᖏᑦᑐᓂᑦ 
ᐱᓕᕆᖃᑎᒌᓐᓂᒃ ᓇᒻᒥᓂᖅ ᐱᓇᓱᐊᕐᕕᓕᓐᓂᒃ, ᐃᖅᑲᓇᐃᔭᖅᑐᓕᕆᔨᓂᒃ ᐊᒻᒪ ᒐᕙᒪᒃᑯᓐᓂᒃ 
ᓴᖅᑭᔮᖅᑎᑕᐅᑎᓪᓗᒍ ᑖᓐᓇ ᐱᒻᒪᕆᐅᔪᖅ ᓱᔭᒃᓴᐅᑎᑕᐅᔪᖅ. ᖁᕕᐊᑉᐳᖓ ᐅᓂᒃᑳᓕᐅᕈ8ᓇᕋᒪ ᑕᒪᓐᓇ 
ᐱᓕᕆᖃᑎᒌᓐᓂᖅ ᐊᒃᓱᐊᓗᒃ ᑲᔪᓯᑦᑎᐊᖅᓯᒪᓂᕋᕐᓗᒍ. ᑖᒃᑯᐊ ᑎᒥᐅᔪᑦ, ᐱᖃᑕᐅᓪᓗᑎᓪᓗ ᐃᓅᓱᒃᑐᑦ 
ᑲᑎᒪᔨᕋᓛᖏᓐᓄᑦ, ᓴᖅᑭᑎᑦᑎᓯᒪᕗᑦ ᓄᑖᓂᒃ ᐃᓱᒪᒋᔭᖃᕈᓯᓂᑦ ᐊᒻᒪ ᓄᑖᓂᒃ ᐃᓱᒪᒋᔭᐅᓯᒪᔪᓂᒃ ᑖᔅᓱᒧᖓ 
ᓱᔭᒃᓴᐅᑎᑕᐅᔪᒧ ᐊᒻᒪ ᐱᕙᓪᓕᐊᖏᓐᓇᓕᕐᐳᖅ ᐱᒻᒪᕆᐅᓂᖓ. 
 

2004-ᒥ, ᓇᒻᒥᓂᖅᐳᑦ ᓄᓇᕘᑉ ᐅᑭᐅᑕᖅᑐᒥ ᓯᓚᑦᑐᓴᕐᕕᐊ ᓯᕗᓪᓕᖅᐹᖑᓚᐅᕐᐳᖅ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ 
ᐱᔪᓐᓇᕐᓂᑭᓴᐅᑎᓂᕐᒥᑦ ᐱᓇᓱᐊᓚᐅᕐᓂᖏᓐᓄ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖓᓂ ᐊᒻᒪ ᐊᕐᕌᒍᓕᒫᖅ 
ᓴᖅᑭᔮᖅᑎᑦᑎᓗᑎ ᐊᑦᑕᓇᖅᑐᖅᑕᖃᖏᓂᖅᓴᒥ ᐃᖅᑲᓇᐃᔭᕐᕕᒻᒥ. 
 

ᐱᔾᔪᑎᒋᔭᐅᕗᑦ ᑕᒪᑐᒪᓂ ᐊᕐᕌᒍᒥ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᕐᒥ, "ᓱᓇᒃᑯᑖᖃᖅᑎᑦᑎᓂᖅ, 
ᐃᓕᓐᓂᐊᑎᑦᑎᓂᖅ, ᐱᔪᓐᓇᖅᓯᑎᑦᑎᓂᖅ" ᓵᖓᑎᑦᑎᔪᑕᐅᔪᖅ ᐱᑕᖃᕆᐊᖃᐃᓐᓇᖅᑐᒧᑦ 
ᐊᑦᑕᓇᖅᑐᖅᑕᖃᑦᑕᐃᓕᑎᑦᑎᓂᕐᒥᒃ ᐊᒻᒪ ᐱᒋᐅᖅᓴᓂᕐᒥ ᐃᖅᑲᓇᐃᔭᕐᕕᒻᒥ. ᑖᓐᓇ ᐱᓗᐊᖅᑐᒥᒃ ᐱᒻᒪᕆᐅᓂᖃᕐᐳᖅ 
ᐅᑭᐅᑕᖅᑐᒥ ᐱᓪᓗᒋᑦ ᐃᓅᓱᒃᑐᕗᑦ ᐊᒻᒪ ᐊᒥᓱᕈᖅᐸᓪᓕᐊᖏᓐᓇᖅᑐᑦ ᐃᖅᑲᓇᐃᔭᖅᑐᑦ. 
 

2005-ᒥ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖅ ᐋᖅᑭᒃᓱᐃᔨᖏᑦ ᐊᒻᒪ ᐃᓅᓱᒃᑐᑦ ᑲᑎᒪᔨᕋᓛᖏᑦ ᐊᑕᐅᓯᐅᖏᑦᑐᒥᒃ 
ᖁᔨᐊᓇᖅᑐᓂᒃ ᓱᔭᒃᓴᐅᑎᑕᒃᓴᓂ ᐸᕐᓇᓯᒪᕗᑦ - ᐃᖅᑲᓇᐃᔭᖅᑎᑦᑎᔨᓄ ᐱᓂᑭᓴᐅᑎᓂᖅ, ᑕᕐᕆᔭᕐᓗᑎ 
ᐅᓪᓗᕈᒻᒥᓴᕐᓃᑦ ᐊᒻᒪ ᐊᑦᑕᓇᖅᑐᓕᕆᔪᓂᒃ ᑕᑯᓐᓇᕋᒃᓴᐅᑎᑦᑎᓃᑦ, ᐃᓚᐃᓐᓇᖏ ᑖᒃᑯᐊ ᖃᑦᑏᓐᓇᕈᓗᐃᑦ. 
 

ᒪᐃ 2 ᓇᓗᓇᐃᖅᑕᐅᓂᐊᖅᑐᖅ ᓯᕗᓪᓕᖅᐹᒥ ᖃᓇᑕᓕᒫᒥ ᓴᖅᑭᑕᐅᓂᖓᓂᒃ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ 
ᐃᖅᑲᓇᐃᔭᕐᕕᓂᑦ ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᖓ ᐅᑭᐅᖅᑕᖅᑐᒥ. 
ᑲᔪᖏᖅᓴᖅᐸᒃᑲ ᒪᓕᒐᓕᐅᖅᑎᓕᒫᑦ ᐱᖃᑕᐅᖁᓪᓗᒋ ᑲᓇᑕᒥ/ᒥᐊᓕᒐᐅᓪᓗ ᓄᓇᖓᓂ ᐃᖅᑲᓇᐃᔭᕐᕕᓂᑦ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓇᓱᐊᕈᓯᕐᒥᑦ ᑕᒪᑐᒪᓂ ᐊᕐᕌᒍᒥ ᐊᒻᒪ 
ᐱᓇᓱᓕᐅᒥᖁᓪᓗᒋᑦ ᐱᓕᕆᐊᖃᕆᐊᖃᕐᓂᕐᒥᓂᒃ ᐃᖅᑲᓇᐃᔮᒃᑯᑦ ᐊᑦᑕᓇᖅᑐᒦᑦᑕᐃᓕᒪᓂᕐᒥᒃ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏ. ᑲᑎᒪᒃᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᑕᐹᖅᔪᒃ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 306 - 2(2): ᖁᕕᐊᓲᑎᖃᕐᓂᖅ ᐃᓱᒪ ᑕᕐᕆᔭᓕᐅᖅᑎᖏᓐᓂᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᓪᓗᖓ ᓄᓇᓕᐅᓂᒃ ᐃᒡᓗᓕᐅᑉ. 
 
ᐃᓱᒪ ᑕᕐᕆᔭᓕᐅᖅᑏᑦ ᐱᒻᒪᕆᐊᓘᓯᒪᒻᒪᑕ ᐃᓄᐃᑦ ᐃᓕᖅᑯᓯᖓᓂᒃ ᓴᖅᑭᔮᖅᑎᑦᑎᓪᓗᑎ ᐃᒡᓗᓕᒃᒥ ᐊᒻᒪᓗ 
ᓄᓇᕗᓗᒃᑖᒥ ᐃᓘᓇᖓᑎᒍᑦ. ᑭᒃᑯᓕᒫᑦ ᖃᐅᔨᒪᒻᒪᑕ ᑕᕐᕆᔮᒃᓴᓕᐅᖅᑎᐅᓚᐅᕆᐊᔅᓴᖏᓐᓂᒃ ᑕᕐᕆᔮᒥᒃ, 
ᐊᑕᓈᕐᔪᐊᕐᒥᒃ ᐊᒻᒪᓗ ᒫᓐᓇᐅᔪᖅ ᓄᑖᒥᒃ ᑕᕐᕆᔭᓕᐅᓕᕐᒥᔪᑦ ᐱᑦᔪᑎᖃᑦᑐᑎᓪᓕ ᐊᑯᑭᑦᑐᒥᐅᑕᐃᑦ ᑎᑭᖅᑳᑦᑐᒥᓃᑦ 
ᓄᓇᕗᒻᒧᑦ. 
 
ᒫᓐᓇᐅᔪᖅ ᑕᕐᕆᔮᓕᐅᖅᑐᑦ ᐊᒻᒪᓗ ᐃᑲᔫᑎᖃᕐᓂᐊᖅᑐᑎᒃ ᐅᖓᑖᓄᑦ $5 ᒥᓕᐊᓐ ᓄᓇᓕᓐᓄᑦ ᑕᒪᒃᑯᑎᒎᓇ 
ᑕᕐᕆᔭᓕᐅᖅᑕᐅᔪᑦ ᐃᓄᐃᑦ ᐊᒻᒪᓗ ᐊᓯᖏᓐᓄᑦ. ᐊᓕᐊᓇᐃᒍᓱᑉᐳᖓ ᐅᓪᓗᑐᐃᓐᓇᐅᓚᐅᖅᑐᒥ ᐅᓐᓄᒃᑯᑦ, ᐃᓱᒪ 
ᑕᕐᕆᔭᐅᓕᖅᑎᑦ ᑐᓂᕐᕈᓯᐊᓚᐅᕐᒪᑕ ᐱᓕᕆᓂᕐᒧᑦ ᐃᓕᓴᖅᓯᒍᑕᐅᔪᒧᑦ ᑖᒃᑯᓇᙵᑦ T.V. ᐊᒻᒪᓗ Media 
Association.  
 
ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᓕᐊᓇᐃᒍᓱᖃᑎᒋᔪᒪᓪᓗᒋᑦ ᐃᓱᒪ ᑕᕐᕆᔭᓕᐅᖅᑏᑦ ᐱᓕᕆᑦᑎᐊᕐᓂᖏᓐᓄᑦ 
ᐊᒻᒪᓗ ᑲᔪᓯᑦᑎᐊᖁᓇᐅᓪᓗᑎᒃ ᓄᑖᒥᒃ ᑕᕐᕆᔭᓕᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 307 - 2(2): ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. ᕼᐋᓘᕈᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ. 
 
ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐱᕕᒃᓴᖃᕐᓂᕐᒥᒃ. ᐅᖃᖅᑎ ᐃᓅᓱᒃᑐᖏᑦ ᓄᓇᕗᒻᒥ 
ᐱᕕᒃᓴᖃᑦᑎᑕᐅᔭᕆᐊᖃᕐᒪᑕ ᐃᓕᓐᓂᐊᕐᓂᖃᑦᑎᐊᖅᑎᑕᐅᓗᑎᒃ, ᐱᐊᓂᒍᓐᓇᕐᓗᑎᒃ ᖁᑦᑎᓂᖅᓴᒥᒃ 
ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᓕᓐᓂᐊᕐᕆᐊᒃᑲᓂᕐᓗᑎᒃ ᖁᑦᑎᓂᖅᓴᒧᑦ ᑭᖑᓂᐊᒍᑦ. ᐃᓅᓱᒃᑐᐃᑦ ᓄᓇᕗᒻᒥ 
ᑭᖑᕚᕆᒐᑦᑎᒍ ᐱᓕᕆᔨᐅᓂᐊᖅᑐᓄᑦ. ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ, ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ 
ᑐᓴᖅᑎᑦᑎᓚᐅᕐᒪᑦ ᐊᓯᒃᑲᓐᓂᖏᓐᓂᒃ 82 ᓄᑖᓂᒃ ᐃᖅᑲᓇᐃᔮᒃᓴᓂᒃ ᓄᓇᕗᒻᒥ ᐃᓕᓐᓂᐊᖅᕕᖏᓐᓂ. 
 
ᐅᖃᐅᓯᖃᓚᐅᕐᒪᑦ ᐱᓕᕆᕕᐊ ᐱᓕᕆᐊᖃᕐᓂᕋᑦᑐᓂᐅᒃ ᑕᒪᑐᒧᖓ 20:1 ᐃᓄᐃᑦ/ᐃᓕᓴᐃᔩᑦ ᓈᓴᐅᑎᖓᓂᒃ. 
ᖁᕕᐊᒋᓪᓗᒍ ᐊᖓᔪᖅᑳ ᐱᓕᕆᐊᖃᕐᓂᖓᓄᑦ ᐃᓚᖏᓐᓂᒃ ᐱᑦᔪᑎᐅᖃᑦᑕᖅᑐᓂᒃ ᐊᑲᐅᖏᓕᐅᕈᑎᒋᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ. ᐅᖃᖅᑎ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᑕᒪᒃᑯᓄᖓ ᐃᓗᐊᓂ ᓂᕈᐊᖅᑕᐅᕕᒋᓯᒪᔭᒻᒪ, 
ᐊᓯᔾᔩᓂᖅ ᐃᓄᐃᑦ/ᐃᓕᓴᐃᔩᑦ ᓈᓴᐅᑎᖓᓂᒃ ᑐᑭᖃᓗᐊᔾᔮᖏᒻᒪᑦ. 
 
ᓄᓇᓕᐊᓂ ᐊᐅᓱᐃᑦᑑᑉ, ᐆᑦᑑᑎᒋᓗᒍ, 55-ᖑᒻᒪᑕ ᐃᓕᓐᓂᐊᖅᑏᑦ ᑎᓴᒪᓂ ᐃᓪᓗᕈᓯᕐᓂ. ᒫᓐᓇᐅᔪᖅ 
ᑎᓴᒪᐃᓐᓇᐅᔪᖅ ᐃᓕᓴᐃᔩᑦ. ᑎᓴᒪᐅᓪᓗᑎᒃ ᐃᓕᓴᐃᓂᕐᒧᑦ ᐃᖅᑲᓇᐃᔮᑦ. ᐋᖅᑭᒃᓯᓂᐊᕐᕈᑎᒃ 20:1 
ᐃᓄᐃᑦ/ᐃᓕᓴᐃᔩᑦ ᓈᓴᐅᑎᖓᓂᒃ ᐊᓯᔾᔩᔾᔮᖏᑦᑎᐊᖅᑐᖅ. ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᓂᒃᓴᓂᒃ ᐱᒋᐊᖃᑦᑐᒍᑦ 
ᐃᓕᓐᓂᐊᖅᑏᑦ ᐃᓕᓴᔭᐅᔭᕆᐊᓖᑦ ᐃᑲᔪᖅᑕᐅᒍᓐᓇᖁᓪᓗᒋᑦ. 

ᐅᖃᖅᑎ ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᒃ ᐊᖏᖅᑕᐅᒍᒪᔪᖅ ᐅᖃᐅᓯᕆᔭᒥᓂᒃ ᐱᐊᓂᒍᓐᓇᕈᒪᓪᓗᓂ. ᐋᒡᒑᖅᑐᖃᑉᐸ. 
ᐱᑕᖃᕐᖏᒻᒪᑦ. ᑲᔪᓯᒋᑦ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᒃᑰᕈᓐᓃᖅᑐᖅ): ᐱᓗᐊᖅᑐᒥᒃ 
ᑐᖔᓃᑦᑎᓪᓗᒋ ᖁᓕᑦ ᐃᓕᓐᓂᐊᖅᑏᑦ ᒍᕋᐃᑦ 1-ᒦᑦᑐᑦ. 
 
ᐅᖃᖅᑎ ᐱᒻᒪᕆᐅᒻᒪᓪᓕ ᐃᓕᓴᐃᔨ ᐱᓕᕆᐊᖃᕈᓐᓇᑎᐊᕐᓗᓂ ᐃᓕᓐᓂᐊᖅᑎᓂᒃ ᐱᒋᐊᓕᕋᑖᖅᑐᓂᒃ 
ᐃᓕᓐᓂᐊᕐᓂᕐᒥᒃ ᒥᑭᓂᖅᐹᖓᓃᑦᑐᓂᒃ. 
 
ᐅᖃᖅᑎ, ᐱᐊᓂᒃᑎᓪᓗᒋᑦ, ᐱᔭᕆᐊᑐᔫᒻᒪᑦ ᒍᕋᐃᑦ 12-ᒥ ᐃᓕᓐᓂᐊᖅᑎᓄᑦ ᐱᓕᕆᐊᖃᕐᓗᑎᒃ ᒪᑯᓂᖓ 
ᓈᓴᐅᓯᕆᓂᕐᒥᒃ ᐅᕝᕙᓘᓐᓃᑦ ᐅᖃᐅᓯᓕᕆᓂᕐᒥᒃ, ᐊᒻᒪᓗ ᐃᓕᓴᐃᔨᖃᑦᑎᐊᕐᓗᓂ ᑲᑐᔾᔨᖃᑎᖃᑦᑎᓪᓗᒋ 
ᐃᓕᓴᐃᔨᒥᒃ ᒍᕋᐃᑦ 9 ᐊᒻᒪᓗ 10-ᒥ ᐃᓕᓐᓂᐊᖅᑏᑦ. ᐃᓕᓐᓂᐊᕐᓂᒃᑯᑦ ᐊᒻᒪᓗ ᐃᓅᓯᓕᕆᓂᒃᑯᑦ, 
ᐊᑦᔨᒌᖏᓐᓂᖃᒻᒪᕆᒻᒪᑦ ᑖᒃᑯᓄᖓ ᐃᓕᓐᓂᐊᖅᑎ ᒍᕋᐃᑦ 9-ᒥ ᐊᒻᒪᓗ ᐃᓕᓐᓂᐊᖅᑎ ᒍᕋᐃᑦ 12-ᒥ. 
 
ᑕᒪᒃᑮᒃ ᐃᑲᔪᖅᑕᐅᔭᕆᐊᖃᕐᓂᖏᑦ ᐊᑐᓂᒃ ᑐᓂᔭᐅᒍᓐᓇᖏᑦᑑᒃ ᐃᓕᓴᐃᓂᖃᑦᑎᓪᓗᒋᑦ ᐊᑕᐅᑦᑎᒃᑯᑦ. ᐅᖃᖅᑎ, 
ᑕᒪᒃᑯᐊ ᖃᓄᐃᓕᖓᓂᐅᕙᑦᑐᒃ ᐊᒃᓱᐊᓗᒃ ᐊᒃᑐᐃᓂᖃᑦᑐᑦ ᑲᔪᓯᑦᑎᐊᕈᓐᓇᕐᓂᕆᔭᖏᓐᓂᒃ ᒍᕋᐃᑦ 12-ᒥ 
ᐱᐊᓂᒃᑐᑦ. ᐃᓕᓐᓂᐊᕐᓂᕐᒥᓄᑦ ᐊᑐᕆᐊᖃᑦᑕᒥᓂᒃ ᐃᑲᔪᖅᑕᐅᒍᓐᓃᖅᑐᑦ. 
 
ᐅᖃᖅᑎ, ᐃᓇᒃᐸᒃᑲ ᒐᕙᒪᒃᑯᑦ ᐊᓯᔾᔩᒍᓐᓇᖁᓪᓗᒋᑦ ᐊᒻᒪᓗ ᓴᖅᑮᒍᓐᓇᕐᓗᑎᒃ ᐊᓯᔾᔩᔭᕆᐊᖃᑦᑐᖃᑦᑎᓪᓗᒍ, 
ᐱᓗᐊᖅᑐᒥᒃ ᑕᒪᒃᑯᓇᓂ ᒥᑭᔫᑎᓂ ᓄᓇᓕᓐᓂ. ᐊᒥᓲᓂᖏᑦ ᐃᓕᓐᓂᐊᖅᑏᑦ ᒍᕋᐃᑦ 12-ᒥ ᐅᕝᕙᓘᓐᓃᑦ 11-ᐸᒥ 
ᓈᒻᒪᓗᐊᔾᔮᔪᒃᓴᐅᖏᑦᑑᒐᓗᐊᑦ ᑭᓯᐊᓂᓕ ᐃᑲᔪᖅᑕᐅᔭᕆᐊᖃᕐᓂᖏᑦ ᐱᒻᒪᕆᐅᒋᕗᑦ ᐃᓕᓐᓂᐊᖃᑎᒋᑎᑐᑦ 
ᐊᖏᔫᑎᓂ ᓄᓇᓕᓐᓃᑦᑐᓂ. ᐱᕕᒃᓴᖃᕆᐊᖃᕐᓂᖏᑦ ᐃᓕᓐᓂᐊᕐᓂᕐᒧᑦ ᐊᑦᔨᒋᑐᐃᓐᓇᕆᐊᖃᒻᒪᒍ. 
 
ᐊᑲᐅᓈᓕᕈᒪ, ᐅᖃᖅᑎ, ᐊᐱᖅᑯᑎᖃᕐᓂᐊᖅᐳᖓ ᐊᖓᔪᖅᑳᒧᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᐅᓚᐅᖅᑐᒥ ᐱᖑᓐᐊᕈᓘᔭᖅᑐᖃᓚᐅᕐᒪᑦ ᑕᐃᔭᐅᔪᒥᒃ 
ᓇᑦᑎᖅ ᖃᓄᐃᓕᐅᕈᓘᔭᕐᓂᕐᒥᒃ ᖁᓪᓗᖅᑑᒥ. 
 
ᐃᓄᖏᑦ ᖁᓪᓗᖅᑑᒥ ᐃᓱᒪᒋᑦᑎᐊᐸᒃᑲ ᐱᙳᐊᕐᓂᖃᑦᑎᓪᓗᒋᑦ. ᑮᓇᐅᔭᓕᐅᕋᓱᐊᖅᑎᓪᓗᒋᑦ, ᐊᒥᓲᓚᐅᖅᑐᑦ 
ᐃᑲᔪᖅᑎᐅᔪᑦ. ᓯᕗᓪᓕᖅᐹᒥ, ᖁᔭᓐᓇᒦᕈᒪᓪᓗᖓ ᐊᒥᓱᒃ ᐃᑲᔪᖅᑎᐅᓚᐅᖅᑐᓂᒃ. ᐅᓪᓛᕈᒻᒥᑕᖅᑎᑦᑎᖃᑦᑕᓚᐅᖅᑐᑦ, 
ᒪᓐᓂᓂᒃ ᐊᒻᒪᓗ ᑰᑯᓯᒥᓂᕐᒥᒃ.  

ᐃᑲᔪᖃᑕᐅᓚᐅᕐᒥᔪᖓᑦᑕᐅᖅ ᑖᒃᑯᓂᖓ. ᐊᒥᓲᓚᐅᖅᑐᑦ ᐃᑲᔪᖅᑎᐅᔪᑦ. ᐊᑎᖏᓐᓂᒃ ᐱᓯᒪᖏᓐᓇᒪ ᐊᒻᒪᓗ 
ᒪᒥᐊᒃᑲᓗᐊᖅᐳᖓ ᐱᓯᒪᖏᓐᓇᒪ. ᐊᒥᓲᓗᐊᖅᑐᑦ ᐊᑎᖏᑦ. ᑭᒡᒐᑐᕐᓗᒋᑦ ᖁᓪᓗᖅᑑᒥᐅᑦ, ᖁᔭᓐᓇᒦᕈᒪᕗᖓ 
ᐃᓘᓇᖏᓐᓂᒃ ᑕᐃᔅᓱᒧᖓ ᑲᐃᓐ ᐊᒻᒪᓗ ᑭᓐ ᑮᓇᐅᔭᓕᐅᕈᑎᐅᓇᓱᐊᓚᐅᖅᑐᒧᑦ ᖃᓄᐃᓕᐅᕈᓘᔭᕐᓂᖃᑦᑎᓪᓗᒋᑦ. 
ᐋᑕᒻ ᑳᒃᐸᒃ ᐊᒻᒪᓗ ᔫᓖᓐ ᑎᑕᓗᒃ ᓇᓴᖅᑕᐅᓚᐅᖅᑑᒃ ᑭᓐ ᐊᒻᒪᓗ ᑯᐃᓐᒥᒃ. ᐊᒻᒪᑕᐅᖅ, 
ᖃᓄᐃᓕᐅᕈᓘᔭᖅᑐᖃᑦᑎᓪᓗᒍ, ᖃᖓᑐᐃᓐᓇᒃᑯ ᖃᓄᐃᓕᐅᕈᓘᔭᖅᑐᖃᕋᐃᒻᒪᑦ, ᐊᖑᑎ ᓵᓚᖃᖃᑦᑕᖅᑐᑦ 
ᖃᓄᐃᓕᐅᕈᓘᔭᖅᑐᖃᑦᑎᓪᓗᒍ ᐊᑦᑎᖅᑕᐅᖃᑦᑕᖅᑐᖅ ᒥᔅᑕ. ᑳᐳᒪᐃᓐ ᐊᒻᒪᓗ ᐊᕐᓇᓄᑦ, ᒨᓴ ᕼᐃᒥᐊᒃ 
ᐊᑦᑎᖅᑕᐅᓪᓗᓂ ᒥᔅ. ᑳᐳᒪᐃᓐ. 
 
ᓇᑦᑎᓕᐅᑎᔪᖃᑦᑎᓪᓗᒍ, ᕗᕌᓐᑭ ᐸᑯᕼᐊᒃ ᓯᕗᓪᓕᖅᐹᖑᓪᓗ ᐅᑎᖅᑐᓂ. ᔨᒥ ᕌᔅᒥᐅᑦ ᑐᖏᓕᕆᓪᓗᓂᐅᒃ. ᑳᓕᓐ 
ᐊᑦᔪᓐ ᐱᖓᔪᒋᔭᐅᓪᓗᓂ. ᐊᕐᓇᐃᑦ ᓇᑦᑎᓕᐅᑎᑎᓪᓗᒋᑦ, ᒥᓕ ᑐᐹᓐ ᓇᑦᑎᕋᓱᒃᑐᑑᓚᐅᖅᑐᑦ. 
 
(ᑐᓵᔨᒃᑰᕈᓐᓃᖅᑐᖅ): ᐅᖃᖅᑎ, ᕋᐃᐊᒻ ᐃᕙᓈᓗᒃ ᓵᓚᖃᖃᑦᑕᐃᓇᖅᓯᒪᔪᖅ ᓱᑲᓐᓂᑭᓴᐅᑎᔪᓂ, 
ᓯᕗᓪᓕᖅᐹᖑᓚᐅᖅᑐᖅ ᓱᑲᓐᓂᑭᓴᐅᑎᔪᓕᒫᓂ ᑭᓯᐊᓂᓕ ᑕᐱᕇᑦ ᓇᓪᓕᑭᑕᖅᑎᓪᓗᒋᑦ ᐊᑐᖅᑐᑎᒃ 340-ᓂᑦ 
ᐊᒻᒪᓗ 440-ᓂᑦ ᓱᑲᓐᓂᑭᓴᐅᑎᔪᓄᑦ. ᑖᒃᑯᓄᖓᓕ ᑐᖏᓕᕆᔭᐅᓚᐅᖅᑐᖅ, ᑕᐱᕇᑦ ᓇᓪᓕᒃᑭᑕᐅᑎᑎᓪᓗᒋᑦ. 
ᓯᕗᓪᓕᖅᐹᖅ ᓵᓚᖃᓚᐅᖅᑐᖅ ᑖᓐ ᑲᒫᕐᔪᒃ, ᕚᓗᕆ ᒥᔾᔪᒃ. 
 
ᐅᖃᖅᑎ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐅᓂᒃᑳᓐᓂᒃ ᐱᐊᓂᒃᓯᒍᒪᓪᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐊᖏᖅᑕᐅᓗᓂ ᐱᐊᓂᒍᒪᓪᓗᓂᒋᑦ 
ᐅᖃᐅᓯᕆᔭᓂ. ᐋᒡᒑᖅᑐᖃᑉᐸ. ᐱᑕᖃᖏᒻᒪᑦ. ᑲᔪᓯᒋᑦ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑦᑎᑲ. 
 
ᑕᐱᕇᑦ ᓇᓪᓕᑭᑕᕐᓂᖏᑦ ᓯᕗᓪᓕᖅᐹᖑᓚᐅᖅᑐᑦ ᓵᓚᖃᑦᑐᑎᒃ ᐅᑯᐊᖑᓚᐅᖅᑐᑦ ᑖᓐ ᑯᒧᔾᔪᐊᔾᔪᒃ, ᕚᓗᕆ ᒥᔪᒃ, 
ᒫᓂᑲ ᐊᒻᒪᓗ ᕌᓄᑦ ᐊᖑᕼᐊᐃᑦᑐᖅ. ᖃᒧᑕᐅᔭᓄᑦ ᓱᒃᑲᓐᓂᑭᓴᐅᑎᔪᑦ ᓯᕗᓪᓕᖅᐹᖑᓚᐅᖅᑐᖅ 340-ᓄᑦ ᐊᒻᒪᓗ 
440-ᓄᑦ ᐸᐸ ᐸᑐᒃ. ᑕᐃᒃᑯᓄᖓᑦᑕᐅᖅ ᒥᑭᔫᑎᓄᑦ ᖃᒧᑕᐅᔭᓄᑦ, ᐊᑎᖏᑦ ᑎᑎᕋᖅᑕᐅᓯᒪᓚᐅᖅᑐᑦ 
ᐅᑯᐊᖑᓚᐅᖅᑐᑦ ᑮᑦ ᑲᑐᕇᓇ, ᓯᕗᓪᓕᖅᐹᖑᓪᓗᓂ, ᐃᕐᖑᑕᕋ, ᑕᕆᐊᓐ ᐃᕝᔭᕈᑕᐃᓚᒃ ᑭᖑᓕᕆᔭᐅᓪᓗᓂ. 
 
ᐊᒻᒪᑕᐅᖅ, ᐊᒥᓲᓚᐅᖅᑐᑦ ᖃᒧᑕᐅᔭᐃᑦ ᓱᑲᓐᓂᑭᓴᐅᑎᖃᑕᐅᔪᑦ ᐅᖃᐅᓯᕆᖏᑕᒃᑲ. ᕙᓗᕆ ᒥᔪᒃ 
ᐃᓚᒋᔭᐅᓚᐅᕐᒥᔪᖅ ᓵᓚᒃᓴᖃᑕᐅᔪᓂ ᖃᒧᑕᐅᔭᓄᑦ ᐅᖓᓯᒃᑐᒃᑯᑦ ᓱᒃᑲᓂᑭᓴᐅᑎᔪᓄᑦ. ᓯᕗᓪᓕᖅᐹᕆᔭᐅᓪᓗᓂ. 
ᕋᐃᐊᓐ ᓄᓕᐊᖓ ᑐᒡᓕᕆᔭᐅᓪᓗᓂ. ᐳᐃᒍᕋᒪ ᑭᓇᐅᒃᑲᓐᓂᐅᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑎ 
ᐱᔭᕇᕈᓐᓇᖅᑎᑕᐅᒐᒪ ᐅᖃᐅᓯᕆᔭᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 

ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᐱᒍᓱᒍᑎᖃᕈᒪᓪᓗᖓ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓴᓪᓕᓂ ᐃᑉᐱᒍᓱᓐᓂᖏᓐᓄᑦ ᐊᒻᒪᓗ ᐃᓱᒪᒋᔭᖃᓂᖏᓐᓄᑦ 
ᐱᐊᓂᒃᓯᓇᓱᐊᕐᓂᖏᓐᓄᑦ ᐅᖃᐅᓯᕐᒥᒃ ᐃᓕᓴᐃᒍᑕᐅᓂᐊᖅᑐᒥᒃ ᓄᓇᓕᖏᓐᓄᑦ. 
 
ᐅᖃᖅᑎ, ᖁᔭᓐᓇᒦᕈᒪᓪᓗᒍ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᖃᑎᖃᓚᐅᕐᓂᖓᓄᑦ 
ᓂᕈᐊᖅᑎᒋᓯᒪᔭᒃᑲᓂᒃ ᐅᖃᕈᑎᖃᑦᑐᑎᒃ ᓄᓇᓖᑦ ᖃᓄᖅᑑᕈᓐᓇᕐᓂᖓᓄᑦ ᐅᖃᐅᓯᖅ ᐃᓕᓴᐃᒍᑕᐅᓂᖓᓄᑦ 
ᐃᓕᓐᓂᐊᕐᕕᓐᓂ.  

ᓇᓗᖏᓚᖓ ᒫᓐᓇᐅᒧᖅ, ᐱᓯᒪᓕᖅᑐᖅ ᑎᑎᖅᑲᓂᒃ ᑖᒃᑯᓇᙵᑦ ᐊᒻᒪᓗ ᑎᓕᐅᕐᕈᒪᓪᓗᒍ 
ᐃᓱᒪᔅᓴᖅᓯᐅᕈᑎᖃᑦᑎᐊᖁᓪᓗᒍ ᐸᕐᓇᒍᑎᒧᑦ ᓴᖅᑭᖅᑕᐅᓯᒪᔪᖅ ᐊᒻᒪᓗ ᑭᐅᑦᑎᐊᕈᓐᓇᖁᓪᓗᒍ ᑐᒃᓯᕋᐅᑎᖏᓐᓄᑦ. 
 
ᐅᖃᖅᑎ, ᓴᓪᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓯᒪᔪᑦ ᒥᑭᓂᖅᐹᓂᒃ ᒍᕋᐃᑦ 12-ᒧᑦ ᖃᓪᓗᓈᑎᑐᑦ 
ᐃᓄᒃᑎᑐᓪᓗ ᐃᓕᓴᒍᑎᐅᓗᓂ ᐆᑦᑐᕋᐅᑎᐅᓗᓂ ᐃᓕᓐᓂᓴᒍᑕᐅᓗᓂ ᓄᓇᓕᓐᓂ. ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑐᓂᓯᓯᒪᒻᒪᑕ ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑎᒥᒃ, ᐱᒋᐊᕐᓗᓂ 2005/06 ᐃᓕᓐᓂᐊᕐᓇᐅᑉ ᐊᕐᕌᒍᐊᓂ 
ᐊᒻᒪᓗ ᐱᐊᓂᒃᑕᐅᓗᓂ ᐊᐅᓛᖅᑕᐅᓂᖓ 2008/09 ᐃᓕᓐᓂᐊᕐᓇᐅᑉ ᐊᕐᕌᒍᐊᓂ. 
 
ᐅᖃᖅᑎ, ᑲᑎᒪᔨᖏᑦ ᓴᓪᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᑯᓂᒃ ᐊᒻᒪᓗ ᐊᒃᓱᕈᒻᒪᕆᒃᑐᑎᒃ 
ᐱᓕᕆᐊᖃᖅᓯᒪᕗᑦ ᑕᒪᑐᒥᖓ. ᐃᓕᑕᖅᓯᓯᒪᔪᑦ ᐱᔭᐅᔪᒪᔪᓂᒃ ᐊᒻᒪᓗ ᑕᑯᔭᐅᒍᒪᔪᓂᒃ ᓄᓇᓕᓐᓄᑦ. 
ᐃᓱᒪᔅᓴᖅᓯᐅᕈᑎᖃᖅᓯᒪᓪᓗᑎᓪᓗ ᐊᑐᖅᑕᐅᒍᓐᓇᖅᑐᓂᒃ ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᐊᕐᓂᖏᓐᓄᑦ ᑖᓐᓇ 
ᐸᕐᓇᒍᑎᓕᐊᖓ ᓱᓕᔪᓐᓇᖅᓯᖁᓪᓗᒍ. ᑐᓂᓯᓯᒪᔪᑦ ᐃᓕᓐᓂᐊᕈᑎᒃᓴᓂᒃ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᑐᓴᕈᒪᑦᑎᐊᖅᑐᑎᒃ ᓯᕗᓂᒃᓴᕆᓂᐊᖅᑕᒥᓂ. 
 
ᐅᖃᖅᑎ, ᐃᓘᓇᑎᒃ ᐊᑦᔨᒌᖏᑦᑐ ᐃᓕᓐᓂᐊᖅᑐᓕᕆᓂᐅᔪᑦ ᐱᒻᒪᕆᐊᓘᒻᒪᑕ ᐱᓕᕆᐊᖑᓂᖏᒍᑦ ᓱᕈᓯᕗᑦ 
ᐃᓕᓐᓂᐊᕐᕈᑎᖃᑦᑎᐊᖁᓪᓗᖏᑦ ᐊᒻᒪᓗ ᐊᑐᖅᑕᐅᒍᓐᓇᖅᑐᓂᒃ ᐊᑐᐃᓐᓇᖃᕐᓗᑎᒃ ᐱᐅᓂᖅᐹᒥᒃ 
ᐃᓕᓐᓂᐊᕐᓂᖃᖁᓪᓗᒋᑦ. 
 
ᐊᒻᒪᑕᐅᖅ, ᐅᖃᖅᑎ, ᓇᓗᓇᐃᖅᓯᑲᓐᓂᕈᓐᓇᖏᑦᑐᖓ ᖃᓄᖅ ᐱᒻᒪᕆᐅᑎᒋᒻᒪᖔᖅ ᐅᕙᒍᑦ ᐊᖓᔪᖅᑳᕆᔭᐅᓪᓗᑕ 
ᐱᓕᕆᐊᕆᔭᕗᑦ ᓱᕈᓯᒃᑕ ᐃᓕᓐᓂᐊᕐᓂᖓᑎᒍᑦ. ᓴᙱᔪᒥᒃ ᑐᙵᕕᖃᕐᓗᑎᒃ ᐅᖃᐅᓯᙵᐅᑎᑦᑎᒍᑦ 
ᓯᕗᓪᓕᐅᔭᕆᐊᓕᒃ ᐊᓈᓇᒋᔭᐅᔪᓂᒃ ᐊᑖᑕᒋᔭᐅᔪᓂᓪᓗ. ᐅᐱᒋᔭᖃᕐᓂᖅ ᐊᒻᒪᓗ ᖃᐅᔨᒪᓂᖅ ᐃᓕᖅᑯᓯᖅᑎᓐᓂᒃ 
ᑐᓂᔭᐅᖃᑦᑕᖅᓯᒪᒻᒪᑦ ᐊᖓᔪᖅᑳᑎᓐᓂᑦ, ᐃᑦᑐᑎᓐᓂᒃ ᓂᖏᐅᑦᑎᓐᓂᒃ ᐊᒻᒪᓗ ᐃᓐᓇᑐᖃᑦᑎᓐᓂᒃ ᓄᓇᒋᔭᑦᑎᓐᓂ. 
ᐃᓕᓴᐃᔨᐅᒐᑦᑕ ᐊᖏᕐᕋᑎᓐᓂᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 310 - 2(2): ᐃᖃᓗᐃᑦ ᐳᐃᔾᔪᕋᖅᑎᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᖅᑏᑦ ᐊᒻᒪᓗ ᑭᒃᑯᑐᐃᓐᓇᐃᑦ ᒪᓴᕋᓛᑦᑎᐊᓄᑦ 
ᐃᓅᓱᒃᑐᓄᑦ ᐊᒻᒪᓗ ᑖᒃᑯᐊᖑᓪᓗᑎᒃ ᐃᖃᓗᐃᑦ ᐳᐃᔾᔪᕋᖅᑎᖏᑦ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑎ. ᑖᒃᑯᐊᓕ ᐱᔪᓐᓇᖅᑐᑦ ᐃᓅᓱᒃᑐᐃᑦ ᐱᙳᐊᖅᑏᑦ ᐃᓚᐅᖃᑕᐅᓂᕐᒪᑕ ᐳᐃᔪᕋᖅᑐᓂ 
ᐋᓐᑎᐅᕆᐅᒥ ᑕᖅᑭᐅᓂᐊᖅᑐᓂ ᐊᒻᒪᓗ ᑮᓇᐅᔭᓕᐅᕋᓱᐊᖅᑎᐊᖅᓯᒪᓪᓗᑎᒃ ᐊᐅᓚᕈᑎᒋᓂᐊᖅᑕᒥᓂᒃ ᐊᒻᒪᓗ 
ᐃᓚᐅᒍᓐᓇᕈᒪᓪᓗᑎᒃ. 
 
ᐃᓚᖏᑦ ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ ᖃᖓᐅᓚᐅᖅᑐᑭᐊᖅ, ᓂᐅᕕᐊᔅᓴᖃᓚᐅᕐᕋᒪ ᑯᑯᓂᒃ ᐊᒻᒪᓗ ᓱᓕ 
ᐱᑕᖃᑦᑐᖓ ᒪᓕᒐᓕᐅᖅᑏᑦ ᓂᐅᕕᕈᒪᑉᐸᑕ. ᑕᑯᔭᖅᑐᕈᓐᓇᖅᑐᑦ ᐊᒫᓐᑕᒥᒃ ᐊᓪᓚᕕᓐᓂ. $3-ᓛᖅᑐᖅ ᐊᑕᐅᓯᖅ 
ᐅᕝᕙᓗᓐᓃᑦ ᒪᕐᕉᓐᓄᑦ 5.00. ᐅᕙᓂᑦᑕᐅᖅ ᐱᓯᒪᑦᑎᒧᒐ ᐊᒻᒪᓗ ᒪᒪᖅᑐᑎᒃ. 

ᑮᓇᐅᔭᓕᐅᕋᓱᓚᐅᖅᑎᓪᓗᒋᑦ ᐊᒧᔭᐅᑎᑦᑎᖃᑦᑕᓂᐊᕐᒥᔪᑦ. ᐊᒧᔭᐅᖃᑦᑕᕋᔭᖅᑐᑦ ᐅᑯᐊᖑᔪᑦ: ᓯᕗᓪᓕᖅᐹᒧᑦ 
ᓵᓚᖃᐅᓯᐊᒃᓴᒧᑦ ᒪᕐᕉᓐᓄᑦ ᖃᖓᑦᑕᐅᑏᑦ ᐋᑐᕚᒧᑦ ᐃᖃᓗᓐᓂᒃ, ᕘᕐᔅᑎᐅᑯᓃᖔᖅᑐᑦ; ᐊᐃᑉᐸᖓ ᐊᒧᔭᐅᔪᖅ 
ᐱᒐᔭᖅᑐᖅ ᔪᐊᑕᓐ ᑐᑑᑉ ᐊᑎᓕᐅᖅᓯᒪᔭᖓᓂᒃ ᐅᕕᓂᕈᒻᒥᒃ Nashville Predators-ᓚᔪᖅ, ᑐᓂᕐᕈᑎᒋᓯᒪᔭᖓ 
ᔪᐊᕐᑕᐅᑉ; ᐱᖓᔪᐊ ᓵᓚᖃᐅᓯᐊᔅᓴᖅ ᖁᓕᐅᓗᐊᖅᑐᑦ ᓄᓇᕋᐃᑦ ᐋᑯᓗᒃ ᓄᓇᕋᖅᑖᕕᒻᒥᒃ; ᐊᒻᒪᓗ ᑎᓴᒪᖓ 
ᑐᓂᕐᕈᑎ ᐴᖅᑲᖅᓯᒪᔪᑦ.  
 
ᓵᓚᖃᖏᒃᑲᓗᐊᕐᕈᕕᑦ ᐅᕕᓂᕈᒻᒥᒃ, ᑕᐃᓐᓇᐅᖏᑦᑐ ᐅᕙᖓ ᐊᓪᓚᕕᐊᓂ ᓂᕕᖓᔪᖅ, ᐊᑦᔨᒋᖏᑕᖓᓕ. ᐱᕈᖅᓯᐊᑦ: 
ᐊᓈᓇᐅᑉ ᐅᓪᓗᖓ ᐱᔪᒥᓇᕋᔭᖅᑐᑦ ᐱᓇᓱᐊᕈᓯᐅᓂᐊᖅᑐᒥ. ᐃᓇᑉᐸᒃᑲ ᒪᓕᒐᓕᐅᖅᑎᓕᒫᑦ ᐃᓯᑲᐃᓐᓇᖁᓪᓗᒋᑦ 
ᑕᑯᔭᖅᑐᕐᓗᑎ ᐊᒫᓐᑕᒥᒃ ᐊᓪᓚᕕᓐᓂ, ᐅᕝᕙᓘᓐᓃᑦ ᓇᓪᓕᐊᒃ ᐳᐃᔾᔪᕋᖅᑎᐅᖃᑕᐅᔪᖅ, ᐊᖓᔪᖅᑳᕆᐅᔭᔪᓪᓘᓐᓃᑦ 
ᐃᖅᑲᓇᐃᔭᖅᑎᖏᓪᓘᓐᓃᑦ ᐳᐃᔾᔪᕋᖅᕕᐅᑉ, ᓂᐅᕕᕆᐊᕐᓗᓯ ᐊᒧᔭᐅᒧᒃᓴᓂᒃ. 
 
ᑮᓇᐅᔭᓕᐅᑦᑎᐊᖁᓇᕋᓗᐊᖅᐳᑦ ᐊᒻᒪᓗ ᑎᑭᐅᑎᓗᑎᒃ. ᐃᓇᑉᐸᒃᑲ ᒪᓕᒐᓕᐅᖅᑎᓕᒫᑦ ᐃᓱᒪᒋᔭᖃᑦᑎᐊᖁᓪᓗᖏᑦ 
ᑲᔪᓯᑦᑎᐊᕐᓂᖏᓐᓄᒃ ᑖᒃᑯᐊ ᐃᓚᐅᕕᒋᓂᐊᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒃᑎᒍᒪᓪᓗᒍ ᐊᓚᕋᓚᒃ ᒪᓕᒐᓕᐅᖅᕕᒻᒧᑦ. ᑐᙵᓱᒋᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 311 - 2(2): ᐸᖕᓂᖅᑑᒥ ᐃᓕᓐᓂᐊᖅᑏᑦ ᐊᐅᓚᖅᓯᒪᓂᖏᑦ ᓄᓇᒧᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᙵᓱᒃᑎᒍᒪᓪᓗᒍᑦᑕᐅᖅ ᐊᓚᕋᓚᒃ, ᓯᕗᓪᓕᖅᐹᒥ. 
ᓇᓪᓕᐅᑎᔪᖁᑎᖃᕋᑦᑕ, ᒪᐃ ᐊᓕᕙᒃᑕᖅ, "ᓇᓪᓕᐅᑎᑦᑎᐊᕆᑦ" ᕼᐋᓘᕈᒪᓪᓗᖓᓗ ᑭᐊᕙᓐᒥᒃ ᕿᑭᖅᑕᕐᔪᐊᕐᒦᑦᑐᒥᒃ, 
ᐃᕐᖑᑕᕋᑦᑕᐅᖅ. 
 
ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᕕᒻᒥᒃ ᐊᕐᕌᒍᑕᒫᑦ ᐊᑐᖅᑕᐅᖃᑦᑕᖅᑐᒥᒃ. ᑖᓐᓇᓗ 
ᐊᑐᖅᑕᐅᖃᑦᑕᖅᑐᖅ ᐃᓕᓴᐃᔨᓄᑦ ᐋᖅᑭᓱᖅᑕᐅᓯᒪᖃᑦᑕᕐᒪᑦ ᐊᒻᒪᓗ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᓐᓂ. 
ᐊᓕᐊᓇᐃᒋᔭᐅᖃᑦᑕᖅᑐᓂᓗ. ᑕᒫᓂ ᐊᕐᕌᒍᒥ ᐊᐅᓚᕐᓂᐊᕐᓚᐅᕐᒪᑕ ᓇᓴᐅᔭᒧᑦ. ᓯᓂᒃᑕᓲᖑᓪᓗᑎᒃ 
ᐊᖏᔫᑕᐅᓂᖅᓴᓄᑦ ᐃᓕᓐᓂᐊᖅᑎᓄᑦ. 
 
ᖁᔭᓐᓇᒦᕈᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐸᖕᓂᖅᑑᒥ, ᐊᖓᔪᖅᑳᖓᓂᒃ ᐃᓕᓐᓂᐊᖅᕕᐅᑉ ᐊᒻᒪᓗ 
ᑲᑐᔾᔨᖃᑎᒌᓂᒃ ᐃᑲᔪᖃᑦᑕᖅᑐᓂ ᐊᖏᔪᒻᒪᕆᐊᓗᒻᒥᒃ ᓂᕿᒃᓴᖏᓐᓄᑦ ᐊᒻᒪᓗ ᐊᐅᓚᖅᓯᒪᔪᖅᓯᐅᑎᖏᓐᓄᑦ 
ᐊᒥᓱᓄᒃ ᐃᓕᓐᓂᐊᖅᑎᓄᑦ ᐊᑐᖅᑕᐅᔭᕆᐊᖃᖃᑦᑕᖅᑐᑦ. ᐊᐅᓚᖅᓯᒪᓂᕆᔭᐅᔪᖅ ᐊᓕᐊᓇᐃᒋᔭᐅᑦᑎᐊᖃᑦᑕᕐᒪᑦ 
ᐃᓕᓐᓂᐊᖅᑎᓄᑦ. 
 
ᐊᐅᓚᖅᓯᒪᑎᓪᓗᒋᑦ ᐃᓕᓐᓂᐊᖅᑏᑦ ᓄᓇᒧᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᐅᓚᖅᓯᒪᓂᕐᒥᒃ, ᖃᓄᐃᑦᑐᓂᒃ 
ᐊᑐᕆᐊᖃᕐᒪᖔᑕ ᐊᒻᒪᓗ ᐊᖑᓇᓱᒍᔾᔭᐅᔭᒃᑭᓪᓗᑎᒃ ᐃᓕᓐᓂᐊᖅᑎᑕᐅᓪᓗᑎᒃ ᐊᖑᓇᓱᓐᓂᕐᒥᒃ. 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᓐᓇᐅᒪᔾᔪᑎᓂᒃ ᐊᑐᐃᓐᓇᐅᔪᑎᒍᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᕈᑎᐅᖃᑦᑕᖏᑦᑐᓂᒃ. 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓅᓇᓱᐊᕐᓂᕐᒥᑦ ᐃᓘᓇᖏᓐᓂᑦ ᐊᐅᓚᖅᓯᒪᓂᐅᑉ. 
 
ᐊᐅᓚᖅᓯᒪᖁᑦᑎᐊᐸᒃᑲ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 2(2): ᐊᑦᔨᓕᐅᖅᑕᐅᑎᓪᓗᒋᑦ ᓯᑯᒥ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕉᖅᑲᐅᔪᖅ, ᐊᑭᓱᒃ ᐅᖃᐅᓯᖃᖅᑲᐅᒻᒪᑦ ᐊᖏᔪᖅᔪᐊᖅ 
ᐊᑦᔨᓕᐅᖅᑕᐅᓚᐅᖅᑐᒥᒃ ᐃᑲᔪᖅᑎᐅᔪᓄᑦ, ᐃᓐᓇᐃᓪᓗ, ᐃᓐᓇᑐᖃᐃᑦ, ᐃᓕᓐᓂᐊᖅᑏᑦ ᐊᒻᒪᓗ ᐃᓅᓱᒃᑐᐃᑦ 
ᐃᖃᓗᓐᓂ ᓯᑯᖓᓂ ᓂᐊᖁᓐᖒᑉ. 
 
ᐊᑦᔨᓕᐅᖅᑕᐅᓚᐅᖅᑐᑦ ᑕᑯᒃᓴᐅᑎᑕᐅᓯᒪᔪᖅ ᐊᒻᒪᓗ ᐅᖃᐅᓯᐅᓯᒪᓪᓗᓂ ᓄᓇᕐᔪᐊᓗᒃᑖᒥ ᐱᕙᓪᓕᐊᔪᓕᕆᔨᖏᑦᒍᑦ, 
ᑏᕖᒃᑯᑦ ᐊᒻᒪᓗ ᖃᕋᓴᐅᔭᒃᑯᑦ. ᐅᓪᓗᖓᓂ ᐊᑦᔨᓕᐅᖅᑕᐅᑎᓪᓗᒋᑦ ᐊᓄᕌᓚᐅᖅᑐᖅ ᐊᒻᒪᓗ ᐃᒃᑮᓇᖅᑐᓂ. ᐃᓚᖏᑦ 
ᑕᐅᓇᓃᖃᑕᐅᔪᑦ ᓯᑯᒦᓚᐅᖅᑐᑦ ᐅᓐᓄᓴᓕᒫᖅ. 
 
ᐃᕐᓂᕋᓗ ᐸᑲ, ᐃᓚᐅᖃᑕᐅᓚᐅᕐᕋᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᖓ ᐃᓘᓇᖏᓐᓂᒃ ᐃᓄᖏᓐᓂᒃ ᐃᖃᓗᒻᒥᐅᑦ, 
ᐃᓚᐅᖃᑕᐅᒍᓐᓇᓚᐅᖅᑐᓂᒃ ᐊᑦᔨᓕᐅᖅᑕᐅᑎᓪᓗᒍ. ᐊᖏᔪᒻᒪᕆᐊᓘᓚᐅᕐᒪᑦ ᐊᑦᔨᓕᐅᖅᑕᐅᓇᓱᐊᕐᓂᖅ ᖁᓛᒎᓕᒧᑦ 
ᐊᒻᒪᓗ ᐃᓄᐃᑦ ᐋᖅᑭᒃᑎᕆᐊᖃᕐᓂᖏᓐᓄᑦ. 
 
ᓰᓚ ᐅᐊᑦ-ᑯᓘᑎᐊ, ᓄᓇᓕᐸᐅᔭᒃᑯᑦ ᐱᓕᕆᔨᖏᑦ ᐃᖅᑲᓇᐃᔭᖅᑎᖏᓪᓗ, ᒪᐃᔭ ᓯᐅᑎᐊᐱᒃ ᐊᒻᒪᓗ ᐱᓕᕆᔨᖏᑦ 
ᖁᕕᐊᒋᔭᐅᒋᐊᓖᑦ ᐋᖅᑭᒃᑎᕆᔪᓐᓇᓚᐅᕐᓂᖏᓐᓄᑦ ᐃᓄᓐᓂᒃ ᓄᓇᕐᔪᐊᕐᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᓄᓇᓕᓐᓂᑦ ᐃᑲᔪᖅᑕᐅᖏᒃᑯᑎᒃ ᐊᔪᓐᓇᕋᔭᓚᐅᕐᒪᑦ. ᒫᓐᓇᐅᔪᖅ ᖁᔭᓐᓇᒦᕈᒪᓪᓗᖓ ᐃᓘᓇᖏᓐᓂᒃ 
ᐱᖃᑕᐅᓚᐅᖅᑐᓂᒃ, ᐱᓗᐊᖅᑐᒥᒃ ᐃᓅᓴᒃᑐᖁᑎᕗᑦ ᐊᒻᒪᓗ ᐃᓐᓇᖁᑎᕗᑦ, ᑕᐃᓇᓃᖃᑕᐅᓚᐅᖅᑐᑦ ᓯᑯᒥ 
ᐅᓐᓄᓴᓕᒫᖅ ᐊᑦᔨᓕᐅᖅᑕᐅᓇᓱᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 313 - 2(2): ᐃᖃᓗᓐᓄ ᐅᑎᕐᓂᖅ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᖁᕕᐊᑦᑐᖓ ᐅᕙᓃᒍᒋᓐᓇᕋᒪ ᒪᓕᒐᓕᐅᕐᕕᒻᒥ. ᐱᔮᕆᓚᐅᖏᒃᑲᓗᐊᖅᑐᖓ. ᐱᖅᓯᓲᖑᒐᓗᐊᕋᑦᑕ ᐅᓪᓗᓂ 
ᑕᓪᓕᒪᓂᑦ, ᑭᓯᐊᓂᓕ ᐱᖅᓯᓚᐅᕐᑐᖅ ᐅᓪᓗᓂ ᖁᓕᓂᑦ. ᐊᑯᓂᑲᓪᓚᕈᓗᒃ ᑕᑯᓚᐅᖅᓯᒪᖏᓚᒍᑦ. 
 
ᐃᓚᒋᐊᕐᓗᒍ, ᐅᐊᑦᑎᐊᕈᐊᓗᒃ ᕿᒧᑦᓰᑦ ᐃᖏᕋᔪᑎᑐᐊᖑᑎᓪᓗᒋ, ᐃᓚᖏᑦ ᕿᒻᒦᑦ ᐅᑎᖃᑦᑕᔪᔪᑦ ᑐᓯᐊᑦᑐᑎᒃ. 
ᐃᖅᑲᐃᑎᔪᒪᕙᒃᓯ ᐅᕙᓃᒃᑲᒪ, ᑐᓯᐊᒃᑲᓗᐊᖅᑐᖓ. ᑲᑎᒪᖃᑎᒋᒍᒪᓂᐊᖅᑲᒃᓯ ᑕᒪᑐᒪᓂ ᐱᓇᓱᐊᕈᓯᕐᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᒃᔪᑎᒃᓴᐃᑦ ᐅᓪᓗᒥ. ᑲᑎᒪᒃᔪᑎᒃᓴᖅ 4. 
ᑲᑎᒪᒃᔪᑎᒃᓴᖅ 5, ᐃᓕᓴᖅᓯᓂᖅ ᐳᓛᖅᑐᓂ ᒪᓕᒐᓕᐊᕐᕕᒻᒥ. ᐅᑲᓕᖅ. 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᔪᒪᔪᖓ ᒪᕐᕉᓂ ᐃᓐᓄᓂᒃ. ᓯᕗᓪᓕᖅ, ᐅᕙᖓ 
ᓂᕈᐊᖅᑕᐅᓯᒪᕕᒋᔭᖓᓂ, ᓄᔭᓕᕆᔨᕗᑦ, ᓲᓴᓐ ᓛᓕᐴᑎ. ᑐᙵᓱᒋᑦ. 
 
ᐊᐃᑉᐸᖓ, ᑐᙵᓱᑦᑎᒍᒪᔭᕋ ᒪᓕᒐᓕᐅᕐᕕᒻᒧ, ᑖᓐᓇ ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒻᒥ ᐊᒻᒪ ᑭᒐᖅᑐᐃᓯᒪᓪᓗᓂ 
ᓄᓇᕗᒻᒥᐅᑕᓕᒫᐹᑦᑕᑐᖅᑐᑦ ᐊᑎᓕᐅᖅᓯᒪᔪᖅ ᓄᓇᑖᕈᒻᒥ ᐊᖏᕈᒻᒥ 1993-ᒥ, ᐊᒻᒪ ᐱᔾᔪᑎᐅᕗᖅ 
ᐅᕙᓃᒍᓐᓇᓂᑦᑎᓐᓂ. 
 
ᐃᖅᑲᓇᐃᔭᖃᑎᒋᒋᐊᓚᐅᖅᓯᒪᔭᕋ ᕕᕝᕗᐊᕆ 4, 1985. ᐱᖓᓱᐊᖅᑎᖅᑐᓂ ᓂᕈᐊᖅᑕᐅᓯᒪᔪᖅ ᑭᒐᑐᐃᓪᓗᓂ 
ᓄᓇᕗᒻᒥᐅᓂᑦ. ᒪᕐᕈᐊᖅᑎᑐᐃᓐᓇᖅᑐᖓ ᓂᕈᐊᖅᑕᐅᓯᒪᔪᖓ, ᑕᐃᒪᐃᓐᓂᖓᓄ ᐊᙳᑎᔭᕆᐊᖃᖅᑐᖓ ᐅᕙᖓ 
ᐊᖃᐅᓯᕆᔭᖓᓂᑦ, ᐹᓪ ᖁᐊᓴᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧ. ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᒻᒥ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᕙᖓᑦᑕᐅᖅ ᐃᓕᓴᖅᓯᒪᒻᒥᔪᖓ ᒪᓕᒐᓕᐅᕐᕕᒻᒥ. 
 
ᓯᕗᓪᓕᖅᐹᒥ, ᓯᕗᓕᖅᑎᕗ ᓇᓗᓇᐃᖅᓯᕋᑖᕐᒪᑦ, ᐊᒃᓱᕈᖅᓯᒪᓂᖓᓄ ᐊᒻᒪ ᐱᔪᒪᓯᒪᓂᖓᓄ ᐅᓪᓗᒥ ᐅᕙᓃᑉᐳᒍᑦ. 
ᖁᐊᓴᖅ, ᒪᓕᒐᓕᐅᖅᑎᐅᔪᑦ ᖃᐅᔨᓂᐊᕐᒪᑕ, ᐃᓚᒋᔭᐅᒻᒪᑦ. ᐃᓚᒋᔭᐅᕗᖅ ᐊᒃᑲᒋᔭᐅᓪᓗᓂ, ᖃᐅᔨᒪᓪᓚᕆᖏᑦᑐᖓ 
ᖃᓄᖅ ᐅᖃᖅᑕᐅᒐᔭᕐᒪᖔᖅ, ᑭᓯᐊᓂ ᐊᑖᑕᖓ ᐊᒻᒪ ᐊᓈᓇᑦᓯᐊᕋ ᐊᓂᒌᓚᐅᕐᒪᑎ ᐊᒻᒪ ᓇᔭᒌᑦᑐᑎ. 
 
ᐊᑕᐅᓯᖅ ᐱᐅᒋᓯᒪᔭᕋ ᑲᒦᒃ ᐹᓪ ᐊᑖᑕᖓᑕ ᐱᒋᓚᐅᖅᓯᒪᔭᖏᑦ. ᖃᖓᑐᐃᓐᓇᒃᑯ ᐊᑐᓕᕋᐃᒐᒃᑭ, 
ᐃᖅᑲᐃᑎᑦᑎᕙᑦᑐᑦ ᓇᑭᖔᓂᕐᒪᖔᑕ ᐊᒻᒪ ᓇᒧᖓᐸᓪᓕᐊᒻᒪᖔᑕ. ᖁᕕᐊᑦᑐᖓ ᐅᕙᓃᒍᓐᓇᕐᖓᑦ ᐅᓪᓗᒥ 
ᒪᓕᒐᓕᐅᕐᕕᒻᒥ. 
 
ᐊᐃᑉᐸᖓ, ᓛᓕᐳᑎ, ᐱᖃᓐᓇᕆᔭᕋ ᐊᒻᒪ ᓄᖃᕆᕙᓪᓚᐃᔭᖓ ᒫᓃᑦᑐᖅ ᐳᓛᕆᐊᖅᓯᒪᓪᓗᓂ ᖃᓪᓗᓈᓂ. 
ᑐᙵᓱᑦᑎᒍᒪᕙᕋ ᓄᓇᕗᒻᒧ ᐊᒻᒪ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᕐᕕᒻᒧ. ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᒻᒥ, ᐊᑭᓱᒃ. 
 
ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕈᒪᔭᒃᑯ ᐱᔨᑲᑖᕗᑦ, ᑭᙵᕐᒥᐅᑕᐃᑦ ᐊᒻᒪ ᐃᓚᖏᑦ 
ᑭᒻᒥᕈᒻᒥᐅᑕᐃᑦ. 

ᐅᕙᖓ ᓴᐅᒥᖓᓂ ᐹᓴ ᐅᖂᑕᖅ ᐊᒻᒪ ᓗᐃᓴ ᔮ ᑭᙵᕐᒥᐅᑕᐃᑦ. ᐅᕙᖓ ᑕᓕᖅᐱᖓᓂ ᕌᐳᑦ ᐃᓕᓪᓗᐊᖅ ᐊᒻᒪ 
ᒥᐊᓕ ᐃᓕᓪᓗᐊᖅ ᑭᒻᒥᕈᒻᒥᐅᑦ. ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕐᕕᐊᓗᒻᒥ. ᑐᙵᓱᑦᑎᓪᓚᕗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 388 - 2(2): ᐅᓂᒃᑳᑦ ᖃᑦᓯᐅᓂᖏᑦ ᐱᓕᕆᕕᓐᓂ ᐱᑲᒻᒪᓐᓂᐅᔪᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᑮᓇᐅᔭᓕᕆᔨᒃᑯᑦ. ᐅᖃᖅᑎᑦᑎᔩ, 
ᐱᓇᓱᐊᕈᓯᐅᓚᐅᖅᑐᒥ ᐊᖓᔪᖅᑳᖓ ᐃᖅᑲᓇᐃᔭᖅᑐᓕᕆᔨᒃᑯᑦ, ᑭᐅᔾᔪᑎᖃᓚᐅᕐᒪᑦ ᐊᐱᖅᑯᑎᒧᑦ ᐃᖅᑲᓇᐃᔭᖅᕕᒻᒥ 
ᕿᓄᖓᓵᕆᓂᕐᒧᑦ ᐅᖃᓚᐅᕐᒪᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᑕᐃᒫᖑᖏᑦᑐᖅ ᐱᔭᐅᓱᒋᒍᑎᒃ ᐅᕝᕙᓘᓐᓃᑦ 
ᓱᕋᐃᔪᖃᑉᐸᑦ ᐊᑐᐊᒐᕐᒥᒃ ᐊᒻᒪᓗ ᐊᑐᐊᖅᓯᔾᔪᑎᓂᒃ, ᐃᖅᑲᓇᐃᔭᖅᑏᑦ ᑐᓴᐅᒪᔭᐅᕈᓘᔭᖏᓪᓗᑎᒃ 
ᐅᖃᐅᓯᖃᕈᓐᓇᖅᑐᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑎᓄᑦ ᐱᓕᕆᕕᐊᓄᑦ ᑮᓇᐅᔭᓕᕆᔨᒃᑯᑦ. 
 
ᐊᐱᕆᔪᒪᓪᓗᖑ ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᖃᑦᑎᓂᒃ, ᐱᑕᖃᑉᐸᑦ, ᐅᓂᒃᑳᓕᐅᖅᓯᒪᔪᖃᒻᒪᖔᖅ ᐃᓗᐊᓂ 
ᑕᒻᒪᖅᓯᒪᔪᖅᓯᐅᖅᑎᓄᑦ ᑲᒪᔨᓄᑦ ᑐᑭᓯᑎᑕᐅᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐃᓗᐊᓂ ᒐᕙᒪᒃᑯᑦ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᑮᓇᐅᔭᓕᕆᔨᒃᑯᓐᓂᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᒥ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ, ᐃᓗᐊᓂ 
ᐱᓕᕆᕕᐅᑉ ᑕᒻᒪᖅᓯᒪᔪᖅᓯᐅᖅᑎ ᐱᓕᕆᐊᖃᓚᐅᖅᑐᑦ 53-ᓂᑦ ᖃᐅᔨᓴᕐᓂᐅᔪᓂᒃ ᓱᓕ 18-ᖑᓪᓗᑎᒃ 
ᖃᐅᔨᓴᖅᑕᐅᔪᑦ ᒫᓐᓇᒧᑦ. ᐊᐱᖅᑯᑎᖓᓄᓪᓕ, ᖃᐅᔨᒪᔪᖓ ᐊᑕᐅᓯᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᓯᕗᓪᓕᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖓᔪᖅᑳᖅ ᐅᖃᕋᑖᕐᒪᑦ ᖃᐅᔨᒪᓂᕋᖅᑐᓂ ᐊᑕᐅᓯᕐᒥᒃ. ᑕᐃᒪ ᑐᑭᖃᑉᐸ 
ᐃᓚᓕᒫᖏᑦ ᖃᐅᔨᓴᖅᑕᐅᓂᑯᐃᑦ ᐱᓕᕆᐊᖑᑐᐃᓐᓇᖃᑦᑕᖅᑐᑦ ᖃᐅᔨᓴᖅᑕᐅᓃᑦ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᑦ 
ᓇᒻᒥᓂᖅ ᐱᓕᕆᐊᕐᕈᔪᒪᕙᒃᑕᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖓᑖᓃᑐᐃᓐᓇᕆᐊᓕᒃ. ᐊᑕᐅᓯᕐᒥᓪᓕ ᖃᐅᔨᒪᔪᖓ. 
ᐅᑎᖅᕕᒋᔪᓐᓇᖅᑕᕋ ᒪᓕᒐᓕᐅᖅᑎ ᐊᒥᓲᓂᖅᓴᐅᒻᒪᖔᑕ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᓴᖅᑭᑕᐅᓯᒪᔪᓄᑦ 
ᑭᓇᑐᐃᓐᓇᕐᒧᑦ ᐃᓗᐊᓂ ᐱᓕᕆᕕᐅᑉ ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖓᔪᖅᑳᖅ, ᑕᑯᓇᒃᑎᓪᓗᒍ, ᓇᓗᓇᐃᖅᓯᒍᓐᓇᖅᑲ ᐊᒻᒪᓗ ᐅᓂᒃᑳᕐᓗᓂ 
ᐅᕙᑦᑎᓐᓄᑦ ᐱᑕᖃᖅᓯᒪᒻᒪᖔᖅ ᐅᖃᐅᔾᔭᐅᒋᐊᕈᑎᖃᖅᓯᒪᔪᓂᒃ ᐃᓂᖅᑎᖅᑕᐅᓂᒃᑯᑦ ᖃᐅᔨᓴᖅᑕᐅᒍᑎᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᕿᒥᕐᕈᓂᐊᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᕆᐊᕐᓂᐊᖅᐳᖓ ᑐᓴᕈᒪᑦᑎᐊᕐᕋᒪ. ᐃᖅᑲᓇᐃᔭᖅᑏᑦ ᐅᖃᐅᓯᖃᖃᑦᑕᖅᑐᑦ 
ᐅᓂᒃᑳᖃᑦᑐᑎᒃ ᖃᓄᐃᑦᑐᖃᑦᑐᒥᓂᐅᑎᓪᓗᒍ ᐃᒪᓐᓇᑎᑐᑦ ᖃᐅᔨᒪᔭᕆᐊᓖᑦ ᑖᒃᑯᐊ ᐱᓕᕆᐊᖑᔪᑦ ᐅᖃᐅᓯᕆᔭᖏᑦ 
ᐅᕝᕙᓘᓐᓃᑦ ᖃᐅᔨᒋᐊᕈᑕᐅᔪᑦ ᐱᓪᓚᑦᑖᕐᓂᒃᑯᑦ ᐱᓕᕆᐊᖑᔭᕆᐊᓖᑦ ᐊᒻᒪᓗ ᑕᑯᓇᒃᑕᐅᓗᑎᒃ ᒐᕙᒪᒃᑯᑦᓐᓂᑦ 
ᐃᖅᑲᓇᐃᔭᖅᕕᒋᔭᖏᓐᓂᒃ. 
 
ᐅᖃᖅᑎᑦᑎᔩ ᐊᐱᕆᔪᒪᓪᓗᖓ ᐊᖓᔪᖅᑳᒥᒃ, ᐃᓚᖓ ᖃᐅᔨᒪᔭᖓ, ᖃᐅᔨᒪᒻᒪᖔᖅ ᖃᓄᐃᓕᔭᐅᓯᒪᓂᖓᓂᒃ 
ᐱᓕᕆᐊᖑᓚᐅᖅᑎᓪᓗᒍ ᐊᒻᒪᓗ ᐃᓂᖅᑎᕆᐊᕈᑎᑕᖃᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥᒃᑦ, ᐅᖃᐅᑎᔪᒪᓪᓗᒋᑦ ᒪᓕᒐᓕᐅᖅᑏᑦ 
ᒪᓕᒐᓕᐅᖅᕕᒻᒥ ᐃᓘᓇᑎᒃ ᐅᖃᐅᓯᐅᔪᑦ ᐊᒻᒪᓗ ᐃᓱᒫᓘᑎᐅᔪᑦ ᐅᕝᕙᓘᓐᓃᑦ ᑐᑭᓯᒋᐊᕈᑎᐅᔪᑦ ᑐᓂᔭᐅᖃᑦᑕᖅᑐᑦ 
ᑖᒃᑯᓄᖓ ᐃᓗᐊᓂ ᐱᓕᕆᕕᐅᑉ ᑕᒻᒪᖅᓯᒪᔪᖅᓯᐅᖅᑎᖏᓐᓄᑦ ᐱᓕᕆᐊᖑᑦᑎᐊᖃᑲᑦᑕᖅᑐᑦ. 
 
ᓄᖅᑲᑎᑦᑎᕙᓐᖏᑦᑐᒍᑦ ᓇᓗᓇᐃᔭᕈᑕᐅᓇᓱᒃᑐᓂᑦ ᐸᓯᑦᑎᒍᑕᐅᔪᓂᑦ ᐃᓱᒫᓘᑕᐅᔪᓂᓪᓘᓐᓃᑦ. ᑕᒪᕐᒥᒃ 
ᐱᒻᒪᕆᐅᑎᑕᐅᕙᑉᐳᑦ. ᑭᖑᓪᓕᖅᐹᖓᓄᑦ ᐊᐱᖅᑯᑎᖓᓄᑦ, ᑕᐃᓐᓇᓕ ᐅᖃᐅᓯᕆᔭᖓ ᐃᖅᑲᑦᑐᐃᕕᒃᑯᓃᑦᑐᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 389 - 2(2): ᓄᑖᑦ ᐃᖅᑲᓇᐃᔮᒃᓴᐃᑦ ᐃᓕᓐᓂᐊᕐᕕᒻᒥ 
 
ᐱᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐱᓇᓱᐊᕈᓯᐅᓚᐅᖅᑐᒥ 
ᐊᖓᔪᖅᑳᖅ ᓇᓗᓇᐃᖅᓯᓚᐅᕐᒪᑦ ᑐᓂᐅᖅᑲᐃᓂᕐᒥᒃ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ ᐃᓕᓐᓂᐊᖅᕕᖏᓐᓄᑦ. ᑖᓐᓇ 
ᐅᓄᖅᓯᒋᐊᕈᑎ ᐱᖃᓯᐅᔾᔨᓚᐅᖅᑐᖅ 14.5 ᓴᓗᒻᒪᔅᓴᐃᔨᐅᔪᓄᑦ ᐃᖅᑲᓇᐃᔮᓂᒃ, ᑲᑎᒪᔩᑦ ᐃᖅᑲᓇᐃᔮᒃᓴᖏᓐᓂᒃ 
ᐊᒻᒪᓗ 40 ᐃᓕᓐᓂᐊᖅᑎᓄᑦ ᐃᑲᔪᖅᑕᐅᔭᕆᐊᓕᓐᓄᒃ ᐃᖅᑲᓇᐃᔮᓂᒃ. 
 
ᐊᐱᖅᑯᑎᒐ ᐊᖓᔪᖅᑳᒧᑦ ᐅᖃᐅᔾᔨᒍᓐᓇᕐᒪᖔᖅ ᒪᓕᒐᓕᐅᖅᕕᒻᒧᑦ ᖃᑦᑎᓂᒃ ᑖᑯᓇᙵᑦ 82.5 ᓄᑖᑦ ᒐᕙᒪᒃᑯᑦ 
ᐃᖅᑲᓇᐃᔮᒃᓴᖁᑎᖏᑦ ᑎᒍᒥᐊᖅᑕᐅᓚᐅᕐᒪᖔᑕ ᐃᖅᑲᓇᐃᔭᖅᑎᖏᓐᓄᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᐅᖃᕋᓱᐊᖅᑐᖓ, ᖃᑦᑎᑦ ᑖᒃᑯᓇᙵᑦ ᓄᑖᑦ ᐃᖅᑲᓇᐃᔮᒃᓴᐃᑦ, ᐋᖅᑭᒋᐊᖅᑕᐅᓯᒪᕙᑦ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔮᔅᓴᖁᑎᖏᓐᓂᒃ ᑖᒃᑯᓄᖓ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔮᒃᓴᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᓂᕐᒧᑦ, ᐲᑯ. 

ᐊᖓᔪᖅᑳ ᐄᑐᐊ ᐲᑯ: ᐱᑕᖃᖏᑦᑐᖅ. 0-ᐅᔪᖅ. ᑕᐃᓐᓇ ᐱᓕᕆᓂᐅᔪᖅ ᐊᑐᓕᓚᐅᖅᑕᕗᑦ ᐃᓕᔭᐅᓚᐅᖅᑐᖅ 
ᓄᑖᓂᒃ ᓴᖅᑭᖅᓯᓂᐊᕐᓗᑕ ᐃᖅᑲᓇᐃᔮᓂᒃ. ᐊᓂᒍᓕᖅᑐᓂ ᐅᓪᓗᓂ ᐃᖃᓗᓐᓂ, ᑲᑎᒪᖃᑎᖃᖅᓯᒪᒐᒪ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖏᓐᓂᒃ ᑖᒃᑯᓄᖓ ᐱᖓᓱᓄᑦ ᑲᑎᒪᔨᐅᔪᓄᑦ ᐃᖃᓗᓐᓃᑦᑐᓄᑦ, 
ᓂᐊᖁᖒ, ᐅᐃᕖᑦ ᐃᓕᓐᓂᐊᖅᕕᖓ ᐊᒻᒪᑕᐅᖅ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᑖᓐᓇᓗ 
ᐊᐱᖅᑯᑎᐅᔪᖅ ᐊᐱᖅᑯᑎᒋᔭᐅᖏᓐᓇᖅᑐᖅ. 
 
ᑐᓴᖅᑕᐅᑎᓚᐅᖅᑕᕋ ᐱᓇᓱᐊᕈᓯᐅᓚᐅᖅᑐᒥ 82.5 ᐃᖅᑲᓇᐃᔮᖑᔪᑦ ᓄᑖᑦ. ᓄᑖᖑᔪᑦ ᐃᖅᑲᓇᐃᔮᖑᔪᑦ. 
ᖃᐅᔨᒪᖏᑦᑐᖓ ᐱᑕᖃᕐᒪᖔᖅ ᖃᐅᔨᒪᓚᐅᖅᑕᓐᓂᒃ, ᐅᕝᕙᓘᓐᓃᑦ FNT ᖃᐅᔨᒪᓚᐅᖅᑕᖏᓐᓂᒃ, ᑕᒪᓐᓇ 
ᓇᓗᓇᐃᖅᑎᕆᓂᐅᔪᖅ. ᑭᐅᔾᔪᑎᒐ ᐊᐱᖅᑯᑎᖓᓄᑦ ᐱᑕᖃᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᓇᐃᑦᑐᒥᒃ ᑭᐅᒻᒪᖓ ᐊᒻᒪᓗ ᖁᔭᓐᓇᒦᒃᑲᓂᖅᑐᒍᑦ 
ᑕᑭᔪᒥᒃ ᑭᐅᒻᒪᖓ. ᐃᓚᒋᐊᕈᑎ; ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᖅᕕᒻᒧᑦ ᑖᒃᑯᐊ 8-ᖑᔪᓄᑦ ᓄᑖᓄᑦ 
ᐃᓕᓐᓂᐊᕐᕕᓐᓄᑦ ᐃᑲᔪᖅᑎᐅᔪᓄᑦ ᐃᖅᑲᓇᐃᔮᑦ, ᐃᓱᒪᓕᐅᕈᑎ ᐃᖅᑲᓇᐃᔭᖅᑎᑖᕐᓗᓂ ᐃᑲᔪᖅᑎᐅᔪᓂᑦ, 
ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓄᑦ ᐃᑲᔪᖅᑎᒥᒃ, ᐋᖅᑮᒍᑕᐅᒐᔭᖅᐳᖅ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖃᓗᒃᑑᑎᐊᕐᒦᑎᓪᓗᖓ ᒪᓕᒐᓕᐅᖅᑎᓗ ᐊᕐᕌᓂ, ᐃᓚᖓ 
ᑐᒃᓯᕋᐅᑎᐅᓚᐅᖅᓯᒪᔪᖅ, ᐊᒻᒪᓗ ᑲᑎᒪᖃᑎᒋᒐᒃᑭᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 
ᐅᖃᐅᓯᐅᓚᐅᖅᑐᖅ ᐱᑕᖃᖏᓐᓂᖓᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑎᓄᑦ ᐃᖅᑲᓇᐃᔮᓂᒃ ᐊᒻᒪᓗ ᓱᓕᒍᒪ 
ᐊᑕᐅᓯᕐᒥᖅᑲᐃ ᐱᑕᖃᑦᑐᑦ ᐊᕕᑦᑐᖅᓯᒪᔪᓕᒫᒥ. 
 
ᑐᓂᓯᓚᐅᖅᑐᒍᑦ ᑮᓇᐅᔭᓂᒃ ᓄᑖᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑎᒃᓴᓄᑦ ᐃᖅᑲᓇᐃᔮᓂᒃ, 8-ᖑᔪᑦ ᓄᑖᑦ 
ᐃᖅᑲᓇᐃᔮᒃᓴᐃᑦ, ᕿᑎᕐᒥᐅᓄᑦ, ᐱᖃᓯᐅᑎᓪᓗᒍ ᒪᓕᒐᓕᐅᖅᑎᐅᑉ ᓄᓇᒋᔭᖓ. 
 
ᐱᑦᔪᑎᑕᖃᑉᐸᑦ ᑕᒪᑐᒧᖓ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐱᑖᕈᒪᑎᓪᓗᒋᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑎᒧᑦ ᐃᖅᑲᓇᐃᔮᒥᒃ ᐃᑲᔪᖅᑎᑖᕆᔭᐅᓗᓂ, ᑕᐃᒪᓕ ᑖᓐᓇ ᐊᑐᖅᑕᐅᒍᓐᓇᖅᑐᑦ ᐃᓗᐊᓂ ᑮᓇᐅᔭᐃᑦ 
ᐊᑐᐃᓐᓇᐅᒧᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐊᐅᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ.} 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᑭᐅᔾᔪᑎᖓᓄᑦ. ᑐᓴᖅᓯᒪᒐᒪ ᐱᓕᕆᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ ᐅᖄᓚᓯᒪᔪᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐅᖃᐅᔾᔨᓯᒪᓪᓗᑎᒃ 
ᑖᓐᓇ ᐃᖅᑲᓇᐃᔮᖅ ᐱᓂᐊᕐᒪᒍ. 
 
ᐃᓚᒋᐊᕈᑎᒐ ᐊᐱᖅᑯᑎ ᐊᖓᔪᖅᑳᒧᑦ ᓇᓗᓇᐃᖅᓯᓂᐊᕐᒪᖔᖅ ᒪᓕᒐᓕᐅᖅᕕᒻᒥ ᐃᖃᓗᒃᑑᑎᐊᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᒋᔭᐅᓯᒪᑦᑎᐊᕐᒪᖔᑕ ᐱᓕᕆᕕᐊᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑕᒪᑐᒧᖓ ᐃᓱᒪᓕᐅᕈᑎᐅᓯᒪᔪᒧᑦ ᖃᓄᐃᑦᑐᒥᒃ ᖁᑦᑎᓂᖅᓴᒧᑦ ᐃᓕᓐᓂᐊᕐᓂᕐᒧᑦ ᐃᑲᔪᖅᑎᐅᔪᒧᑦ ᐃᖅᑲᓇᐃᔮᒥᒃ 
ᐱᔭᕆᐊᖃᑦᑕᖓᓂᒃ ᐱᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳᖅ ᐲᑯ. 
 



ᓇᒃᑲᔾᔭᐅ, ᒪᐃ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2512

ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒥᓱᑲᓪᓚᐅᓯᒪᒻᒪᑕ ᐱᑦᔪᑎᐅᔪᑦ ᑕᒪᑐᒧᖓ 
ᐃᑲᔪᖅᑕᐅᔭᕆᐊᓕᓐᓄᑦ ᐃᓕᓐᓂᐊᖅᑎᖁᑎᑦᑎᓐᓄᑦ. ᐊᒥᒐᒃᓯᓯᒪᓪᓗᑎᓪᓗ ᐃᓗᐊᓂ ᐃᑲᔪᖅᑕᐅᔭᕆᐊᓕᓐᓄᑦ 
ᐃᓕᓐᓂᐊᖅᑎᖁᑎᑦᑎᓐᓄᑦ ᐅᓗᕆᐊᓇᕈᑎᐅᔪᑦ ᐊᒻᒪᓗ ᐃᑲᔫᑎᐅᒋᐊᓕᓐᓄᑦ ᐊᒻᒪᓗ ᑕᒪᓐᓇ ᑐᕌᖓᓯᒪᓪᓗᓂ 
ᐸᕐᓇᑕᐅᓯᒪᔪᒧᑦ ᐃᓘᓇᖏᓐᓂᒃ ᓄᓇᓕᓐᓂ ᓄᓇᕗᒻᒥ, ᐱᑕᖃᕐᓗᑎᒃ ᐃᑲᔪᖅᑕᐅᔭᕆᐊᓕᓐᓄᑦ ᐱᓕᕆᔪᓐᓇᖅᑐᓂ 
ᐃᓕᓐᓂᐊᕐᕕᒻᒥ ᐃᑲᔪᖅᑎᐅᓂᕐᒧᑦ. ᑐᓂᓯᓇᓱᐊᖃᑦᑕᖅᑐᒍᑦ ᐃᓗᐊᓂ ᑮᓇᐅᔭᖁᑎᑦᑕ ᑐᓂᐅᖅᑲᐃᑎᓪᓗᑕ, 
ᐅᖃᖅᑲᐅᒐᒪᐃᓛᒃ, ᑕᐃᒃᑯᐊ 8-ᖑᔪᑦ ᓄᑖᑦ ᐃᖅᑲᓇᐃᔮᖑᔪᖅ ᐃᓕᓐᓂᐊᕐᕕᓐᓂ ᐃᑲᔪᖅᑎᐅᓂᕐᒧᑦ. 
 
ᐃᓘᓇᑎᒃ ᓄᓇᓖᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᒋᔭᐅᓚᐅᖅᑐᑦ ᐊᒻᒪᓗ 
ᐃᑲᔪᖅᑕᐅᓪᓗᑎᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ. ᐆᑦᑑᑎᒋᓗᒍ, ᐃᓱᒪᒋᔭᐅᔪᓄᑦ ᐃᖅᑲᓇᐃᔮᓄᑦ 
ᐱᑕᖃᕆᐊᓕᓐᓄᑦ. ᐅᕙᖓᓕ ᓇᒻᒥᓂᖅ ᑎᑎᖅᑲᐅᓯᐊᖅᓯᒪᖏᑦᑐᖓ ᓄᓇᓖ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐃᖃᓗᒃᑑᑎᐊᕐᒥ ᑐᒃᓯᕋᓪᓗᑎᒃ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓄᑦ ᐃᑲᔪᖅᑎᒥᒃ. ᑭᓯᐊᓂᓕ, 
ᑐᓂᔭᐅᓯᒪᔪᑦ ᒪᓕᒃᑐᑎᒃ ᐅᖃᖃᑎᒌᒍᑎᐅᓯᒪᔪᓂᒃ ᕿᑎᕐᒥᐅᓪᓗ ᐊᒻᒪᓗ ᐃᖃᓗᒃᑑᑎᐊᕐᒥ ᐱᓗᐊᕐᖑᐊᖅᑐᒥ. 
 
ᐅᖃᖅᑲᐅᒐᒪᐃᓛᒃ ᑮᓇᐅᔭᖅᑐᕈᑎᐊ ᐃᖅᑲᓇᐃᔮᒧᑦ ᐃᑲᔪᖅᑎᐅᓂᕐᒧᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔮᖓ,  ᓱᓕᒍᒪ 
ᓄᓇᕗᓕᒫᒥ ᐊᑕᐅᓯᐅᒻᒪᑦ ᐃᖅᑲᓇᐃᔭᖅᑐᖅ ᒫᓐᓇᐅᔪᖅ. ᑖᒃᑯᐊᓗ ᑮᓇᐅᔭᒃᑲᓐᓂᐅᔪᑦ 
ᓴᖅᑭᑕᐅᔭᕆᐊᖃᕐᓂᐊᖅᑐᑎᒃ ᐃᓗᐊᓂ ᑐᓂᔭᐅᔪᑦ. 
 
ᖁᑦᑎᓂᖅᓴᒥ ᐃᓕᓐᓂᐊᖅᕕᒃ, ᓲᕐᓗ, ᑖᔅᓱᒧᖓ ᐃᖃᓗᒃᑑᑎᐊᕐᒧᑦ, ᐃᖅᑲᓇᐃᔮᒧᒃ ᐃᑲᔪᖅᑎᒥᒃ ᐱᑕᖃᕈᒪᑉᐸᑕ 
ᑕᐃᒪᓕ ᐃᓱᒪᔅᓲᑎᖃᕈᓐᓇᕐᓂᕐᒥᒃ ᐊᑐᐃᓐᓇᖅᑕᖃᕋᔭᖅᑐᖅ ᑖᒃᑯᓄᖓ ᐃᓄᐊᓂ ᑮᓇᐅᔭᐃᑦ ᐊᑐᐃᓐᓇᐅᔪᑦ. 
ᑕᑯᒋᐊᕋᔭᑦᑐᒍᑦ ᐃᖃᔪᖅᓯᓪᓗᑕ ᐃᓕᓐᓂᐊᕐᕕᓐᓂᑦ ᐱᕕᑦᓴᖅᑕᖃᖃᑦ ᑮᓇᐅᔭᓂᑦ ᐊᑐᖅᑐᖅᓴᑕᖃᓐᓂᖃᓪᓗ, 
ᑕᐃᒪᐃᒃᑲᔭᖑᐊᖅᑐᖅ. ᖁᔭᓐᓇᒦᒃ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑐᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᑦᑎᑎᔨ. ᖁᔭᓇᒦᕈᒪᔭᕋ ᒥᓂᔅᑕ ᑭᐅᒍᓪᓇᖓᑦ. 
 
ᑐᑭᓯᓇᓚᐅᙱᒻᒪᑦ ᑕᒃᑯᐊ ᓄᓇᐃᑦ ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᖃᒥ ᐊᐅᓚᑎᑎᓚᐅᖓᑕ ᑕᔅᓱᒧᖓ 
ᐃᓕᓐᓂᐊᕐᕕᓐᓄᑦ ᐃᑲᔪᖅᑎᑕᓐᓂᐊᕐᓂᕋᑦᑕᐅᓪᓗᑎᒃ. ᐃᓱᒪᓚᐅᕋᒪᓕ ᐱᕙᓪᓕᐊᑎᑎᒐᓱᐊᖅᑐᑎᒃ ᑲᔪᓯᑎᑎᓂᕐᒧᑦ 
ᑕᕗᓇ ᓄᓇᐃᑦ ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓂ ᖁᓪᓗᖅᑑᒥ. 
 
ᐊᐱᖅᑯᑎᒐᓕ ᒥᓂᔅᑕᒧᑦ ᑕᓐᓇ ᒥᓂᔅᑕ ᐃᑲᔪᕈᓐᓇᖄ ᐅᕙᓐᓂᑦ ᐊᒻᒪᓗ ᑲᑎᒪᕕᔾᔪᐊᕕᒻᒥ ᑕᒃᑯᐊ ᐃᖃᓗᑦᑑᑦᑎᐊᖅ 
ᓄᓇᐃᑦ ᐊᕕᑦᑐᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᔅᓯᕋᓐᓂᖅᑲᑕ ᑕᕙᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔪᒪᓗᑎᒃ 
ᐃᓕᓐᓂᐊᕐᕕᒻᒥ ᐃᑲᔪᖅᑎᔅᓴᒥᑦ, ᐃᒪᐃᑦᑐᒥᐅᖏᑦᑐᖅ ᐃᓕᓐᓂᐊᕐᕕᒃ ᓄᓇᓕᓐᓂ ᐃᑲᔪᖅᑎᒥᑦ, ᖃᐅᔨᒪᓇᖅᑐᖅ 
ᐱᓛᕆᐊᑦᑕᖏᓐᓂᑦ ᐃᓕᓐᓂᐊᕐᕕᒻᒥ ᐃᑲᔪᖅᑎᐅᔪᑦᓴᒥᑦ. ᖁᔭᓐᓇᒦᒃ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐄᑐᐊᑦ ᐲᑯ: ᖁᔭᓐᓇᒦᒃ, ᐅᖃᑦᑎᑎᔨ. ᓯᕗᓪᓕᕐᒥᐅᔪᔪᖅ 80 ᐅᖓᑕᓂ ᐃᓂᑦᓴᐅᔪᐃᑦ. 
ᐅᑎᕆᐊᕆᐊᖃᕋᔭᑦᑐᓯ 1980 ᐱᒋᐊᙵᓂᓐᓂᖓᓂ ᓇᓂᓯᒍᒪᒍᑦᓯ ᐊᒥᓲᓂᕆᔭᒥᓂᖏᓐᓂᑦ ᑕᑯᓄᖓ ᓄᑖᖑᔪᑦ 
ᐃᓕᓐᓂᐊᕐᕕᓐᓅᖅᑕᐅᓯᒪᔪᑦ ᑕᒃᑯᓇᖓᑦ ᑲᑎᒪᔨᓄᑦ. 
 
ᑕᐃᒪᒻᒪᑦ ᐱᓪᓗᒍ, ᐊᕿᔅᓯᔪᒍᑦ 80ᐅᖓᑖᓂᑦᑐᓂᑦ ᓄᑖᑦ ᐃᓂᑦᓴᐅᔪᓂᑦ ᐃᓕᓐᓂᐊᕐᕕᓐᓄᑦ. ᓇᒻᒪᖏᑦ ᐃᓄᓐᓂᑦ 
ᐃᓕᓐᓂᐊᖅᑎᓂ ᐊᒥᓲᓂᖏᓐᓂᑦ 1ᒥᑦ ᑕᕗᖓ 20ᒧᑦ. ᑕᒃᑯᐊ ᓇᒻᒪᐃᑦ ᑲᑎᒪᔨᓄᑦᑕᐅᓯᒪᔪᑦ, ᑕᐃᒪᐃᑦᓯᒪᔪᒍᑦ 
ᓄᓇᓕᓐᓂ ᐊᒻᒪᓗ ᐃᓕᓐᓂᐊᕐᕕᓐᓂᑦ. 

ᐅᖃᑦᑎᑎᔨ, ᐱᔪᓐᓇᕐᓂᐅᔪᖅ ᐃᖃᓗᑦᑑᑎᐊᕐᒥ ᐅᖃᐅᓯᕆᖃᐅᒐᒃᑯ ᑭᐅᒍᑎᒋᓪᓗᒍ ᑲᑎᒪᔨᓄᑦ, ᑮᓇᐅᔭᓂᑦ 
ᐊᑐᑦᑐᓴᖅᑕᖃᖓᑦ ᐃᓕᓐᓂᐊᕐᕕᓐᓂ ᐃᑲᔪᖅᑎᔅᓴᒧᑦ, ᑭᓯᐊᓂ, ᑕᓐᓇ ᐃᓂᐅᔪᖅ ᐃᖃᓇᐃᔭᖅᓴᖅᓯᐅᓂᕐᒧᑦ 
ᐃᑲᔪᖅᑎᔅᓴᒥᑦ ᑕᓐᓇ ᐅᖃᐅᑎᐅᔪᖅ ᑲᑎᒪᔨᓄᑦ, ᖁᕙᓯᓐᓂᑦᓴᐅᒻᒪᑦ ᑮᓇᐅᔭᔅᓴᕆᒐᔭᖅᑕᖓ. 
 
ᑕᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᖏᑦ, ᑮᓇᐅᔾᔭᔅᓵᖑᔪᑦᓴᐃᑦ ᐱᑕᖃᑦᑎᓪᓗᒋᑦ, ᐱᔪᓐᓇᖅᑎᑕᐅᓗᑎᒃ 
ᑲᔪᓯᒋᐊᓪᓗᑎᓪᓗ ᐃᖃᓇᐃᔭᖅᑎᑖᕈᓐᓇᖅᓯᓗᑎᒃ ᖁᕙᓯᓂᖅᐹᒥ ᐅᕙᓘᓐᓃᑦ ᐊᑭᓕᖅᑕᐅᓗᑎᒃ ᐊᒻᒪᓗ ᓇᓂᓯᓗᑎᒃ 
ᑮᓇᐅᔭᐃᑦ ᖃᖏᐅᑎᓂᖃᑕ, ᐃᑲᔪᖅᑕᐅᔪᓐᓇᕋᔭᓕᓪᓗᑎᒃ. ᖁᔭᓐᓇᒦᒃ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᖁᑦᑎᑦᑐᖅ, ᐹᓂᐸᓯ. 
 
ᐊᐱᖅᑯᑦ 390 - 2(2): ᓄᑖᑦ ᐃᖅᑲᓇᐃᔮᒃᓴᐃᑦ ᐊᐅᓱᐃᑦᑐᒧᑦ 
 
ᐹᓂᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑦᑎᑎᔨ. ᐱᔾᔪᑎᒋᓪᓗᒍ ᒪᓕᒐᓕᐅᖅᑎᖃᑎᒻᒪ ᐅᑲᐅᓯᕆᔭᖓᓂᑦ, ᑐᓂᔪᒪᒐᒃᑯ 
ᐊᐱᖅᑯᑎ ᑕᔅᓱᒧᖓ ᒪᓂᔅᑕ ᐃᓕᓐᓂᐊᖅᑐᓕᕆᔨᒻᒧᑦ. 
 
(ᑐᓵᔨᒃᑯᑦ ᓄᖅᑲᑦᑐᖅ) ᓇᓗᓇᐃᖅᓯᒍᓐᓇᖄ ᐱᓛᕐᒪᖔᑕ ᐅᕙᓘᓐᓃᑦ ᐱᓛᖏᒻᒪᖔᑕ ᓄᓇᓕᒃ ᐊᐅᓱᐃᑦᑐᖅ 
ᑐᓂᓯᔭᐅᓛᕐᒪᖔᑕ ᓄᑖᑦ ᓴᓂᕐᕙᑦᑕᐅᓯᒪᔪᑦ ᐃᓂᑦᓴᐃᑦ ᐃᓕᓐᓂᐊᕐᕕᓐᓂ ᑕᐃᒪᐃᑉᐸᑦ, ᑭᓲᒐᔭᒻᒪᑕ ᐃᓂᑦᓴᐃᑦ. 
ᖁᔭᓐᓇᒦᒃ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ, ᐲᑯ. 
 
ᐊᖓᔪᖅᑳ ᐄᑐᐊᑦ ᐲᑯ: ᖁᔭᓐᓇᒦᒃ, ᐅᖃᑦᑎᑎᔨ. ᓇᓗᓇᐃᖅᓯᔪᓐᓇᖅᑐᖓ ᐊᐅᓱᐃᑦᑐᖅ ᓄᑖᓂ ᐃᓂᐅᔪᓂᑦ 
ᐊᑖᓂ ᓴᓂᕐᕙᖅᑕᐅᓯᒪᔪᓂᑦ. 
 
ᐃᓕᓐᓂᐊᕐᕕᓕᒫᓂᑦ ᐅᕙᓘᓐᓃᑦ ᓄᓇᓕᓐᓂᓕᒫᖅ ᐱᓯᒪᔪᐃᓐᓇᐅᓕᖅᑐᑦ ᓴᓂᖅᕙᖅᑕᐅᓯᒪᔪᓂᑦ ᑕᕙᖓᑦ 80ᓂᑦ. 
ᑕᐃᒫᒃ ᐱᓪᓗᒍ, ᒥᔅᑕ ᐅᖃᑦᑎᑎᔨ, ᐊᐅᓱᐃᑦᑐᒥ, ᖃᐅᑕᒫᖅ ᐃᖃᓇᐃᔭᖅᑎᑖᕋᔭᖅᑐᑦ, ᐃᖃᔪᖅᑎᔅᓴᒥᑦ ᑕᒃᑯᓄᖓ 
ᐃᑲᔪᖅᑕᐅᖏᓐᓇᖃᑦᑕᕆᐊᓕᓐᓄᑦ. ᖁᔭᓐᓇᒦᒃ, ᒥᔅᑕ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑎ, ᐹᓂᐹᓯ. 
 
ᐹᓂᐹᓯ: ᖁᔭᓐᓇᒦᒃ, ᐅᖃᑦᑎᑎᔨ. ᒥᓂᔅᑕ ᒪᓐᓇᒨᖓᔪᓂᑦ ᑐᑭᓯᑎᑎᒍᓐᓇᖅᑲ ᑲᑎᒪᕕᔾᔪᐊᕕᓐᒦᑦᑐᓄᑦ ᖃᓄ 
ᐸᓐᓇᒍᑕᐅᔪᑦ ᐃᓱᒪᒋᔭᐅᓯᒪᒻᒪᖔᑕ ᑕᕙᓂ ᐃᖃᓇᐃᔭᕐᕕᓐᓂ ᓇᓗᓇᐃᖅᓯᓯᒪᔪᓂᑦ ᖃᓄᑎᒋ 
ᐱᔭᕆᐊᖃᓪᓚᕆᓂᖏᓐᓂᑦ ᒥᑭᓂᖅᑕᐅᔪᓂᑦ ᐃᓕᓐᓂᐊᕐᕕᐅᔪᓂᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐄᑐᐊᑦ ᐲᑯ: ᖁᔭᓐᓇᒦᒃ, ᐅᖃᑦᑎᑎᔨ. ᐊᔾᔨᒋᖏᑦᑐᓂ ᐊᑭᖅᑕᐅᓯᒪᔪᑦ ᑕᒃᑯᓄᖓᑐᐃᓐᓇᐅᖏᑦᑐᖅ 
ᓄᓇᓖᑦ ᒥᑭᓂᖅᓴᐃᑦ ᐃᓕᓐᓂᐊᕐᕖᑦ ᑭᓯᐊᓂ ᐃᓕᓐᓂᐊᕐᕕᓕᒫᓄᑦ ᓄᓇᕗᑦᒥ. 
 
ᓯᕗᓪᓕᕐᒥ, ᐅᖃᑦᑎᑎᔨ, ᐱᑕᖃᓕᖅᑎᓪᓗᒍ 80ᓂᑦ ᐃᓂᑦᓴᐅᔪᓂᑦ ᓄᑖᓂ, ᒥᑭᓪᓕᒋᐊᖅᓯᓯᒪᓕᖅᑐᒍᑦ ᐊᒻᒪᓗ 
ᓴᖅᑭᑎᑎᓯᒪᓕᖅᑐᒍᑦ ᐃᓄᓐᓂᑦ ᐃᓕᓴᐃᔨᓂᑦ 1ᒥ 20ᒧᑦ. ᐅᖃᑦᑎᑎᔨ, ᑕᒃᑯᐊ ᓇᒻᒪᐃᑦ ᐱᑕᖃᑦᑎᑎᔪᑦ ᓄᓇᕗᑦ  

ᒐᕙᒪᒃᑯᑦ, ᓄᓇᕗᒻᒥᐅᑦ ᐊᒻᒪᓗ ᐃᓕᓐᓂᐊᕐᕕᐅᔪᐃᑦ ᖁᑦᑎᓂᖅᐹᓂᑦᑐᑦ ᐳᓴᑦᑎᑎᒍᑦ ᓄᓇᕐᔪᐊᓕᒫᒥ ᑕᑯᖑᐊᓪᓗᒍ 
ᐃᓄᐃᑦ ᐃᓕᓐᓂᐊᖅᑏᑦ ᐊᒥᓲᓂᖏᑦ ᑕᒃᑯᓂᖓ ᑲᑎᒪᔨᓄᑦ. ᑕᐃᒫᒃ, ᑕᓐᓇ ᓯᕗᓪᓕᖅᐹᖑᔪᖅ ᐱᒋᐊᖓᓐᓂᖓ 1. 
 
ᐱᒋᐊᙵᓪᓂᖓ ᐊᐃᑉᐹ 2 ᖁᕙᓯᕙᓪᓕᐊᔪᖅ, ᑮᓇᐅᔭᖃᑦᑎᑎᓂᒃᑯᑦ. 40ᓂᑦ ᓄᑖᓂ 
ᐃᑲᔪᖅᑕᐅᔭᕆᐊᖃᐃᓐᓇᖅᑐᓄᑦ ᐃᑲᔪᖅᑎᑕᖅᓯᒪᔪᑦ ᐃᓕᑦᑎᕇᑦᑐᓄᑦ, ᐃᓕᓐᓂᐊᕕᓐᓂ ᐊᒻᒪᓗ 
ᐃᑲᔪᖅᑕᐅᔭᕆᐊᖃᐃᓐᓇᖅᑐᓄᑦ ᐃᓕᓐᓂᐊᖅᑎᐅᔪᓄᑦ ᓄᓇᕗᑦᒥ ᐃᓚᒋᔭᒻᒥᔪᑦ ᒥᑭᓂᖅᓴᒥ ᓄᓇᓕᓐᓂ. ᑕᐃᒫᒃ, 
ᑲᑎᒪᔩᑦ ᑕᑯᖑᐊᓐᓗᒋᑦ, ᐊᐅᓱᐃᑦᑐᖅ ᐱᑎᑕᐅᒐᔭᖅᑐᖅ 1.5 ᓄᑖᑦ ᐃᓕᐅᔪᐃᑦ ᐊᑖᓂᑦᑐᓂ ᑎᑎᕋᖅᓯᒪᓂᖏᑎᒍᑦ 
.5 ᐱᕈᓇᖅᓴᐃᔨ ᐊᒻᒪᓗᑦᑕᐅᖅ ᐃᑲᔪᖅᑕᐅᖏᓐᓇᖃᑦᑕᕆᐊᓕᓐᓄᑦ ᐅᖃᐅᓯᕆᖃᐅᔭᓐᓄᑦ. ᖁᔭᓐᓇᒦᒃ, ᐅᖃᑦᑎᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑏᑦ, ᐹᓂᐹᓯ. 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᓇᓗᓇᐃᖅᓯᒻᒪᑦ. ᐃᓚᖏᓪᓕ 
ᐃᓕᓴᐃᔩᑦ ᐃᖅᑲᓇᐃᔭᖃᑎᖃᕆᐊᖃᕋᓗᐊᖅᑐᑎᒃ ᖁᑦᑎᓂᖅᓴᒥᒃ ᐃᓕᓐᓂᐊᖅᑎᓂᒃ, ᐊᓯᖏᓐᓂᑦ ᐃᓕᓐᓂᐊᖅᑎᓂᒃ 
ᐱᑕᖃᕐᒥᔪᑦ ᐊᓯᖏᓐᓂᒃ ᐃᓕᓐᓂᐊᕐᓂᓕᓐᓂᒃ ᐃᓕᓴᐃᔨᓄᑦ ᐱᓕᕆᖃᑕᐅᔭᕆᐊᖃᖃᑦᑕᖅᑐᓂᒃ. 
 
(ᑐᓵᔨᒃᑰᕈᓐᓃᖅᑐᖅ) ᐊᖓᔪᖅᑳᖅ ᑐᓴᖅᑎᑦᑎᒋᐊᕈᓐᓇᖅᑲ ᒪᓕᒐᓕᐅᖅᕕᒻᒥᒃ ᐱᓕᕆᕕᐊ 
ᖃᓄᐃᓕᐅᖅᐸᓪᓕᐊᓂᖃᒻᒪᖔᑕ ᐱᑕᖃᑦᑎᑦᑎᓗᓂ ᐃᓘᓇᖏᓐᓄᑦ ᒍᕋᐃᑦ 12- ᐃᓕᓐᓂᐊᖅᑎᓄᑦ ᐊᑦᔨᒌᒥᒃ 
ᐱᕕᖃᑦᑎᑕᐅᓗᑎᒃ ᐱᐊᓂᓐᓂᐊᕐᒪᑕ ᐊᒻᒪᓗ ᑲᔪᓯᓗᑎᒃ ᖁᑦᑎᓂᖅᓴᑲᓐᓂᕐᒧᑦ ᐃᓕᓐᓂᐊᕐᕕᒻᒧᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐲᑯ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑐᕐᓂᐊᕐᕋᒪ ᐆᑦᑑᑎᑦᑎᐊᕙᒻᒥᒃ ᐊᐅᓱᐃᑦᑐᒥᒃ. ᐊᐅᓱᐃᑦᑐᒥ, 
53-ᖑᒻᒪᑕ ᐅᓪᓗᓗᒃᑖᖅ ᐃᓕᓐᓂᐊᖅᑎᓂᒃ. ᐃᓕᓴᐃᔨᓄᑦ ᐃᖅᑲᓇᐃᔮᑦ 3.5-ᖑᓪᓗᑎᒃ. ᐃᓄᐃᑦ/ᐃᓕᓴᐃᔩᑦ 
ᓈᓴᐅᑎᖓ ᐊᑦᑎᑐᒻᒪᕆᐊᓘᔪᖅ ᓈᓴᐅᑎᖏᓐᓂᒃ ᐊᑐᕐᓗᓂ. 
 
ᖄᖓᒍᓪᓗ, ᐅᓂᒃᑳᖃᕐᓗᓂ ᐊᓯᒃᑲᓐᓂᐊᓂᒃ ᐃᑲᔪᖅᑕᐅᔭᕆᐊᓕᓐᓄᑦ ᐃᖅᑲᓇᐃᔮᒥᒃ ᐃᓗᐊᓂ ᓄᓇᓖᑦ, 
ᐃᒪᓐᓇᐅᓕᕋᔭᖅᑐᑦ 4.5, ᓈᓴᐅᑎᖓᓂᒃ ᐊᑦᑎᒃᓯᔪᒻᒪᕆᐊᓗᒃᑕᐅᖅ. ᑕᐃᒪᐃᑦᑐᑎᒍᑦ ᐃᑲᔪᖅᑕᐅᔾᔪᑎᐅᔪᓄᑦ, 
ᐃᓕᓴᐃᔨᓂᒃ ᐊᒻᒪᓗ ᐃᓕᓴᐃᖃᑦᑕᖅᑐᓂᒃ ᐃᖅᑲᓇᐃᔭᖅᑐᓂᒃ ᐃᓗᐊᓂ ᐃᓕᓐᓂᐊᕐᕕᐅᑉ 
ᐱᓕᕆᐊᖃᕈᓐᓇᑎᑦᑎᖃᑦᑕᖅᑐᑦ ᐋᖅᑭᒋᐊᖅᓯᓂᒃᑯᑦ ᐊᒻᒪᓗ ᐃᓚᖏᓐᓂᒃ ᐱᑦᔪᑎᐅᔪᓂᑦ ᑕᒪᒃᑯᐊ ᐃᓕᓐᓂᐊᖅᑏᑦ 
ᐃᓕᓐᓂᐊᕐᕈᓐᓇᖃᑦᑕᓂᐊᕐᒪᑕ ᐱᔪᓐᓇᖅᑕᓕᒫᖓᑎᒍᑦ, ᐃᓕᓐᓂᐊᕐᓂᑐᐃᓐᓇᐅᖏᑦᑐᒃᑯᑦ, ᐃᓅᓯᓕᕆᓂᒃᑯᑦᑕᐅᖅ 
ᐊᓯᖏᑎᒍᓪᓗ. ᑕᒪᒃᑯᓂᖓ ᐊᑐᓕᖅᑎᑦᑎᓇᓱᐊᖅᑐᒍᑦ ᒫᓐᓇᐅᔪᖅ.  
 
ᐊᒻᒪᑕᐅᖅ, ᕿᒥᕐᕈᒻᒥᔪᒍᑦ ᐃᓕᓐᓂᐊᕐᕈᑎᒥᒃ ᐊᒻᒪᓗ ᐊᑐᖅᑕᐅᒍᓐᓇᖅᑐᓂᒃ, ᐊᒻᒪᓗ ᑐᕌᖓᓕᖅᑎᑦᑐᑎᒍᑦ 
ᓄᓇᕗᒻᒧᑦ ᐃᓚᖏᑦ ᐱᑦᔪᑎᐅᔪᑦ, ᐱᓗᐊᖅᑐᒥᒃ ᒍᕋᐃᑦ 10, 11 ᐊᒻᒪᓗ 12-ᒥᑦ ᐃᓕᓐᓂᐊᕐᓂᓖᑦ 
ᖃᐅᔨᓴᖅᑕᐅᖃᑦᑕᖅᑐᑦ ᑭᖑᓪᓕᖅᐹᒥ ᐱᐊᓂᓚᐅᖏᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐹᓯ. 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᖃᖏᑦᑐᖓ ᐃᑲᔪᖅᑕᐅᔭᕆᐊᓕᓐᓂᒃ ᐃᓕᓐᓂᐊᖅᑎᓂᒃ, 
ᑖᒃᑯᐊᓗ ᐱᖃᓯᐅᑎᒍᓐᓇᕋᓗᐊᖅᑐᒋᑦ. ᐅᖃᐅᓯᖃᑦᑐᖓᓕ ᒫᓃᑦᑐᓂᒃ "A" ᐃᓕᓐᓂᐊᖅᑎᓂᒃ, 
ᐱᖃᓯᐅᔾᔭᐅᓯᒪᑎᓪᓗᒋᑦ ᑕᕝᕙᓂᔅᓴᐃᓐᓇᖅ ᐃᓪᓗᕈᓯᕐᒥ ᐃᑲᔪᖅᑕᐅᖃᑦᑕᖅᑐᓄᑦ ᐃᓕᓐᓂᐊᖅᑎᓄᑦ, ᖃᓄᐃᑦᑐᓂᒃ 
ᐃᑲᔪᖅᑕᐅᓂᖃᑉᐸᑉᐸᑦ? ᑕᒪᔾᔭ ᕿᓂᖅᑕᕋ. ᐊᑲᐅᖏᓕᐅᕈᑎᑕᖃᑉᐸᑦ ᐃᓕᓐᓂᐊᖅᑎᑎᒍᑦ, ᖁᑦᑎᓂᖅᓴᒥᒃ 
ᐃᑲᔪᖅᑎᖃᑦᑐᒍᑦ ᑖᒃᑯᓄᖓ "A"-ᓄᑦ ᐃᓕᓐᓂᐊᖅᑎᓄᑦ. 

ᒪᓕᒐᓕᐅᖅᑎᐅᖃᑎᒐ, ᐃᖃᓗᒃᑑᑎᐊᕐᒧᑦ, ᑕᐃᒪᓐᓇᓴᐃᓐᓇᖅ ᐊᐱᖅᑯᑎᖃᓚᐅᕐᒪᑦ, ᐱᑕᖃᑦᑎᑦᑎᓂᐊᖅᐸᑦ 
ᑕᐃᒪᓐᓇᐃᑦᑐᒥᒃ ᐃᖅᑲᓇᐃᔮᒥᒃ ᑕᒪᒃᑯᓄᖓ ᒥᑭᔫᑕᐅᓂᖅᓴᓄᑦ ᓄᓇᓕᓐᓄᑦ ᓲᕐᓗ ᐊᐅᓱᐃᑦᑐᖅ, ᖃᐅᓱᐃᑦᑐᖅ, 
ᑭᒻᒥᕈᑦ ᐊᒻᒪᓗ ᐃᒃᐱᐊᕐᔪᒻᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐄᑑᐊ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑲᔪᕐᓗᓂ ᒪᓕᒐᓕᐅᖅᑎ ᑕᒪᑯᒧᖓ $12 ᒥᓕᐊᓐ ᑮᓇᐅᔭᑦ 
ᑮᓇᐅᔭᖁᑎᑦᑎᓂ, ᑕᐃᒪᓐᓇᐃᓕᐅᕈᓐᓇᖅᑐᖓ. 
 
ᓱᓕᑦᑎᐊᕐᓗᖓᓕ, ᒪᓕᒐᓕᐅᖅᑎ ᐊᓕᐊᓇᐃᒍᓱᒋᐊᓕᒃ ᑖᒃᑯᓂᖓ 80-ᓂᑦ ᓄᑖᑦ ᐃᖅᑲᓇᐃᔮᖑᔪᑦ 
ᓴᖅᑭᑕᐅᓂᐊᖅᑐᑦ ᐃᓕᓐᓂᐊᖅᕕᖁᑎᑦᑎᓐᓄᑦ. ᐊᓯᒃᑲᓐᓂᖏᓐᓂᒃ ᑮᓇᐅᔭᖅᑖᖅᓯᒪᔪᒍᑦ ᑕᕝᕙᓂ ᒪᓕᒐᓕᐅᖅᕕᒻᒥ 
ᓂᕈᐊᕈᑕᐅᓯᒪᔪᑦ ᐊᒻᒪᓗ ᐃᓕᔭᐅᓯᒪᓪᓗᑎᒃ ᑖᒃᑯᐊ ᑮᓇᐅᔭᐃᑦ ᑐᙵᕕᖃᑦᑐᑎᒃ ᐊᑐᓂᒃ ᓄᓇᓖᑦ 
ᐱᔭᕆᐊᓕᖏᓐᓂᒃ ᐊᒻᒪᓗ ᐊᒥᓲᓂᕆᔭᖏᓐᓂᒃ ᐃᓪᓗᕈᓯᕐᒥ. 
 
ᐊᖏᖃᑎᒋᓪᓗᒍ ᒪᓕᒐᓕᐅᖅᑎ, ᐃᑲᔪᖅᑐᖅᑕᐅᓂᖅᓴᐅᔭᕆᐊᓖᑦ ᐃᓪᓗᕈᓯᕐᒦᑦᑐᑦ ᐊᒻᒪᓗ ᐃᓕᓐᓂᐊᕐᕕᑦᑎᓐᓂ. 
ᐅᖃᖅᑎᑦᑎᔩᑦ, ᐃᒪᓐᓇᐃᓕᐅᖅᓯᒪᔪᒍᑦ ᐊᓯᔾᔨᖅᓯᒪᓂᖃᒻᒪᕆᑦᑐᒍᑦ ᐃᓕᓐᓂᐊᕐᑎᑦᑎᓂᕆᔭᑦᑎᒍᑦ ᓄᓇᕗᒻᒥ. 
ᐅᓄᖅᓯᑎᑦᑎᒋᐊᖅᑐᑕ ᑖᒃᑯᓂᖓᑑᖏᑦᑐᖅ ᐃᓕᓐᓂᐊᖅᑎᓄᑦ ᐃᑲᔪᖅᑕᐅᓂᕐᒥᒃ, ᐃᓕᓐᓂᐊᕐᓂᖏᓐᓄᑦ 
ᐃᑲᔪᖅᑕᐅᔭᕆᐊᕐᑲᕐᓂᖏᑎᒍᑦ, ᑐᓴᖅᓯᒪᔪᒍᓪᓕ ᐃᓘᓇᖏᓐᓂᒃ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, 
ᐊᒻᒪᓗ ᑲᑎᒪᖃᑎᒋᓯᒪᓪᓗᒋᑦ ᑖᒃᑯᓄᖓ 40 ᓄᑖᓄᑦ ᐃᖅᑲᓇᐃᔮᓄᑦ ᐋᖅᑭᒃᓯᒪᔪᓄᑦ. 
ᐱᖓᔪᐊᓃᒍᓐᓇᕈᒪᔪᖓᐅᒐᓗᐊᖅ ᐋᖅᑭᒃᓯᒪᓂᖓᑕ ᑮᓇᐅᔭᐃᑦ ᐋᖅᑭᓱᖅᑕᐅᓂᖏᑎᒍᑦ ᐃᓕᓐᓂᐊᖅᕕᖁᑎᑦᑎᓐᓄᑦ 
ᓴᓇᒍᓐᓇᕐᓂᐊᕐᓗᓂ ᐃᓚᖏᓐᓂᒃ ᑖᒃᑯᐊ ᐊᑐᖅᑕᐅᒍᓐᓇᖅᑐᑦ. 
 
ᐊᐃᕙᖃᑎᖃᖏᑦᑐᖓ ᒪᓕᒐᓕᐅᖅᑎᒥᒃ, ᑭᓯᐊᓂᓕ ᐊᖏᕈᑎᖃᕈᓐᓇᖏᑦᑐᖓ ᒫᓐᓇᐅᒧᖅ ᐅᖃᕐᓗᖓ 
ᓄᓇᕗᓗᒃᑖᒥ, ᑖᒃᑯᓇᓂ 42-ᖑᔪᓂ ᐃᓕᓐᓂᐊᕐᕕᓐᓂ ᓄᓇᕗᒻᒥ 25-ᖑᔪᓂ ᓄᓇᓕᓐᓂ, ᐃᓕᓯᒍᓐᓇᕐᓂᕋᕐᓗᖓ 
ᑖᔅᓱᒥᖓᑦᓴᐃᓐᓇᖅ ᐃᖅᑲᓇᐃᔮᒥᒃ. ᐅᖃᐅᓯᖃᕋᑦᑕ ᐊᒥᓱᓂᒃ ᑮᓇᐅᔭᖅᑐᕈᑎᒥᒃ. ᐅᖃᕈᓐᓇᖅᑐᖓ 
ᓯᕗᓪᓕᖅᐹᑦᑎᐊᒥᒃ, ᓄᓇᕗᓗᒃᑖᒥ, ᐃᓄᐃᑦ/ᐃᓕᓴᐃᔩᑦ ᓈᓴᐅᑎᖓᓂᒃ ᐊᑦᑎᓕᕐᕆᐊᖅᓯᓯᒪᔪᒍᑦ 1:20-ᒧᑦ. ᑖᓐᓇ 
ᐱᐅᓪᓚᕆᑦᑐᖅ. 
 
ᑕᐃᒪᓕ ᑭᖑᓪᓕᕐᒥ ᐊᑐᖅᑕᐅᓂᐊᖅᑐᖅ ᐃᓚᖏᓐᓄᑦ ᐱᑦᔪᑎᐅᔪᓄᑦ ᐃᓕᓐᓂᐊᕐᕕᓐᓂ, ᐆᑦᑑᑎᒋᓗᒍ, 
ᐅᑎᖅᑎᑕᐅᓗᓂ ᐃᓕᓐᓂᐊᖅᑕᐅᒍᓐᓇᖃᑦᑕᖅᑐᑦ ᐊᖏᖅᑕᐅᓯᒪᔪᑦ ᒪᑯᐊ ᓴᓇᒋᐅᖅᓴᓂᕐᒧᑦ ᑎᑎᖅᑐᒐᐃᑦ, 
ᓂᔾᔭᐅᓯᔭᕐᓂᖅ, ᐊᓯᖏᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓄᓕᒃᒧᑦ, ᓇᑦᑎᖅ. 
 
ᐊᐱᖅᑯᑦ 391 - 2(2): ᐅᓯᔭᒃᓴᐃᑦ ᖃᐅᔨᓴᖅᑕᐅᖃᑦᑕᕐᓂᖏᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᐃᖏᕐᕋᔪᓕᕆᔨᒃᑯᑦ.  
 
ᑲᑎᒪᓂᖃᑦᑎᓪᓗᑕ ᒫᑦᓯᒥ, ᐊᐱᕆᓚᐅᖅᓯᒪᒐᒪ ᐊᖓᔪᖅᑳᒧᑦ ᑕᒪᒃᑯᓂᖓ ᐅᒥᐊᖃᑦᑎᐅᔪᓂᒃ ᐊᔪᓕᖅᑐᑦ 
ᐅᓯᑲᑦᑕᕆᐊᔅᓴᖅ ᐅᒥᐊᖏᑦ ᑭᓯᐊᓂ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐅᒥᐊᕐᔪᐊᓕᕆᔨᒃᑯᓐᓂᑦ. ᐊᖓᔪᖅᑳᖅ 
ᐅᖃᓚᐅᖅᓯᒪᔪᖅ ᑐᑭᓯᒋᐊᕐᓂᐊᕐᓂᕋᑦᑐᓂ ᑕᒪᑐᒧᖓ. ᐊᔪᓐᓇᖏᑉᐸᑦ, ᑐᓴᖅᑎᑕᐅᔪᒪᓕᖅᑐᖓ ᑕᒪᑐᒧᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᓯᒪᐃᓚᒃ. 
 



ᓇᒃᑲᔾᔭᐅ, ᒪᐃ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2516

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. .ᐃ, ᕿᒥᕐᕈᕙᓪᓕᐊᓇᓱᐊᖅᑐᒍᑦ ᑖᔅᓱᒥᖓ 
ᑖᒃᑯᐊᓗ ᐱᓕᕆᕕᐊ ᐃᖏᕐᕋᔪᓕᕆᔨᒃᑯᑦ ᖃᓄᖅ ᑮᓇᐅᔭᖅᑐᕈᑎᖓ ᐅᓯᖃᑦᑕᓂᕐᒧᑦ ᐊᑭᑭᓐᓂᖅᓴᐅᒍᓐᓇᕐᒪᖔᖅ 
ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᓕ ᑕᒪᓐᓇ ᕿᒥᕐᕈᔭᐅᓂᒃᑰᕐᒪᑦ, ᓇᓗᖏᓚᖓ ᐊᐱᕆᔪᓐᓇᖅᑐᑎᒃ 
ᐅᒥᐊᕐᔪᐊᓕᕆᔨᒃᑯᓐᓂᑦ ᑕᐃᑯᖓᖁᓗᒍ ᓄᓇᓕᓐᓄᑦ, ᓄᓇᓖᑦ ᐅᒥᐊᖁᑎᖃᑦᑐᑦ ᐅᓯᑲᑦᑕᕈᒪᔪᓂᒃ. ᐃᒻᒪᖃ 
ᐊᐱᕆᔪᓐᓇᖅᑕᑎᑦ ᖃᐅᔨᓴᕆᐊᖁᓗᒋᑦ ᐱᑦᔪᑎᒋᓪᓗᒍ ᐊᑯᓂᐅᓯᒪᓕᕐᓂᖓᓄᑦ. ᐃᒻᒪᖃ ᐊᐱᕆᔪᓐᓇᖅᑐᖅ 
ᐅᒥᐊᕐᔪᐊᓕᕆᔨᒃᑯᓐᓂᑦ ᑭᓱᒥᒃ ᐱᑦᔪᑎᖃᒻᒪᖔᑕ ᐊᑯᓂᐅᓗᐊᕐᓕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᓯᒪᒐᕕᑦ ᑕᕝᕙᑦᑕᐅᑎᒋ 
ᐱᓕᕆᐊᖃᕆᐊᖅᓯᒪᔪᒍᑦ, ᑭᓯᐊᓂᓕ ᐊᐱᕆᔪᓐᓇᖅᑐᖓ ᐆᒥᐊᕐᔪᐊᓕᕆᔨᒃᑯᓐᓂᑦ ᑕᐃᑯᖓᕈᓐᓇᕐᒪᖔᑕ ᓄᓇᓕᓐᓄᑦ 
ᐊᒻᒪᓗ ᐱᓕᕆᐊᖃᕐᓗᑎᒃ ᑖᔅᓱᒥᖓ ᐱᒻᒪᕆᐅᔪᒥᒃ. ᐱᓪᓗᐊᑕᐅᒐᔭᕐᒪᑦ ᐊᒻᒪᓗ ᐃᑲᔪᕐᓂᖃᕐᓗᓂ ᓄᓇᓕᒻᒧᑦ 
ᑎᑭᒍᓐᓇᖅᐸᑕ ᐊᒻᒪᓗ ᐊᐱᕆᓂᐊᖅᐸᒃᑲ ᑕᐃᒪᐃᓕᐅᕈᓐᓇᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᖓᓕ ᐊᐱᕆᓂᐊᕐᕋᕕᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᔨᕗᑦ ᑐᓵᒻᒪᑕ ᐅᖃᓪᓚᒍᑎᖃᑦᑎᓪᓗᑕ 
ᒫᓐᓇᐅᔪᖅ. ᓇᓗᖏᓚᖓ ᐱᓕᕆᐊᖃᑉᐸᓪᓕᐊᓕᖅᑐᑦ ᐊᒻᒪᓗ ᑎᑎᕋᕐᓗᑎᒃ ᐆᒥᐊᕐᔪᐊᓕᕆᔨᒃᑯᓐᓄᑦ. ᓇᓗᖏᓚᖓ 
ᐱᓕᕆᐊᖃᓯᑦᑕᐃᑎᒋᔪᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᑭᖑᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐅᖃᑦᑐᕐᖏᓐᓇ ᑕᑯᓐᓇᖅᑐᑦ ᑲᑎᒪᓂᐅᔪᒥᒃ. ᑕᐃᒪᓕ, 
ᓂᕆᐅᕐᓂᐊᕐᓕᖅᐳᖓ ᑐᓂᔭᐅᓛᕆᐊᔅᓴᖅ ᐊᑦᔨᖓᓂᒃ ᑎᑎᖅᑲᖓᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ. 
 
ᐅᖃᖅᑎ (ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᑕᓯᐅᔭᒧᑦ, ᑲᑦᑐᒃ. 
 
ᐊᐱᖅᑯᑦ 392 - 2(2): ᒑᓯᑲᒻᒪᒻᒧᑦ ᐅᓂᒃᑳᖅ 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᓄᓇᓖᑦ ᐊᒻᒪᓗ 
ᒐᕙᒪᓕᕆᔨᒃᑯᓪᓗ. 
 
ᐅᑭᐅᖑᕋᑖᖅᑐᒥ, ᑐᓴᖃᑦᑕᖅᓯᒪᒐᑦᑕ ᐃᓚᖏᓐᓂ ᓄᓇᓕᓐᓂ ᐃᓱᒫᓘᑎᐅᔪᒧᑦ ᒑᓯᑲᒻᒪᐅᑉ ᒥᒃᓵᓄᑦ. 
ᐅᖃᖃᑎᒌᓐᓂᖃᓚᐅᕐᒪᑕ ᐃᓚᖏᓐᓂ ᓄᓇᓕᓐᓂ. ᐊᐱᕆᔪᖓ ᐊᖓᔪᖅᑳᒥᒃ ᖃᐅᔨᓴᕐᓂᖅ ᐱᐊᓂᒃᑕᐅᓚᐅᕐᒪᖔᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳᖓ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ, ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖃᐅᔨᓴᕐᓂᖅ ᐱᐊᓂᒃᓯᒪᓕᖅᑐᖅ ᐊᒻᒪᓗ 
ᓄᓇᓕᓐᓅᖅᓯᒪᓕᖅᑐᑎᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᐃᓕᐅᕐᓂᐊᕐᓕᖅᐸᓪᓕ ᒐᕙᒪᒃᑯᑦ ᑕᒪᑐᒧᖓ ᐱᑦᔪᑎᒋᓪᓗᒍ 
ᑐᓴᖅᓯᒪᓕᕐᒪᑕ ᐃᓱᒫᓘᑎᐅᔪᓂᒃ ᒫᓐᓇᐅᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓂᒃᑳᓕᐅᕐᓚᐅᖅᑎᓪᓗᑕ, ᑲᑎᒃᑎᓯᒪᒐᑦᑕ 
ᑭᐅᔾᔪᑎᒥᓂᕐᓂᒃ ᐊᒻᒪᓗ ᐊᓕᐊᓇᐃᒍᓱᒃᑐᖓ ᑐᓴᖅᑎᑦᑎᔭᕆᐊᔅᓴᖅ ᑲᑎᒪᔾᔪᑎᒃᓴᑎᒍᑦ ᓇᒻᒪ 13, ᓴᖅᑮᓂᐊᕐᕋᒪ 
ᑎᑎᖅᑲᒥᒃ ᐊᐱᖅᓱᕐᓂᐅᔪᒥᓂᕐᒧᑦ, ᖃᑦᑎᐅᓚᐅᕐᓂᖏᑦ, ᖃᖓᒃᑯᓪᓗ ᐱᓕᕆᐊᖑᓚᐅᕐᒪᖔᑕ, ᓇᓪᓕᐊᒃ ᓄᓇᓖᑦ, 
ᐊᒻᒪᓗ ᑲᑉᐸᓂᐅᔪᖅ, Shell Canada ᒑᓯᑖᖅᕕᒋᕙᑦᑕᕗᑦ. ᑐᓴᖅᑎᑦᑎᓂᐊᖅᑐᖓ ᑲᑎᒪᔾᔪᑎᒃᓴᒦᓕᕈᑦᑕ ᑕᕝᕙᓂ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ) ᐊᐃᑉᐸᖓ ᐃᓚᒋᐊᕈᑎᕕᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᐱᕆᓂᐊᖅᑲᐅᔭᕋ ᓴᖅᑮᓯᖁᓪᓗᒍ ᑎᑎᖅᑲᒥᒃ. 
 
ᐊᐱᕆᒃᑲᓂᕐᓗᒍ, ᖃᓄᐃᑕᐅᓂᐊᖅᐸᓪᓕ ᑕᐃᒃᑯᐊ ᐃᓄᐃᑦ ᐊᐅᓚᐅᑎᖏᑦ ᓱᕋᖃᑦᑕᖅᓯᒪᔪᑦ? 
ᐃᓱᒪᓕᐅᕈᑎᖃᖅᓯᒪᕙᑦ ᒐᕙᒪᒃᑯᑦ ᖃᓄᐃᓕᐅᕐᓂᐊᕐᒪᖔᕐᒥᓂᒃ, ᐊᑭᓖᕐᓂᐊᕐᒪᖔᑕ ᓱᕋᖃᑦᑕᖅᓯᒪᔪᓄᑦ 
ᐊᐅᓚᐅᑎᓄᑦ ᐊᒻᒪᓗ ᑭᓱᒧᒃᑭᐊᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᓄᖓᓕ ᐊᖑᓇᓱᒃᑎᓄᑦ ᐊᐅᓚᐅᑎᖏᑦ 
ᓱᕋᖅᓯᒪᔪᓄᑦ, ᐅᓂᒃᑳᒥᒃ ᐱᓚᐅᖅᑐᒍᑦ Shell Canada-ᑯᓐᓂᑦ ᖃᓄᐃᓕᐅᕐᕆᐊᕐᓂᐊᕐᒪᖔᑕ. ᐃᓱᒪᒐᓗᐊᖅᑐᖓ 
ᑕᒪᒃᑮᓗᐊᖏᒋᐊᖓᓂᒃ Shell Canada-ᑯᑦ. ᐊᐱᕆᓯᒪᔪᒍᑦ ᑖᒃᑯᓂᖓ ᐱᓕᕆᖃᑎᒋᓂᖅᓴᐅᔪᒪᓪᓗᒋᑦ 
ᑭᐅᖃᑦᑕᕐᓂᐊᕐᒪᑕ ᐊᐱᖅᑯᑎᒋᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓖ ᐊᖓᔪᖅᑳᖅ ᐅᖃᑉᐸ ᑖᒃᑯᐊ ᐃᓄᐃᑦ ᐊᐅᓚᐅᑎᖏᑦ 
ᓱᕋᖃᑦᑕᖅᓯᒪᔪᑦ, ᐱᑦᔪᑎᖃᓚᐅᖅᑐᑦ ᒑᓯᑲᒻᒪᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ ᑭᖑᓪᓕᖅᐹᒥ ᑲᑎᒪᓂᖃᑦᑎᓪᓗᑕ 
ᑭᒡᒐᖅᑐᐃᔪᖃᓚᐅᕐᒪᑦ ᑖᒃᑯᓇᙵ Shell Canada-ᑯᓐᓂᑦ ᐊᒻᒪᓗ ᐱᔅᒐᓇᓚᐅᖅᑐᓂ ᑕᐃᔅᓱᒪᓂ 
ᓇᓗᓇᐃᖅᓯᔭᕆᐊᔅᓴᖅ ᒑᓴᓖᒥᐅᒻᒪᖔᖅ, ᑭᓯᐊᓂᓕ ᖃᐅᔨᓴᑐᖃᓚᐅᖅᑎᓪᓗᒍ ᓇᓗᓇᕈᓐᓃᖅᑐᖅ ᐊᒥᓲᓂᖅᓴᐃᑦ 
ᐊᑐᓗᐊᖃᑦᑕᓕᓚᐅᕐᓂᖏᓐᓄᑦ ᑲᓱᖅᑕᐅᑎᙳᐊᓂᒃ. 
 
ᐅᖃᖃᑎᖃᖃᑦᑕᓚᐅᖅᑐᓪᓗᑕ ᓄᓇᓕᓐᓂᑦ, ᐊᐱᖅᓱᕐᓂᖃᑦᑎᓪᓗᒋᑦ ᐊᒥᓲᓚᐅᖅᑐᑦ ᐃᓄᐃᑦ. ᑐᓴᓚᐅᖅᑐᒍᑦ 
ᐃᓄᓐᓂᒃ ᖃᒪᑕᐅᔭᖏᑦ, ᐊᐅᓚᐅᑎᖏᑦ ᐃᒪᖅᓯᐅᑎᑦ, ᓄᓇᓯᐅᑎᑦ ᐊᒻᒪᓗ ᑐᓴᖅᓯᒪᓪᓗᑕ ᑖᒃᑯᓇᙵᓕᒫᖅ 
ᐃᓄᓐᓂᒃ ᐱᑦᔪᑕᐅᔪᓂᒃ. 179-ᖑᓚᐅᖅᑐᑦ ᑭᐅᔪᑦ ᐅᕙᑦᑎᓅᖅᑐᑦ. ᐊᒡᒍᑐᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᓪᓗᑎᒃ, 
ᓴᖅᑭᓂᐊᖅᑕᒃᑲ ᓈᒻᒪᓯᑉᐸᑦ ᑕᒪᑐᒧᖓ ᐅᓂᒃᑳᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑰᓕ. 
 
ᐊᐱᖅᑯᑦ 393 - 2(2): ᐅᖅᓱᐊᓗᖃᖅᑎᑕᐅᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ ᐊᒻᒪᓗ 
ᐅᖅᓱᐊᓗᓕᕆᓂᕐᒧᑦ. ᖃᐅᔨᒪᔪᐃᓐᓇᐅᒐᑦᑕ ᐅᖅᓱᐊᓗᒻᒥᒃ ᓂᐅᕕᖃᑦᑕᕋᑦᑕ ᐊᕐᕌᒍ ᐊᑕᐅᓯᐊᖅᑐᑕ. ᓱᓕᒍᒪ ᑖᒃᑯᐊ 
ᐅᖅᓱᐊᓗᓕᕆᔨᒃᑯᑦ ᓂᐅᕕᖃᑦᑕᖅᑐᑦ ᐅᖅᓱᐊᓗᒻᒥᒃ ᑖᒃᑯᓄᖓ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ, 
ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᐊᖓᔪᖅᑳᖅ ᑲᒪᒋᔭᖃᑦᑐᖅ ᐅᖃᐅᓯᕆᒐᔪᒃᑕᖓ ᑕᐃᒪᓐᓇ. 
 
ᐃᓱᒪᑐᐃᓐᓇᖅᑐᖓ ᒐᕙᒪᒃᑯᑦ ᓂᐅᕕᖅᓯᒪᕙᑦ ᐅᖅᓱᐊᓗᒻᒥᒃ ᑕᒫᓂ ᐊᕐᕌᒍᒥ ᐅᖅᓱᐊᓗᒃᓴᒥᒃ ᓄᓇᕗᑦ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᐱᓕᕆᕕᐊᓂᒃ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐅᖃᓪᓚᑎᓪᓗᑕ, ᐅᖅᓱᐊᓗᓕᕆᔨᒃᑯᑦ 
ᐱᐊᓂᒃᓯᕙᓪᓕᐊᔪᑦ ᖃᐅᔨᓴᐃᓪᓗᑎᒃ ᐃᓘᓇᖏᓐᓄᑦ ᓄᓇᓕᓐᓄᑦ ᓄᓇᕗᒻᒥ, ᐱᖃᓯᐅᔾᔨᓂᐊᖅᑐᖅ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ ᓇᓗᓇᕈᓐᓃᖁᓪᓗᒍ ᐊᖏᔫᓂᖓ ᐅᖅᓱᐊᓘᑉ ᑎᑭᓵᕆᔭᐅᓂᐊᖅᑐᖅ 
ᐅᖅᓱᐊᓗᒃᑕᕐᓂᐅᓂᐊᖅᑐᒧᑦ ᐅᒥᐊᕐᔪᐊᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᖃᖓᒃᑯᑦ ᓂᕆᐅᒻᒪᖔᑕ ᑎᑭᓴᐃᓂᐊᕐᓗᑎᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ.  

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑎᑲᐃᓐᓇᕐᓂᐊᕐᕋᒪ, ᐅᖃᐅᓯᕆᖅᑲᐅᔭᓐᓂᒃ 
ᐅᖃᑦᑎᐊᕈᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ, ᑎᑎᖅᑲᖁᑎᑦᑲ ᐅᖃᐅᔾᔨᒻᒪᑕ ᐅᕙᓐᓂᒃ ᐅᖅᓱᐊᓗᒃ 
ᓇᓗᓇᐃᖅᑕᐅᓂᐊᕐᓚᐅᖅᑐᖅ ᖃᓄᑎᒋᑦ ᑎᑭᓴᐃᓂᐊᕐᒪᖔᑕ. ᐅᕝᕙᓘᓐᓃᑦ Woodward's-ᓂᐊᖅᑲᑦ ᒫᑦᓯ 1-
ᖑᑎᓪᓗᒍ, ᐱᐊᓂᒃᑕᐅᔭᕆᐊᖃᖅᓯᒪᓕᖅᑐᖅ ᑎᑭᓴᐃᔪᖃᕐᓗᓂ ᑕᒫᓂ ᐊᕐᕌᒍᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. Woodward's-ᓅᖅᓯᒪᓱᒋᓕᖅᑐᖓᓕ. ᐊᖓᔪᖅᑳᖅ ᖃᐅᔨᒪᕙ ᖃᖓᒃᑯᑦ 
ᐅᖅᓱᐊᓗᒃ ᓂᐅᕕᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ) ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓪᓚᕆᖏᑦᑐᖓ ᐅᓪᓗᖓᓂᒃ 
ᓂᐅᕕᐊᖑᓂᐊᕐᓂᖓᑕ. ᑭᓯᐊᓂᓕ, ᐃᓛᖃᐃ ᑭᖑᓪᓕᖅᐹᒥ ᓴᖅᑭᓚᐅᕐᓂᕗᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, 
ᓇᓗᓇᐃᖅᓯᓚᐅᕐᕋᑦᑕᑦᑕᐅᖅ ᑲᑎᒪᔨᓄᑦ ᓇᓗᓇᐃᖅᓯᓂᖃᓚᐅᖅᑎᓪᓗᑕ ᖃᓄᑎᒋ ᐅᖅᓱᐊᓗᒻᒥᒃ 
ᑎᑭᓴᐃᒋᐊᖃᒻᒪᖔᑦᑕ ᐊᕐᕌᒎᓂᐊᖅᑐᒧᑦ, ᐊᒻᒪᓗ ᒑᓯᒥᒃ ᑲᑉᐸᓂᐅᔪᑦ ᐱᕕᖃᕆᐊᖃᕐᒥᒻᒪᑕ ᐃᓚᓯᓂᐊᕐᓗᑎᒃ 
ᐅᖅᓱᐊᓗᒻᒥᑦ ᐅᕙᑦᑎᓐᓄᑦ, ᑕᖅᑭᐅᓂᐊᖅᑐᒥᓗ ᐱᓕᕆᐊᖑᓂᐊᖅᑐᓂ ᓯᕗᓂᐊᒍᑦ ᐊᐅᔭᒃᑯᑦ 
ᑎᑭᑎᑕᐅᓚᐅᖏᓐᓂᖓᓂ. 
 
ᐅᒡᒍᐊᓇᖅᑑᒐᓗᐊᖅ, ᑭᐅᒍᓐᓇᖏᓐᓇᒃᑯ ᒪᓕᒐᓕᐅᖅᑎᐅᖃᑎᒐ ᖃᖓᓪᓚᑦᑖᖅ ᐊᒻᒪᓗ ᓂᐅᕕᖅᑕᐅᓯᒪᓕᕇᒻᒪᖔᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑑᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓱᒪᒋᔭᐅᒐᔭᖅᐳᓯ ᑎᑭᓴᐃᓯᒪᓕᕆᐊᔅᓴᓯᓐᓂᒃ, ᑎᑭᓴᐃᒍᑦᓯ, ᐊᑭᖓᓂᒃ 
ᑐᓂᔭᐅᓲᖑᖓᑦᓯ ᑎᓴᓵᕆᔭᓯ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᖃᐅᔨᒋᐊᕈᓐᓇᕐᒪᖔᖅ ᑖᔅᓱᒥᖓ, ᐊᑭᖓᓂᒃ 
ᐱᑕᖃᑉᐸᒌᖏᑉᐸᑕ ᐊᑕᐅᓯᖅ ᓖᑕᒧᑦ, ᐊᑭᖓ ᐊᑕᐅᓯᕐᒧᑦ ᖃᑦᑕᐅᔭᒧᑦ ᑎᑎᕋᖅᓯᒪᔭᖓᓄᑦ, ᑐᑭᓯᐅᒪᔾᔪᑎᓂᒃ 
ᐱᓯᒪᓕᑐᐊᕐᕈᓂ, ᓂᐅᕕᖅᑕᐅᓯᒪᓕᖅᐸᑦ, ᑐᓴᖅᑎᑦᑎᒍᓐᓇᖅᑲ ᒪᓕᒐᓕᐅᖅᑎᓂᒃ ᐊᒻᒪᓗᒃᑕᐅᖅ ᐊᑦᔨᓯᐅᕋᔅᓴᓂᒃ 
ᑮᓇᐅᔭᖅᑐᕈᑎᐊᓄᑦ ᐊᑭᖓᓄᑦ ᐊᑕᐅᓯᖅ ᓖᑕ ᐅᕝᕙᓘᓐᓃᑦ ᐊᑕᐅᓯᕐᒧᑦ ᖃᑦᑕᐅᔭᒧᑦ ᐊᕐᕌᓂ ᓂᐅᕕᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓪᓚᑖᖏᑦᑐᖓ ᐱᔪᓐᓇᖅᑐᑦ ᑕᑯᓐᓇᖅᑐᐃᑦ 
ᑕᓛᕖᓴᒃᑯᑦ ᖃᐃᑦᑎᒍᓐᓇᕐᓂᐊᕐᒪᖔᑎ ᑮᓇᐅᔭᖅᑯᕈᑎᓪᓚᑦᑖᒥᓂᕐᓂᒃ ᐅᖅᓱᐊᓗᒻᒧᑦ, ᐅᖃᓪᓚᑎᓪᓗᑕ ᐅᓪᓗᒥ, 
ᐅᖃᐅᑎᒍᒪᕙᕋ ᒪᓕᒐᓕᐅᖅᑎᐅᖃᑎᒐ ᐱᔪᓐᓇᖅᑐᐃᑦ ᐃᖅᑲᓇᐃᔭᖅᑎᒃᑲ ᑭᐅᔾᔪᑎᒥᓂᕐᓂᒃ ᓄᐊᑎᕆᔪᑦ 
ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ ᒪᓕᒐᓕᐅᖅᕕᒻᒧᑦ. ᐱᑕᖃᑦᑎᑦᑎᓂᐊᖅᐳᖓ ᑐᑭᓯᒋᐊᕈᑎᒥᒃ ᐊᑐᐃᓐᓇᐅᓕᖅᐸᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐹᓯ. 

ᐊᐱᖅᑯᑦ 394 - 2(2): ᑲᓇᑕᐅᑉ ᐊᓯᐊᓅᕈᑎᓄᑦ ᐊᑦᔨᙳᐊᑦ 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑦᔨᕈᓱᒃᑐᒃᓴᐅᔪᑎᒃ ᐊᐱᖅᑯᑎᖃᖃᑦᑕᖅᓯᒪᒐᒪ ᐊᒥᓱᐊᖅᑎ 
ᑲᓇᑕᐅᑉ ᐊᓯᐊᓅᕈᓐᓇᐅᑎᖏᓐᓄᑦᓗ. CTV-ᑯᑦ ᐅᖃᐅᓯᖃᓚᐅᕐᒪᑕ ᐱᖃᕆᐊᖃᕐᓇᕐᒪᑦ ᑲᓇᑕᐅᑉ 
ᐊᓯᐊᓅᕈᑎᖏᓐᓂᒃ ᐊᒥᐊᓕᒃᑲᓅᕐᓂᐊᕐᓗᓂ. ᐊᒥᓲᒻᒪᑕ ᐊᑲᐅᖏᓕᐅᕈᑏᑦ ᓴᖅᑭᖃᑦᑕᖅᓯᒪᔪᑦ ᐱᓕᕆᐊᖃᑦᑎᓪᓗᑕ 
ᐊᓯᐊᓅᕈᓐᓇᐅᑎᓄᑦ ᑲᓇᑕᐅᑉ ᖃᐅᔨᓇᓱᐊᖅᑯᒍᑦ ᖃᓄᖅ ᐃᑲᔪᖅᑕᐅᒍᓐᓇᕐᒪᖔᑦᑕ. 
 
ᐊᐱᕆᔪᒪᓪᓗᒍ ᐊᖓᔪᖅᑳᖅ ᖃᐅᔨᒪᒻᒪᖔᖅ ᐃᓱᒫᓘᑎᐅᔪᒥᒃ ᐅᖃᐅᓯᕆᔭᐅᓚᐅᖅᑐᒥᒃ ᑕᒪᒃᑯᐊ ᑲᓇᑕᒥᐅᑦ 
ᐱᖃᕆᐊᖃᕐᓂᐊᕐᓕᕐᒪᑕ ᑲᓇᑕᐅᑉ ᐊᓯᐊᓅᕈᑎᖏᓐᓂᒃ ᑕᐅᓄᙵᓂᐊᕐᓗᓂ ᐊᒥᐊᓕᒃᑲᓄᑦ, 
ᐊᒥᐊᓕᒃᑲᓅᕐᓂᐊᕐᓂᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᔭᒃᑯᓪᓕ ᐅᖃᖃᑎᒌᒍᑕᐅᓯᒪᔪᖅ ᒐᕙᒪᑐᖃᒃᑯᓐᓂᑦ 
ᐊᒻᒪᓗ ᐊᒥᐊᓕᒃᑲᓂᒃ ᑕᐃᒪᙵᓂᒃ ᓯᑎᐱᕆ 11, 2001 ᐅᖃᓪᓚᒍᑎᖃᖃᑦᑕᖅᓯᒪᒻᒪᑕ ᓴᐳᔾᔨᓂᕐᒧᑦ. ᒐᕙᒪᑐᖃᒃᑯᑦ 
ᐊᒻᒪᓗ ᐊᒥᐊᓕᒃᑲᒃᑯᑦ ᓴᖅᑮᓯᒪᔪᑦ ᑐᒃᓯᕋᐅᑎᒥᒃ ᑕᒪᒃᑯᐊ ᐊᒥᐊᓕᒃᑲᒥᐅᑕᐅᖏᑦᑐᑦ, ᓄᓇᖓᓅᖅᑐᖅ 
ᐊᓯᐊᓅᕈᓐᓇᐅᑎᖃᕆᐊᓖᑦ. ᐅᖃᖅᓯᒪᔪᓪᓗ ᑕᒪᒃᑯᐊ ᑲᓇᑕᒥᐅᑕᐃᑦ ᐱᖃᓯᐅᔾᔭᐅᒐᔭᕐᒪᑕ ᑕᒪᒃᑯᓄᖓ. 
 
ᑐᑭᓯᐅᒪᔪᖓᓕ ᒐᕙᒪᑐᖃᒃᑯᓐᓄᑦ ᐱᓕᕆᔨᕗᑦ ᐱᓕᕆᐊᖃᖅᓯᒪᔪᑦ ᑎᑭᑦᑕᐸᑦᑐᓄᑦ ᐱᓕᖃᑎᒋᔭᕗᑦ ᐊᒥᐊᓕᒃᑲᓂ 
ᖃᐅᔨᓇᓱᐊᖅᑐᑎᒃ ᑲᓇᑕᒥᐅᑕᐃᑦ ᐲᖅᑕᐅᒍᓐᓇᕐᒪᖔᑕ ᑖᔅᓱᒧᖓ ᐋᖅᑭᒃᓯᒪᓂᐅᔪᒥᒃ ᐊᒻᒪᓗ 
ᐃᓚᓕᐅᔾᔭᐅᖏᓪᓗᑎᒃ ᓈᓴᐅᑎᖏᓐᓂᒃ ᐃᓄᐃᑦ ᐳᓛᕆᐊᖃᑦᑕᖅᑐᑦ ᐊᒥᐊᓕᒃᑲᓄᒃ ᐊᓯᐊᓅᕈᓐᓇᐅᑎᖃᕆᐊᓖᑦ. 
 
ᒫᓐᓇᐅᔪᕐᓕ ᑐᑭᓯᐅᒪᔪᖓ ᐅᖃᖃᑎᒌᓐᓂᖅ ᓱᓕ ᑲᔪᓯᔪᖅ. ᒐᕙᒪᑐᖃᒃᑯᑦ ᐱᓕᕆᔨᖏᑦ ᐅᖃᖅᓯᒪᔪᑦ 
ᐃᓱᒪᓂᕋᖅᑐᑎᒃ ᑲᓇᑕᒥᐅᑦ ᐊᓯᐊᓅᕈᓐᓇᐅᑎᖃᕆᐊᖃᖏᓐᓂᖏᓐᓂᒃ ᐊᒥᐊᓕᒃᑲᓅᕐᓂᐊᕐᓗᑎᒃ, ᑭᓯᐊᓂᓗ ᓱᓕ 
ᐊᖏᖃᑎᒌᒍᑕᐅᓇᓱᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐹᓯ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ ᐅᖃᐅᓯᐅᓚᐅᖅᑎᓪᓗᒍ, ᒪᓕᒐᓕᐅᖅᑎᕐᔪᐊᕗᑦ, ᓈᓐᓯ 
ᖃᕆᑕᖅ-ᓕᓐᑎᐅᓪ ᑐᒃᓯᕋᓚᐅᖅᑐᖅ ᐊᑎᕐᓂᒃ ᐊᒻᒪᓗ ᐃᓕᓴᕆᔭᐅᔾᔪᑎᓕᒻᒥᒃ ᐊᔾᔨᓕᐅᕆᔨᒧᑦ ᓄᓇᓕᓐᓄᑦ 
ᐊᐅᓪᓚᖅᑐᖃᖃᑦᑕᕆᐊᖃᕋᔭᖅᑐᖅ ᐊᔾᔨᓕᐅᕆᒋᐊᖅᑐᖃᑦᑕᕐᓗᓂ. 
 
ᒥᓂᔅᑕ ᐊᔾᔨᓕᐅᕆᔨᒥᓂᒃ ᐊᐅᓪᓚᖃᑦᑕᖅᑎᑦᓯᒍᓐᓇᖅᑲ ᓄᓇᓕᓐᓄᑦ ᓄᓇᕗᒻᒥᐅᓄᑦ ᑐᒃᓯᕋᕈᒪᔪᓄᑦ ᓄᓇᓕᕐᔪᐊᑦ 
ᐊᓯᖏᓐᓄᑦ ᐊᐅᓪᓚᕈᓐᓇᐅᑎᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇᒫᖑᓚᐅᖅᑐᖅ ᐃᓚᒃᑲᓗ ᐊᔾᔨᓕᐅᖅᑕᐅᓚᐅᕋᑦᑲ 
ᓄᓇᓕᕐᔪᐊᑦ ᐊᓯᖏᓐᓄᑦ ᐊᐅᓪᓚᕈᓐᓇᐅᑎᓄᑦ ᐱᔾᔪᑎᖃᖅᑐᑕ. 
 



ᓇᒃᑲᔾᔭᐅ, ᒪᐃ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2521

ᐅᖃᖅᑎᑦᑎᔨ, ᓇᒻᒥᓂᖅ ᐱᔾᔪᑎᒋᐊᖃᕐᓇᖅᑐᖅ ᐊᒻᒪᓗ ᐄ ᖃᐅᔨᒪᔨᑕᓪᓚᕆᓐᓄᑦ ᐱᓕᕆᐊᖑᒋᐊᓖᑦ 
ᐊᔾᔨᓕᐅᕆᔨᓪᓚᕆᓐᓄᑦ. ᐊᑲᐅᓈᕋᑦᑕᓕ ᐃᖃᓗᓐᓂ ᐊᔾᔨᓕᐅᕆᔨᑕᖃᕐᖓᑦ ᐊᐅᓪᓚᕈᓐᓇᐅᑎᓄᑦ 
ᐊᔾᔨᓕᐅᕆᒍᓐᓇᖅᑐᒥᒃ. 
 
ᐅᖃᖅᑎᑦᑎᔨ, ᖃᐅᔨᒐᓱᐊᖅᑐᒍᑦ ᐱᕕᖃᖅᑎᑦᓯᔪᓐᓇᕐᒪᖔᑦᑕ ᐊᔾᔨᓕᐅᕆᔨᒧᑦ ᐃᑲᔪᖅᑕᐅᔪᓐᓇᕐᒪᖔᑦᑕ. 
ᐅᖃᖃᑎᒋᔪᓐᓇᖅᓯᓚᐅᖅᑕᕋ ᑕᒪᑐᒪᐅᑉ ᒥᒃᓵᓄᑦ. ᐱᕕᒃᓴᐅᑐᐃᓐᓇᕆᐊᓕᒃ, ᐅᖃᖅᑎᑦᑎᔩ, ᒐᕙᒪᑎᒍᑦ 
ᓵᑕᖃᕌᖓᑦᑕ ᓄᓇᓕᓐᓄᑦ ᐅᓇ ᒪᓕᖁᓗᑎᒃᑯ ᐊᔾᔨᓕᐅᕆᒋᐊᖅᑐᕈᓐᓇᖁᓪᓗᒍ ᓄᓇᕗᒥᐅᓂᑦ. 
 
ᓄᓇᕗᒥᐅᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕈᑎᓄᑦ ᐊᔾᔨᓕᐅᖅᑕᐅᔪᑦ, ᓲᕐᓗ ᐃᖃᓗᓐᓂ, ᐊᑭᓖᔭᕆᐊᖃᕋᔭᖅᐳᑦ 
ᐊᔾᔨᓕᐅᕆᔨᒥᒃ. ᑕᐃᒪᐃᒻᒪᑦ, ᐱᕕᖃᖅᑎᑦᓯᔪᓐᓇᖅᑐᒍᑦ ᐃᑲᔪᕐᓗᑕ ᐊᔾᔨᓕᐅᕆᔨᓯᐅᕐᓗᑕ ᓄᓇᓕᓐᓅᕈᓐᓇᖅᑐᒥᒃ. 
ᐅᕙᖓᓗ ᓯᕗᓕᖅᑎᓗ ᑕᒪᓐᓇ ᐅᖃᐅᓯᕆᓯᒪᔭᕗᒃ. ᐱᒻᒪᕆᐅᑎᒐᑦᑎᒍ ᐊᒻᒪᓗ ᐃᑲᔪᕋᓱᐊᖅᑐᑕ 
ᐊᑐᐃᓐᓇᕈᖅᑎᑦᓯᒐᓱᓪᓗᑕ ᑕᐃᒪᐃᒍᓐᓇᕋᐃᒍᑦᑕ. 
 
ᐱᕕᖃᑐᐃᓐᓇᕆᐊᖃᖅᑐᒍᑦ ᓲᕐᓗ ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕕᖏᓐᓂ ᑲᑎᒪᔪᖃᕐᓂᐊᖅᑲᑦ. ᑕᒪᓐᓇ 
ᐅᖃᐅᓯᕆᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᑭᖃᖅᑰᖅᑐᓂᒃᑯᐊ $89.00 ᐊᐅᓪᓚᕈᓐᓇᐅᑏᑦ ᓄᓇᓕᕐᔪᐊᑦ 
ᐊᓯᖏᓐᓄᑦ. 
 
ᓄᓇᕗᒻᒥᐅᑦ ᐊᑭᓖᒋᐊᖃᕋᔭᖅᑲᑦ ᖄᒃᑲᓐᓂᖓᒍᑦ ᐊᔾᔨᓕᐅᕆᔨ ᓄᓇᖏᓐᓄᑦ ᑎᑭᑎᑕᐅᓯᒪᑎᓪᓗᒍ 
ᐃᑲᔪᖅᑕᐅᒍᓐᓇᖁᓪᓗᒋᑦ ᑕᐃᒃᑯᐊ ᐊᐅᓪᓚᕈᓐᓇᐅᑎᑖᕈᒪᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᔾᔨᓕᐅᕆᔨ ᐃᖅᑲᓇᐃᔮᒥᓐᓂᒃ ᐱᓕᕆᐊᖃᖅᑐᓂ 
ᐃᖅᑲᓇᐃᔮᖓᑕ ᐃᓚᒋᒻᒪᐅᒃ. ᐊᔾᔨᓕᐅᖅᑳᑎᑦ, ᐊᑭᓕᕆᐊᓕᓐᓂᑦᑕᐅᖅ ᐊᑭᓕᑦᓴᖃᕋᒥ. ᒫᓐᓇᐅᔪᖅ ᐊᑭᖏᑦ $40 
ᐃᓄᒃ ᐊᑐᓂᑦ. ᓲᕐᓗ, ᐃᓚᒌᓄᑦ ᑕᓪᓕᒪᓄᑦ ᖃᐅᓱᐃᑦᑐᕐᒥ ᐊᔾᔨᓕᐅᖅᑕᐅᒋᐊᖃᕐᓂᖅᑲᑕ, ᐊᑭᖃᕋᔭᖅᑐᖅ $200.  
 
ᐊᒻᒪᓗ, ᐅᖃᖅᑎᑦᑎᔩ ᐊᑭᖃᕐᒥᔪᑦ ᒐᕙᒪᑐᖃᒃᑯᓐᓂ ᑐᒃᓯᕋᐅᑎᓕᐅᕐᓗᓂ ᓄᓇᓕᕐᔪᐊᑦ ᐊᓯᖏᓐᓄᑦ 
ᐊᐅᓪᓚᕈᓐᓇᐅᑎᓂᒃ. ᑕᓪᓕᒪᓄᑦ ᐃᓚᒌᓄᑦ, ᐊᑐᓂᑦ ᐊᐅᓪᓚᕈᓐᓇᐅᑎ ᐊᑭᓕᒃ $400. ᐊᑭᖏᑦ ᐃᓚᒌᓄᑦ 
ᑕᓪᓕᒪᓄᑦ ᖃᐅᓱᐃᑦᑐᕐᒥ ᐅᕝᕙᓗ ᓇᒥᑐᐃᓐᓇᖅ ᓄᓇᕗᒻᒥ, ᐊᑭᖃᕋᔭᖅᑐᖅ $600 ᐊᐅᓪᓚᕈᓐᓇᐅᑎᓂᒃ 
ᑐᒃᓯᕋᕐᓗᑎᒃ ᐃᓚᒌᑦ ᑕᓪᓕᒪᐅᓗᑎᒃ. 
 
ᐅᖃᖅᑎᑦᑎᔩ ᓂᕆᐅᒐᔭᖅᑐᒍᑦ ᒐᕙᒪᐅᓪᓗᑕ ᐃᑲᔪᕋᓱᐊᕈᒪᓪᓗᑕ ᐊᑐᐃᓐᓇᕈᖅᑎᑦᓯᓂᕐᒥᒃ ᐊᔾᔨᓕᐅᕆᔨᒥᒃ 
ᓄᓇᓕᓐᓅᑎᑦᓯᖃᑦᑕᕐᓗᑕ. ᐊᑭᓕᕆᐊᓖᑦ ᓂᐅᕕᕋᓱᐊᕐᓂᕐᒧᑦ ᐊᐅᓪᓚᕈᓐᓇᐅᑎᓂᒃ, ᑕᐃᒫᑦᓴᐃᓐᓇᖅ 
ᑲᓇᑕᒥᐅᑕᓕᒫᖅᑎᑐᑦ ᑲᓇᑕᒥ ᐊᒻᒪᓗ ᐊᔾᔨᓕᐅᖅᑕᐅᓂᐊᕐᓗᓂ ᑕᐃᒫᑦᓴᐃᓐᓇᖅ ᑲᓇᑕᒥᐅᑕᓕᒫᖅᑎᑐᑦ 
ᓇᒻᒥᓂᖅᓱᕈᑕᐅᔪᑦ ᑐᒃᓯᕋᖅᓯᒪᔪᓄᑦ ᐊᑭᓖᒍᒪᑉᐸᑕ ᑖᒃᑯᓂᖓ ᐊᑭᓕᕆᐊᓕᓐᓂᒃ. ᑖᒃᑯᐊ ᐊᑭᓕᕆᐊᓖᑦ 
ᐊᑭᓕᖅᑕᐅᔪᓐᓇᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕝᕙᓗ ᒐᕙᒪᑐᖃᒃᑯᓐᓄᑦ. ᐊᑐᓂᑦ ᑐᒃᓯᕋᖅᓯᒪᔪᑦ ᓇᒻᒥᓂᖅ 
ᐊᑭᓖᖃᑦᑕᕆᐊᓖᑦ. 

ᐃᑲᔪᕋᓱᐊᖅᑐᒍᑦ ᐊᔾᔨᓕᐅᕆᔨᒥᒃ ᓄᓇᓕᓐᓅᖅᑎᑦᓯᖃᑦᑕᕐᓗᑕ ᐊᔾᔨᓕᐅᕆᒋᐊᖅᑐᖃᑦᑕᕋᔭᖅᑐᒥᒃ, ᐊᒻᒪᓗ 
ᐃᓚᐅᖃᑦᑕᕈᓐᓇᑐᐃᓐᓇᕆᐊᖃᕐᓗᓂ ᒐᕙᒪᒃᑯᑦ ᐊᑭᓕᖅᓯᒪᔭᖏᓐᓄᑦ ᖃᖓᑕᑎᑕᕐᓄᑦ ᓄᓇᓕᓐᓅᓕᕋᐃᑉᐸᑕ ᐊᒻᒪᓗ 
ᐊᔾᔨᓕᐅᕆᔨ ᒪᓕᖃᑦᑕᕈᓐᓇᖅᑲᑦ ᐅᕙᑦᑎᓐᓄᑦ ᐃᑲᔪᕆᐊᕐᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᖓ ᑖᓐᓇ ᐊᔾᔨᓕᐅᕆᔨ ᐊᐅᓪᓚᖃᑦᑕᕈᓐᓇᖅᓯᓂᐊᖅᑲ 
ᓄᓇᓕᓐᓄᑦ. ᑎᑎᕋᕐᕕᒋᒋᐊᖃᕋᑦᑎᒍ ᑐᒃᓯᕋᐅᑎᕗᑦ. ᑕᒃᑯᐊ ᓄᓇᓖᑦ, ᓇᓗᓇᐃᕈᓐᓇᖅᑭᒋᑦ ᓇᓪᓕᐊᑦ 
ᐊᔾᔨᓕᐅᕆᔨᒧᑦ ᐅᐸᑦᑕᐅᖅᑳᕋᔭᕐᒪᖔ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᑐᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᐊᑦᑎᐊᖅ ᐅᖃᖃᐅᒐᒪᑐᑦ, ᐆᒃᑑᑎᒋᔪᓐᓇᖅᑕᕋ ᒐᕙᒪᐅᓪᓗᑕ 
ᐊᑭᓕᖅᓯᒪᔭᑦᑎᓐᓂᒃ ᖃᖓᑕᓲᖅᑕᖃᕐᓂᐊᕌᖓᑦ ᓄᓇᓕᐅᔪᒧᑦ, ᑕᒪᒃᑯᐊᓗ ᐋᖅᑭᒃᓱᖅᓯᒪᔪᒃᓴᐃᑦ 
ᐋᖅᑭᑦᑎᐊᕈᓐᓇᑐᐊᕌᖓᑦᑎᒍᑦ, ᐊᔾᔨᓕᐅᕆᔨᒥᒃ ᑕᐅᕗᖓ ᓂᐅᕐᕈᓚᐅᑲᒃᑐᖃᕋᒪᔭᕌᖓᑦ ᐊᑲᐅᓈᕐᓗᓂᓗ 
ᐊᔾᔨᓕᐅᕆᔭᖅᑐᕐᓗᓂ, ᑕᐃᒪᓕ ᑕᒪᓐᓇ ᐅᕙᑦᑎᓐᓄᑦ ᑕᑯᓇᒍᒥᓇᑦᑎᐊᕋᔭᖅᐳᖅ. 
 
ᐊᓱᐃᓛᒃ, ᐱᓇᓱᐊᕈᓯᕐᓂ ᐊᒡᒋᖅᑐᓂ, ᑕᒪᑦᓱᒥᖓ ᑲᒪᒋᔭᖃᖅᐸᓪᓕᐊᓕᑎᓪᓗᑕ ᐱᕙᓪᓕᐊᓂᐅᔪᓂᒡᓗ ᒪᓕᒡᓗᑕ, 
ᓇᓗᓇᐃᖅᓯᔪᓐᓇᖅᓯᓂᐊᖅᑐᒍᑦ ᓇᓪᓕᐊᒃ ᓄᓇᓕᐅᔪᑦ ᐅᐸᒃᑲᔭᕐᒪᖔᑦᑎᒍᑦ ᖃᖓᒃᑯᓪᓗ ᓄᓇᓖᑦ 
ᑎᑭᕝᕕᒋᒐᔭᕐᒪᖔᑦᑎᒍᑦ. 
 
ᐊᓱᐃᓛᓪᓕ, ᑕᒪᓐᓇ ᑕᑯᓇᒃᐸᓪᓕᐊᔭᕗᑦ ᒫᓐᓇᐅᔪᖅ, ᐋᖅᑭᒃᓱᐃᕙᓪᓕᐊᓪᓗᑕ, ᖃᖓᑕᓲᒃᑯᑦ ᐊᑭᓕᖅᓯᒪᔭᑦᑎᓐᓂ 
ᖃᖓᑕᓂᑐᐃᓐᓇᒃᑰᖏᑦᑐᖅ, ᑭᓯᐊᓂᑦᑕᐅᖅ ᐊᔾᔨᓕᐅᕆᔨᐅᑉ ᐱᔪᓐᓇᕐᓂᖏᑦᑕᐅᖅ ᒪᓕᖕᒥᓗᒋᑦ ᓱᖃᐃᒻᒪ ᑖᓐᓇ 
ᐊᔾᔨᓕᐅᕆᔨ ᐅᓪᓗᓄᑦ ᐱᖓᓱᓄᑦ ᑕᓪᓕᒪᓄᑦ ᑎᑭᓪᓗᒍ ᓂᐅᕐᕈᖃᖃᑦᑕᕋᔭᕐᒪᑦ, ᑐᑭᓕᐅᑎᑐᐃᓐᓇᕐᓗᒍ, 
ᐊᐅᓪᓚᖅᓯᒪᒃᐸᑦ ᑕᐃᒪᑦᑕᐅᖅ ᐱᓕᕆᕕᖓᓂ ᕿᒪᕉᑎᓯᒪᒐᔭᕐᒥᖕᒪᑦ. ᑕᒪᓐᓇᑦᑕᐅᖅ ᑮᓇᐅᔭᑎᒍᑦ 
ᑕᐅᑐᒋᐊᖃᕋᑦᑎᒍᑦ. 
 
ᑖᒃᑯᑐᐊᑦ ᐱᔨᑦᓯᖅᑕᐅᕗᑦ ᑕᐅᑐᒃᑕᑐᐊᕆᖏᓐᓇᑦᑎᒍᑦ ᐃᑲᔪᖅᑕᑐᐊᕆᓇᓱᖏᓐᓇᑦᑎᒍᐃᓛᒃ, ᑭᓯᐊᓂᑦᑕᐅᖅ 
ᐊᔾᔨᓕᐅᕆᔨ ᐊᒻᒪᓗ ᐱᓇᓱᐊᕐᕕᒋᔭᖃᕐᕕᒋᔭᖓ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, ᓇᑦᑎᖅ.  
 
ᐊᐱᖅᑯᑦ 395 - 2(2): ᑮᓇᐅᔭᖃᖅᑎᑦᑎᓂᖅ ᐃᖃᓗᓕᕆᕕᓐᓂᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒃᓴᖃᕋᒪ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐊᕙᑎᓕᕆᓂᕐᒧᑦ 
ᐱᔾᔪᑎᒋᓪᓗᒋᑦ ᑐᓂᐅᖃᖅᑕᐅᓂᕆᔭᖏᑦ ᐃᖃᓗᒐᒃᓴᐃᑦ. ᓄᓇᓕᐅᔪᑦ ᐃᖃᓗᓕᕆᕕᖃᕇᖅᑐᑦ ᑕᐃᒃᑯᐊ, ᑮᓇᐅᔭᓂᒃ 
ᐊᑐᐃᓐᓇᖃᕐᕕᐅᕙᒃᐸᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᐃᖃᓗᓕᕆᓂᕐᒥᒃ ᐱᕙᓪᓕᐊᔭᐃᓂᕐᒧᑦ 
ᑮᓇᐅᔭᐃᑦ ᒫᓐᓇ ᐱᔭᐅᓇᓱᐊᕈᓐᓇᖅᓯᔪᐃᑦ. ᑕᐃᔅᓱᒪᓂ ᑮᓇᐅᔭᖅᑑᑕᐅᓂᐊᖅᑐᑦ ᐊᖏᑦᑕᐅᖅᒪᑕ ᑭᖑᓪᓕᕐᒥ  
ᑲᑎᒪᑎᓪᓗᑕ, ᐊᑐᐃᓐᓇᐅᓕᖅᓯᒪᔪᑦ ᓄᓇᕗᒥᐅᓕᒫᓄᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᒡᓗᓕᒑᕐᔪᖕᒥ ᐃᖃᓗᓕᕆᕕᐅᔪᖅ, ᐊᒃᑳᐃᑦ 
ᐊᖑᓇᓱᒃᑐᓕᕆᔨᒃᑯᖔᖅ ᑮᓇᐅᔭᓕᒃ ᕿᓂᖅᓴᖅᓯᒪᒐᓗᐊᕐᒪᑕ. ᑕᕝᕘᓇ, ᑮᓇᐅᔭᓂᖃᐃ ᓴᓂᕐᕙᐃᕕᐅᔪᓐᓇᕋᔭᖅᐸᑦ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ $350,000ᓂᑦ ᓴᓂᕐᕙᐃᓯᒪᖃᑦᑕᓚᐅᖅᑐᒍᑦ 
ᑕᒪᑐᒧᖓ ᐊᒻᒪ ᖄᒃᑲᓐᓂᐊᒍᑦ ᐃᓚᒋᐊᖅᓯᒪᓪᓗᑕ ᑕᕝᕙᓂ ᐊᕐᕌᒍᕆᔭᑦᑎᓐᓂ ᐊᑐᖅᑐᒃᓴᒪᐅᑕᐅᓂᐊᖅᑐᓂᒃ.   
 
ᐄ, ᐱᓕᕆᖃᑎᒋᑦᑎᐊᕐᓂᐊᖅᑕᕗᑦ ᐃᒡᓗᓕᒑᖅᔪᒻᒥ ᐆᒪᔪᕐᓂᐊᖅᑎᒃᑯᓐᓂᑦ ᖃᓄᖅ ᐃᑲᔪᒃᑲᓐᓂᕈᒪᖕᒪᖔᑦᑎᒍᑦ 
ᐃᖃᓗᓐᓂᐊᕐᓂᕐᒥᒃ ᐱᕙᓪᓕᐊᔭᐃᓂᖏᓐᓂᑦ ᓄᓇᕘᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᖅᐸᕋ ᒥᓂᔅᑕ ᑲᒪᒋᔭᖃᖅᑐᖅ ᑭᐅᑦᑎᐊᕐᒪᖔ. ᐃᒻᒪᖄ 
ᐱᓕᕆᔨᖏᑦᑕ ᐃᓚᖓᓐᓂᒃ ᑕᐅᕗᖓᖅᑎᑦᑎᔪᓐᓇᕐᐸᑦ ᐃᒡᓗᓕᒑᕐᔪᖕᒧᑦ ᐃᑲᔪᕆᐊᖅᑐᖅᑎᑦᑎᓗᓂ 
ᑮᓇᐅᔭᖅᑳᑕᕋᓲᑎᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐅᓛᔪ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃ, ᑎᓕᓯᓂᐊᖅᐳᖓ ᐱᓕᕆᔨᖁᑎᓐᓂᒃ 
ᐅᕝᕙᓘᓐᓃᑦ ᕼᐋᒪᓚᒃᑯᓐᓂ ᐃᖅᑲᓇᐃᔭᖅᑎᐅᔪᒥᒃ ᑎᓕᔭᐅᑎᑦᑎᓂᐊᖅᐳᖓ ᑕᒪᑐᒥᖓ ᐱᓕᕆᖃᑕᐅᖁᓪᓗᒋᑦ 
ᐆᒪᔪᕐᓂᐊᖅᑎᒃᑯᑦ, ᑮᓇᐅᔭᓂᒃ ᐱᓇᓱᒃᑎᑦᑎᒃᑲᓐᓂᕐᓗᒋᑦ ᐃᖃᓗᓕᕆᓂᕐᒨᖓᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖓᓪᓕᖅᐹᖅ ᐃᓚᒋᐊᕈᑎᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᖓᑭᐊᕐᖓᐃᑦ ᐱᓕᕆᔨᒥᓂᒃ ᐅᖃᐅᔾᔨᒐᔭᖅᐸ 
ᑕᐃᒪᐃᓕᐅᖁᔨᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃ, ᐆᒪᔪᓕᕆᔨ ᐃᑲᔪᖁᓂᐊᖅᐸᕋ 
ᐃᖃᓗᓕᕆᖁᓪᓗᒍ ᐃᒡᓗᓕᒑᕐᔪᖕᒥ. ᑕᐃᒪᐃᓕᐅᖁᔨᓪᓗᒋᑦ ᑎᓕᓂᐊᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᒃ ᐊᐱᖅᑯᑏᑦ. ᒪᓕᒐᓕᐅᖅᑎᐅᔪᖅ ᐃᖃᓗᒃᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 396 - 2(2): ᐃᒪᖃᖅᑎᑕᐅᓂᐅᑉ ᐊᑭᖏᑦ ᐃᖃᓗᒃᑑᑦᑎᐊᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒐ ᒥᓂᓯᑕᐅᔪᒧᑦ ᓄᓇᓕᖕᓂ ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᓐᓄᑦ. 

ᐅᖃᖅᑎᑦᑎᔨ, ᑐᓂᓯᔭᐅᕋᑖᓚᐅᕋᒪ ᑎᑎᖃᐅᑉ ᐊᔾᔨᖓᓂᒃ ᐊᑎᓕᐅᖅᑕᐅᓯᒪᔪᒧᑦ ᐃᓄᖕᓄᑦ ᑭᒡᒐᖅᑐᐃᕕᒋᔭᓐᓄᑦ 
ᐃᓱᒫᓗᑎᒥᓂᒃ ᐃᖅᑯᓪᓕᐅᑎᖃᖅᑐᓂᒃ ᑕᐃᑲᓂ ᓄᓇᑦᑎᓐᓂ ᐊᑭᑦᑐᕆᐊᕐᓂᖏᑦ ᐱᓪᓗᒋᑦ ᐃᒪᖃᖅᑎᑕᐅᓂᐅᑉ 
ᐊᑭᖏᑦ ᐃᖃᓗᒃᑑᑦᑎᐊᒥ ᓱᕐᓗ ᐊᑭᕋᖅᑐᐃᖁᔨᖕᒪᑦ ᓇᖕᒥᓂᖅ ᐃᒡᓗᖃᖅᑎᐅᔪᓂ ᐱᒋᔭᐅᔪᓂᒃ.  
 
ᒪᓕᒡᓗᒍ ᕼᐊᒪᓚᐃᑦ ᐱᖁᔭᖓᓂ, ᑎᑎᕋᖅᓯᒪᓂᖓ 53.9.4, ᕼᐊᒪᓚᐅᔪᑦ ᐱᕕᖃᖅᑎᑕᐅᖕᒪᑕ ᑕᒪᒃᑯᓄᖓ 
ᐊᖏᕐᕋᐅᑉ ᐊᐅᓚᔾᔪᑎᕈᔪᖏᓐᓄᑦ ᐊᑭᓕᖅᓱᕈᑕᐅᓂᕆᔭᕆᐊᓕᖏᓐᓂᒃ ᐊᒻᒪᓗ ᐃᒪᖃᖅᑎᑦᑎᓂᕐᒨᖓᕈᔪᒃᑐᓄᑦ. 
ᐊᐱᖅᑯᑎᒐ ᒥᓂᔅᑕᐅᔪᒧᑦ: ᒥᓂᔅᑕᐅᔪᖅ ᐅᖃᕈᓐᓇᖅᐹ ᒪᓕᒐᓕᐅᕐᕕᐅᑉ ᐃᓗᐊᓂ ᖃᓄᖅ ᐱᓕᕆᕕᒋᔭᖓ 
ᖃᐅᔨᓴᕐᓂᖃᕐᓂᐊᕐᒪᖔᑕ ᕼᐊᒪᓚᐅᔪᓂᒃ ᑕᒪᒃᑯᐊ ᐊᑭᒃᓴᖏᓐᓂᒃ ᐋᖅᑭᒃᓱᐃᕙᓪᓕᐊᓕᖅᑎᓪᓗᒋᑦ, ᐱᓗᐊᖅᑐᒥᒃ 
ᓄᓇᓕᐅᔪᒧᑦ ᑕᒪᓐᓇ ᐊᑭᑦᑐᖅᐸᓪᓕᐊᓂᖅ ᐃᓱᒪᓘᒋᔭᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᕝᕕᒃ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ, ᐊᖓᔪᖅᑳᖅ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᔪᖓ ᐱᓕᕆᒃᑲ ᐅᖃᖃᑎᖃᓚᐅᕐᒪᑕ 
ᕼᐊᒪᓚᒃᑯᑦ ᐊᐅᓚᑦᑎᔨᖓᓐᓂᒃ ᑕᐃᑲᓂ ᐃᖃᓗᒃᑑᑦᑎᐊᒥ ᑕᒪᒃᑯᐊ ᕼᐊᒪᓚᒃᑯᓐᓄᑦ ᐃᒪᖃᖅᑎᑦᑎᓂᕐᒧᑦ 
ᐊᖅᑭᒋᓂᐊᖅᑕᖏᑦ ᐋᖅᑭᒃᑕᐅᕙᓪᓕᐊᓂᖏᑦᑕ ᐱᓪᓗᒋᑦ ᐊᒻᒪᓗ ᐃᒪᐃᓕᖓᖁᔨᑎᓪᓗᒋᑦ. ᑕᐃᒪᐃᒻᒪᑦ ᕼᐊᒪᒃᑯᓐᓄᑦ 
ᑲᒪᔨᖓᑦ ᐅᖃᖃᑎᒋᔭᐅᓯᒪᔪᖅ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑎᕋᖅᓯᒪᔪᓂ 53.94(2) ᕼᐋᒻᒪᒃᑯᑦ ᐱᖁᔭᖏᓐᓂ, ᕼᐋᒻᓚᑦᖑᔪᑦ 
ᐋᖅᑭᒃᓯᓯᒪᔪᑦ ᐃᒥᐅᑉ ᐊᑭᖏᓐᓂᒃ ᒪᓕᒃᑐᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᖃᐅᔨᒪᔭᐅᔪᑦ 
ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ. ᒫᓐᓇᐅᔪᖅ ᑖᑯᐊᖏᓐᓇᐃᑦ ᖁᓪᓕᖅ ᐆᒻᒪᖅᑯᑎᓄᑦ ᑯᐊᐳᕇᓴᓐᑯᑦ 
ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᓯᒪᔪᑦ. 
 
ᐊᖓᔪᖅᑳᖅ ᐅᖃᐅᔾᔨᒍᓐᓇᖅᑲ ᑲᑎᒪᕕᒻᒥᒃ ᑖᓐᓇ ᐱᓕᕆᕕᐅᔪᖅ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᖅ ᕼᐋᒻᓚᒃᑯᑦ 
ᐃᒥᕐᒧᑦ ᐊᑭᖏᑦ ᕿᒥᕐᕈᔭᐅᓗᑎᒃ ᑖᒃᑯᓇᙵᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓪᓚᕆᖏᑦᑐᖓ ᐱᓕᕆᕕᕗᑦ ᑕᒪᑐᒥᖓ 
ᐱᓕᕆᐊᖃᖅᓯᒪᒻᒪᖔᑕ ᑖᒃᑯᐊᓗ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ. ᕼᐋᒻᓚᒃᑯᑦ ᐋᖅᑭᒃᓯᑎᓪᓗᒋᑦ 
ᐊᑭᒥᒃ, ᑲᑎᒪᔨᓄᑦ ᐃᓱᒪᓕᐅᕈᑕᐅᓲᖑᒻᒪᑦ ᐊᒻᒪᓗ ᐱᓕᕆᐊᖑᓂᖓ ᒪᓕᒃᑕᐅᓯᒪᔪᖅ ᑕᒪᑐᒧᖓ ᐅᖃᕈᑎᒋᓗᒍ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ ᓇᓗᓇᐃᖅᓯᒍᓐᓇᓚᐅᖅᑐᑦ ᐃᓚᖏᓐᓂᒃ 
ᐊᑐᖅᑕᐅᒍᓐᓇᖅᑐᓂᒃ. 
 
ᐊᒻᒪᓗ ᑭᖑᓂᐊᒍᑦ, ᑲᑎᒪᔨᓄᑦ ᐃᓱᒪᓕᐅᕈᑎᐅᖃᑦᑕᖅᓯᒪᔪᖅ ᑕᑯᖃᑦᑕᕋᑦᑕ ᓇᒥᑐᐃᓐᓇᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᓕᒫᕋᒪ ᐊᑦᔨᖓᓂᒃ ᕼᐋᒻᓚᒃᑯᑦ ᐱᖁᔭᖓᑕ, ᓇᓗᓇᐃᖅᓯᓯᒪᑦᑎᐊᖅᑐᖅ 
ᐅᕙᓂ 53.94(2) ᐃᓚᖓᓂ ᑎᑎᕋᖅᓯᒪᔪᖅ 2, ᓄᓇᓖᑦ ᑯᐊᐳᕇᓴᖏᑦ ᑖᒃᑯᐊ ᐆᒻᒪᖅᑯᑎᓄᑦ ᐊᑭᖏᑦ ᕿᒥᕐᕈᔩᑦ 
ᐱᖁᔭᑦ ᐃᒥᕐᒨᖓᔪᑦ ᐊᑭᖏᓐᓄᑦ. ᖁᔭᓕᔪᖓ ᐊᖓᔪᖅᑳᑉ ᐅᖃᐅᓯᕆᔭᖓᓂᒃ. ᒪᐃᔭᖑᓚᐅᖅᓯᒪᓪᓗᖓ 
ᖃᐅᔨᒪᑦᑎᐊᖅᑐᖓ ᑕᒪᒃᑯᓂᖓ. 
 
ᐃᓱᒪᓪᓗᖓᓗ ᐊᖓᔪᖅᑳᖅ ᐅᖃᐅᔾᔨᒍᓐᓇᕐᒪᖔᖅ ᒪᓕᒐᓕᐅᖅᕕᒻᒥᒃ ᖃᓄᐃᓕᖓᓂᖃᒻᒪᖔᖅ ᐱᓕᕆᕕᒃᑯᑦ 
ᑕᒪᑐᒧᖓ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔩᖏᑦ ᐃᓚᐅᓂᖃᕆᐊᖃᕐᒪᖔᑕ ᐋᖅᑭᒃᑎᕆᑎᓪᓗᒋᑦ ᐃᒥᐅᑉ 
ᐊᑭᖏᓐᓂᒃ ᕼᐋᒻᓚᑦᖑᔪᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᖏᑐᐃᓐᓇᖅᑐᖓ ᐅᖃᖃᑎᒌᓯᒪᓂᖃᒻᒪᖔᑕ 
ᑖᒃᑯᐊ ᐃᖃᓗᒃᑑᑎᐊᕐᒥᐅᑦ, ᐊᒻᒪᓗ ᐃᖅᑲᓇᐃᔭᖅᑎᕗᑦ, ᐱᖃᓯᐅᔾᔨᓯᒪᒻᒪᖔᑕ ᑖᔅᓱᒥᖓ ᑖᒃᑯᐊᓗ 
ᐅᖃᖃᑎᒋᔭᐅᔪᑦ. ᑭᓯᐊᓂᓕ, ᖃᐅᔨᒋᐊᓪᓚᕆᓐᓂᐊᖅᑕᕋ ᐱᓕᕆᕕᑦᑎᒍᑦ ᐃᖅᑲᓇᐃᔭᖅᑎᓪᓗ ᑕᒪᓐᓇ 
ᐃᓱᒪᒋᔭᐅᓚᐅᕐᒪᖔᖅ ᐅᖃᖃᑎᒌᒍᑕᐅᓗᓂ ᑖᒃᑯᐊᓗ ᒪᕐᕉᐃᑦ ᐱᖃᑕᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᐊᖏᖅᓯᒪᓂᖓᓄᑦ ᖃᐅᔨᒋᐊᕈᒪᓪᓗᓂ. 
ᕼᐋᒻᓚᒃᑯᑦ ᐱᖁᔭᖓ ᕼᐋᒻᓚᒃᑯᓕᒫᓅᖓᔪᖅ ᓄᓇᕗᒻᒥ, ᐃᖃᓗᒃᑑᑎᐊᕐᒥᑑᖏᒻᒪᑦ, ᓇᒥᑐᐃᓐᓇᖅ ᓄᓇᓕᓐᓂ 
ᐱᑦᔪᑎᐅᒍᓐᓇᕐᒪᑦ ᓄᓇᕗᒻᒥ ᕼᐋᒻᓚᒃᑯᓐᓄᑦ. 
 
ᐃᓱᒪᑐᐃᓐᓇᖅᑐᖓᓕ ᐊᖓᔪᖅᑳᖅ ᐅᖃᐅᔾᔨᒍᓐᓇᕐᒪᖔᖅ ᑲᑎᒪᕕᒻᒥ ᑕᒃᑯᐊ ᓄᓇᕗᑦ ᒐᕙᒪᒃᑯᑦ 
ᑐᒃᓯᕋᐅᑎᖃᕐᓂᐊᕐᒪᖔᑕ ᐃᒥᕐᒧᑦ ᐊᑭᖏᓐᓄᑦ ᒪᓕᒐᕋᓛᓂᒃ ᐱᑕᖃᕈᓪᓗᒍ ᐊᑦᔨᒌᒥᒃ ᐊᑭᖏᓐᓂᒃ ᐃᒥᕐᒧᑦ 
ᐋᖅᑭᒃᓯᒪᔪᓂᒃ ᓄᓇᓕᓐᓄᑦ, ᓄᓇᖃᑦᑎᐅᒧᑦ ᐃᓚᐃᓐᓈᖅᑕᐅᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᒪᒋᓂᐊᖅᐸᕗᑦ ᐊᒻᒪᓗ ᓈᓴᐅᑎᖏᑦ ᐃᓕᔭᐅᓗᑎᒃ 
ᑐᒃᓯᕋᐅᑎᑕᖃᑉᐸᑦ ᐊᒻᒪᓗ ᑕᑯᓇᓪᓗᑕ ᒪᓕᒐᕋᓛᓂᒃ. ᐅᓪᓗᒥ ᐅᖃᕈᑎᖃᑦᑎᓪᓗᑕ ᐱᑕᖃᖅᓯᒪᖏᑎᐊᖅᑐᖅ 
ᓴᖅᑭᑕᐅᔪᓂᒃ ᐅᕙᓐᓄᑦ, ᑕᒪᓐᓇ ᐱᓕᕆᐊᖑᔭᕆᐊᖃᑦᑐᖅ ᐱᕙᓪᓕᐊᑎᑕᐅᓂᖏᓐᓄᑦ ᒪᓕᒐᕋᓛᑦ ᐅᕝᕙᓘᓐᓃᑦ 
ᒪᓕᒐᒃᓴᐃᑦ. 
 
ᑭᐅᒃᑲᓂᕐᓗᒍ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᕆᒋᐊᖓᖅᑲᐅᔭᖓᓄᑦ, ᑕᒪᓐᓇᓕ ᖃᐅᔨᒋᐊᕈᓐᓇᕋᒃᑯ ᐊᓯᖏᓐᓂᒃ 
ᓄᓇᓕᓐᓂᑦ ᐃᓱᒫᓘᑎᓕᒃᑕᖃᒻᒪᖔᖅ ᐃᒥᕐᒧᑦ ᐊᑭᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐃᒥᕐᒧᑦ ᐊᑭᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑕᓯᐅᔭᒧᑦ, ᑲᑦᑐᒃ. 
 
ᐊᐱᖅᑯᑦ 397 - 2(2): ᐱᓕᕆᕕᐅᔪᓄᑦ ᐆᒻᒪᖅᑯᑎᓄᑦ ᐊᑭᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᑖᒃᑯᐊ ᐅᒻᒪᖅᑯᑎᓂᑦ 
ᐅᓄᖅᓯᒋᐊᕐᓂᐅᔪᖅ ᐃᓱᒫᓘᑎᖃᒻᒪᖔᑕ ᓴᖅᑭᖅᑕᐅᓯᒪᔪᒥᒃ ᑖᔅᓱᒧᖓ $20,000 ᐊᕐᕌᒎᒥ. ᒥᑭᓂᖅᓴᐅᔪᑦ 
ᓄᓇᓕᐅᔪᑦ ᑮᓇᐅᔭᖃᙱᓂᖅᓴᐅᔪᑦ ᐃᓱᒫᓘᑎᖃᒻᒪᕆᑉᐳᑦ ᑕᒪᔅᓱᒥᖓ. ᐊᐱᕆᔪᒪᕙᕋ ᒥᓂᔅᑕᐅᔪᖅ 
ᐃᖅᑲᓇᐃᔭᖃᑎᖃᕈᓐᓇᓂᐊᕐᒪᖔᖅ ᓇᒻᒥᓂᕆᔭᐅᔪᓂᑦ ᐊᒻᒪᓗ ᓂᐅᕕᕐᕕᐅᔪᓂᑦ ᒥᑭᓂᖅᓴᐅᔪᓂᑦ ᓄᓇᓕᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᒻᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂ, ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᓕᒐᓕᐅᖅᑎᐅᔪᖅ ᐊᐱᖅᑯᑎᖃᖅᑯ ᐱᒻᒪᕆᐳᔪᒥᑦ ᐊᒻᒪᓗ 
ᐊᑦᑐᐃᔪᓐᓇᕐᒪᕆᑦᑐᒥᑦ ᐆᒻᒪᖅᑯᑎᓄᑦ ᐊᑭᐅᔪᑦ ᐊᑭᑦᑐᕆᐊᕐᓂᐅᔪᒧᑦ ᐋᖅᑭᓚᐅᖅᑕᑎᓐᓂ ᐱᒋᐊᖅᑐᓂ ᐊᐃᐳᕈᓪ 1, 
2005, ᐊᑦᑐᐃᒍᓐᓇᕐᓂᖏᓐᓄᑦ ᓄᓇᓕᐅᔪᓂᑦ. 
 
ᖁᕕᐊᒻᒪᕆᑉᐳᖓ ᐊᑕᐅᑦᑎᐅᓗᒍ, ᐱᖃᑎᒋᔭᕗᑦ ᑯᐊᐸᒃᑯᓐᓂ ᐱᒋᐊᖅᑎᑦᑎᓂᐅᔪᑦ, ᐊᒻᒪᓗᑦᑕᐅᖅ ᓂᐅᕕᕐᕕᐅᔪᑦ, 
ᒪᕐᕉᕘᒃ ᐊᖏᓛᖑᔪ ᓂᐅᕕᕐᕕᐅᔫᒃ ᓄᓇᕗᒻᒥ, ᖁᕕᐊᒻᒪᕆᑉᐴᒃ ᐊᑭᐅᔪᓂᑦ ᐅᖃᐅᓯᕆᔭᐅᓚᐅᖅᑐᓂᑦ 
ᐃᒪᐃᑦᑑᓚᐅᙱᓐᓂᖏᓐᓂ 60-70% ᐅᖃᐅᓯᕆᓚᐅᖅᑕᖏᓐᓂ. 
 
ᐱᖃᓯᐅᔾᔨᕗᓪᓕ ᐅᕙᓂ ᐅᖃᖅᑎᑦᑎᔨ, ᑖᒃᑯᓄᖓ ᒥᑭᓂᖅᓴᐅᔪᓂᑦ ᓇᒻᒥᓂᕆᔭᐅᔪᓂᑦ ᑮᓇᐅᔭᓕᐅᖅᐸᑦᑐᓂ $2-
ᒥᓕᐊᓐ ᐊᑖᓂ ᐊᕐᕌᒎᑕᒫᖅ, ᐅᑎᖅᑎᑦᑎᕕᐅᔪᓐᓇᖅᑯᑦ ᐆᒻᒪᖅᑯᑎᖏᓐᓄᑦ ᐊᑭᓕᐅᑎᒋᔭᖏᓐᓄᑦ. ᐊᒻᒪᓗᑦᑕᐅᖅ, 
ᐊᒥᓱᕈᒃᑲᓂᖅᓯᒪᕗᑦ ᓱᒃᑯᐊᕿᔾᔪᑎᐅᕙᑦᑐᑦ, ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᔪᑦ ᑮᓇᐅᔭᑦ ᐊᑐᖅᑐᔅᓴᐃᑦ 
ᓴᖅᑭᑕᐅᑎᓪᓗᒋᑦ ᖁᕕᐊᒋᔭᐅᒻᒪᕆᓚᐅᖅᑐᒥᑦ. 
 
ᑖᓐᓇ ᐊᑭᑦᑐᕆᐊᕈᑎᐅᔪᖅ ᐅᖓᑖᓂ 15% ᐊᕐᕌᓂᓂᑦ. ᑖᒃᑯᐊ ᑕᐃᒪᐃᑦᑑᕗᑦ ᒥᑭᓪᓕᕚᓪᓕᑎᑦᑎᕗᑦ ᐊᒻᒪᓗ 
ᐱᖅᑎᑎᓪᓗᓂ ᑖᒃᑯᓂᖓ ᐊᑭᐅᔪᓂᑦ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᔭᖏᓐᓂ. ᑖᒃᑯᐊᓕ ᐊᑭᑦᑐᕆᐊᕈᑎᓪᓚᑦᑖᖑᔪᑦ 
ᐃᒪᓐᓇᐸᓗᓐᓂ 3-ᓴᓐ-ᓯᒥᑦ ᐊᖏᕐᕋᖃᕐᑐᒧᑦ ᐆᒻᒪᖅᑯᑎᓄᑦ ᐊᑐᖅᑐᓄᑦ ᑐᕌᕆᔭᐅᓪᓗᓂ ᐋᖅᑭᑦᑕᐅᓯᒪᔪᖅ ᐊᐃᐳᕈᓪ 
1-ᒥ ᐊᑭᑦᑐᕆᐊᕈᑎᐅᔪᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᑲᑦᑐᖅ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᕆᓇᓱᐊᖅᑲᕋ ᒥᓂᔅᑕᐅᔪᖅ ᐃᖅᑲᓇᐃᔭᖃᑎᖃᕈᓐᓇᕐᒪᖔᖅ 
ᓇᒻᒥᓂᖃᕐᑐᓂᑦ ᒥᑭᓂᖅᓴᐅᔪᓂᑦ ᓄᓇᓕᐅᔪᓂᑦ, ᑯᐊᐸᒃᑯᑦ ᓄᓇᑎᓐᓂ ᐃᓱᒫᓘᑎᖃᕐᖓᑦ ᐊᑭᑦᑐᕆᐊᕈᑎᐅᔪᓂᑦ 
ᐊᒻᒪᓗ ᐊᑦᑐᐃᒍᓐᓇᕐᓂᖏᓐᓂ ᓇᒻᒥᓂᕆᔭᖏᓐᓄᑦ. ᑕᒪᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᐅᔾᔪᑎᖓ, ᐄ. ᑐᔅᓯᕋᐅᑎᑕᖃᖅᑲᑦ ᖃᓄᐃᑦᑐᓚᑦᑖᒥᑦ 
ᑯᐊᐸᒃᑯᓐᓂ ᒪᓕᒐᓕᐅᖅᑎᐅᑉ ᓄᓇᖁᑎᒋᔭᖓᓂᑦ, ᐃᓱᒫᓘᑎᖃᕐᑐᒥᑦ ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ 
ᐅᕙᑦᑎᓐᓄᑦ, ᐊᑭᑦᑐᕆᐊᕈᑎᐅᔪᑦ ᐅᖃᐅᓯᕆᔭᐅᕋᑖᓚᐅᖅᑐᑦ, ᐊᒻᒪᓗᑦᑕᐅᖅ ᑕᐃᒪᓐᓇ ᐊᑐᐃᓐᓇᐅᔪᒪᕗᒍᑦ. 
 
ᐊᒻᒪᓗᑦᑕᐅᖅ, ᑲᑎᒪᔨᐅᔪᓂᑦ, ᐅᑉᐱᕆᒻᒪᕆᑉᐸᕋ ᑕᒪᓐᓇ ᐊᑦᑕᓇᖅᑐᒋᓇᒍ ᐊᒥᓱᓄᑦ ᑯᐊᐸᐅᔪᓄᑦ, ᐊᒻᒪᓗᑦᑕᐅᖅ 
ᓂᐅᕕᕐᑎᑯᓐᓄᑦ ᐊᒻᒪᓗ ᐊᓯᖏᓐᓄᑦ ᓇᒻᒥᓂᒋᔭᐅᔪᓄᑦ ᖁᕕᐊᒻᒪᕆᓚᐅᖅᑯᑦ ᖃᐅᔨᒋᐊᔅᓴᖅ ᑖᓐᓇ 
ᐊᑭᑦᑐᕆᐊᕈᑎᐅᔪᖅ 16.5%-ᖑᓚᐅᕐᖓᑦ ᓇᒻᒥᓂᖃᕐᑐᓄᑦ ᐆᒻᒪᖅᑯᑎᓄᑦ ᐊᑭᑦᑐᕆᐊᕈᑎᐅᔪᖅ ᐊᒻᒪᓗ 
ᖃᑦᑏᓇᐅᓂᖅᓴᐅᕗᖅ ᐅᖃᐅᓯᕆᔭᐅᓚᐅᖅᑐᒧᑦ. ᑭᓯᐊᓂᓕ, ᐊᓯᖏᓐᓄᑦ ᐃᓱᒫᓘᑎᒋᔭᐅᑐᐃᓐᓇᕆᐊᖃᖅᑯᑦ 
ᒪᓕᒐᓕᐅᖅᑎᐅᑉ ᓄᓇᖁᑎᒋᔭᖓᓄᑦ ᐊᑐᐃᓐᓇᐅᓪᓗᑕ ᐃᑲᔪᖅᑐᐃᓂᕐᒥᑦ. 
 
ᒪᓕᒐᓕᐅᖅᑎ ᐅᖃᖃᑎᖃᕐᓂᖅᑲᑦ ᑯᐊᐸᒃᑯᓐᓄᑦ ᐅᕝᕙᓘᓐᓃᑦ ᑎᑎᖅᑲᒥᑦ ᖃᐃᑦᑎᔪᒪᓂᖅᑲᑕ ᐅᕝᕙᓘᓐᓃᑦ 
ᑕᐃᒪᐃᑦᑐᐸᓗᒻᒥ, ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑲᕗᑦ ᒪᓕᒐᓕᐅᖅᑎᐅᔪᒧᑦ ᐊᒻᒪᓗᑦᑕᐅᖅ ᓄᓇᖁᑎᒋᔭᖓᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᖓ ᐃᓚᒋᐊᕈᑦ, ᑲᑦᑐᖅ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓄᓕᒫᑦ ᓄᓇᓕᓐᓂ ᐆᒻᒪᖅᑯᑎᖃᕆᐊᖃᕐᖓᑕ ᐊᒻᒪᓗ ᐊᒻᒪᓗ 
ᑕᒪᒃᑯᐊ ᐊᑭᑦᑐᐸᓪᓕᐊᑐᐃᓐᓇᓕᕐᒪᑕ ᐃᒡᓗᑉ ᐊᐅᓚᓂᖓᓄᑦ ᐊᑭᓕᖅᓱᕆᐊᖃᓲᑦ, ᐅᐊᑦᑎᐊᕈᕐᓂᖅᓴᒧᑦ 
ᐅᑎᖅᐸᓪᓕᐊᓂᖃᖅᑐᕐᔫᔮᖔᓕᕋᑦᑕ. ᐃᓱᒫᓘᑎᖃᓗᐊᖅᑐᖓᓕ ᒥᑭᓐᓂᖅᓴᓂᒃ ᓄᓇᖃᖅᑐᓂᒃ ᐊᒻᒪᓗ ᒥᓂᔅᑕᐅᔪᖅ 
ᐊᐱᕆᕙᕋ ᐃᖅᑲᐃᔭᖃᑎᖃᕈᓐᓇᕐᒪᖔᖅ ᓂᐅᕕᕐᕕᓂᒃ. 
 
ᐊᐱᖅᑯᑎᒃᓴᖃᒃᑲᓐᓂᙱᑦᑐᖓ ᐊᓯᖏᓐᓂᒃ, ᑭᓯᐊᓂᓕ ᐃᓱᒫᓘᑎᖃᖅᑐᑎᒃ ᓂᕈᐊᖅᑎᖁᑎᒃᑲ ᐅᖃᖅᐸᒻᒪᑕ ᐊᒻᒪᓗ, 
ᑐᑭᓯᓇᖅᐳᖅ ᑕᒪᒃᑯᐊ ᐃᓱᒫᓘᑎᖏᑦ, ᓄᓇᓕᐅᔪᑦ ᓯᕗᓂᒃᓴᖃᑦᑎᐊᕈᒪᖓᓗᐊᕐᒪᑕ. ᑕᒪᒃᑯᐊ 
ᐃᓱᒫᓘᑎᒋᓗᐊᖅᑕᖏᑦ ᓄᓇᓕᐅᔪᑦ ᐊᒻᒪᓗ ᒥᓂᔅᑕᐅᔪᖅ ᐊᔭᐅᕆᐊᒃᑲᓐᓂᒻᒪᕆᑉᐸᕋ ᑲᒻᐸᓂᒋᔭᐅᔪᓂᒃ ᐊᒻᒪᓗ 
ᓂᐅᕕᕐᕕᓂᒃ ᐃᖅᑲᓇᐃᔭᖃᑎᖃᖁᓪᓗᒍ ᐋᖅᑮᓇᓱᖃᑎᒋᓗᒋᑦ ᑕᒪᒃᑯᓂᖓ ᐊᑭᑦᑐᐸᓪᓕᐊᓂᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔨ.  
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒐᕙᒪᒃᑯᑦ ᐱᓕᕆᓯᒪᓂᖃᖅᑐᒋᕙᒃᑲᓕ ᑕᒪᒃᑯᓂᖓ 
ᑭᙴᒪᒋᔭᖏᓐᓂᒃ ᓂᕈᐊᖅᑎᖁᑎᑦᑕ. ᐅᖃᐅᓯᒍᓐᓇᕆᕙᕋᓗ ᓂᕈᐊᖅᑎᐅᔪᑦ 80-ᐳᓴᓐᑎᖏᑦ ᐃᒡᓗᓕᕆᔨᒃᑯᑦ 
ᐃᓪᓗᖁᑎᖏᓐᓂᒃ ᐊᑐᖅᑐᐊᖅᑎᐅᒻᒪᑕ. 
 
ᐅᖃᖅᑎᑦᑎᔨ, ᑕᒪᒃᑯᐊ ᐊᑭᖏᑦ ᓄᖅᑲᖓᑎᑕᐅᓯᒪᕗᑦ 6 ᓴᓐᔅ-ᓂᒃ ᐊᑕᐅᓯᖅ ᐆᒻᒪᖅᑯᑎᑐᕈᑏᑦ ᐃᑲᕐᕋᑕᒫᑦ. 
ᐊᑭᑦᑐᕆᐊᖅᓯᒪᙱᒻᒪᑕ ᑖᑯᓄᖓ ᐃᒡᓗᓕᕆᔨᒃᑯᑦ ᐃᒡᓗᖁᑎᓕᐅᔪᓄᑦ ᓂᕈᐊᖅᑎᑎᓐᓄ. ᑭᓯᐊᓂᓕ, ᐅᖃᖅᑎᑦᑎᔨ, 
ᓇᒻᒥᓂᖅ ᐃᒡᓗᖁᑎᖃᕈᕕᑦ, ᑕᒪᓐᓇ ᐆᑦᑑᑎᑦᑎᐊᕙᐅᕗᖅ, ᑖᒃᑯᐊ ᐊᑭᖏᑦ 15.22-ᓴᓂᒃ ᖃᑦᑏᓐᓇᕈᕆᐊᖅᓯᒪᕗᑦ 
18-ᓴᓐᔅ ᐆᒻᒪᖅᑯᑎᑐᕈᑏᑦ ᐃᑲᕐᕋᑕᒫᓂᒃ. ᐃᓄᐃᑦ ᓇᒻᒥᓂᖁᑎᓖᑦ, ᑕᒪᓐᓇ ᖃᐅᔨᔭᒃᓴᐅᓯᒪᕗᑦ, ᐊᒻᒪᓗ ᓲᕐᓗᖃᐃ 
ᐊᑭᑦᑐᕆᐊᖅᓯᒪᓂᖃᖅᑐᓂ 3-ᓴᓐᔅᓂᒃ ᐆᒻᒪᖅᑯᑎᑐᕈᑎᓂᒃ ᐃᑲᕐᕋᑕᒫᑦ. 
 
ᑕᐃᒪᓕ ᑕᐅᑐᒃᑯᕕᐅᒃ ᓇᒻᒥᓂᖁᑎᓕᐅᔪᓂᒃ ᑕᐅᑦᑐᒋᔭᖏᑦ, ᐅᖃᖅᑎᑦᑎᔨ, ᑖᒃᑯᐊ ᓂᐅᕕᖅᐸᑦᑐᑦ, 
ᐊᑭᑦᑐᕆᐊᕐᓂᖓᑦ 16.5-ᓴᓐᔅ ᐆᒻᒪᖅᑯᑎᑐᕈᑎᓂᒃ ᐃᑲᕐᕋᑕᒫᑦ. ᑖᓐᓇ ᓈᒻᒪᑦᑑᕗᖅ ᐊᑭᓖᒋᐊᙵᕈᑎᖏᑦ. ᑕᐃᒫᒃ 
ᓇᒻᒥᓂᖁᑎᓕᐅᔪᑦ ᓄᓇᓕᓐᓂ ᑕᒫᓂ ᓄᓇᕘᒥ ᓈᒻᒪᒃᓴᖅᐳᑦ ᑖᒃᑯᓂᖓ ᐊᑭᖏᓐᓂᒃ. 
 
ᖃᐅᔨᒪᔪᒍᑦ, ᑐᙵᕕᒋᓪᓗᒋᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑭᑦᑐᕆᐊᕐᓂᐊᕐᓂᖏᓐᓄᑦ ᐆᒻᒪᖅᑯᑏᑦ ᕿᒥᕐᕈᔨᖏᑕ 
ᐊᑐᓕᖁᓯᒪᔭᖏᑦ, ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖏᓐᓂᒃ ᐊᒥᒐᖅᓯᓗᐊᓂᐅᓴᒻᒪᑕ, ᐊᒥᒐᖅᓯᓂᐊᖅᑐᑎᒃ 4 
ᒥᓕᐊᓂᒃ ᑮᓇᐅᔭᓂᒃ. ᑕᒪᔅᓱᒥᖓ ᐱᓕᕆᐊᖃᕐᓂᐊᕐᓂᕋᖅᓯᒪᕗᖓ ᒪᓕᒐᓕᐅᕐᕕᒻᒥ ᐊᒻᒪᓗ ᑕᒪᒃᑯᓄᖓ 
ᒪᓕᖓᓕᐅᖅᑎᐅᖃᑕᐅᔪᑦ ᓂᕆᐅᓐᓂᖃᓚᐅᖅᓯᒪᔪᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ, ᐊᐅᓚᓂᖃᑦᑎᐊᖁᔨᓪᓗᑎᒃ, 
ᑖᒃᑯᐊ ᔭᒐᑕᐅᔪᑦ ᐊᒥᒐᖅᓯᓗᐊᕐᓂᖏᓐᓄᑦ ᖃᑦᑏᓐᓇᕈᕆᐊᒃᑲᓐᓂᖁᔨᓯᒪᒐᓗᐊᕆᕗᑦ 2-ᒥᓕᐊᓂᒃ ᑮᓇᐅᔭᓂᒃ. 
ᑕᐃᒫᒃᓴᐃᓐᓇᕐᓗ, ᑕᒪᓐᓇ ᐊᑭᑦᑐᕆᐊᒃᑲᓐᓂᓕᕐᒥᑉᐸᑦ ᓯᕗᓂᒃᓴᑦᑎᐊᑦᑎᓐᓂ ᐃᓱᒪᒋᒋᐊᒃᑲᓐᓂᕐᓗᒍ ᑕᒪᒃᑯᐊ 
ᐱᔾᔪᑎᐅᔪᑦ ᑲᒪᒋᔭᐅᔭᕆᐊᓖᑦ ᕿᒥᕐᕈᔨᒃᑯᓐᓂᒃ. 
 
ᐅᕙᒍᑦ, ᒐᕙᒪᐅᓪᓗᑕ, ᐅᖃᖅᑎᑦᑎᔨ, ᖃᐅᔨᒪᑦᑎᐊᖅᑐᖓ ᒪᓕᒐᓕᐅᖅᑎᐅᖃᑕᐅᔪᑦ ᐱᔪᒪᓂᖃᑦᑎᐊᕐᒪᑕ ᑕᒪᓐᓇ 
ᑲᔪᓯᓂᖃᑦᑎᐊᖁᔭᐅᓪᓗᓂ ᐱᓕᕆᖃᑎᒋᓗᒋᑦ ᓂᐅᕕᖅᑎᖁᑎᒌᓐᓇᖅᑕᑎᓐᓂᒃ ᐊᒻᒪᓗ ᓂᐅᕐᕈᑎᖃᖅᐸᑦᑐᑎᒃ 
ᐱᔪᓐᓇᖃᑎᒌᑦᑎᐊᕋᔭᕋᑦᑕ ᐅᖃᐅᓯᕆᖅᑲᐅᔭᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 398 - 2(2): ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᖓᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᒥᓂᔅᑕ ᐱᑯ ᑭᐅᒋᐊᖃᕐᓂᐅᓴᓪᓗᐊᖅᑐᖅ ᐊᐱᖅᑯᑎᒋᓂᐅᓴᔭᓐᓂᒃ 
ᒥᓂᔅᑕᐅᓪᓗᓂ ᐃᓕᓐᓂᐊᕐᓂᕆᓕᔨᒃᑯᓐᓄᑦ. 

ᐊᐱᖅᑯᑎᒐᓕ ᒥᓂᔅᑕᒧᑦ, ᐃᓕᓐᓂᐊᕐᓂᓕᕆᔾᔪᓯᕗᑦ ᓄᓇᕘᒥ ᐊᖏᔪᐊᓗᒻᒥᒃ ᐱᓕᕆᐊᖃᕐᒪᑦ ᐊᒻᒪᓗ ᖃᐅᔨᒪᓂᕋ 
ᒫᓐᓇᒧᑦ ᑎᑭᑦᑐᒍ, ᑭᓇᑐᐃᓐᓇ ᐃᓕᓐᓂᐊᕆᐊᕈᒪᔪᖅ ᑕᒫᓂ ᐃᓕᓐᓂᐊᕆᐊᕈᓐᓇᖃᑦᑕᕐᒪᑦ. ᒥᓂᔅᑕᐅᔪᑦ 
ᐊᐱᕆᔪᒪᑐᐃᓐᓇᖅᑕᕋ ᑕᒪᔅᓱᒥᖓ ᐅᖃᐅᓯᕆᕋᑖᖅᑕᓐᓂ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓕᓐᓂᐊᕐᓂᓕᕆᔨᔾᔪᓯᕗᑦ ᑕᒫᓂ ᓄᓇᕘᒥ, ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᕐᕖᑦ ᐅᐸᑦᑕᐅᓲᓂ ᑲᓇᑕᒥ ᐊᔾᔨᒋᑐᐃᓐᓇᕐᒥᒻᒪᒍ ᐃᓕᓐᓂᐊᕐᕕᕗᑦ, ᐃᓕᓐᓂᐊᕐᕕᕗᑦ ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓐᓇᕐᒪᑦ, ᓇᒻᒥᓂᖁᑎᒋᔭᐅᙱᒻᒪᑦ ᐊᑭᓕᖅᓱᖅᑕᐅᓗᓂ ᐃᓕᓐᓂᐊᕐᕕᐅᙱᒻᒪᑦ. ᒪᓕᑦᑐᒋᑦ 
ᐱᖅᑯᓯᖏᑦ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ, ᐅᖃᖅᑎᑦᑎᔨ, ᑕᐃᒪᓕ ᑐᑭᖓᑦ ᑭᒃᑯᑐᐃᓐᓇᕐᓄᑦ 
ᐃᓕᓐᓂᐊᖅᑎᓄᑦ ᐅᐸᑦᑕᐅᔪᓐᓇᓲᖑᒻᒪᑦ ᑕᒪᒃᑯᐊᓗ ᐊᒥᓲᓂᖏᑦ ᐃᓕᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒃᑲᓐᓂᕋᓕ, ᒥᓂᔅᑕᐅᔪᖅ ᓇᓗᓇᐃᖅᓯᖅᑲᐅᒻᒪᑦ, ᑭᒃᑯᑐᐃᓐᓇᕐᓂᒃ 
ᐃᓕᓐᓂᐊᖅᑎᖁᑎᖃᖃᑦᑕᕐᓂᕋᐃᓪᓗᓂ. ᑕᒪᓐᓇ ᑐᑭᖃᖅᐳᖅ ᑭᒃᑯᑐᐃᓐᓇᐃᑦ ᐃᓕᓐᓂᐊᕈᒪᔪᑦ ᐃᓕᓐᓂᐊᕈᓐᓇᕐᒪᑕ, 
ᐃᓱᒪᒥᒍᑦ ᐊᔪᕈᑎᖃᕋᓗᐊᖅᐸᑕᓘᓐᓃᑦ, ᐃᓕᑦᑎᕇᒃᑲᓗᐊᖅᐸᑕᓘᓐᓃᑦ, ᐃᓕᓐᓂᐊᕆᐊᖃᖅᑕᕈᓐᓇᕋᔭᖅᑑᑦ? 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᐅᖃᖅᑎᑦᑎᔨ, ᑕᒪᓐᓇ ᓱᓕᙱᑦᑐᖅ. ᐅᖃᖅᑎᑦᑎᔨ, ᑕᒪᓐᓇ ᑐᙵᕕᖃᕐᒥᒻᒪᑦ, 
ᐃᓕᓐᓂᐊᖅᑎᐅᔪᑦ ᐊᔪᕈᑎᖏᓐᓄᑦ. ᐊᒥᓱᐊᖅᑎᖅᑐᑎᒃ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ 
ᓄᓇᓕᓐᓂ ᐃᓕᓐᓂᐊᕐᕕᖏᑦ ᐱᓕᕆᔾᔪᔾᔨᒐᓱᐊᕈᒪᑉᐸᑕ ᐃᓕᓐᓂᐊᖅᑎᒥᒃ ᐃᓕᓐᓂᐊᕐᕕᐅᑉ ᐃᓗᐊᓂ, ᑭᓯᐊᓂ 
ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᓇᓗᓇᐃᖅᓯᒪᙱᓗᐊᕋᑖᕐᖓᑦ ᐊᔪᕐᓇᕋᔭᖅᑐᖅ ᒥᓂᔅᑕᐅᓪᓗᖓ 
ᓇᓗᓇᐃᓪᓚᕆᑦᑐᒥᒃ ᑭᐅᓇᓱᓪᓗᒍ. 
 
ᐆᑦᑑᑎᑦᓯᐊᕙᐅᒍᓐᓇᖅᑐᖅ ᐃᓕᓐᓂᐊᖅᑎᒥᒃ ᐅᖃᕈᓐᓇᓐᖏᑦᑐᖅᑕᖃᖅᐸᑦ, ᑕᐅᑐᓐᖏᑦᑐᖅᑕᖃᖅᐸᑦ, 
ᑐᓵᓐᖏᑦᑐᖅᑕᖃᖅᐸᑦ ᐊᓯᕈᓘᔭᖏᓐᓂᓪᓘᓐᓃᑦ ᐊᐅᓱᐃᑦᑐᕐᒥ ᖃᐅᓱᐃᑦᑐᕐᒥᓘᓐᓃᒃ ᐅᕚᓗ ᓇᓪᓕᐊᓐᓂᑐᐃᓐᓇᖅ 
ᓄᓇᓕᓐᓂ, ᐱᔭᕐᓂᖏᑦᑑᒐᔭᖅᐳᖅ ᐃᓕᓐᓂᐊᖅᑎᓯᔨᓄᑦ, ᐃᓕᓐᓂᐊᕐᕕᒻᒧᑦ, ᐅᕝᕙᓘᓐᓃᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᑲᔪᕋᓱᐊᕐᓗᑎᒃ ᐃᓕᓐᓂᐊᖅᑎᒥᒃ ᑕᐃᒃᓱᒥᓐᖓ. 
 
ᐅᖃᖅᑎᑦᑎᔩ, ᐃᓕᓐᓂᐊᕐᕕᕗᑦ ᓄᓇᕗᒥ ᐃᓚᓕᐅᑎᑦᑎᓂᖃᖅᐳᑦ ᑕᒪᐃᓐᓅᖓᓂᖅᓴᒥᒃ, ᑎᑎᕋᕐᕕᓕᕆᓂᑎᒍᑦ, 
ᐃᖏᕐᕋᓂᑎᒍᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐊᔪᓐᖏᔾᔪᑎᖓᑎᒍᑦ ᐊᒻᒪᓗ ᐃᓕᓴᐃᔩᑦ ᐃᑲᔪᕈᓐᓇᕋᔭᕐᓂᖏᓐᓂᑦ 
ᐃᓕᓐᓂᐊᖅᑎᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑐᒡᓕᐊ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᓇᑐᐃᓐᓇᖅ ᑎᒥᒥᒍᑦ ᐊᔪᕈᑎᖃᕐᓗᓂ ᐃᓕᓐᓂᐊᖃᑦᑕᕈᒪᓗᓂ, ᖃᓄᐃᑦᑐᓂᒃ 
ᐱᓕᕆᐊᖃᖅᐸᓪᓕᐊᕙᑦ ᐱᓕᕆᕕᐅᔪᑦ ᐃᑲᔪᕋᓱᐊᖅᐸᑦᑐᑎᒃ ᑕᐃᒪᐃᑦᑐᓂᒃ ᐃᓕᓐᓂᐊᕐᕕᑎᒍᑦ. 
 
ᐊᓯᖏᓐᓂᒃ ᓄᓇᓕᓐᓂ ᐆᑦᑑᑎᖃᔾᔮᖏᓐᓇᒪ ᐅᖃᖅᑎᑦᑎᔩ. ᐅᖃᐅᓯᕆᓗᐊᕐᓂᐊᖅᑕᕋ ᐃᖃᓗᐃᑦ. ᐃᓕᓐᓂᐊᖅᑎᒥᒃ 
ᑎᒥᒥᒍᑦ ᐊᔪᕈᑎᓕᒻᒥᒃ ᐃᓕᓐᓂᐊᖅᑐᖃᕈᒪᓐᓂᖅᑲᑦ, ᖃᓄᖅ ᐱᓕᕆᕕᒥ ᐃᑲᔪᕋᔭᖅᑲᑦ ᑖᑦᓱᒥᖓ  

ᐃᓕᓐᓂᐊᕐᕕᓕᐊᖃᑕᐅᒍᓐᓇᖁᓪᓗᒋᑦ ᐊᒻᒪᓗ ᐃᓕᑉᐸᓪᓕᐊᖃᑕᐅᒍᓐᓇᖁᓪᓗᒋᑦ ᑲᔪᓯᕙᓪᓕᐊᖃᑕᐅᒍᓐᓇᖁᓪᓗᒋᓪᓗ 
ᕿᒪᒐᐅᑐᐃᓐᓇᖁᓇᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᑐᓂᑦ ᐃᓕᓐᓂᐊᖅᑎ ᐊᔾᔨᒌᖏᑦᑑᒻᒪᑕ ᐊᒻᒪᓗ ᐊᑐᓂᑦ 
ᖃᓄᐃᓕᐅᕈᑕᐅᔪᑦ ᐊᔾᔨᒌᖃᑦᑕᖏᒻᒪᑕ ᑎᒥᒥᒍᑦ ᐊᔪᕈᑎᓕᓐᓂᒃ ᐃᓕᓐᓂᐊᖅᑎᓂᒃ ᐃᑲᔪᖅᑕᐅᒋᐊᓕᓐᓂᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖃᖅᑰᕐᖓᑦ, ᐃᓕᓐᓂᐊᖅᑎ ᑎᒥᒥᒍᑦ ᐊᒻᒪᓗ ᐅᕝᕙᓗ ᐃᓱᒪᒥᒍᑦ ᐊᔪᕈᑎᖃᕐᓂᖅᑲᑦ, 
ᐅᖃᖅᑎᑦᑎᔩᑦ, ᓯᕗᓪᓕᖅᐹᒥ ᐊᖏᔪᖅᑳᕆᔭᐅᔪᑦ ᖃᐅᔨᒋᐊᕋᔭᖅᑐᑦ ᐃᓕᓐᓂᐊᕐᕕᒻᒧᑦ ᐊᒻᒪᓗ ᑐᓴᐅᒪᖃᑎᖃᕐᓗᑎᒃ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᔪᕈᑎᓕᓐᓂᒃ ᐃᓕᓐᓂᐊᖅᑎᖁᑎᖃᕋᑦᑕ ᐃᓕᓐᓂᐊᕐᕕᓐᓂ 
ᓲᕐᓗ, ᐃᖃᓗᓐᓂ ᖃᐅᔨᒪᔭᖓ ᑖᑦᓱᒪ ᒪᓕᒐᓕᐅᖅᑎᐅᑉ. 
 
ᐊᔪᕈᑎᓕᓐᓂᒃ ᐃᓕᓐᓂᐊᖅᑎᑕᖃᐅᕐᖓᑦ ᑎᒥᒥᒍᑦ ᐊᒻᒪᓗ ᐅᕝᕙᓗ ᐃᓱᒪᒥᒍᑦ ᐊᑲᐅᓈᖏᑦᑐᒃᑰᕈᑎᖏᓐᓂᒃ 
ᐊᓯᖏᓐᓄᑦ ᐃᓕᓐᓂᐊᖅᑎᐅᖃᑎᒥᓄᑦ. ᐃᓘᓐᓇᖏᓐᓂ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐊᒻᒪᓗ 
ᐃᓕᓐᓂᐊᕐᕖᑦ ᐃᑲᔪᕋᓱᐊᖅᐸᑦᑐᑦ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕖᑦ ᐃᓗᐊᓂ. 
 
ᐃᓚᖏᓐᓂ ᑕᐃᒪᐃᖃᑦᑕᕈᓐᓇᙱᑐᐃᓐᓇᕆᐊᓖᑦ ᒪᓕᑦᑐᒋᑦ ᖃᓄᐃᑦᑑᓂᖏᑦ ᐊᔪᕈᑎᖃᕐᓂᖏᑦ ᐃᓕᓐᓂᐊᖅᑎᐅᑉ. 
ᐊᔪᕐᓇᖃᑦᑕᕐᖓᑦ ᐊᔾᔨᒌᑦᓴᐃᓐᓇᖃᑦᑕᖏᒻᒪᑕ ᖃᓄᖅ ᐅᖃᕋᓱᐊᕆᐊᑦᓴᖅ. ᐊᑐᓂᑦ ᖃᐅᔨᓴᖅᑕᐅᖃᑦᑕᕆᐊᖃᕐᖓᑕ 
ᐊᔾᔨᒌᖏᑦᑑᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᑭᓯᐅᒪᔭᒃᑯᑦ ᐃᓚᖓᑦ ᐃᓕᓐᓂᐊᖃᑕᐅᔪᖅ ᐊᖏᕐᕋᕆᑲᐃᓐᓇᖅᑕᖓᓃᑉᐸᑦᑐᑦ 
ᕿᐱᓗᑦᑕᐅᓐᓂᕐᖓᑦ ᐃᓕᓐᓂᐊᕐᕕᒻᒨᕈᓐᓇᖅᑎᑕᐅᒐᓂ. 
 
ᒥᓂᔅᑕ ᐅᖃᖅᑳ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᖅᑎᐅᙱᑦᑐᑦ ᐊᒻᒪᓗ ᐃᓚᒋᔭᐅᖃᑕᐅᔪᖅ ᖁᕕᐊᓇᖅᑐᓂᒃ 
ᑎᓕᔭᐅᔾᔪᑎᐅᓯᒪᓪᓗᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᐊᐱᖅᑯᑎᒐ ᒥᓂᔅᑕᒧᑦ ᕿᒪᐃᑐᐃᓐᓇᖅᓯᒪᕚᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᑐᒥᖓ 
ᐱᓕᕆᐊᑦᓴᐸᑦᓲᒥᒃ. ᑕᕝᕙᓂ ᐊᖏᖅᑕᐅᓚᐅᙱᑦᑐᒥ ᐃᓕᓐᓂᐊᖅᑎᒥᒃ ᐃᓕᓐᓂᐊᕐᕕᒻᒨᕈᓐᓇᖅᑎᑕᐅᒐᓂ, ᖃᓄᖅ 
ᒥᓂᔅᑕᖓᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑦ ᐃᑲᔪᕋᔭᖅᑲᑦ ᐋᖅᑭᔾᔪᔾᔨᒐᓱᐊᕐᓗᑎᒃ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᙱᑦᑐᖓ ᑖᑦᓱᒥᖓ ᐅᖃᐅᓯᕆᔭᓐᓂᒃ ᑕᐃᒪᐃᒻᒪᑦ 
ᐊᔪᕐᓇᖅᑐᖅ ᖃᓄᐃᓕᐅᕋᔭᕐᒪᖔᑦᑕ ᐱᓕᕆᕕᑦᑎᓐᓂ ᐅᕝᕙ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐱᓕᕆᐊᕆᒋᐊᓕᖏᓐᓂᒃ ᐅᕝᕙᓗ ᐃᓕᓐᓂᐊᕐᕖᑦ ᖃᓄᐃᓕᐅᕈᑎᖃᖅᓯᒪᒻᒪᖔᑕ. 
 
ᐅᖃᖅᑎᑦᑎᔩ ᑐᑭᓯᐅᒪᔭᒃᑯᑦ, ᐃᓚᐅᖃᑕᐅᓯᒪᓪᓗᖓ ᐃᓕᓐᓂᐊᕐᕕᓐᓂ ᐊᑯᓂ ᐊᖏᔪᖅᑳᖑᓪᓗᖓ ᐊᒻᒪᓗ 
ᒥᓂᔅᑕᐅᓪᓗᖓ, ᐊᑐᐊᒐᖃᖃᑦᑕᕐᖓᑦ ᐊᒻᒪᓗ ᖃᐅᔨᓴᖅᑕᐅᒋᐊᓕᓐᓂᒃ ᐊᒻᒪᓗ ᓇᓕᒧᒌᑎᑦᓯᒍᑎᖏᓐᓂᒃ 
ᐃᓕᓐᓂᐊᕐᕖᑦ ᐃᓗᐊᓂ. ᑭᓯᐊᓂᓕ, ᐅᖃᖅᑎᑦᑎᔩ ᐊᑐᓂᑦ ᐊᔾᔨᒌᖏᑦᑑᖃᑦᑕᕐᖓᑕ ᐃᒻᒥᒃᑰᖅᑐᐃᓐᓇᐅᓪᓗᑎᒃ.  

ᒪᓕᒐᓕᐅᖅᑎ ᓇᓗᓇᐃᖅᓯᒪᔪᒥᒃ ᐅᖃᐅᓯᖃᖅᑲᑦ, ᐅᕙᓐᓄᑦ ᖃᐅᔨᒃᑲᐃᒍᓐᓇᖅᑐᖅ ᒥᓂᔅᑕᐅᓪᓗᖓ ᐊᒻᒪᓗ 
ᖃᐅᔨᒋᐊᕋᔭᖅᑕᕗᑦ ᖃᓄᐃᓕᐅᖅᑐᖃᖅᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ.  ᐅᖃᐅᓯᒃᑯᑦ ᐊᐱᖅᓱᕐᓂᖅ ᐃᓱᒻᒪᑦ.  ᑲᑎᒪᔾᔪᑎᒃᓴᖅ 7.  ᑎᑎᖃᑎᒍᑦ 
ᐊᐱᖅᑯᑏᑦ.  ᑲᑎᒪᔾᔪᑎᒃᓴᖅ 8.  ᑭᐅᔾᔪᑎᑦ ᑎᑎᖃᑎᒍᑦ ᐊᐱᖅᑯᑎᕕᓂᐅᔪᓄᑦ.  ᑲᑎᒪᔾᔪᑎ 9.  ᑭᐅᔾᔪᑎᑦ 
ᑲᑎᒪᓂᐅᑉ ᐱᒋᐊᕐᓂᖓᓄᑦ ᐅᖃᐅᓯᕐᖓᐅᑎᐅᓚᐅᖅᑐᓄᑦ.  ᑲᑎᒪᔾᔪᑎ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ.  
ᑲᑎᒪᔾᔪᑎ 11.  ᐅᓂᒃᑳᑦ ᑲᑎᒪᔨᕋᓛᓄᑦ ᐊᒻᒪᓗ ᑲᑎᒪᔨᕋᓛᓄᑦ ᐱᓕᕆᐊᒃᓴᖃᖅᑐᓄᑦ.  ᑐᑐ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓ 005 - 2(2): ᐅᓂᒃᑳᖅ ᐊᑐᐊᒐᓕᕆᓂᕐᒧᑦ ᑲᒪᑎᔨᕋᓛᖑᔪᓄᑦ (ᑐᑐ) 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐊᓕᐊᓇᐃᒍᓱᒃᐳᖓ ᐅᓂᒃᑳᖃᕈᓐᓇᕆᐊᒃᓴᖅ ᓯᕗᓪᓕᖅᐹᕐᒥᑦ ᐅᓂᒃᑳᖑᔪᒥ 
ᑲᑎᒪᔨᕋᓛᓂᖔᖅᑐᒥᒃ ᐊᑐᐊᒐᓕᕆᓂᕐᒧᑦ, ᐊᑐᖅᑕᐅᔪᒃᓴᓄᑦ ᐊᒻᒪ ᐱᔪᓐᓇᐅᑎᓕᕆᓂᕐᒥᒃ. 
 
ᑲᑎᒪᔨᕋᓛᑦ ᐊᑐᐊᒐᓕᕆᓂᕐᒧᑦ, ᐊᑐᖅᑕᐅᔪᒃᓴᓄᑦ ᐊᒻᒪᓗ ᐱᔪᓐᓇᐅᑎᓕᕆᓂᕐᒧᑦ ᐱᔭᒃᓴᖅᑖᖅᑎᑕᐅᓚᐅᕐᒪᑕ 
ᐱᖁᔨᕗᖔᕈᑎᑎᒍᑦ ᒪᓕᒐᓕᐅᕐᕕᐅᑉ ᐃᓗᐊᓂ ᓯᕗᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ ᑭᖑᓪᓕᕐᒥ ᒪᓕᒐᓕᐅᖅᑎᐅᔪᑦ 
ᓄᓇᕗᒥ. 
 
ᑲᑎᒪᔨᕋᓛᖑᔪᑦ ᑲᑎᒪᓯᑕᐃᓐᓇᓚᐅᕐᒪᑕ ᕕᕗᐊᕆ 2005ᖑᑎᓪᓗᒍ ᕿᒥᕐᕈᓪᓗᑎᒡᓗ ᑕᒪᒃᑯᓂᖓ ᐱᔾᔪᑎᓕᖕᓂᑦ 
ᐊᐅᓚᓂᕐᒧᑦ ᐊᑐᖅᑕᐅᒋᐊᓕᖕᓂᑦ ᐊᐅᓚᒍᑎᓅᖓᔪᓂ ᒪᓕᒐᓕᐅᕐᕕᐅᑉ ᐃᓗᐊᓂ, ᑕᐃᒪᙵᓂ 
ᐊᓯᔾᔨᓗᐊᖅᑕᐅᓚᐅᖅᓯᒪᖏᒻᒪᑕ ᑎᒍᔭᐅᓚᐅᕐᒪᓂᒃ 1999ᒥ. 
 
ᑲᑎᒪᔨᕋᓛᑦ ᓯᕗᓪᓕᖅᐹᖓ ᐅᓂᒃᑳᖅ ᐃᓱᒪᓗᑎᒐᓚᐅᓯᒪᔪᓂᒃ ᑲᒪᒋᔭᖃᕐᒪᑦ ᒪᓕᒐᓕᐅᖅᑎᓄᑦ 
ᐃᓱᒪᓗᑎᒋᔭᐅᓚᐅᖅᑐᓂᒃ ᐊᒻᒪᓗ ᐱᓪᓗᐊᑕᐅᓗᒋᑦ ᐱᕙᓪᓕᐊᓂᕆᔭᖏᓐᓂ ᑲᑎᒪᔨᕋᓛᑦ ᐱᓕᕆᐊᖏᓐᓂ. 
 
ᓇᓗᓇᐃᖅᓯᒐᓛᐱᒍᒪᕗᖓ ᐱᓪᓗᐊᑕᖏᓐᓂᒃ ᐱᖓᓱᓂᒃ ᓴᖅᑭᑕᐅᓚᐅᖅᑐᓂᒃ ᑲᑎᒪᔨᕋᓛᑦ ᐅᓂᒃᑲᑳᖓᓂ; 
ᐱᖁᔨᕗᖔᕈᑎᑦ ᓅᑦᑎᒋᐊᕈᑎᐅᔪᑦ ᐊᓯᔾᔨᖅᑕᐅᖁᓪᓗᒋᑦ ᐋᖅᑭᒋᐊᖅᑕᐅᖁᓪᓗᒋᓪᓗ ᐊᑐᐊᒐᓕᕆᔪᑦ ᓇᒻᒪᓈᓕᖅᐸᑕ 
ᓴᖅᑭᑕᐅᖁᓪᓗᖏᑦ ᑕᒫᓂ ᐱᓇᓱᐊᕈᓯᐅᑉ ᓄᕐᖑᐊᓂᐅᓚᖓᒻᒪᑦ. 
 
ᒫᓐᓇᐅᔪᖅ, ᐱᐅᓯᖏᑦ ᒪᓕᒐᓕᐅᕐᕕᐅᑉ ᖃᖓᒃᑯᑦ ᑭᐅᔭᐅᔭᕆᐊᖃᕐᒪᖔᑕ ᓇᓗᓇᐃᕆᓯᒪᖏᓗᐊᕐᒪᑕ ᐅᖃᐅᓯᒃᑯᑦ 
ᐊᐱᖅᑯᑕᕕᓂᐅᔪᓄᑦ ᑭᐅᓯᒪᕆᐊᖃᕐᓂᖏᓐᓄᑦ. ᑭᐅᔾᔪᑏᑦ ᑎᑎᖃᑎᒍᑦ ᐊᐱᖅᑯᑕᐅᔪᓄᑦ ᐅᓪᓗᑦ 21 
ᐊᓂᒍᓚᐅᖅᑎᓐᓇᒋᑦ ᐅᓪᓗᖅᓯᐅᑎᑎᒍᑦ ᑭᐅᔭᐅᓯᒪᔭᕆᐊᖃᕐᒪᑕ ᑭᓯᐊᓂ ᒪᓕᒐᓕᐅᕐᕕᖕᒧᑦ ᐊᓪᓚᑦᑎᐅᔪᖅ 
ᐱᔾᔪᑎᒃᓴᖃᕐᓂᕐᒥᓄᑦ ᓇᓗᓇᐃᖅᓯᕕᐅᓯᒪᒃᐸᑦ ᑖᓐᓇ ᐊᑐᐃᓐᓇᕆᐊᖃᖅᑎᓪᓗᒍ. 
 
ᑲᑎᒪᔨᕋᓛᖑᔪᑦ ᐃᓱᒪᒋᔭᖃᓚᐅᕐᒪᑕ ᐊᑐᐊᒐᐃᑦ ᐋᖅᑭᒋᐊᖅᑕᐅᔭᕆᐊᖃᕋᓱᒋᓪᓗᒋᑦ ᖃᖓᒃᑯᑦ 
ᑭᐅᔭᐃᓯᒪᔭᕆᐊᖃᕐᓂᖏᑦ ᓇᓗᓇᐃᖅᓯᒪᑦᑎᐊᓕᕐᓗᑎᒃ ᐅᖃᐅᓯᒃᑯᑦ ᐊᐱᖅᑯᑎᕕᓂᐅᔪᓅᖓᔪᑦ ᐱᓪᓗᒋᑦ. ᑕᒪᒃᑯᐊ 
ᐅᖃᐅᓯᒃᑯᑦ ᐊᐱᖅᑯᑎᐅᔪᑦ ᐅᐸᓗᖓᐃᔭᖅᓯᒪᓗᐊᖏᓐᓂᖅᓴᐅᓗᑎᒃ ᑭᐅᔭᐅᔪᓐᓇᕐᓂᖏᓐᓄᑦ ᑎᑎᖃᑎᒍᑦ 
ᐊᐱᖅᑯᑕᐅᔪᑦ ᓴᓂᐊᓂ, ᐅᓪᓗᑦ 7 ᑭᓪᓕᒋᓗᒍ ᓈᒻᒪᒐᓱᒋᔭᐅᓚᐅᖅᐳᑦ ᑭᐅᕕᒃᓴᓄᑦ ᐱᕕᖃᖅᑎᑕᐅᒃᐸᑕ 
ᐊᖓᔪᖃᐅᑎᐅᔪᑦ.  
 
ᓯᕗᓪᓕᖅᐹᒥ ᒪᓕᒐᓕᐅᖅᑎᐅᓚᐅᖅᑐᓄᑦ, ᐃᓱᒪᓕᑎᓂᒃ ᐱᑕᖃᖃᑦᑕᓚᐅᕐᒪᑦ ᐱᔾᔪᑎᒋᓗᐊᖅᖢᒋᑦ ᐊᐱᖅᑯᑎᑦ 
ᑕᒪᒃᑯᓄᖓ ᐱᖁᔭᕐᔪᐊᒃᓴᓄᑦ ᓇᒦᓕᕐᒪᖔᑕ ᑲᑎᒪᔨᕋᓛᓄᖅᑕᐅᓚᐅᖅᑎᓪᓗᒋᑦ. 
 
ᒫᓐᓇᐅᔪᖅ, ᐊᑐᐊᒐᐃᑦ ᐱᒡᒍᓪᓗᑎᒃ ᓴᙱᔫᕗᑦ ᐱᓪᓗᒍ ᐱᖁᔭᒃᓴᐃᑦ ᓯᕗᒧᐊᒃᑕᐅᕙᓪᓕᐊᓂᖏᓐᓄᑦ 
ᐃᖏᕐᕋᓂᕆᓂᐊᖅᑕᖏᑦ ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᔨᕋᓛᖑᔪᑦ ᐅᓂᒃᑳᕐᓂᖏᑦᑐᕕᓂᐅᑎᓪᓗᒋᑦ 
ᐅᓂᒃᑳᕈᓐᓇᖅᓯᓐᓂᖏᑦᑐᕕᓂᐅᒃᐸᑕᓗ ᐅᓪᓗᑦ 120 ᐱᕕᖃᕐᕕᒋᔭᖏᓐᓂ ᐊᑐᐊᒐᐃᑦ ᐃᓗᐊᓂ ᑲᑎᒪᔨᕋᓛᒃᑯᑦ 
ᕿᒥᕐᕈᔭᐅᑎᓪᓗᒋᑦ ᒪᓕᒐᒃᓴᐅᔪᑦ. 



ᓇᒃᑲᔾᔭᐅ, ᒪᐃ 2, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2531

ᑲᑎᒪᔨᕋᓛᒥᖃᑎᒋᔭᒃᑲᓗ ᐃᓱᒪᒋᔭᖃᓚᐅᕐᒪᑕ ᑕᒪᓐᓇ ᓇᓗᓇᐃᑦᑎᐊᖅᓯᒪᒃᑲᓐᓂᕆᐊᖃᕐᓂᖓᓂᒃ ᐊᑐᐊᒐᖅ 68 
ᐋᖅᑭᒋᐊᖅᑕᐅᒃᐸᑦ ᐊᑑᑎᖃᕐᓂᖅᓴᐅᔪᓐᓇᕆᐊᒃᓴᖓᓂᒃ. ᐊᑐᐊᒐᖅᑎᒍᑦ ᐋᖅᑭᒋᐊᖁᔭᐅᓯᒪᔪᑦ ᑭᖑᓕᕇᒃᑕᕐᓗᑎᒃ 
ᐊᑐᕆᐊᓕᖕᓂᑦ ᓇᓗᓇᐃᔭᖅᓯᒪᓂᖅᓴᐅᑎᑦᑎᓕᕋᔭᖅᐳᖅ ᐱᖁᔭᒃᓴᐃᑦ ᓯᕗᒧᐊᒃᐸᓪᓕᐊᓂᖏᓐᓄᑦ ᐱᓗᐊᖅᑐᒥᒃ 
ᐱᖁᔨᕗᖔᕈᑎᑎᒍᑦ ᑭᖑᕙᕆᐊᖅᑕᐅᖁᔭᐅᓯᒪᓂᖓ ᑲᔪᓯᓐᓂᖏᑦᑐᕕᓂᐅᒃᐸᑦ. 
 
ᐱᒻᒪᕆᐅᒋᕗᖅ ᖃᐅᔨᒪᔭᐅᔭᕆᐊᖃᕐᓂᖓ ᓅᑦᑎᒋᐊᕈᑎ ᐱᖁᔨᕗᖔᕈᒻᒥᒃ ᒪᓕᒐᒃᓴᖅ ᑲᑎᒪᔨᕋᓛᓄᖅᑕᐅᖁᓪᓗᒍ 
ᐃᒻᒥᒃᑯᑦ ᓂᕈᐊᕈᑕᐅᔭᕆᐊᖃᕋᔭᕐᒥᖕᒪᑦ ᒪᓕᒐᓕᐅᖅᑎᓕᒫᖑᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᑕᒪᑐᒨᓇ 
ᓇᓗᓇᖏᓐᓂᖅᓴᐅᒐᔭᖅᐳᖅ ᖃᓄᖅ ᒪᓕᒐᓕᐅᖅᑎᐅᔪᒃ ᐱᔪᒪᔭᖃᕐᒪᖔᑕ ᐱᓗᐊᖅᑐᒥᒃ ᒪᓕᒐᐅᔪᖅ ᖃᓄᖅ 
ᐱᒋᐊᕈᑕᐅᖁᔭᐅᖕᒪᖔᑦ. 
 
ᒫᓐᓇᐅᔪᖅ, ᒪᓕᒐᓕᐅᕐᕕᐅᑉ ᐃᓗᐊᓂ ᑎᑎᖃᒐᓚᐃᑦ ᐊᓪᓚᒃᑕᐅᓗᑎᒃ ᑎᑎᖅᑕᐅᓯᒪᐃᓐᓇᕆᐊᖃᖅᑎᑕᐅᖕᒪᑕ 
ᒪᓕᒐᓕᐅᕐᕕᖕᒥ ᑲᑎᒪᓂᖃᖅᑎᓪᓗᒋᑦ. ᐃᓗᓕᑯᓘᔭᖏᓐᓂᒃ ᓇᓗᓇᐃᕆᓗᐊᖅᓯᒪᖏᒻᒥᖕᒪᑕ ᑕᒪᒃᑯᐊ ᑎᑎᖃᐃᑦ 
ᒪᓕᒐᓕᐅᖅᑎᐅᔪᓄᑦ ᐊᑐᐃᓐᓇᐅᑎᑕᐅᓂᖏᓐᓄᑦ ᐊᒻᒪᓗ ᐃᓄᖕᓄᑦ ᑕᖃᐅᖓ ᑕᑯᔭᐅᔪᓐᓇᖅᓯᕕᒃᓴᖏᓐᓄᑦ ᐊᑯᓂ 
ᓄᖃᖓᓂᐊᖅᑎᓪᓗᒋᑦ ᐅᕝᕙᓘᓐᓃᑦ ᕿᑲᑲᐃᓐᓇᖅᑎᓪᓗᒋᑦ ᒪᓕᒐᓕᐅᖅᑎᐅᔪᑦ ᑲᑎᒪᓂᕆᔭᖓ. 
 
ᐃᓛᓐᓂᑯᑦ, ᐃᓚᖏᑦ ᑎᑎᖃᐃᑦ ᓱᕐᓗ ᐅᓂᒃᑳᖑᔭᕌᖓᑕ ᐃᒻᒥᒃᑯᑦ ᑲᒪᒋᔭᖃᖅᑐᓄᑦ, ᑭᐅᔾᔪᑎᐅᔪᑦ ᑎᑎᖃᑎᒍᑦ 
ᐅᖃᐅᓯᒃᑯᓪᓗ ᐊᐱᖅᑯᑕᐅᔪᓄᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖑᔪᓄᑦ ᐱᖁᔭᑎᒍᑦ ᑕᐃᒪᐃᖁᔭᐅᓯᒪᓂᖏᑦ 
ᐱᓪᓗᒋᑦ ᒪᓕᒐᓕᐅᖅᑎᐅᔪᑦ ᑲᑎᒪᑎᓐᓇᒋᑦ. 
 
ᑲᑎᒪᔨᕋᓛᖑᔪᑦ ᐃᓱᒪᒋᔭᖃᕐᒪᑕ ᐊᑲᐅᓂᖅᓴᐅᒐᔭᕐᓂᖓᓂᒃ ᐱᔪᒥᓇᕐᓂᖅᓴᐅᓗᓂᓗ ᑕᒪᒃᑯᐊ ᐊᐅᓚᓂᖏᓐᓄᑦ 
ᑭᖑᓕᕇᒃᑕᕐᓗᑎᒃ ᐊᑐᖅᑕᐅᓂᒃᓴᖏᑦ ᑕᒪᒃᑯᐊᓗ ᐃᓄᖕᓄᑦ ᑕᖃᐅᖓ ᓄᐃᑎᑕᐅᓂᖏᑦ 
ᖃᓄᐃᓕᐅᕈᑕᐅᔭᕆᐊᖃᕐᒪᖔᑕ. ᑲᑎᒪᔨᕋᓛᖑᔪᑦ ᐃᓱᒪᒋᔭᖅᐳᖅ ᑕᒪᓐᓇ ᐋᖅᑭᒃᑕᐅᒃᐸᑦ ᐃᒡᓗᐊᒍᖔᖅ 
ᐃᓯᖅᑎᑦᑎᓂᐅᔪᖅ ᑕᒪᑐᒥᖓ ᑲᒪᒐᔭᕐᓂᖓᓂᒃ. 
 
ᐅᖃᖅᑎ, ᐱᒋᐊᖅᑎᒃᑎᓂᐊᕐᕋᒪ, ᑕᒪᑐᒧᖓ, ᑖᓐᓇ ᐅᓂᒃᑳᖅ ᐱᔭᐅᓗᓂ ᐊᒻᒪᓗ ᓈᒻᒪᒋᔭᐅᓗᓂ ᑲᑎᒪᕕᒻᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᓯ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ ᓈᒻᒪᒋᔭᐅᓗᑎᒃ ᒪᓕᓪᓗᒍ ᒪᓕᒐᖅ 
91(3) ᐊᒻᒪᓗ ᑎᑎᕋᖅᑕᐅᓯᒪᓗᑎᒃ ᐅᖃᓕᒫᖅᑕᐅᓕᕐᓗᑎᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓂᒃᑳᖏᑦ ᑲᑎᒪᔨᐅᖏᓐᓇᖅᑐᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ. 
ᑲᑎᒪᔾᔪᑎᒃᓴᖅ 12, ᐅᓂᒃᑳᖏᑦ ᑲᑎᒪᔩᑦ ᕿᒥᕐᕈᓂᕐᒧᑦ ᐱᖁᔭᒃᓴᓂᒃ. ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 005 - 2(2): ᒪᓕᒐᒃᓴᖅ 18 - ᒪᓕᒐᓕᕆᔨᑎᑐᑦ ᐊᔪᖖᒋᔾᔪᑎᓄᑦ 

ᒪᓕᒐᖅ  (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᖃᕈᒪᒐᒪ ᑖᓐᓇ ᒪᓕᒐᒃᓴᖅ 18, ᒪᓕᒐᓕᕆᔨᑎᑐᑦ ᐊᔪᙱᔾᔪᑎ 
ᐱᖁᔭᖅ ᕿᒥᕐᕈᔭᐅᓯᒪᔪᖅ ᑲᑎᒪᔨᐅᖏᓐᓇᖅᑐᓄᑦ ᐊᔭᐅᑏᑦ ᐊᒻᒪᓗ ᑖᐃᓐᓇ ᒪᓕᒐᒃᓴᖅ ᐱᑐᐃᓐᓇᕆᐊᖃᓕᖅᑐᖅ 
ᐃᓱᒪᔅᓴᖅᓯᐅᕈᑕᐅᓗᓂ ᑲᑎᒪᔩᓄᑦ. 
 
ᐅᖃᖅᑎ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᐊᓯᐊᑎᒎᓪᓗᒍ ᒪᓕᒐᖅ 68(5) ᐊᒻᒪᓗ ᒪᓕᒐᒃᓴᖅ 18 ᓅᑕᐅᓗᓂ 
ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᑉᐳᑦ ᐊᓯᐊᒎᕐᓗᓂ ᒪᓕᒐᖅ 68(5) ᐊᒻᒪᓗ ᒪᓕᒐᒃᓴᖅ 18 
ᓅᑕᐅᓗᒥ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐅᓪᓗᒥ. ᐋᒡᒑᖅᑐᖃᑉᐹ. ᐱᑕᖃᖏᒻᒪᑦ. ᒪᓕᒐᒃᓴᖅ 18 
ᐃᓱᒪᔅᓴᖅᓯᐅᕈᑕᐅᒍᓐᓇᖅᓯᔪᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐅᓪᓗᒥ. 
 
ᐅᓂᒃᑳᖏᑦ ᑲᑎᒪᔩᑦ ᕿᒥᕐᕈᓂᕐᒧᑦ ᐱᖁᔭᒃᓴᓂᒃ. ᑲᑎᒪᔾᔪᑎᓴᖅ 13, ᓴᖅᑮᓯᓂᖅ ᑎᑎᖅᑲᓂᒃ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑕᐅᔪᖅ ᑎᑎᖅᑲᒃ 133 - 2(2): ᓄᓇᕗᒻᒥ ᐆᒻᒪᖅᑯᑎᓄᑦ ᐊᐅᓚᑦᑎᓂᕐᒧᑦ ᐅᖃᓕᒫᒐᐃᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᑕᖃᒻᒪᑦ 518-ᓂᑦ ᐃᓪᓗᓂᒃ ᐊᒻᒪᓗ 
ᑮᓇᐅᔭᖅᑐᕈᑎᖃᑦᑐᑎᒃ $14 ᒥᓕᐊᓐᓂᑦ ᐊᕐᕌᒍᒥ ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᐊᓗᒻᒧᑦ. 
 
ᓴᖅᑭᖅᓯᒍᒪᓪᓗᖓ ᑎᑎᖅᑲᒥᒃ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᐱᓕᕆᕕᐊᓂᒃ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ 
ᑕᒪᑐᒧᖓ ᐊᑐᓗᐊᖅᑕᐃᓕᒪᓂᕐᒥᒃ ᐆᒪᖅᑯᑎᑐᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᓴᖅᑮᓯᓂᖅ ᑎᑎᖅᑲᓂᒃ. ᐅᑲᓕᖅ. 
 
ᓴᖅᑭᖅᑕᐅᔪᖅ ᑎᑎᖅᑲᒃ 134 - 2(2): ᒥᓂᔅᑕᐃᑦ ᑲᑎᒪᓂᖓᓄᑦ ᐅᓂᒃᑳᖅ - ᐅᑭᐅᖅᑕᖅᑐᒥ ᓯᕗᓕᖅᑏᑦ 

ᑲᑎᒪᓂᖓ, ᐃᐳᕈ 16, 2005 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᓪᓗᖓ ᑎᑎᖅᑲᒥᒃ ᐱᑦᔪᑎᖃᑦᑐᒥᒃ 
ᑲᑎᒪᔾᔪᑎᒥᓂᕐᓂᒃ ᐃᐳᕈ 16-ᒥ ᓯᕗᓕᖅᑏᑦ ᑲᑎᒪᓂᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᖅᑲᓂᒃ. ᐊᒡᓘᒃᑲᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 135 - 2(2): ᑎᑎᖅᑲᐃᑦ ᕿᒥᕐᕈᓂᕐᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑮᓯᒍᒪᓪᓗᖓ ᐅᑯᓂᖓ ᐊᑦᔨᖏᓐᓂᒃ ᑎᑎᖅᑲᐃᑦ 
ᓂᕆᐅᒋᔭᐅᔪᓂᒃ ᒪᓕᒃᑐᒍᑦ ᐊᖓᔪᖅᑳᑦ ᐅᖃᐅᓯᕆᖅᑲᐅᔭᓐᓂᒃ ᐅᓪᓗᒥᐅᖅᑲᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᓴᖅᑭᖅᓯᓂᖅ ᑎᑎᖅᑲᓂᒃ. ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 136 - 2(2): ᓄᓇᕗᑦ ᒐᕙᒪᒃᑯᑦ ᐱᓕᕆᕕᐊ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ 

ᒑᓴᓖᒥᒃ ᖃᐅᔨᓴᕐᓂᖓ ᐊᒻᒪᓗ ᐱᓕᕆᐊᖑᓯᒪᔪᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᓪᓗᖓ ᑎᑎᖅᑲᒥᒃ ᓄᓇᕗᑦ ᒐᕙᒪᒃᑯᓐᓂᑦ 
ᐱᓕᕆᕕᐊᓂᒃ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ. ᑕᒪᑐᒧᖓ ᒑᓴᓖᒥᒃ ᖃᐅᔨᓴᕐᓂᐅᓚᐅᖅᑐᒧᑦ ᐊᒻᒪᓗ 
ᑐᑭᓯᒋᐊᕈᑎᐅᔪᑦ ᐊᓯᖏᓐᓄᑦ ᕿᒥᕐᕈᓂᐅᓯᒪᔪᓄᑦ . ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑮᓯᓂᖅ ᑎᑎᖅᑲᓂᒃ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᓂᑦ. 
ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᓂᖅ ᐱᒋᐊᖅᑎᑕᔅᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 
16. ᐱᒋᐊᖅᑎᑕᐃᑦ. ᑲᑎᒪᔾᔪᑎᔅᓇᖅ 17. ᓯᕗᓕᖅᐹᒥ ᐅᖃᓕᒫᕐᑕᐅᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 18. 
ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐊᑭᓱᒃ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕐᓂᕐᒥᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᑦ - ᐊᐃᑉᐹᓂᒃ ᐅᖃᓕᒫᕐᓂᖅ 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᖔᓯᑦ, ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ): ᐱᒋᐊᖅᑎᑉᐸᕋ, 
ᐊᐃᑉᐱᖅᑐᓂᐅᒃ ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ ᒪᓕᒐᒃᓴᐅᔪᖅ 15, ᒪᓕᒐᒧᑦ ᐋᖅᑭᒋᐊᕈᑎᐅᔪᖅ ᐆᒪᔪᓕᕆᓂᕐᒧᑦ 
ᒪᓕᒐᐅᔪᖅ ᐊᐃᑉᐹᓄᑦ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ, ᑖᓐᓇ ᐱᔭᕇᖅᓯᒪᑦᐊᖅᑐᒥ ᓄᑖᖑᔪᖅ ᐆᒪᔪᓕᕆᓂᕐᒧᑦ ᒪᓕᒐᖅ, ᑲᔪᓯᑎᑕᐅᓚᐅᖅᑯ ᑏᓰᕝᕙ 2003. 
ᒐᕙᒪᒃᑯᑦ ᓂᕆᐅᓐᓂᖃᖅᑯ ᑖᓐᓇ ᐊᑐᖅᑕᐅᔪᓐᓇᖅᓯᓂᐊᖅᑐᒋᓪᓗᒍ ᐊᕐᕌᒎᑎᓐᓂ ᑖᒃᑯᐊ ᒪᓕᒐᐅᔪᑦ 
ᐋᖅᑭᑦᑕᐅᔭᕆᐊᖃᕐᑐᑦ ᐊᑐᐃᓐᓇᐅᓕᖅᑲᑕ. 
 
ᑖᓐᓇ ᒪᓕᒐᖅ ᐱᒋᐊᖅᑎᑕᐅᓚᐅᙱᓐᓂᖓᓂ, ᐋᖅᑭᒋᐊᕈᑎᖃᕆᐊᓕᒃ ᖃᑦᑎᑲᓪᓚᐅᔪᓂᑦ 
ᐊᓯᔾᔨᕆᐊᑐᐃᓐᓇᕆᐊᓕᓐᓂ ᐊᒻᒪᓗᑦᑕᐅᖅ ᒪᕐᕉᓐᓂᒃ ᐊᓯᔾᔨᕈᑎᒻᒪᕆᐅᔫᓐᓂᒃ. ᑖᒃᑯᐊ ᐋᖅᑭᒋᐊᕈᑎᐅᔪᑦ 
ᑕᑯᔅᓴᐅᑎᑦᑎᕗᖅ ᑐᑭᓯᒋᐊᕐᑎᑦᑎᑐᐃᓐᓇᓂᕐᒥᑦ ᑎᑎᕋᖅᓯᒪᔪᓂᑦ ᐊᑲᐅᓂᖅᓴᒥᑦ ᑐᑭᖃᕐᑎᑦᑎᓂᐊᕐᖓᑦ ᒪᓕᒐᕐᒥᑦ. 
 
ᑖᒃᑯᐊ ᓯᕗᓪᓕᐅᔪᑦ ᐊᓯᔾᔨᕆᐊᖃᕐᓂᐅᔪᑦ ᓄᖅᑲᑎᑦᑎᓪᓗᑎᑦ ᐱᒻᒪᕆᒻᒥᒃ ᐋᖅᑭᒋᐊᕈᑎᐅᔪᒥᒃ ᐊᐅᓪᓚᖃᑦᑕᓂᕐᒧᑦ 
ᐊᒻᒪᓗ ᐳᓚᕋᑦᑐᓕᕆᔨᒃᑯᑦ ᒪᓕᒐᖅ ᐱᔪᓐᓇᑎᑦᑎᓂᕐᒥᑦ ᐃᓛᒃᑰᖓᔪᒥᒃ ᓚᐃᓴᖃᖅᑎᓂᕐᒥᒃ ᑕᕝᕙᓂ ᐆᒪᔪᓕᕆᓂᕐᒧᑦ 
ᒪᓕᒐᐅᑉ ᐊᑖᓂ ᐆᒪᔪᓕᕆᓂᕐᒥᑦ ᑲᒪᕙᑦᑐᓂᑦ. 
 
ᐊᐃᑉᐸᖓ ᐊᓯᔾᔨᕆᐊᖃᕐᓂᐅᔪᖅ ᐱᔾᔪᑎᖃᕐᑐᖅ ᐱᕋᔭᑦᑕᐅᕙᑦᑐᓄᑦ ᒪᓕᒐᖅ ᐱᔪᓐᓇᑎᑦᑎᔪᓐᓇᕐᓗᑎᑦ 
ᐊᑭᓖᑎᑦᑎᓂᕐᒥᑦ ᑕᕝᕙᙵᑦ ᐆᒪᔪᓕᕆᓂᕐᒧᑦ ᒪᓕᒐᖅ ᑮᓇᐅᔭᖃᕐᑎᑦᑎᓂᕐᒧᑦ ᓄᓇᒥᐅᑕᓕᕆᓂᕐᒧᑦ 
ᓄᖑᓗᐊᖅᑕᐃᓕᑎᑦᑎᓂᕐᒧᓪᓗ ᑮᓇᐅᔭᖃᕐᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 15 ᐅᖃᓕᒫᖅᑕᐅᓂᖃᖅᑯ ᐱᖓᔪᐊᓐᓂ ᐊᒻᒪᓗ ᑐᓂᔭᐅᕗᖅ ᑲᑎᒪᔨᕋᓛᓄᑦ. 
ᐊᐃᑉᐹᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 19 - ᒪᓕᒐᓕᐅᕐᕕᒻᒥ ᐱᖁᔭᓂᑦ ᐋᖅᑭᒋᐊᖅᑕᐅᓂᕐᒧᑦ ᐱᖁᔭᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᐃᖃᓗᒃᑑᑦᑎᐊᕐᒧᑦ ᑖᓐᓇ ᒪᓕᒐᒃᓴᖅ 19, ᒪᓕᒐᓕᐅᕐᕕᒻᒧᑦ ᐱᖁᔭᓂᑦ ᐋᖅᑭᒋᐊᖅᑕᐅᓂᕐᒧᑦ ᐱᖁᔭᖅ 
ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓄᑦ. 
 
ᐅᖃᖅᑎ, ᐱᔾᔪᑎᒋᔭᖓ ᐋᖅᑭᒋᐊᖅᑕᐅᓂᐅᔪᑦ ᑐᑭᓯᓇᖅᓯᑎᒋᐊᕐᓗᒋᑦ ᑲᒪᒋᒋᐊᖃᕐᑕᖏᓐᓂ Integrity 
Commissioner ᐊᒻᒪᓗ ᑲᒪᓂᕐᒧᑦ ᓵᑦᑕᐅᔪᓐᓇᕐᓂᐅᔪᓂᑦ ᐃᓱᒫᓘᑎᐅᔪᑦ. ᐱᖃᓯᐅᑎᓗᒍ, ᐋᖅᑭᒋᐊᖅᑕᐅᓂᐅᔪᑦ 
ᑐᑭᓯᒋᐊᖅᑎᑦᑎᓂᕐᒥᑦ ᑲᑎᒪᓂᐅᔪᖅ ᑲᑎᒪᑎᑦᑎᓂᕐᒥᑦ ᐊᒻᒪᓗᑦᑕᐅᖅ ᐱᔪᓐᓇᑎᑦᑎᓂᕐᒥᑦ ᐱᒋᐊᖅᐸᓪᓕᐊᑎᑦᑎᓂᕐᒥᑦ 
ᐊᖏᖅᑕᐅᓂᐅᔪᓂᑦ ᒪᓕᒐᒃᓴᓂᑦ ᓯᓚᑖᓂ ᒪᓕᒐᓕᐅᕐᕕᒻᒥ. 
 
ᐋᖅᑭᒋᐊᕐᓂᕐᒧᑦ ᐱᖁᔭᖅ ᑕᕝᕗᖃᕐᑎᑦᑎᒋᕗᖅ ᒪᓕᒐᓕᐅᕐᕕᒻᒧᑦ ᓄᖅᑲᑐᖅᓯᐅᑎᐅᔪᑦ ᑮᓇᐅᔭᓂᑦ ᐱᖁᔭᖅ 
ᑕᒪᐅᓇᔅᓴᐃᓐᓈᑎᑦᑎᓂᕐᒥᑦ ᐱᔭᐅᔭᕆᐊᖃᕐᑐᓂᑦ ᑲᓇᑕᒥ ᐃᓐᑲᒻ ᑖᔅᓯᓄᑦ ᐱᖁᔭᖅ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᕗᖅ. ᐱᒋᐊᖅᑎᑕᐃᑦ. ᐊᖓᔪᖅᑳ ᐊᒡᓘᒃᑲᖅ. 
 
ᐱᒋᐊᖅᑎᑕᖅ 021 - 2(2): ᒪᓕᒐᒃᓴᖅ 19 “ᒪᓕᒐᓕᐅᕐᕕᒻᒥ ᐱᖁᔭᖏᓐᓄᑦ  ᐋᖅᑭᒋᐊᕈᑎ ᒪᓕᒐᖅ 

ᑲᑎᒪᔨᕋᓛᓄᑦ ᑲᑎᒪᑐᐃᓐᓇᑎᓪᓗᒋᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒪᓕᓪᓗᒍ ᒪᓕᒐᖅ 67(2), ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑐᓂᐅᒃ ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᕐᒥ ᑖᓐᓇ ᒪᓕᒐᒃᓴᖅ 19 ᓅᑦᑕᐅᖁᓪᓗᒍ ᑲᑎᒪᑐᐃᓐᓇᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖑᔪᖅ ᐊᖏᖅᑕᐅᔪᒪᕗᖅ ᖁᔭᓈᖅᑕᐅᖁᓪᓗᓂᐅᒃ ᒪᓕᒐᒃ 67(2) 
ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᖅ 19 ᐊᐃᑉᐹᓂ ᐅᓪᓗᒥᒧᑦ. ᓈᒻᒪᓴᙱᑦᑐᑦ. ᓇᒻᒪᓴᙱᑦᑐᖅᖃᙱᓚᖅ, ᐊᖓᔪᖅᑳ 
ᐊᒡᓘᒃᑲᖅ. ᒪᓕᒐᒃᓴᖅ ᑐᒡᓕᐊᓂ ᐅᖃᓕᒫᖅᑕᐅᓯᒪᔪᖅ ᐊᒻᒪᓗ ᑐᓂᔭᐅᔪᓐᓇᖅᓯᔪᖅ ᑲᑎᒪᓂᑐᐃᓐᓇᕐᒧᑦ. ᑐᒡᓕᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᓂ 19 ᐃᓱᒪᑦᓴᖅᓯᐅᕈᑎᐅᓂᐊᖅᑐᑦ ᑲᑎᒪᓂᑐᐃᓐᓇᕐᒥ ᐲᑯᔭᑦᓴᐃᑦ 
ᐊᓯᖏᓪᓗ. ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 100 - 2(2), ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 101 - 2(2), ᐊᒻᒪᓗ 
ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 102 - 2(2), ᒪᒥᐊᓇᖅ, ᒪᓕᒐᒃᓴᖅ 18. ᒪᒥᐊᓇᖅ ᑕᒻᒪᕋᑖᕋᒪ. ᒪᓕᒐᒃᓴᖅ 16, 
ᒪᓕᒐᒃᓴᖅ 17, ᒪᓕᒐᒃᓴᖅ 19 ᐃᕝᔭᕈᑕᐃᓚᒃ ᐃᒃᓯᕙᐅᑕᐅᑎᓪᓗᒍ. 
 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦᓯᓂᒃ. 
 
ᐃᖅᓱᖅᑏ. 
 
>>ᒪᓕᒐᓕᐅᖅᑏᑦ ᓄᖅᑲᖅᑐᑦ 15:36 ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:11 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ): ᑐᙵᓱᒋᑦᓯ ᓄᖅᑲᖓᑲᐃᓐᓇᓚᐅᖅᑐᓯ ᒪᓕᒐᓕᐅᖅᑏᑦ. ᑲᑎᒪᓂᖅ 
ᐱᒋᐊᒃᑲᓐᓂᖁᓕᕋᒃᑯ. ᑲᑎᒪᓂᑐᐃᓐᓇᕐᒥ ᐱᓕᕆᐊᖃᕐᓂᐊᖅᑐᒍᑦ ᐅᑯᓂᖓ: ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 100 - 
2(2), ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 101 - 2(2), ᐊᒻᒪᓗ ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 102 - 2(2), ᒪᒥᐊᓇᖅ, 
ᒪᓕᒐᒃᓴᖅ 18. ᒪᒥᐊᓇᖅ ᑕᒻᒪᕋᑖᕋᒪ. ᒪᓕᒐᒃᓴᖅ 16, ᒪᓕᒐᒃᓴᖅ 17, ᒪᓕᒐᒃᓴᖅ 19. ᖃᓄᐃᓕᐅᕈᒪᕙᑦ ᑲᑎᒪᔩᑦ? 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᕆᒍᒪᔭᕗᑦ ᒪᓕᒐᒃᓴᖅ 18 ᐊᒻᒪᓗ ᒪᓕᒐᒃᓴᖅ 19 ᑭᖑᓂᐊᒍᑦ, 
ᑭᖑᓂᐊᒍᑦ ᑲᔪᓯᒍᑎᖃᕐᓂᐊᖅᑐᒍᑦ ᕿᒥᕐᕈᓂᑦᑎᓐᓂᒃ ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 100 - 2(2): ᓄᓇᕗᑦ 
ᒐᕙᒪᒃᑯᖏᑕ ᐊᑐᖅᑐᐊᖅᑕᖏᑦ ᐱᖁᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖏᖃᑎᒌᑉᐱᑖ ᓯᕗᓪᓕᕐᒥ ᐱᓕᕆᐊᕆᓂᐊᕋᑦᑎᒍ ᒪᓕᒐᒃᓴᖅ 18? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᓂᐊᖅᑕᕋ ᒥᓂᔅᑕ ᑲᒪᒋᔭᖃᖅᑐᖅ ᒪᓕᒐᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᓕᐅᖁᓪᓗᒍ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᔾᔪᓯᕆᕙᑦᑕᕗᑦ ᑮᓇᐅᔭᓕᕆᓂᕐᒧᑦ ᓄᓇᕗᒻᒥ 
ᐊᓯᔾᔨᖅᓯᒪᓪᓚᕆᓕᕐᖓᑦ ᕿᓚᒥᐊᓗᒃ. ᐃᓛᓐᓂᒃᑯᑦ ᓱᑲᓐᓂᖅᓴᐅᒍᑎᖃᖅᐸᑲᑦᑕ ᑕᒪᒃᑯᓂᖓ ᓂᕆᐅᒋᔭᐅᓯᒪᔪᓂᒃ 
ᐱᖁᔭᖅᑎᒍᑦ ᐊᑐᓕᖅᓯᒪᔪᑎᒍᑦ. 
 
ᓄᓇᕗᑦ ᐊᕝᕗᑎᑎᓪᓗᒍ ᓄᓇᑦᓯᐊᕐᒥᒃ ᑮᓇᐅᔭᖁᑎᒋᔭᐅᔪᑦ ᐱᖁᑎᒋᔭᐅᔪᓪᓗ ᐱᔾᔪᑎᒋᓪᓗᒋᑦ ᑎᒃᑯᐊᖅᓯᔪᓐᓇᕐᓂᖅ 
ᐱᔪᓐᓇᐅᑎᑖᖅᑎᑦᑎᓗᓂ ᐊᐅᓪᓚᑦᑎᓕᕈᓐᓇᖁᓪᓗᒋᑦ ᐱᖁᔭᖓ, ᐊᒻᒪᓗ ᑕᐃᒪᐃᒻᒪᑦ ᓄᓇᕗᑦ ᐱᖁᔭᖅᑕᖃᙱᒻᒪᑦ 
ᑕᐃᒪᐃᑦᑐᓂᒃ. ᓄᓇᕗᑦ ᐱᖁᔭᖅᑕᖃᙱᓐᓂᖓᓄᑦ, ᑭᓇᑐᐃᓐᓇᖅ ᓄᓇᕗᒻᒥᐅᖅ ᐱᔪᓐᓇᐅᑎᑖᖅᑎᑦᓯᔪᓐᓇᖏᒻᒪᑦ 
ᐊᐅᓚᑦᑎᔨᑦᓴᒥᓂᒃ ᐊᑐᓕᖅᑎᑕᐅᒐᔭᕐᓗᓂ ᑕᐃᓐᓇ ᑎᒃᑯᐊᖅᓯᔪᒥᓂᖅ ᐃᓱᒪᒥᒍᑦ ᑕᐃᒪᐃᑦᓯᐊᕈᓐᓃᖅᑎᓪᓗᒍ. 
 
ᐱᒻᒪᕆᐅᓂᖃᕐᖓᑦ ᐱᖁᔭᖅᑕᖃᕆᐊᖃᕐᓂᖓ ᑎᓕᓯᔪᓐᓇᖅᓯᒪᒍᓐᓇᖁᓪᓗᑕ ᐊᓯᑦᑎᓐᓂᒃ ᐱᓕᕆᐊᖑᒋᐊᓕᓐᓄᑦ 
ᖃᖓᑐᐃᓐᓇᖅ ᐱᓕᕆᐊᕆᒍᓐᓇᐃᓪᓕᒍᓐᓇᖅᑕᑦᑎᓐᓂᒃ. 
 
ᑐᒃᓯᕋᐅᑕᐅᔪᑦ ᐱᖁᔭᑦᓴᐃᑦ ᓄᓇᕗᒻᒥᐅᓄᑦ ᓴᖑᔭᕈᑕᐅᔪᓐᓇᕐᓂᐊᖅᑐᑦ ᐊᐅᓚᑦᓯᔪᓐᓇᕐᓂᖏᓐᓄᑦ 
ᑮᓇᐅᔭᓕᕆᓂᕐᒨᖓᔪᓂᒃ ᑎᒃᑯᐊᖅᑕᐅᓯᒪᔪᑦ ᐊᐅᓪᓚᑦᓯᔾᔪᔾᔨᒍᓐᓇᕐᓂᖏᓐᓂᒃ ᑎᑎᕋᖅᓯᒪᔪᒥᒃ 
ᑮᓇᐅᔭᓕᕆᓂᕐᒨᖓᔪᓂᒃ ᑎᒃᑯᐊᖅᓯᓯᒪᔪᖅ ᐱᔪᓐᓇᐃᓪᓕᓐᓂᖅᑲᑦ ᐊᐅᓚᑦᓯᔪᓐᓇᕐᓂᕐᒧᑦ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓗᐃᑦ ᐅᖃᐅᓯᕆᔭᒃᑲ ᐊᒻᒪᓗ ᐊᓕᐊᓇᐃᒍᓱᓐᓂᐊᖅᑐᖓ ᑭᐅᒍᓐᓇᕐᓗᖓ 
ᐊᐱᖅᑯᑎᖏᓐᓂᒃ ᑲᑎᒪᔩᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᐊᐱᖅᓱᖅᔪᒃᓴᖁᑎᖃᑉᐲ? ᐃᒃᓯᕙᐅᑕᖅ ᑲᑎᒪᔨᐅᖏᓐᓇᖅᑐᓄᑦ 
ᐅᖃᐅᓯᒃᓴᖃᑉᐸ? ᒪᑉᓴᓚᒃ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔭᐅᑏᑦ ᑲᑎᒪᔨᕋᓛᖏᑦ ᕿᒥᕐᕈᒍᓐᓇᖅᓯᓯᒪᒻᒪᑕ ᒪᓕᒐᒃᓴᒥᒃ 18 
ᐱᑦᔪᑎᖃᑦᑐᖅ ᒪᓕᒐᓕᕆᔨᑎᑐᑦ ᐊᔪᓐᖏᔾᔪᑎᓄᑦ ᒪᓕᒐᖅ. (ᑐᓵᔨᒃᑰᕈᓐᓃᖅᑐᖅ) ᐃᒃᓯᕙᐅᑖᖅ, ᑲᑎᒪᔨᐅᖏᓐᓇᖅᑐᑦ 
ᐃᓕᑕᖅᓯᕗᑦ ᑕᐃᔅᓱᒪᓂ ᐊᕕᒃᑕᐅᒻᒪᑦ, ᓄᓇᑦᑎᐊᒃᑯᑦ ᐱᖃᓚᐅᖏᑦᑐᑦ ᒪᓕᒐᓕᐅᖅᑎᑐᑦ ᐊᔪᙱᔪᑎᒧᑦ ᐱᖁᔭᒥᒃ 
ᐊᒻᒪᓗ ᑕᒪᓐᓇ ᐱᑦᔪᑎᒋᓪᓗᒍ ᓄᓇᕗᑦ ᐱᖃᓚᐅᖅᓯᒪᖏᑦᑐᖅ ᐱᖁᔭᒥᒃ ᒫᓐᓇᐅᔪᖅ. 
 
ᐃᒃᓯᕙᐅᑕᖅ, ᑖᓐᓇ ᒪᓕᒐᒃᓴᖅ ᐱᑕᖃᑦᑎᑦᑎᓂᐊᖅᑐᖅ ᐊᑐᖅᑕᐅᒍᓐᓇᖅᑐᒥᒃ ᓄᓇᕗᒻᒥᐅᓄᑦ ᑐᓂᓯᒍᓐᓇᕐᓗᓂ 
ᐅᓪᓗᒥᒧᑦ ᐱᔪᓐᓇᓂᕐᒥᒃ ᐱᓕᕆᔪᓐᓇᖁᓪᓗᒍ ᑮᓇᐅᔭᓕᕆᓂᕐᒧᑦ ᑕᐃᒪᐃᑦᑕᕆᐊᖃᑦᑐᖃᑉᐸ ᕿᒪᐃᔪᒥᓂᐅᑉᐸᑦ 
ᓄᓇᒥᒃ ᐅᕝᕙᓘᓐᓃᑦ ᐊᔪᓕᕐᓂᖅᐸᑕ ᐱᓕᕆᒋᐊᒃᓴᖅ. 
 
ᐃᒃᓯᕙᐅᑖᖅ, ᕿᒥᕐᕈᓂᖃᑦᑎᓪᓗᒋᑦ ᒪᓕᒐᒃᓴᖅ 18-ᒥᒃ, ᑲᑎᒪᔩᑦ ᐃᓱᒪᖃᓚᐅᖅᑐᑦ ᑖᓐᓇ ᑎᑎᕋᖅᓯᒪᔪᖅ 5(1) 
ᓇᓗᓇᐃᖅᑕᐅᑲᓐᓂᕆᐊᓕᒃ ᑕᒪᑐᒧᖓ ᑭᓪᓕᒋᔭᖏᓐᓄᑦ ᑐᓴᖅᑕᐅᖃᑦᑕᕐᓂᖓᑕ ᐋᓐᓂᐊᓂᕐᒨᖓᔪᓄᑦ. ᑕᐃᒪᐃᒻᒪᑦ, 
ᐋᖅᑭᒋᐊᕈᑎᒥᒃ ᑖᔅᓱᒧᖓ ᑎᑎᕋᖅᓯᒪᔪᒧᑦ ᓅᑕᐅᓂᐊᖅᑐᖅ ᐊᑲᐅᓈᓕᖅᐸᑦ ᐃ�ᒃᑯᑦ ᕿᒥᕐᕈᔭᐅᓗᑎᒃ ᒪᓕᒐᒃᓴᖅ 
ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ. 
 
ᐃᒃᓯᕙᐅᑕᖅ, ᑲᑎᒪᔩᑦ ᓇᓗᓇᐃᖅᓯᖁᔨᔪᑦ ᑎᑎᕋᖅᓯᒪᔪᒧᑦ   ) ᖃᓄᑐᐃᑦᑐᑎᒍᑦ ᓄᖅᑲᑦᑎᑕᐅᓂᖓ 
ᒪᓕᒐᓕᐅᖅᑎᑐᑦ ᐊᔪᙱᓐᓂᖓ ᓇᓗᓇᐃᖅᑕᐅᒍᓐᓇᕐᒪᖔᖅ. 
 
ᐃᒃᓯᕙᐅᑖᖅ, ᑲᑎᒪᔨᑐᐃᓐᓇᐃᑦ ᐃᑲᔪᖅᑐᐃᔪᑦ ᐱᖁᔭᒃᓴᒥᒃ ᐃᓚᖓᑎᒍᑦ ᕿᒥᕐᕈᓪᓗᑎᒃ ᑲᑎᒪᔨᑐᐃᓐᓇᐃᑦ ᐊᒻᒪᓗ 
ᑕᑯᔪᒪᓪᓗᑎᒃ ᐊᑦᔨᑐᐃᓐᓇᐸᓗᐊᓂᒃ ᒪᓕᒐᕐᒥᒃ ᐱᑦᔪᑎᖃᑦᑐᒥᒃ ᓇᒻᒥᓂᖅ ᐸᖅᑭᓂᕐᒧᒃ ᓯᕗᓂᒃᑎᓐᓂᒃ. 
ᐅᖃᐅᓯᙵᐅᑎᒃᑲ ᐱᐊᓂᒃᐳᑦ. ᑲᑎᒪᔨᑐᐃᓐᓇᐃᑦ ᐊᑐᓕᖅᑎᑕᐅᖁᔨᔪᑦ ᐱᖁᔭᒃᓴᒥᒃ ᐊᓯᖏᓐᓄᓪᓗ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᓯᕗᕙᓗᐊᕐᓕᕋᒪ. ᑐᙵᓱᒃᑎᒍᒪᓪᓗᒍ ᓯᕗᓕᖅᑎ ᐅᑲᓕᖅ. 
ᑎᑎᕋᖅᑕᐅᓯᒪᓂᐊᕐᒪᑦ, ᓇᓗᓇᐃᓚᐅᒃᑭᑦ ᐊᐱᖅᓱᖅᑕᐅᕕᒻᒦᑦᑐᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ, ᑐᒡᓕᕋ ᒥᓂᔅᑕ, ᒫᑲᕝ ᕙᐃᐸ, ᐊᒻᒪᓗ ᑕᓕᖅᐱᓐᓂ, 
ᑖᒪᔅ ᑐᕉᔭᓐ, ᒪᓕᒐᓕᕆᓂᕐᒦᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᔪᓯᓚᐅᖏᓂᑦᑎᓐᓂ ᐃᖅᑲᐃᑎᒍᒪᓪᓗᒋᑦ ᒪᓕᒐᓕᐅᖅᑏᑦ ᐅᑯᓂᖓ, ᒪᓕᓪᓗᒍ ᒪᓕᒐᖅ 77(1) 10-
ᒥᓂᔅᑕᖃᕋᑦᓯ ᓂᓪᓕᐊᒍᓐᓇᖅᑐᓯ ᐊᒻᒪᓗ ᒪᓕᓪᓗᒍ ᒪᓕᒐᖅ 77(2), ᒪᓕᓪᓗᒍ ᐃᓱᒪᔅᓲᑎᒋᔭᖅ ᐃᒃᓯᕙᐅᑕᐅᒧᑦ, 
ᒪᓕᒐᓕᐅᖅᑎ ᓂᓪᓕᐊᒍᓐᓇᖅᑐᖅ ᐊᑕᐅᓯᐊᖏᓪᓗᓂ ᐱᑦᔪᑎᒋᔭᐅᔪᒧᑦ ᑭᓯᐊᓂᓕ ᐃᓘᓇᑎᒃ ᒪᓕᒐᓕᐅᖅᑏᑦ 
ᐅᖃᕈᒪᓯᒪᔪᑦ ᓂᓪᓕᓚᐅᖅᑎᓪᓗᒋᑦ. ᐅᖃᐅᓯᑐᐃᓐᓇᖅᑕᖃᑉᐸ? 
 
ᑲᑎᒪᑐᐃᓐᓇᖅᑎᓪᓗᒋᑦ ᐅᖃᐅᓯᒃᓴᓕᑦᑕᖃᖅ ᖂᔭᓐᓇᒦᒃ ᒪᓕᒐᒃᓴᖅ 18 ᐊᓯᔾᔨᖅᑕᐅᓪᓗᓂ, ᑮᓇᐅᔭᖁᑎᒋᔭᐅᔪᑦ 
ᐱᖁᑎᒋᔭᐅᔪᓪᓗ ᐱᔾᔪᑎᒋᓪᓗᒋᑦ ᑎᒃᑯᐊᖅᓯᔪᓐᓇᕐᓂᖅ ᐱᔪᓐᓇᐅᑎᑖᖅᑎᑦᑎᓗᓂ ᐊᐅᓚᑦᑎᓕᕈᓐᓇᖁᓪᓗᒋᑦ 
ᑕᒪᒃᑯᓂᖓ ᐱᖁᔭᖅ, ᐃᓚᖓᓂᒃ 1, ᑲᑎᒪᔩᑦ ᐊᖏᖅᐸᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 2, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 3, ᐊᖏᖅᐱᓯᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 4, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 5, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐊᑦᑎᐊᕈᐊᐃ. ᓇᑦᑎᖅ. 
 
ᑲᑎᒪᔨᕋᓛᓄᑦ ᐱᒋᐊᖅᑎᑕᖅ 009 - 2(2): ᐋᖅᑭᒋᐊᕈᑎ ᐃᓚᖓᑦ 5-ᒧᑦ - ᒪᓕᒐᒃᓴᖅ 18 ᒪᓕᒐᓕᕆᔨᑎᑐᑦ 

ᐊᔪᓐᖏᔾᔪᑎᓄᑦ ᒪᓕᒐᖅ 
 
ᓇᑦᑎᖅ: ᖁᔭᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ, ᐃᒃᓯᕙᐅᑕᖅ. ᑖᓐᓇ ᐃᓚᖓᑦ 5 ᐱᖁᔭᒃᓴᒥᒃ ᐊᓯᔾᔨᖅᑕᐅᒐᔭᖅᑐᖅ 
ᖁᔭᓈᖅᑕᐅᓗᓂ ᐃᓚᒋᐊᕈᑎᖓᑦ (1) ᐊᒻᒪᓗ ᐃᓇᖏᕐᓗᒍ ᐃᒫᒃ ᑎᑎᕋᖅᓯᒪᓗᒋᑦ: 
 
ᐱᔪᓐᓇᐅᑎᑖᖅᑎᑦᑎᔪᓐᓇᕐᓂᕐᒧᑦ ᐊᐅᓚᑦᑎᔨᒃᓴᒥᒃ ᐊᑐᓕᖅᑎᑕᐅᒐᔭᖅᑐᖅ ᑕᐃᓐᓇ ᐃᓄᒃ ᑎᒥᒥᒍᑦ ᐃᓱᒪᒥᒍᓪᓗ 
ᐊᔪᕈᑎᖃᓕᕐᓂᕈᓂ ᑎᒃᑯᐊᖅᓯᔪᒥᓂᖅ, ᑐᑭᓯᒋᐊᕈᑎᐅᔪᑦ ᑎᒃᑯᐊᖅᓯᓯᒪᔪᑉ ᑎᒥᖓᑕ ᖃᓄᐃᓐᓂᖓᓂᒃ 
ᑐᓂᔭᐅᔭᕆᐊᖃᕋᔭᖅᑐᑦ ᑐᒃᓯᕌᕆᔭᐅᑐᐊᕐᓂᕈᑎᑦ ᑎᒃᑯᐊᖅᑕᐅᓯᒪᓂᕋᖅᑐᒧᑦ ᓇᓗᓇᐃᔭᖅᓯᒪᓪᓗᓂ ᑕᒪᓐᓇ 
ᐃᓚᒋᐊᕈᑎᖓᓂᒃ 3(3)-ᒥᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᓇᓗᓇᐃᔭᖅᑕᐅᓯᒪᔪᑦ 
ᐃᒪᒋᐊᕈᑎᖓᓂᒃ 3(4), ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᖃᐅᔨᓇᓱᐊᕐᓗᑎᑦ ᖃᖓ ᐊᔪᕈᑎᑖᖅᑐᒥᓂᐅᒻᒪᖔᕐᒥᒃ 
ᓇᓗᓇᐃᖅᑕᐅᓯᒪᔪᒥᒃ ᓯᕗᓂᒃᓴᒧᑦ ᑮᓇᐅᔭᖁᑎᒋᔭᐅᔪᑦ ᐱᖁᑎᒋᔭᐅᔪᓪᓗ ᐱᔾᔪᑎᒋᓪᓗᒋᑦ ᑎᒃᑯᐊᖅᓯᔪᓐᓇᕐᓂᖅ 
ᐱᔪᓐᓇᐅᑎᑖᖅᑎᑦᑎᓗᓂ ᐊᐅᓚᑦᑎᓕᕈᓐᓇᖁᓪᓗᒋᑦ ᑕᒪᒃᑯᓂᖓ ᑎᒃᑯᐊᖅᓯᓪᓚᕆᑦᑐᒥᓂᐅᒐᓗᐊᕐᒪᖔᖅ 
ᖃᐅᔨᓇᓱᐊᕐᓗᑎᑦ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐱᖁᔨᕗᖔᕈᑎ ᑲᔪᓯᑐᐃᓐᓇᕆᐊᖃᓕᕐᒪᑦ. ᓈᒻᒪᒃᓴᖅᑐᐃᑦ 
ᐱᖁᔨᕗᖔᕈᑎᒥᒃ. ᓈᒻᒪᒃᓴᙱᑦᑐᐃᑦ. ᓂᕈᐊᙱᑦᑐᐃᑦ. ᐱᖁᔨᕗᖔᕈᑎ ᑲᔪᓯᔪᖅ. ᐃᓚᖓᑦ 5, ᐊᓯᔾᔨᖅᑕᐅᓪᓗᓂ, 
ᓈᒻᒪᒃᓴᖅᑐᐃᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 6, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 7, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 8, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 9, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 10, ᐲᑕᓴᓐ? 
 
ᐲᑕᓴᓐ: ᖁᔭᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅ ᐊᐱᕆᔪᒪᕙᕋ ᐃᓚᖓᓂᒃ 10-ᒦᑦᑐᒥᒃ, ᑎᒃᑯᐊᖅᓯᓯᒪᔪᑦ 18-ᓂᒃ 
19-ᓂᓪᓘᓐᓃᑦ ᐅᑭᐅᖃᓕᕈᑎᑦ ᑎᒃᑯᐊᖅᓯᓐᓂᖅᐸᑕ, ᑕᐃᒃᑯᐊ ᐱᔪᓐᓇᐅᑎᑖᖅᑎᑦᑎᔪᑦ ᐊᐅᓚᑦᑎᔨᐅᖁᔨᓪᓗᑎᑦ 
ᑕᒪᓐᓇ, 19-ᖑᑎᓪᓗᒋᑦ ᓱᒻᒪᑦ ᐱᔪᓐᓇᐅᑎᑖᖅᑎᑦᑎᔪᓐᓇᖅᐸᑦ ᐊᒻᒪᓗ 18-ᖑᙱᖔᖅᑐᑎᒃ ᐅᕝᕙᓘᓐᓃᑦ 16-ᓂᒃ 
ᐅᑭᐅᖃᓕᕈᑎᑦ ᐅᕝᕙᓘᓐᓃᑦ ᐊᓯᐊᓂᒃ ᐅᑭᐅᖃᓕᕈᑎᑦ? ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓇᒦᒃ, ᐃᒃᓯᕙᐅᑕᖅ. ᐱᖁᔭᕗᑦ ᒫᓐᓇ, ᐃᓐᓇᕈᕐᓂᕋᖅᑕᐅᓲᖑᒻᒪᑕ 19-ᖑᓕᕋᐃᒻᒪᑕ 
ᑕᐃᒪᐃᒻᒪᑦ ᐊᔾᔨᖃᖅᑎᓇᓱᐊᑐᐃᓐᓇᖅᑕᕗᑦ ᐊᓯᖏᓐᓂᒃ ᐱᖁᔭᕐᓂᒃ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐲᑕᓴᓐ. ᑲᑎᒪᔩᑦ ᐊᖏᖅᐸᑦ ᐃᓚᖓᓂᒃ 10-ᒥᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 11, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 12, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓᑦ 13, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 14, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 15, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 16, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 17, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 18, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 19, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 20, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 21, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 22, ᐊᖏᖅᐱᓯᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓᑦ 23, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 24 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 25 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 26 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 27 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 28 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 29. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 30. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓᓂ 31. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᓕᒐᒃᓴᖅ ᑕᐃᒪᓐᓇ ᐋᖅᑭᒋᐊᖅᑕᐅᕗᖅ, ᐊᖏᖃᑎᒌᒃᑐᐃᓐᓇᐅᕕᑕ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ ᐊᑐᐃᓐᓇᐅᓕᖅᐳᖅ ᐱᖓᔪᖓᓐᓂᒃ ᐅᖃᓕᒫᖅᑕᐅᖁᓪᓗᒍ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ, ᑐᕆᐊᓐ ᐊᒻᒪ ᕙᐃᐸ. ᐊᑐᐃᓐᓇᐅᓕᖅᐱᑕ ᐃᓱᒪᒃᓴᖅᓯᐅᕈᑎᖃᕆᐊᒃᓴᖅ 
ᒪᓕᒐᒃᓴᖅ 19ᒥ? ᐊᐱᕆᔪᒪᕙᕋ ᐅᖃᖅᑎ ᒪᑐᐃᕆᐊᖓᕈᑎᒥᓂ ᐅᖃᐅᓯᒃᓴᖃᖁᓪᓗᒍ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᓕᐊᓇᐃᒍᓱᑦᑎᐊᖅᐳᖓ 
ᐱᕕᒃᓴᖃᖅᑎᑕᐅᔪᓐᓇᕐᓂᓐᓄᑦ ᑲᑎᒪᔨᕋᓛᓄᑦ ᐅᓂᒃᑳᕆᐊᖅᑐᕆᐊᒃᓴᖅ ᒪᓕᒐᒃᓴᖅ 19ᒥ ᐃᓕᔅᓯᓐᓄᑦ 
ᓄᐃᑦᑎᑦᑎᔭᕆᐊᒃᓴᖅ, ᒪᓕᒐᓕᐅᕐᕕᐅᑉ ᐃᓗᐊᓂ ᐱᖁᔭᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᐱᖁᔭᖓ ᐊᑐᕐᓗᒍ. 
ᓯᕗᓪᓕᕐᒥ ᖁᔭᒋᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐱᕕᖃᑦᑎᐊᓚᐅᕐᓂᖏᓐᓄᑦ ᐃᓚᐅᖃᑕᐅᑦᑎᐊᓚᐅᕐᓂᖏᓐᓄᑦ 
ᑖᓐᓇ ᒪᓕᒐᒃᓴᖅ ᐋᖅᑭᒃᓱᖅᐸᓪᓕᐅᓕᖅᑎᓪᓗᒍᑦ. 
 
ᐱᓂᐊᒐᒃᓴᖅ ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᖁᔭᐅᓯᒪᔪᖅ ᐅᓪᓗᒥ ᓇᓗᓇᕈᓐᓃᖅᑎᑦᑎᒋᐊᕈᑕᐅᓇᓱᐊᖅᐳᖅ 
ᐅᕝᕙᓗ ᐅᓪᓗᒥᓯᐅᑎᕈᖅᑎᓐᓂᖅᓴᐅᖁᓪᓗᒋᑦ ᐃᓗᓕᖏᑦ ᐱᖁᔭᐃᑦ ᐃᓗᖏᓐᓂ ᒪᓕᒐᓕᐅᕐᕕᐅᑉ ᐃᓗᐊᓅᖓᔪᑦ. 
ᐱᓪᓗᐊᑕᐅᓂᖏᑦ ᐃᓚᖏᑦ ᐅᖃᐅᓯᕆᒐᓛᒍᒪᕙᒃᑲ. 
 
ᒪᓕᒐᒃᓴᖅ ᐋᖅᑭᒋᐊᖅᓯᕗᖅ Integrity Act ᐃᓗᐊᓃᑦᑐᓂᒃ ᐱᔭᒃᓴᖏᑦ ᑲᒥᓴᓇᐅᔪᑉ 
ᓇᓗᓇᐃᖅᓯᒪᓂᖅᓴᐅᓕᕐᓂᐊᕐᒪᑕ, ᐊᒻᒪᓗ ᓴᐳᒻᒥᔭᐅᓂᖅᓴᐅᖁᓪᓗᒍ ᐃᖅᑲᖅᑐᐃᕕᒃᑎᒍᑦ ᓵᖓᔭᐅᓇᓱᐊᓕᕐᓂᖅᐸᑕ 
ᑖᓐᓇ ᐊᐅᓚᑦᑎᔨᐅᖁᓪᓗᒍ ᑎᒃᑯᐊᖅᑕᐅᓯᒪᔪᖅ ᐱᓂᐊᕐᓂᖃᑦᑎᐊᕋᓱᐊᖅᑎᓪᓗᒍ ᐱᔭᒃᓴᒥᓂ ᐱᓕᕆᐊᖃᖅᑎᓪᓗᒍ 
ᐊᓯᖏᑦᑕᐅᖅ ᐱᖁᔭᐃᑦ ᐊᓯᕈᓘᔭᖏᑦ ᐊᒃᑐᖅᑕᐅᑎᓪᓄᒋᑦ, ᓱᕐᓗ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥ. 
ᒪᓕᒐᓕᐅᖅᑎᑦ ᐃᓚᖏᑦ ᖃᐅᔨᓂᐊᖅᑐᑦ ᑖᓐᓇ ᐅᑎᒨᖓᔪᒥ ᐱᒋᐊᕐᕕᖃᕐᓂᐊᕐᒪᑦ. 
 
ᐃᒃᓯᕙᐅᑖᖅ, ᒪᓕᒐᒃᓴᖅ ᐋᖅᑭᒋᐊᖅᓯᒋᕗᖅ ᑎᑎᕋᑯᓘᔭᖅᓯᒪᓂᐅᔪᓂ ᒪᓕᒐᓕᐅᖅᑎᑦ ᐊᒻᒪᓗ ᐊᖓᔪᖃᐅᑎᑦ 
ᑲᑎᒪᔨᖏᑦᑕ ᒪᓕᒐᖓᓃᑦᑐᓂᒃ. 
 
ᒪᓕᒐᖅ ᐋᖅᑭᒋᐊᖅᑕᐅᓯᒪᔪᖅ ᓇᓕᒧᔾᔫᒥᓕᖅᑎᑕᐅᓇᓱᒃᓯᒪᓪᓗᓂ ᐅᖃᐅᓯᖅᑕᖏᓐᓂᒃ ᓄᓇᕗᒥ ᒪᓕᒐᐅᔫᑉ 
ᐃᓗᐊᓂ ᑎᑎᕋᖅᓯᒪᔪᓂ, ᑖᒃᑯᐊ ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᓂᖏᑦ ᐊᕐᕌᒍᒥ ᐊᑕᐅᓯᕐᒥ ᐃᓛᒃ ᑕᖅᑮᑦ 12-ᓂᑦ 
ᐊᓂᒍᕋᐃᒻᒪᑕ. ᑖᓐᓇ ᐱᖃᕐᑎᑦᑎᓂᐊᖅᑯ ᓵᑕᐅᔪᓐᓇᕐᓂᖓᓄᑦ ᓯᕗᓕᖅᑎᓄᑦ ᒪᓕᒐᓕᐅᕐᕕᒻᒧᑦ 
ᓴᙱᓂᖃᕐᓂᖃᐃᓐᓇᖁᓪᓗᒍ.  
 
ᑖᓐᓇ ᐱᑕᖃᕆᐊᖃᕐᓂᐅᔪᖅ ᓄᑖᒥᑦ ᑲᑎᒪᓂᕐᒥᑦ ᐱᒋᐊᖅᑎᑕᐅᓂᐅᔪᖅ ᑲᒥᓯᓇᒧᑦ, ᐊᕐᕌᒎᑕᒫᑦ 
ᐱᑕᖃᕈᓐᓃᐸᓪᓕᐊᑐᐃᓐᓇᕐᖓᑦ. ᑖᓐᓇ ᐱᖃᕐᑎᑦᑎᓂᖅᓴᐅᓂᐊᖅᑯ ᖃᑦᑏᓐᓇᐅᓂᖅᓴᓂᑦ ᑲᒥᓯᓇᐅᑉ  

ᐅᖃᐅᓯᕐᖓᐅᑎᖏᓐᓂ ᐅᖃᓕᒫᖅᑕᐅᓂᐊᖅᑐᒥᑦ ᒐᕙᒪᒃᑯᑦ ᐊᐅᓚᓂᖓᓂ. ᒪᓕᒐᖅ ᐋᖅᑭᒋᐊᖅᑕᐅᓯᒪᕗᖅ 
ᐱᔪᓐᓇᑎᑦᑎᓂᖅᓴᐅᓂᕐᒥᑦ ᒪᓕᒐᒃᓴᓂᑦ ᐊᖏᖅᑕᐅᒐᓱᐊᕐᓂᖏᓐᓂ. 
 
ᒪᓕᒐᒃᓴᖅ ᐋᖅᑭᒋᐊᖅᑎᑦᑎᒋᕗᖅ ᒪᓕᒐᓕᐅᕐᑎᓄᑦ ᓄᖅᑲᕕᑦᑐᓄᑦ ᑮᓇᐅᔭᖅᑖᕈᑎᔅᓴᖏᓐᓄᑦ ᐱᖁᔭᖅ 
ᒪᓕᑦᑎᐊᕋᓗᐊᕐᒪᖔᑕ ᑲᓇᑕᒥ ᐃᓐᑲᒻ ᑕᒃᓯᓄᑦ ᒪᓕᒐᐅᔪᓂᑦ. ᒪᓕᖓᓕᕐᑎᓄᑦ ᓄᖅᑲᕕᑦᑐᓄᑦ ᑮᓇᐅᔭᖅᑖᕈᑎᔅᓴᓄᑦ 
ᐃᓚᒋᐊᕈᑎᓂᑦ ᒪᓕᒐᖅ ᐊᑕᐅᑦᑎᑯᑦᑕᐅᖅ ᐊᔾᔨᒌᑦᑎᑦᑎᓂᕐᒧᑦ ᑖᒃᑯᓂᖓ ᒪᓕᒐᐅᔫᓐᓂᒃ.  
 
ᓄᖅᑲᐅᑎᕙᒃᑲ ᒪᑐᐃᕈᑎᒋᕋᑖᖅᑕᒃᑲ ᐅᖃᐅᓯᒃᑲ, ᐃᒃᓯᕙᐅᑕᖅ. ᑭᐅᔪᒪᓂᖃᑦᑎᐊᖅᑯᖓ ᐊᐱᖅᑯᑎᐅᓂᐊᖅᑐᓂᑦ 
ᐅᕝᕙᓘᓐᓃᑦ ᐅᖃᐅᓯᐅᔪᓂᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᖅᑕᐅᓂᐊᖅᑐᓂᑦ ᓇᔅᓴᓂᐊᖅᑭᓰ ᐊᐱᖅᓱᖅᑕᐅᕕᒻᒧᑦ? 
 
ᐃᖅᓱᒃᑎ. ᖁᔭᓐᓇᒦᒃ. 
 
ᐅᖃᖅᑎ, ᓇᓗᓇᐃᒃᑭᑦ ᑭᒃᑰᒪᖔᑕ ᐊᐱᖅᓱᖅᑕᐅᓂᐊᖅᑐᑦ ᑎᑎᕋᖅᑕᐅᓂᐊᕐᖓᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑕᓕᖅᐱᓐᓄᑦ ᑎᑎᕋᖅᑎᕗᑦ, ᑯᐊᒃ. 
 
ᐃᒃᓯᕙᐅᑕᖅ: ᑐᙵᓱᒋᑦ ᐊᐱᖅᓱᖅᑕᐅᕕᒻᒧᑦ, ᑯᐊᒃ. ᐅᖃᐅᓯᑐᐃᓐᓇᕐᓂᑦ ᐱᑕᖃᖅᑳ. ᐊᑎᕐᓂᑦ ᐱᓯᒪᙱᓚᖓ 
ᐅᖃᐅᓯᑐᐃᓐᓇᕐᓄᑦ. 
 
ᒪᓕᒐᒃᓴᖅ 19, ᒪᓕᒐᓕᕐᕕᒧᑦ ᒪᓕᒐᐅᔪᓂᑦ ᐋᖅᑮᒋᐊᕐᓂᕐᒥᑦ ᐱᖁᔭᖅ, ᐃᓚᖓ 1. ᑲᑎᒪᑐᐃᓐᓇᕐᑐᑦ ᐊᖏᖅᑳᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 2. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 3. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 4. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᑲᑎᒪᔩᑦ ᓈᒻᒪᓴᖅᑳᑦ ᒪᓕᒐᒃᓴᒧᑦ 19-ᒧᑦ ᐊᑕᐅᑦᑎᐅᑎᓪᓗᒍ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᑲᑎᒪᔩᑦ ᓈᒻᒪᓴᖅᑳᑦ ᒪᓕᒐᒃᓴᖅ 19 ᐊᑐᐃᓐᓇᓕᕐᓂᖓᓄᑦ ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ?  

ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑎᑎᕋᖅᑏ. ᖁᔭᓐᓇᒦᕈᒪᕙᕋ ᑰᐸ. 
 
ᐅᑎᕆᐊᕈᓐᓇᖅᑯᒍᑦ ᓴᖅᑭᑕᐅᓯᒪᔪᓂᑦ ᑎᑎᕋᖅᓯᒪᔪᓂᑦ 100-2(2). ᐊᖓᔪᖅᑳ ᕿᓚᕝᕙᖅ, ᐊᐱᖅᓱᖅᑕᐅᓂᐊᖅᑐᓂᑦ 
ᑕᒪᐅᙵᐅᔾᔨᔪᒪᕖᑦ ᐊᐱᖅᓱᖅᑕᐅᕕᒻᒧᑦ. ᑕᕝᕗᙵᕆᔅᓯ. ᐊᖓᔪᖅᑳ ᕿᓚᕝᕙᖅ, ᓇᓗᓇᐃᒃᑭ ᑭᒃᑰᒻᒪᖔᑕ 
ᐊᐱᖅᓱᖅᑕᐅᓂᐊᖅᑐᑦ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓄᑦ ᑲᓛᒃ, ᐊᐅᓚᑦᑎᔨ. ᓴᐅᒥᓐᓄᑦ, 
ᑐᖏᓕᕋ, ᕆᑦᔅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᙵᓱᒋᑦ ᑲᑎᒪᓂᑦᑎᓐᓄᑦ ᑲᓛᒃ ᐊᒻᒪᓗ ᕆᑦᔅ. ᑲᑎᒪᔩᑦ ᐊᐱᖅᑯᑎᑦᓴᖃᖅᑲᑦ ᓴᖅᑭᖅᑕᐅᓯᒪᔪᖅ 
ᑎᑎᖅᑲᒧᑦ 100 - 2(2): ᓄᓇᕗᑦ ᒐᕙᒪᒃᑯᖏᑕ ᐊᑐᖅᑐᐊᖅᓯᒪᔭᖏᑦ ᐱᖁᑏᑦ. ᐊᐱᖅᑯᑎᑦᓴᖅᑕᖃᖅ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
ᑕᖃᐃᖅᓯᑦᓯᐊᖅᑐᑦᓴᐅᓚᐅᕋᓗᐊᖅᑯᓯ ᐱᓇᓱᐊᕈᓯᐅᑉ ᓄᙳᐊᓂ. ᐊᐱᕆᒍᒪᔪᖓ ᑖᒃᑯᓂᖓ ᐃᓱᓕᒃᓯᒪᔪᓂᑦ 
ᐊᑐᖅᑐᐊᕈᑎᓂᒃ ᑎᑎᕋᖅᓯᒪᔪᖁᑎᓐᓂ. ᐃᓱᓕᑦᓯᒪᕗᑦ 2004ᒥ; ᐊᑐᖅᑐᐊᕈᑎᒧᑦ ᑎᑎᕋᖅᓯᒪᔪᖅ ᑕᑯᑎᑦᑎᕗᖅ 
ᐃᓱᓕᓐᓂᐊᖅᑐᑦ 2004. 
 
ᑕᑯᓐᓇᖅᑕᕋ ᑖᓐᓇ ᑲᖏᖅᖠᓂᕐᒥ, Atchai Ivakittuq Limited 15 ᐊᕐᕌᒍᓄᐊᖓᔪᖅ, $249,000; ᐊᒻᒪᓗ ᐊᓯᐊ 
ᑎᑭᕋᕐᔪᐊᒥ ᐊᕐᕌᒍᓄᑦ ᐊᕙᑎᓄᑦ ᐃᓱᓕᓚᐅᖅᑐᑦ 2004ᒥ $12,784; ᒪᕐᕉᒻᒪᑎᒃ ᑕᐃᒪᐃᑦᑑᒃ ᐃᓱᓕᓐᓂᐊᖅᑑᒃ 
ᐊᒻᒪᓗ ᒪᕐᕈᒃᑲᓐᓃᒃ ᐃᓱᓕᓐᓂᐊᖅᑑᒃ 2005. 
 
ᖃᐅᔨᒍᒪᒐᒪ, ᐃᒃᓯᕙᐅᑖᖅ, ᒥᓂᔅᑕᐅᑉ ᐅᖃᐅᑎᔪᓐᓇᕐᒪᖔᑎᒍᑦ ᖃᓄᐃᑕᐅᓂᐊᕐᒪᖔᑕ ᑳᓐᑐᕌᑦ 
ᐃᓱᓕᓚᐅᖅᑎᓪᓗᒋᑦ ᑖᒃᑯᐊ 2004ᒥ; ᐊᓯᖏᓐᓂᒃ ᐃᓂᑦᓴᓂᒃ ᓇᓂᓯᓐᓂᖅᑭᓰ ᐅᕝᕙᓗ ᖃᓄᐃᓕᖓᓂᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᐲᑕᓴᓐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓐᓂ, ᐊᑐᖅᑐᐊᕈᑎᑦᑎᓐᓂᒃ ᓄᑖᓐᖑᕆᐊᖅᑕᐅᔪᖃᓚᐅᖅᑐᖅ 
ᐊᑯᓂᒃᑲᓐᓂᐅᑎᑕᐅᓕᖅᑐᑎᒃ, ᐊᒻᒪᓗ ᒪᕐᕉᓐᓂ, ᐊᑐᖅᑐᐊᕈᑎᒥᓃᑦ ᐃᓱᓕᑦᑎᑕᐅᓯᒪᔪᑦ ᐅᕝᕙᓗ 
ᓄᑖᓐᖑᕆᐊᖅᑕᐅᓪᓗᑎᒃ ᐊᑯᓂᐅᙱᑦᑐᒧᑦ ᓄᑖᓂᒃ ᐃᓪᓗᓕᐅᖅᓯᒪᓂᖏᓐᓄᑦ ᐊᑐᓕᖅᑕᐅᖔᖅᓯᒪᓂᖏᓐᓄᑦ. 
 
ᐆᑦᑑᑎᒋᓪᓗᒍ, ᒪᕐᕉᓐᓂ ᓄᓇᓕᓐᓂ, ᓲᕐᓗ ᑲᖏᖅᖠᕐᒥ, ᑲᑎᖅᓱᕈᓐᓇᓚᐅᖅᑕᕗᑦ ᐃᓚᖏᑦ ᐊᑐᖅᑐᐊᕈᑎᐅᓯᒪᔪᓂᒃ 
ᓄᑖᖅ ᐋᓐᓂᐊᕐᕖᑦ ᐊᑐᖅᑕᖔᓕᕐᓂᐊᕐᓂᖏᓐᓄᑦ ᐊᒻᒪᓗ ᐊᓯᖏᓐᓂ ᐊᑯᓂᐅᖏᑦᑐᒧᑦ ᐊᑐᖅᑐᐊᕈᑎᓂᒃ 
ᐋᖅᑭᑦᓯᓯᒪᔪᒍᑦ. 
 
ᑲᓛᒃ ᓇᓗᓇᐃᔭᖅᓯᒪᔪᖏᓐᓂᒃ ᐅᖃᖅᑎᓐᓂᐊᖅᑕᕋ ᑐᕌᖓᔪᓂᒃ 2004 ᐊᒻᒪᓗ 2005 ᑕᒻᒪᖅᓯᒪᔪᓂᒃ 
ᑭᐅᑦᑕᕈᐊᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᕆᑦᔅ, ᑭᓯᐊᓂ ᑲᓛᒃ ᐅᖃᐅᓯᖃᕆᐊᕈᓐᓇᖅᑲᑦ 
ᓇᓗᓇᐃᔭᖅᓯᒪᓂᖏᓐᓂᒃ ᑳᓐᑐᕌᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑕᓴᓐ ᐊᐱᕆᒃᑲᓐᓂᖅᑎᒍᓐᓇᖅᑭᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᕈᑎᑦ ᑖᒃᑯᐊᖑᕗᑦ ᑕᑯᓐᓇᑕᒃᑲ; ᐃᓱᓕᓚᐅᖅᑐᑦ 2004ᒥ. ᐊᑕᐅᓯᖅ 
ᑲᖏᖅᖠᓂᕐᒥ ᐊᑐᖅᑐᐊᖅᑕᒥᓂᖅ Ivakittuq Limited. ᐊᐃᑉᐹ ᕼᐊᒻᓚᒃᑯᑦ ᑎᑭᕋᕐᔪᐊᒥ 2004ᓂ. ᖃᐅᔨᒍᒪᔪᖓ 
ᐃᓱᓕᓚᐅᕐᒪᖔᑎᒃ, ᖃᓄᐃᓕᖓᒍᑎᖃᓕᖅᑲᑦ ᒐᕙᒪᒃᑯᑦ ᑖᒃᑯᐊ ᐊᑐᖅᑐᐊᖅᑕᒥᓂᐅᔪᓄᑦ ᑎᑎᕋᕐᕕᖏᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ ᑖᒃᑯᓇᓂ ᓄᓇᓖᓐᓂ ᐃᓪᓗᕐᔪᐊᑦ ᐃᓂᒋᔭᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᕈᑎᒥᓂᖅ ᑎᑭᕋᕐᔪᐊᒥ ᓄᖅᑲᖓᑎᑕᐅᑲᐃᓐᓇᖅᑐᖅ ᐊᒻᒪᓗ 
ᓴᖅᑮᑐᐃᓐᓇᕆᐊᖃᖅᑐᒍᑦ ᑐᒃᓯᕋᐅᒻᒥᒃ ᑐᒃᓯᕋᐅᑎᓕᐅᖁᔨᓗᑕ ᑖᒃᑯᓄᖓ. ᐊᑐᖅᑐᐊᕈᑎ Ivakittuq-ᑯᓐᓄᑦ 
ᐃᓱᓕᓚᐅᖅᑐᖅ 2004, ᖃᐅᔨᒋᐊᕆᐊᖃᕐᓂᐊᖅᑕᕋ ᑭᓯᐊᓂ ᓄᖅᑲᖓᑎᑕᐅᑲᐃᓐᓇᖅᐸᓪᓚᐃᔪᖅ 
ᓄᑖᓐᖑᕆᐊᖅᑕᐅᑐᐃᓐᓇᕆᐊᖃᖅᑐᓂ, ᑭᓯᐊᓂ ᖃᐅᔨᒋᐊᒃᑲᓐᓂᕆᐊᓕᒐ ᐅᕙᑦᓯᐊᕈ ᑭᐅᖔᕐᓂᐊᕐᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ. ᑲᓛᒃ ᑭᐅᔾᔪᑎᓐᓄᑦ. ᐅᑦᔨᕈᓱᖅᑲᐅᒐᒪ ᑕᕝᕙᓂ ᑎᑎᕋᖅᓯᒪᔪᒥᒃ 
ᑕᐃᔭᐅᔪᑦ ᑎᑎᖅᑲᐃᑦ, ᐊᓯᖏᑕᖃᕐᒪᑦ ᐊᑐᖅᑐᐊᕈᑎᓂᑦ ᐅᖃᖅᓯᒪᓪᓗᑎᑦ ᑎᑎᖅᑲᒃ 3ᒥ ᐊᒻᒪᓗ ᑎᑎᖅᑲᖅ 2ᒥ 
ᐊᑐᖅᑐᐊᕈᑏᑦ ᓄᖅᑲᖓᑎᑕᐅᔪᑦ. ᑖᒃᑯᓄᖓ ᐊᑐᖅᑐᐊᕈᑎᓄᑦ ᑎᑎᖅᑲᖁᑎᖃᓐᖏᓚᑎᑦ. 
ᓇᓗᓇᐃᖅᓯᓯᒪᖏᓐᓂᖓᓄᑦ ᑭᓇᑐᐃᓐᓇᖅ ᐅᖃᓕᒫᖅᑐᖅ ᑖᒃᑯᓂᖓ ᐅᓂᒃᑳᓂᒃ ᑖᒃᑯᐊ ᐊᑐᖅᑐᐊᕈᑏᑦ 
ᐃᓱᓕᒃᓯᒪᔪᑦ ᐊᕐᕌᓂᓂᒃ ᐊᒻᒪᓗ ᐊᓯᖏᓐᓂᒃ ᐃᒡᓗᖁᑎᖃᖅᑐᓯ ᓇᒥᑭᐊᖅ ᓄᓇᓕᓐᓂ. 
 
ᐃᓱᒪᒐᔭᕋᒪ, ᐃᒃᓯᕙᐅᑖᖅ, ᓯᕗᓂᑦᑎᓐᓂ ᑖᓐᓇ ᐊᑐᖅᑐᐊᕈᑎᒧᑦ ᐅᓂᒃᑳᖅᑕᖃᒃᑲᓐᓂᕆᐊᖃᕐᒪᑦ 
ᓇᓗᓇᐃᖅᓯᒪᓂᖅᓴᐅᓗᓂᓗ ᐊᒻᒪᓗ ᑐᑭᓯᓇᖅᑐᒥᑦ ᐊᑐᖅᑐᐊᕈᑎᓄᑦ ᐃᓱᓕᒃᓯᒪᔪᓄᑦ ᐊᕐᕌᒍᐃᑦ ᐃᓚᖏᓐᓂ. 
ᓇᓗᓇᐃᕆᐊᓖᑦ ᒐᕙᒪᒃᑯᑦ ᐸᕐᓇᒍᑎᖏᓐᓂᑦ ᐊᒻᒪᓗ ᖃᓄᐃᓕᐅᕈᑎᖃᒻᒪᖔᑕ ᑖᒃᑯᓂᖓ ᐊᑐᖅᑐᐊᒐᓂᑦ. 
ᑲᔪᓯᒋᐊᒃᑲᓐᓂᖅᑎᑕᐅᓇᓱᐊᖅᐹᑦ ᐅᕝᕙᓘᓐᓃᑦ ᓄᖅᑲᖓᑎᑕᐅᒻᒪᖔᑕ, ᐊᒻᒪᓗ ᐊᓯᖏᑎᒍᑦ. 
 
ᐅᖃᕈᒪᓪᓗᖓᓗ, ᐃᒃᓯᕙᐅᑖᖅ, ᓯᕗᓂᒃᑎᓐᓂ ᐅᓂᒃᑳᓂᒃ ᐱᑕᖃᑦᑎᑦᑎᓕᕈᕕᑦ ᐅᖃᐅᓯᖃᖅᑎᓪᓗᒋᑦ 
ᐊᑐᖅᑐᐊᓂᕐᒧᑦ ᐱᖁᑎᒋᔭᐅᔪᓄᑦ ᐱᖃᖅᑐᒥᒃ. ᓇᓗᓇᐃᖅᓯᓗᐊᖏᑎᐊᖅᑐᖅ ᐅᕙᑦᑎᓐᓄᑦ, ᐅᖃᐅᔾᔨᑐᐃᓐᓇᖅᑐᖅ 
ᑭᓇᐅᒻᒪᖔᖅ ᐱᖁᑎᖃᖅᑐᖅ. 
 
ᐊᓯᐊᓂᒃᑕᐅᖅ ᑕᑯᔪᒪᓪᓗᖓ ᓇᓗᓇᐃᖅᓯᒍᑎᐅᔪᒥᒃ ᐊᑐᖅᑐᐊᖅᑕᐅᔪᖅ ᐃᓂᒋᔭᖅ ᑭᓲᒻᒪᖔᖅ ᐅᕝᕙᓘᓐᓃᑦ 
ᐊᓯᐊᓅᖓᑉᐸᑦ ᐃᓪᓗᒧᑦ, ᐊᒻᒪᓗ ᐃᓚᖏᑦ ᓇᓗᓇᐃᖅᓯᔾᔪᑎᐅᔪᑦ ᑭᓱᒨᒻᒪᖔᖅ, ᐊᒻᒪᓗ ᐊᓯᐊᓂᑦᑕᐅᖅ 
ᑎᑎᕋᖅᕕᑯᑖᒥ ᓇᓗᓇᐃᖅᓯᒍᓐᓇᖅᑲᑕ ᑖᓐᓇ P-3-ᖑᒻᒪᖔᖅ ᐊᑐᖅᑐᐊᕈᑎ ᐅᕝᕙᓘᓐᓃᑦ ᐊᓯᐊ ᐊᑐᖅᑐᐊᕐᓂᖅ.  

ᑐᑭᓯᓇᖅᑎᑦᑎᒐᔭᕐᒥᔪᖅ.  ᒪᓕᒐᓕᐅᖅᑎᐅᓪᓗᑕ ᐊᐱᕆᖃᑦᑕᖅᑐᒍᑦ ᑖᒃᑯᓂᖓ ᐊᐱᖅᑯᑎᓂᒃ, ᐃᓱᒪᓇᖃᑦᑕᖅᑐᑦ 
ᖃᐅᔨᓴᖅᑎᐅᔮᖅᑐᑕ ᐅᕙᓂ ᑐᑭᓯᓇᓱᐊᖅᑐᑕ. 
 
ᖃᐅᔨᒪᔪᖓ ᐅᓇ ᑕᖅᑳᓂᒥᐅᓄᐊᖅᑕᐅᑉᐸᑦ ᑕᖅᑳᓂᒥᐅᑦ ᐊᐱᖅᑯᑎᒃᓴᖃᕈᓐᓇᖅᑎᑕᐅᕙᓐᖏᒻᒪᑕ ᒐᕙᒪᒃᑯᓐᓂᑦ 
ᑐᑭᓯᒋᐊᕈᑎᓄᑦ. ᑎᑎᖅᑲᐃᑦ ᑐᑭᓯᓇᕐᓂᖅᓴᐅᔪᓐᓇᖅᐸᑕ ᐊᒻᒪᓗ ᑐᑭᓯᒋᐊᕈᑎᓂᒃ ᐃᓗᓕᖃᕐᓂᖅᓴᐅᓪᓗᓂ  
ᐱᑕᖃᕋᔭᖅᑎᓪᓗᒍ ᑐᑭᓯᓇᑦᑎᐊᖅᑐᓂᒃ ᑐᑭᓯᒋᐊᕈᑎᓂᒃ ᐃᓄᓐᓄᑦ ᐊᒻᒪᓗ ᐊᓯᖏᓐᓄᑦ ᑐᓴᕈᒪᔪᓄᑦ 
ᐊᑐᖅᑐᐊᕐᓂᕐᒧᑦ ᐱᓕᕆᕕᐅᔪᓄᑦ ᐃᓂᐅᔪᓂᒃ ᐊᑦᔨᒌᖏᑦᑐᓂᒃ ᓄᓇᓕᓐᓂ. 
 
ᓴᙱᓈᕐᓗᒍ ᐊᑐᓕᖁᔨᕗᖓ ᓴᖅᑮᓯᒍᑦᓯ ᐊᑐᖅᑐᐊᕈᒻᒥᒃ ᐊᕐᕌᒍ ᑖᓐᓇ ᐅᓂᒃᑳᖓ ᓇᓗᓇᐃᖅᑎᖅᓯᒪᓂᖅᓴᐅᓗᓂ 
ᐅᕙᑦᑎᓐᓄᒃ ᐊᐱᖅᑯᑎᖃᖃᑦᑕᓂᐊᖏᓇᑦᑕ ᑕᒪᒃᑯᓂᖓᕈᓘᔭᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔮᕆᖏᑎᐊᖅᑐᒍᑦ ᑐᓂᓯᓇᓱᐊᖅᑐᑕ ᑐᑭᓯᒋᐊᕈᑎᓂᒃ 
ᐊᑕᖐᔫᔮᖏᑦᑐᒥᒃ. ᑭᓯᐊᓂᓕ, ᑕᐃᒪᐃᓕᓚᐅᖅᑎᓪᓗᖓ, ᓯᕗᓪᓕᖅᐹᒥ ᑖᓐᓇ ᑐᓂᔭᐅᑎᓪᓗᒍ ᑲᑎᒪᔨᑐᐃᓐᓇᕐᓄᑦ 
ᐅᖃᖃᑎᒌᓐᓂᕐᒧᑦ, ᖃᐃᔨᒪᓚᐅᖅᑐᒍᑦ ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐅᕙᓂ ᑐᑭᓯᒋᐊᕈᑎᒥᒃ 
ᐊᐱᖅᑯᑎᐅᓂᐊᖅᑐᒥᒃ ᑭᓯᐊᓂᓕ ᑕᐃᒪᐃᒃᑐᓂᒃ ᐱᓕᕆᓚᐅᖅᓯᒪᖏᓐᓂᑯᒧᑦ ᐱᒡᒐᓇᓚᐅᕐᒪᑦ ᖃᓄᐃᑦᑐᓂᒃ 
ᐊᐱᖅᑯᑎᐅᔪᖃᕐᓂᐊᕐᒪᖔᖅ. ᐊᒻᒪᑕᐅᖅ, ᐃᓚᖏᑦ ᑐᑭᓯᒋᐊᕈᑎᑦ ᖃᐃᑕᐅᓯᒪᔪᑦ ᐊᑐᖅᑕᐅᓯᒪᔪᑦ ᐱᓕᕆᕕᒃᑯᓐᓂᑦ. 
ᒫᓐᓇᐅᔪᕐᓕ ᐃᓕᓐᓂᐊᕐᕈᑎᑐᐃᓐᓇᐅᔮᕐᒪᑦ ᐅᕙᑦᑎᓐᓄᑦ ᑕᕝᕙᓃᑦᑐᒍᑦ ᐊᐱᖅᓱᖅᑕᐅᕕᒻᒥ. ᕿᒥᕐᕈᓂᐊᖅᑯᒍᑦ 
ᐋᖅᑭᒋᐊᖅᓯᓂᕐᒥᒃ ᐅᓂᒃᑳᖃᑦᑕᓂᑦᑎᓐᓄᑦ ᓯᕗᓂᒃᑎᓐᓂ ᐊᒻᒪᓗᑕᐅᖅ ᑲᑎᒪᔩᑦ ᐃᑲᔪᕐᓂᖏᓐᓄᑦ. 
 
ᑕᐃᒪᓗ ᐃᒃᓯᕙᐅᑖᖅ, ᐅᓇ ᑐᓂᔭᐅᒻᒪᑦ ᑲᑎᒪᔩᑦ ᑲᑎᒪᑐᐃᓐᓇᑦᑎᓪᓗᒋᑦ ᖃᐅᔨᒪᖏᑎᐊᖅᑐᑕ ᖃᓄᐃᑦᑐᓂᒃ 
ᐊᐱᖅᑯᑎᑕᖃᕐᓂᐊᕐᒪᖔᖅ ᖃᐅᔨᒪᓚᐅᖅᑐᒍ ᐊᐱᖅᑯᑎᑕᖃᕐᓂᐊᕐᒪᑦ ᑐᑭᓯᒋᐊᕈᑎᓄᑦ ᐊᐱᖅᑯᑎᒋᔭᐅᓯᒪᖏᑦᑐᓄᑦ 
ᐅᕙᓂ, ᑐᓴᖅᑎᑦᑎᔭᕆᐊᖃᓕᕐᓗᑕᓗ ᒪᓕᒐᓕᐅᖅᑎᓂᒃ ᑐᓴᐅᒪᖏᑕᖏᓐᓄᑦ. ᓈᒻᒪᑦᑎᐊᖁᓪᓗᒍ, ᐃᒃᓯᕙᐅᑖᖅ 
ᐅᖃᖅᑕᐅᓯᒪᓂᐊᖅᐳᖅ ᑎᑎᕋᖅᓯᒪᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐲᑖᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ ᐅᖃᐅᓯᕆᔭᓐᓄᑦ. ᐊᖏᖃᑎᒋᓪᓗᒍ ᐊᖓᔪᖅᑳ, 
ᓯᕗᓪᓕᖅᐹᖑᒻᒪᑦ ᑖᔅᓱᒧᖓ, ᐊᒻᒪᓗ ᓯᕗᓪᓕᖅᐹᕆᓪᓗᑎᒍᑦᑕᐅᖅ. ᖃᐅᔨᒪᓪᓚᕆᖏᑦᑐᖓ ᖃᓄᐃᑐᒥᒃ ᐊᑐᕐᒪᖔᑕ 
ᐋᖅᑭᒃᓯᒪᓂᐅᔪᒥᒃ. ᓇᓗᖏᓚᖓᓕ ᐱᑕᖃᑦᑐᖅᓴᐅᔪᖅ ᐊᑐᖅᑕᐅᕙᑦᑐᓂᒃ ᑲᓇᑕᒥ ᑕᑯᓇᒍᓐᓇᖅᑕᖓᓂᒃ 
ᐃᑲᔫᑕᑎᒋᓂᐊᖅᑕᒥᓂᒃ ᐅᓂᒃᑳᖃᖅᑎᓪᓗᒍ. ᓂᕆᐅᑦᑎᐊᖅᐳᖓ ᑭᖑᓪᓕᕐᒥᒃ ᐅᓂᒃᑳᖃᓕᕈᕕᑦ 
ᓇᓗᓇᐃᖅᓯᒪᓂᖅᓴᐅᓛᕐᒪᑦ. 
 
ᐊᐱᕆᔭᐅᖃᑦᑕᖅᓯᒪᓕᕋᒪ, ᐃᓄᓐᓄᑦ ᖃᕋᓴᐅᔭᖅᑎᒍᑦ ᑎᑎᕋᕐᕕᐅᓪᓗᖓ ᐅᖄᓚᕕᐅᖃᑦᑕᖅᑐᖓᓗ ᐊᒻᒪᓗ 
ᑕᖅᑳᓂᑐᐃᓐᓇᖅ ᓄᖅᑲᖅᑎᑕᐅᖃᑦᑕᖅᓯᒪᓕᖅᑐᖓ ᐅᖃᐅᔾᔭᐅᓪᓗᖓ ᑕᑯᔪᒥᓂᐅᓇᕋᖅᑐᑎᑦ ᑕᒪᑐᒥᓐᖓ ᑏᕖᒃᑯᑦ.  
ᓄᓇᕘᒥᐅᑕᐃᑦ ᑕᑯᔪᒪᓂᖃᒻᒪᕆᑦᑐᐃᑦ ᐊᑐᖅᑐᐊᕐᓂᕐᒥᒃ ᒐᕙᒪᒃᑯᑎᒍᑦ. ᐃᓄᐃᑦ ᐊᒥᓱᑦ ᐊᑐᖅᑐᐊᕈᑎᓂᒃ 
ᖃᐅᔨᒪᓇᓱᒍᓐᓇᖅᐸᓪᓚᙱᒻᒪᑕ. ᖃᐅᔨᒐᐃᒻᒪᑕ 59-ᖑᔪᑦ ᐅᕝᕙᓘᓐᓃᑦ 60-ᐅᔪᑦ ᐊᑐᖅᑐᐊᖅᑕᑦ ᐊᒻᒪᓗ $82-
ᒥᓕᐊᖑᒻᒪᑕ ᐊᑭᖓᑕ ᐊᑐᖅᑐᐊᕈᑏᑦ, ᑕᒪᒃᑯᐊ ᐊᒥᓲᓂᖏᑦ ᑮᓇᐅᔭᑦ ᐊᑐᖅᑕᐅᖃᑦᑕᕆᐊᓖᑦ ᖃᐅᔨᔭᐅᒐᐃᒻᒪᑕ 
ᐃᓄᓐᓄᑦ ᐅᔾᔨᖅᓱᑦᑎᐊᕐᓂᖅᓴᐅᕙᒻᒪᑕ ᐊᒻᒪᓗ ᖃᐅᔨᔪᒪᓂᖃᖅᑐᒻᒪᕆᐅᕙᑦᑐᑎᑦ ᑕᒪᒃᑯᓂᖓ. 

ᖃᐅᔨᒪᔪᖓ ᓄᓇᕘᒥᐅᑕᐃᑦ ᐱᔪᒪᓂᖃᑦᑎᐊᕐᒪᑕ. ᓇᓗᓇᐃᔭᐃᕕᐅᒃᑲᓐᓂᖃᑦᑕᕈᒪᓲᖑᒻᒪᑕ. ᓄᓇᕗᑦ 
ᒐᕙᒪᒃᑯᖏᓐᓂᒃ ᐃᑲᔪᖅᓱᕐᒪᑕ ᐊᒻᒪᓗ ᒪᓕᒐᓕᐅᖅᑎᓕᒫᓂᒃ ᒪᓕᒐᓕᐅᕐᕕᒻᒥ ᓴᖅᑭᔮᖅᑎᑦᑎᓂᖅᓴᐅᖁᔨᕙᒻᒪᑕ 
ᐅᓐᓂᕐᓗᒍᑕᐅᔾᔫᒥᖁᔨᕙᑦᑐᑎᑦ, ᓱᖅᑯᐃᕐᓇᑦᑎᐊᖁᔨᓪᓗᑎᑦ ᐊᒻᒪᓗ ᓵᑕᐅᓯᒪᔪᓐᓇᖁᔨᓪᓗᑎᑦ. ᑕᒪᒃᑯᓂᖓ 
ᐊᒃᓱᕉᑎᒋᓗᒋᑦᑖᒃᓱᒥ ᐱᓇᓱᐊᕐᓂᖅᓴᐅᖃᑦᑕᕆᐊᖃᕋᓗᐊᖅᑐᒍᑦ. 
 
ᑕᒪᓐᓇ ᐊᐅᓚᓂᕆᔭᖓᑦ ᒫᓐᓇᐅᔪᑦ ᐱᕚᓪᓕᕈᑎᑦᑎᐊᕙᐅᒻᒪᑦ ᐱᒋᐊᕐᕕᑦᑎᐊᕙᐅᓪᓗᓂᓗ ᑕᒪᔅᓱᒧᖓ 
ᖃᓄᐃᓕᐅᕋᓱᐊᖅᑕᑎᓐᓄᑦ ᐊᒻᒪᓗ ᐅᐱᒋᕙᕋ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᐱᓇᓱᐊᑦᑎᐊᕐᓂᕆᓕᖅᑕᖓᓄᑦ 
ᑕᒪᔅᓱᒥᖓ. ᖃᐅᔨᒪᔪᖓ ᐱᔭᕆᐊᑭᑦᑑᙱᒻᒪᑦ. ᖃᐅᔨᒪᑦᑎᐊᕆᕗᖓᓗ ᑲᑎᒪᓕᕐᒥᒍᑦᑕ, ᖃᐅᔨᒪᙱᒃᑲᓗᐊᖅᑐᖓ 
ᐱᔭᕆᐊᑭᓐᓂᖅᓴᐅᒐᔭᕐᒪᖔᖅ, ᑭᓯᐊᓂᓕ ᐅᐸᓗᖓᐃᖅᓯᒪᓂᖅᓴᐅᓂᐊᕋᕕᑦ, ᐅᕙᒍᑦᑕᐅᖅ. 
ᐃᓕᓐᓂᐊᒃᑲᓐᓂᕆᐊᖃᕋᔭᑦᑕ ᐊᑐᖅᑐᐊᕐᓂᕐᒥᒃ ᐊᒻᒪᓗ ᐊᑐᖅᑐᐊᕐᓂᐅᔪᖅ ᐱᖁᑎᓂᒃ ᓯᕗᓂᒃᓴᑦᑎᓐᓂᑦ ᓄᓇᕗᑦ 
ᒐᕙᒪᒃᑯᓐᓄᑦ ᐱᒻᒪᕆᐊᓘᙳᓱᒻᒪᑦ ᐱᔨᑦᑎᕋᐃᓐᓇᕐᓂᑦᑎᓐᓂᒃ ᐃᓄᓐᓂᒃ. 
 
ᐊᑐᖅᑐᐊᕈᑎᓂᒃ ᐊᑎᓕᐅᑐᐃᓐᓇᖃᑦᑕᕆᐊᖃᙱᒃᑲᓗᐊᕋᑦᑕ ᐊᒻᒪᓗ ᐊᑭᓕᐅᑎᖃᓗᐊᑐᐃᓐᓇᕆᐊᖃᕋᑕᓗ ᐊᒻᒪᓗ 
ᑮᓇᐅᔭᖁᑎᕗᑦ ᐊᒥᒐᖅᓯᓗᐊᖅᓯᒪᕗᑦ, ᐊᑎᓕᐅᑐᐃᓐᓇᖃᑦᑕᕈᑦᑕ ᐊᑐᖅᑐᐊᕈᑎᓂᒃ ᐊᑯᓂᐅᔪᖅ 
ᐊᑐᖅᑐᐊᖅᑕᐅᓂᐅᓴᔪᓂᒃ ᐊᒻᒪᓗ ᑕᒪᓐᓇ ᒪᑭᒪᔾᔪᑎᒃᓴᑦᑎᐊᕙᐅᒍᓐᓇᕋᔭᙱᒻᒪᑦ ᐅᕙᑦᑎᓐᓄᑦ. ᑮᓇᐅᔭᓂᒃ 
ᓄᖑᓴᐃᑐᐃᓐᓇᕋᑦᑕ ᒐᕙᒪᒃᑯᑦ ᐃᓚᖓᓄᑦ ᐊᑐᖅᑕᒃᓴᖏᓐᓂᒃ ᐊᑑᑎᖃᑦᑎᐊᖅᑐᒻᒪᕆᐅᔪᓐᓇᖅᑐᓂᒃ ᐊᓯᖏᓐᓄᑦ 
ᐱᓕᕆᐊᓄᑦ ᐊᒻᒪᓗ ᐱᔨᑦᑎᕋᕈᑎᓄᑦ ᐃᓄᓐᓄᑦ ᐱᔨᑦᑎᕆᐊᖃᖅᑕᑎᓐᓄᑦ. 
 
ᑕᒪᓐᓇ ᐊᐅᓚᓂᕆᔭᒐᔭᖅᑕᖓᑦ ᐱᐅᔪᖅ ᐊᒻᒪᓗ ᑭᖑᓪᓕᕐᒥᒃ ᓇᓗᓇᐃᔭᖅᓯᒪᔪᓂᒃ ᐅᓂᒃᑳᓕᐊᓂᒃ ᐊᑐᖅᑐᐊᕈᑎᓄᑦ 
ᐅᖃᓕᒫᓛᓕᕐᒥᒍᑦᑕ ᓂᕆᐅᒋᑦᑎᐊᖅᑕᒃᑲ. ᖃᐅᔨᒪᔪᖓ ᐊᔾᔨᒌᙱᑦᑐᑦ ᑲᑎᒪᔨᕋᓛᖑᔪᑦ ᑕᒪᓐᓇ 
ᐱᒻᒪᕆᐊᓘᑎᑕᐅᓗᓂ ᕿᒥᕐᕈᔭᐅᒐᔭᓕᕐᒪᑦ ᑕᒪᓐᓇ ᐊᐅᓚᓂᕆᔭᖓᑕ ᐃᓚᖓᑦ ᐱᔭᕇᖅᑕᐅᓯᒪᓕᖅᐸᑦ. ᖁᔭᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓇᒦᒃ, ᐃᒃᓯᕙᐅᑕᖅ. ᐱᓇᓱᐊᕈᓯᐅᓚᐅᖅᑐᒥᖃᐃ ᓄᖅᑲᕈᑎᒋᓗᒋᑦ ᐅᖃᐅᓯᕆᔪᔭᒃᑲ 
ᑕᒪᔅᓱᒥᖓ ᐃᓕᓐᓂᐊᕐᓂᕐᒧᑦ ᐊᐅᓚᓂᐅᔪᓂᒃ, ᐃᓚᒋᐊᖅᓯᒃᑲᓐᓂᕈᒪᒋᓪᓗᖓ ᑭᖑᓪᓕᕐᒥᐅᒐᔭᓕᖅᑐᑦ 
ᑲᑎᒪᑐᐃᓐᓇᖅᑎᓪᓗᒋᑦ ᓵᖓᓐᓅᕐᒥᒍᑦᑕ, ᐱᓇᓱᐊᕐᓂᖅᓴᐅᑦᑎᐊᕋᔭᓕᖅᑐᒍᑦ ᓇᓗᓇᐃᔭᑦᑎᐊᖅᓯᒪᓗᒋᓪᓗ ᐊᒻᒪᓗ 
ᑐᑭᖏᓐᓂᒃ ᐃᓄᒃᑎᑑᖅᓯᒪᔪᓂᓪᓗ ᐊᑐᐃᓐᓇᖃᐅᕐᓗᑕ ᐊᒻᒪᓗ ᑐᑭᓕᐅᕐᓗᒋᑦ ᑕᒪᒃᑯᐊ ᐊᑐᖅᑐᐊᕈᑎᓄᑦ ᑐᕌᖓᔪᑦ 
ᑭᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᙱᑦᑐᑦ. ᑕᒪᓐᓇ ᑐᕌᖓᓂᖃᕋᔭᖅᑐᖅ ᐱᓗᐊᖅᑐᒥᒃ ᑕᒪᒃᑯᓄᖓ ᐅᕝᕙᓘᓐᓃᑦ 
ᑐᑭᓯᒋᐊᕈᑎᐅᔪᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᙱᑦᑐᑦ ᐅᕝᕙᓘᓐᓃᑦ ᐃᓚᖏᓐᓂᒃ ᑕᑯᔭᐅᔭᕆᐊᖃᙱᑐᐊᕈᑎᑦ 
ᑕᑯᔭᐅᑎᑦᑕᐃᓕᒪᓂᖅᓴᕆᒐᔭᖅᑕᕗᑦ ᐊᒻᒪᓗ ᐅᐸᓗᖓᐃᖅᓯᒪᑦᑎᐊᕐᓂᖅᓴᐅᒐᔭᓕᖅᑐᑕ ᓇᓗᓇᐃᔭᐃᓯᒪᑦᑎᐊᕐᓗᑕ 
ᑲᑎᒪᑎᓪᓗᒋᑦ ᒪᓕᒐᓕᐅᕐᕕᒻᒥᒃ ᓵᖓᓐᓅᒃᑲᓐᓂᕆᐊᖃᓕᕐᒥᒍᑦᑕ ᑲᑎᒪᓂᖃᑐᐃᓐᓇᖅᑎᓪᓗᒋᑦ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐲᑕᓴᓐ. ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ ᐊᕐᕕᐊᓂ ᐅᐊᓕᓂᕐᒥᓗ ᐱᔨᑦᑎᕋᖅᑎᖏᑦ ᐃᓄᓐᓄᑦ 
ᑮᓇᐅᔭᓕᕆᔨᒃᑯᑦ. ᑭᓲᒻᒪᑦ? ᐊᑭᓕᒃᓴᖃᖅᑐᕐᔫᔮᕐᒪᑕ ᐊᒻᒪᓗ ᖃᐅᒪᙱᑦᑐᖓ ᓇᓕᐊᑦ ᑲᒻᐸᓂᐅᔪᖅ ᐅᕝᕙᓘᓐᓃᑦ 
ᐱᔨᑦᑎᕋᖅᑎᐅᒻᒪᖔᑕ. ᑕᒪᓐᓇ ᓱᖅᑯᐃᓇᖅᓯᑎᒋᐊᕈᓐᓇᖅᐱᓯᐅᒃ? 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᐃᒡᓗᒨᙱᑦᑐᖅ, ᐱᔨᑦᑎᕋᕐᓂᐅᕙᑦᑐᒧᑦ ᑖᒃᑯᐊ 
ᐱᔨᑦᑎᕋᖅᑐ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓚᕋᓚᒃ. 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᐊᑭᑐᔪᒻᒪᕆᐊᓘᒻᒪᑦ. 10-ᖑᕙᓪᓚᐃᒻᒪᑕ 12-ᓘᓐᓃᑦ ᐊᒻᒪᓗ 
ᐃᓱᓕᕝᕕᖃᕋᔭᖅᑐᓂ 2004-2005-ᖑᓕᖅᐸᑦ. ᐊᒻᒪᓗ ᑳᓐᑐᕌᒃᑦ-ᑕᖃᕆᓪᓗᓂ ᐃᓱᓕᕝᕕᖃᕋᔭᖅᑐᑦ 2005-2006-
ᖑᓕᖅᐸᑦ.  
 
ᖃᐅᔨᒪᔪᖓ ᓇᒻᒥᓂᖁᑎᒋᔭᐅᔪᑦ ᓄᓇᕘᒥ ᐃᒡᓗᖁᑎᖏᓐᓂᒃ ᐊᑐᖅᑐᐊᖅᑎᑦᑎᒍᒪᐅᕐᖓᑕ ᒐᕙᒪᒃᑯᓐᓄᑦ, ᓱᖃᐃᒻᒪ 
ᑕᐃᑰᓇ ᑐᒃᓯᕋᐅᑎᑦ ᐊᑭᑦᑐᕋᐅᑎᑎᑕᐅᓂᖏᑎᒍᑦ ᐱᓯᒪᖕᒪᑦ ᐱᔪᒪᔪᓂᒡᓗ ᑐᒃᓯᕋᐅᑎᖃᖅᑎᑦᑎᓂᒃᑯᑦ ᑕᖃᐅᖓ 
ᐃᓄᖕᓄᑦ ᓴᖅᑭᔮᖅᑐᓂ ᑕᐃᑯᓇᓚᐅᖏᓐᓂᖓᓄᑦ ᐊᒻᒪᓗ ᑕᐃᒃᑯᓄᖓ ᑲᒻᐸᓂᐅᔪᓄᑦ ᑐᓂᔭᐅᓚᐅᕐᓂᖓᓄᑦ, 
ᐊᓯᖏᓐᓂᒃ ᑲᒻᐸᓂᐅᔪᓂᒃ ᐱᔪᒪᔪᖃᖅᑐᒃᓴᐅᓚᐅᕐᒥᔪᒐᓗᐊᖅ. 
 
ᐅᓄᕐᒪᑕ ᑮᓇᐅᔭᓂᒃ ᐱᕈᖅᑎᑦᑎᔪᒪᔪᑦ ᖁᕕᐊᓲᑎᖃᓗᐊᖏᑦᑐᑦ ᑕᐃᒃᑯᓂᖓ ᐃᒡᓗᓂ ᐊᑐᖅᑐᐊᖅᑕᐅᑎᑦᑎᓂᕐᓂᑦ 
ᓄᑖᖑᕆᐊᖅᑎᑕᐅᑐᐃᓐᓇᓚᐅᖅᑐᓂᒃ ᑕᖃᐅᖓ ᑭᓇᑐᐃᓐᓇᓕᒫᒧᑦ ᐱᓇᓱᐊᖅᑕᐅᔪᓐᓇᕐᓗᑎᒃ 
ᐊᑭᑦᑐᕋᐅᑕᐅᓚᖅᑎᓐᓇᒋᑦ. ᑕᐃᒃᑯᓄᖓ ᐊᑐᖅᑐᐊᕐᓂᕐᓄᑦ ᐃᓱᓕᑦᑎᓂᐅᓴᓕᖅᑐᓄᑦ ᑕᖃᐅᖓ ᒪᑐᐃᖓᓗᒍ 
ᐱᔪᒃᓴᑐᐃᓐᓇᐅᓕᖅᑑᒍᓗᐊᑦ ᑖᒃᑯᐊᓴᐃᓐᓇᖅ ᓄᑖᖑᕆᐊᖅᑕᐅᑐᐃᓐᓇᖏᓪᓗᑎᒃ. ᐃᓄᖕᓂᒃ ᑕᒪᒃᑯᓂᖓ 
ᐱᓇᓱᐊᖃᑕᐅᔪᒪᔪᓂᒃ ᐱᑕᖃᖅᑐᖅ ᐊᒻᒪᓗ ᐱᓯᓂᓯᓕᕆᔨᐅᔪᑦ ᐊᒥᓱᑲᓪᓚᐃᑦ ᑕᖃᑲᐅᒋᓪᓗᑎᒃ. 
 
ᖃᑦᑏᓐᓇᐅᖕᒪᑕ ᐱᓕᕆᕕᒃ ᐱᓯᓂᓯᐅᔪᑦ ᐊᒻᒪᓗ ᑕᖃᐅᖓ ᑲᓇᑕᓕᒫᒧᑦ ᓯᓚᑖᓄᓪᓗ ᐱᓕᕆᔨᐅᒐᑎᒃ. ᒪᓐᓇᒧᑦ, 
ᑕᐃᒃᑯᐊ 2004ᒥ ᐃᓱᓕᒍᔾᔨᓚᐅᖅᑐᑦ, ᓱᓕᒃᑲᓐᓂᖅᑕᐅᑐᐃᓐᓇᖁᓚᐅᕐᒪᑕ ᓄᑖᖑᕆᐊᖅᑕᐅᓪᓗᑎᒡᓘᓐᓃᑦ ᑕᖃᐅᖓ 
ᒪᑐᐃᖅᑕᐅᓚᕐᓇᑎᒃ. ᖃᓄᖅ ᒪᓐᓇ ᐱᔪᖅ. ᐃᓄᐃᑦ ᑕᖃᑲ ᐱᕕᒃᓴᒥᓂᒃ ᐅᑕᖅᑭᔪᑦ ᑮᓇᐅᔭᓕᐅᕈᑎᒃᓴᖏᓐᓂ. 
 
ᐊᖓᔪᖄᖑᔪᖅ ᐊᐱᕈᔪᒪᕙᕋ ᖃᓄᖅ ᑕᒪᒃᑯᐊ ᑲᒪᒋᔭᐅᓲᖑᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᐊᖏᕈᑎᕐᖓᐅᑎᐅᔪᒥᒃ ᐱᑕᖃᓲᖅ 
ᐊᒻᒪᓗ ᑭᖑᓂᐊᒍᑦ ᐅᖃᐅᓯᖅᑕᖃᕆᓪᓗᓂ ᐊᑐᖅᑐᐊᖅᑕᐅᓂᖓ ᐃᓱᓕᑉᐸᑦ ᓱᓕᒃᑲᓐᓂᖅ ᐊᕐᕌᒍᒃᑲᓐᓂᕐᒧᑦ 
ᒪᕐᕉᖕᓄᓪᓘᓐᓃᑦ ᐃᓚᒋᐊᖅᑕᐅᔪᓐᓇᕐᓂᖓᓂᒃ. 
 
ᐊᖏᕈᑎᓂ ᐃᓗᐊᓃᑦᑐᖃᓲᖑᖕᒪᑦ ᐊᖏᕈᑎ ᐃᓱᓕᑎᓪᓗᒍ ᐊᑐᖅᑕᐅᔪᓐᓇᖅᑐᓂᒃ. ᐃᓚᖏᓐᓂ ᑲᒻᐸᓂᐅᔪᓂᒃ, 
ᐃᓱᓕᔾᔪᔾᔨᔭᕌᖓᑕ, ᓄᖃᖅᑎᑕᐅᓲᖑᕗᖅ ᐊᒻᒪᓗ ᑕᖃᐅᖓ ᐱᔪᒪᔪᓄᑦ ᒪᑐᐃᖓᑎᑕᐅᓕᖅᑐᓂ. ᐅᓪᓗᒥᒧᑦ, 
ᒪᓕᒐᓕᐅᕐᕕᒃ ᖃᓄᐃᓕᐅᕈᒪᕙᓪᓕᐊᖕᒪᖔᑦ ᑐᑭᓯᓯᒪᓂᖅᓴᐅᓕᖅᑐᒍᑦ ᐊᒻᒪᓗ ᑐᓵᕙᓪᓕᐊᓕᕆᓪᓗᑕ ᑕᒪᒃᑯᐊ 
ᑕᖃᐅᖓ ᒪᑐᐃᖓᖃᑦᑕᖁᔭᐅᓂᖏᓐᓂᒃ ᐱᔪᒪᔪᓄᑦ ᐊᑐᖅᑐᐊᕐᓂᕐᒨᖓᔪᑦ ᓄᑖᖑᕆᐊᖅᑕᐅᖏᑐᐃᓐᓇᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᒃᐱᕈᓱᒃᑲᒪ ᓄᑖᖑᕆᐊᖅᓯᓂᖅᑕᖃᖅᓯᒪᓂᖓᓂᒃ ᐅᕝᕙᓗ 
ᐅᖓᕙᕆᐊᖅᓯᓂᐅᔪᓂᒃ. 
 
ᐊᑲᐅᖏᓕᐅᕈᑎᑦ ᐊᔾᔨᒌᖏᒪᑕ. ᐅᖓᕙᕆᐊᖅᓯᓂᑦ ᓄᑖᖑᕆᐊᖅᓯᓂᐅᒃᐸᑕᓘᓐᓃᑦ ᑕᖃᐅᖓ ᐅᒃᑯᐃᖅᓯᒪᒐᑎᒃ 
ᓄᑖᖑᕆᐊᕐᑎᑦᑎᓂᕐᒥᓘᓐᓃᑦ ᐊᑕᐅᓯᕐᒧᑦ ᑲᒻᐸᓂᐅᔪᒨᖓᑎᓪᓗᒍ. ᒪᓕᒐᒃᓴᒥ ᐱᑕᖃᖁᐃᔨᖏᒻᒪᑦ. ᐃᓱᓕᔾᔪᔾᔨᔪᑦ,  

ᓄᖑᑉᐸᑦ. ᑕᐃᒪᓕ ᐃᓱᓕᑦᑕᕆᐊᖃᖅᐳᖅ. ᑕᖃᐅᖓ ᒪᑐᐃᖓᔪᒃᓴᐅᓗᓂ ᐱᔭᕆᐊᖃᖁᐃᔨᒐᓗᐊᕐᒪᑦ. 
 
ᐅᒃᐱᕈᓱᒃᑲᒪ ᒐᕙᒪᒃᑯᑦ ᐊᑐᖅᐸᒃᑕᖓ ᑕᐃᒪᐃᓕᖓᓇᓱᒋᓪᓗᒍ. ᑖᔅᓱᒧᖓᑦᓴᐃᓐᓇᖅ ᑲᒻᐸᓂᐅᔪᒧᑦ ᐃ 
ᑐᓂᔭᐅᒃᑲᓐᓂᑐᐃᓐᓇᕆᐊᓕᒃ ᑭᓯᐊᓂ ᒪᑐᐃᖓᓗᓂ ᐅᒃᑯᐃᖔᕐᓗᓂ ᑕᑯᒃᓴᐅᓗᓂ ᐱᔭᕆᐊᖃᕋᓗᐊᕐᒪᑦ. ᐃᓚᖏᑦ 
ᓇᒻᒥᓂᖁᑎᖃᖅᑐᑦ ᐃᓚᐅᖃᑕᐅᔪᒪᔫᒐᓗᐊᑦ ᓄᑖᖑᕆᐊᖅᑐᖃᑐᐃᓐᓇᖃᑦᑕᕐᑎᓪᓗᒍ ᐅᖓᕙᕆᐊᖅᓯᓂᕐᒥᓘᓐᓃᑦ 
ᐊᑐᖅᑐᐊᕐᓂᕐᒥᒃ ᐃᒡᓗᓕᒃ ᐊᒡᓚᒃᕕᖃᕐᕕᖕᓂᓗᓐᓃᑦ, ᖁᕕᐊᓱᒍᓐᓃᖃᑦᑕᕐᒪᑕ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐅᓪᓗᖓ, 
ᖁᕕᐊᓇᕈᓐᓃᖃᑦᑕᕐᒪᑦ ᐃᓄᐃᑦ ᐃᓕᖕᓄᑦ ᓵᖓᕌᖓᑕ ᐃᓕᖕᓂᖓᕐᓗ ᐸᓯᑦᑎᓕᕌᖓᑕ ᑎᒃᑯᐊᖅᑐᐃᓪᓗᑎᒃ ᑕᒪᒃᑯᐊ 
ᐅᖓᕙᕆᐊᖅᓯᓂᐅᔪᑦ ᓄᑖᖑᖅᑕᐅᑐᐃᓐᓇᕌᖓᑕᓘᓐᓃᑦ. 
 
ᐊᐱᖅᑯᑎᒐ, ᐊᑐᓂ ᐊᑕᖏᕐᓗᒋᑦ ᐅᒃᑯᐃᖅᑕᐃᓐᓇᕆᓂᐊᖅᐱᒋᑦ ᑕᖃᐅᖓ ᐊᑐᖅᑐᐊᕐᓂᐅᔪᑦ ᓄᖑᑦᑕᕌᖓᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ ᐲᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑕᖅ.  ᓇᓪᓕᐊᑐᐃᓐᓇᖅ ᒪᓕᒐᓕᐅᖅᑎᐅᔪᑦ. 
ᖃᐅᔨᒪᔭᖃᕈᑦᓯ ᓄᑖᙳᕆᐊᖅᑕᐅᓯᒪᔪᓂᒃ ᑕᖅᑲᐅᖓᖅᓯᒪᖏᑦᑐᓂᒃ ᐃᓄᓐᓄᑦ, ᑐᓴᖅᑎᑕᐅᔪᒪᔪᖓ ᐃᓕᒃᓯᓐᓄᑦ, 
ᐊᒻᒪᓗ ᑭᐅᔭᐅᑦᑎᐊᕈᒪᓪᓗᖓ. 
 
ᐅᖃᐅᔾᔨᒍᓐᓇᕈᑦᓯ ᐅᕙᓐᓂᒃ ᓇᓪᓕᐊᒃ ᑖᒃᑯᐊ ᑕᐃᒪᐃᑦᑐᒃᑰᖅᓯᒪᒻᒪᖔᑕ, ᐅᖃᐅᔾᔭᐅᓚᖓ. ᐊᒻᒪᓗ ᐅᖃᖅᑲᐅᒐᒪ, 
ᐅᖃᒃᑲᓐᓂᕈᒪᓪᓗᖓ ᑖᒃᑯᐊ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᑦ, ᐊᒻᒪᓗ ᓯᕗᓂᐊᒍᑦ ᑖᒃᑯᐊ ᐊᑐᖅᑐᐊᕈᑏᑦ 
ᐃᓱᓕᓚᖏᑎᓪᓗᒋᑦ ᑕᓪᓕᒪ 7-ᐸᑦ ᐊᕐᕌᒍᓂ, ᐃᒪᐃᓲᖑᔪᑦ ᐱᖃᓯᐅᔾᔭᐅᓯᒪᔭᕆᐊᖃᑦᑐᑎᒃ ᑮᓇᐅᔭᖁᑎᓂ 
ᐅᕝᕙᓘᓐᓃᑦ ᑖᓐᓇ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑦ ᐱᐅᓂᐊᖅᐸᑦ ᐅᕝᕙᓘᓐᓃᑦ ᐅᖓᕙᕆᐊᖅᑕᐅᓂᐊᖅᐸᑦ. 
 
ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᒃᑲ. ᒪᒥᐊᑉᐳᖓ. ᐊᒻᒪᓗ ᑐᑭᓯᓇᖅᓯᒻᒪᑦ, ᐱᓗᐊᖅᑐᒥᒃ ᑕᐃᔅᓱᒧᖓ ᐊᑕᐅᓯᕐᒧᑦ 
ᐱᑦᔪᑎᒋᔭᒧᑦ ᐅᐸᓗᖓᐃᖅᓯᒪᓚᐅᖏᓂᑦᑎᓐᓄᑦ. ᐅᐸᓗᖓᐃᖅᓯᒪᒍᒪᔪᒍᑦ ᐃᓘᓇᖏᑎᒍᑦ, ᐊᒻᒪᓗ ᐃᓱᒫᓘᑎᖃᕈᑦᓯ 
ᐅᕝᕙᓘᓐᓃᑦ ᑐᑭᓯᒋᐊᕈᒪᒍᑦᓯ, ᐱᓕᕆᕕᕗᑦ ᒪᑐᐃᖓᐃᓐᓇᖅᑐᑦ ᐃᑲᔪᖅᑕᐅᔪᒪᓐᓂᕈᑦᓯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᖅᔪᖅᑳᖅ. ᐊᓚᕋᓚ. 
 
ᐊᓚᕋᓚ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᑦᑎᐊᖅ, ᐅᖃᐅᓯᕆᔭᑎᑦ ᐃᑉᐱᒋᕙᒃᑲ, ᑭᓯᐊᓂᓕ ᒐᕙᒪᒃᑯᓐᓂᑦ 
ᐅᖃᐅᔾᔭᐅᑦᑎᐊᕈᓐᓇᖅᑑᔮᖏᓇᑦᑕ ᑕᒪᓐᓇ ᐊᑐᖅᑕᐅᖃᑦᑕᕐᓂᐊᕈᓐᓃᕐᓂᖓᓄᑦ. 
 
ᐊᓯᒃᑲᓐᓂᐊᓂᒃ ᓄᑖᙳᐊᖅᓯᔪᖃᑉᐸᑦ ᐃᓄᓐᓅᓪᓚᐅᖏᓪᓗᓂ, ᖃᐅᔨᒪᓂᐊᖅᑐᖓ ᐱᓕᖃᑎᖃᕆᐊᖃᕐᓂᕐᓂᒃ 
ᐱᓕᕆᕕᑦᓯᓐᓂᒃ. ᐱᐅᖏᒻᒪᑦ ᐱᓕᕆᔨᐅᔪᓄᑦ ᑕᖅᑳᓂ ᐊᑎᓕᐅᕆᒃᑲᓂᕐᓗᓂ ᐊᑐᖅᑐᐊᕈᑎᒥᒃ ᐅᕝᕙᓘᓐᓃᑦ 
ᐅᖓᕙᕆᐊᖅᑕᐅᓗᓂ ᓱᓕ. ᐅᖃᐅᓯᖃᕋᑦᑕ ᐊᒥᓱᓂᒃ ᑮᓇᐅᔭᓂᒃ, ᐊᒻᒪᓗ ᑕᒪᓐᓇ 
ᐃᑲᔪᖅᑕᐅᑲᐃᓐᓇᕐᓂᑐᐃᓐᓇᐅᖃᑦᑕᖅᑐᖅ ᒐᕙᒪᒃᑯᓐᓂᑦ. 
 
ᑕᑯᔪᒪᓂᖅᓴᐅᕗᖓᓕ ᑕᒪᒃᑯᓂᖓ ᒪᑐᐃᖓᓗᑎᒃ ᐃᓄᓐᓄᑦ. ᐊᐱᖅᑯᑎᐅᖏᑦᑐᕐᖑᓇ. 
ᑕᐃᒪᓐᓇᐃᓕᑐᐃᓐᓇᕐᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᒪᓕᒐᓕᐅᖅᑎᐅᖃᑎᒐ ᐃᖃᓗᒃᑑᑎᐊᕐᒥᒃ ᐊᐱᖅᑯᑎᖃᓚᐅᕐᒪᑦ 
ᐋᖅᑭᒃᓯᒪᓂᕆᔭᕐᒥᒃ ᐊᒻᒪᓗ ᖃᓄᐃᑦᑐᒥᒃ ᑐᑭᓯᒋᐊᕈᑎᓂᒃ ᐅᕙᓃᑦᑐᖃᓚᐅᕐᒪᖔᖅ, ᐊᒻᒪᓗ ᐱᓚᐅᖅᑎᓪᓗᑕ 
ᑐᒃᓯᕌᕆᔭᐅᓚᐅᖅᑐᒥᒃ ᑐᑭᓯᒋᐊᕈᑎᒥᒃ ᐃᓱᓕᒃᕕᐊᑕ ᐅᓪᓗᖏᓐᓂᒃ, ᑕᐃᑲᓂᓕ ᑐᑭᓯᒋᐊᕈᑎᐅᔪᖅ ᐃᓕᔭᐅᓯᒪᔭ-          
ᕇᓚᐅᕐᒪᑦ, ᑖᓐᓇᓕ ᑎᑎᕋᖅᓯᒪᓂᖓ ᑕᐃᒪᐃᓪᓗᐊᖅᑑᔮᓕᖅᑐᖅ. 
 
ᑕᐃᓐᓇ ᑐᑭᓯᒋᐊᕈᑎᐅᔪᖅ ᑕᕝᕙᓃᑦᑐᒥᓂᐅᔮᕇᖅᑐᖅ ᐊᑦᔨᖓᓂ ᑖᒃᑯᐊ ᐱᓕᕆᕕᒃᑯᑦ ᐱᓯᒪᓚᐅᖅᑕᖓᓂ, ᐊᒻᒪᓗ 
ᖃᐅᔨᒪᖏᑦᑐᖓ ᑕᐃᒪᓐᓇᐃᓚᐅᕐᒪᖔᖅ, ᐊᓯᐊᓂᒃ ᑐᑭᓯᒋᐊᕈᑎᒥᒃ ᐊᑦᔨᖓᓃᑦᑐᒥᒃ ᐱᓯᒪᖏᑕᑦᑎᓐᓂᒃ ᐱᑕᖃᒻᒪᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖓ, ᐋᒡᒑ; 
ᐊᑦᔨᖓ ᑐᓂᔭᕋ ᒪᓕᒐᓕᐅᖅᑎᓄᑦ ᑖᓐᓇᑑᔪᖅ ᐊᑦᔨᒋᓪᓗᓂᐅᒃ. ᓯᕗᓪᓕᖅᐹᒥ ᐅᓪᓗᖓᓂ ᑕᒫᓐᓃᒃᑲᑦᑕ ᐊᒻᒪᓗ 
ᐊᒥᓱᓕᐅᖅᑕᐅᑎᓚᐅᖅᑕᕗᑦ ᑐᓂᐅᖅᑲᕐᑕᐅᓂᐊᕐᒪᑦ ᒪᓕᒐᓕᐅᖅᑎᓄᑦ ᖃᑎᒪᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦ, ᐃᒃᓯᕙᐅᑕᖅ. ᐊᓕᐊᓇᐃᑉᐳᖅ ᑐᓴᕆᐊᖓᓂᒃ. ᐃᓛᖃᐃ, ᒪᓕᒐᓕᐅᖅᑎᐅᖃᒐ 
ᓇᓗᓇᐃᖅᓯᓂᖓᓄᑦ, ᑕᑯᔪᓐᓇᖅᑐᒍᑦ ᐊᓯᖏᓐᓂ ᐊᑐᕐᓂᖅᓴᓂᑦ ᑐᑭᓯᒋᐊᕈᑎᓂᑦ ᑕᑯᒐᔭᖅᑐᓯ ᑕᕝᕙᐹᑦᑕᑐᖅᑐᑦ 
ᓱᕐᓗ ᓇᓕᐊ ᐃᓪᓘᔪᑦ ᖃᐅᔨᓵᖑᒻᒪᖔᑕ. 
 
ᐱᓇᓱᐊᕈᓯᐅᓚᐅᖅᑐᒥ ᐅᖃᖅᑐᖃᓚᐅᖅᑯ ᓈᒻᒪᑑᒻᒪᑦ ᐊᑐᖅᑕᐅᕙᑦᑐᖅ ᒐᕙᒪᒃᑯᓐᓄᑦ ᖃᐅᔨᓴᖅᑎᓪᓗᒋᑦ 
ᐊᖏᔫᑎᓂᑦ ᐊᑐᖅᑐᐊᕈᑎᐅᔪᓂᑦ, ᑕᓪᓕᒪᓂ ᐅᕝᕙᓘᓐᓃᑦ 7-ᓂᑦ ᐊᕐᕌᒍᓂᑦ ᓯᕗᓂᐊᒍᑦ ᖃᐅᔨᓵᖑᓪᓗᑎᑦ 
ᐊᓯᖏᓐᓂ ᐊᑐᕈᓐᓇᕐᓂᖏᓐᓄᑦ. ᐅᖃᐅᓯᐅᖅᑲᐅᒋᕗᖅ ᑖᒃᑯᐊ ᐊᑕᐅᓯᕐᒥᑦ, ᒪᕐᕉᓐᓂᒃ, ᐱᖓᓱᓂᒃ, ᑎᓴᒪᓂᑦ 
ᐱᖓᓱᓂᒃ ᐊᑐᖅᑐᐊᕈᑎᐅᔪᓂᑦ ᓄᖅᑲᖓᑲᐃᓐᓇᕐᓂᖃᖅᑯᑦ. ᖃᐅᔨᒍᒪᑐᐃᓐᓇᖅᑐᑯᖓᓕ ᖃᓄᖅ 
ᐊᑐᖅᑕᐅᓂᐊᕐᒪᖔᑕ ᑖᒃᑯᐊ ᐅᖃᐅᓯᕆᔭᐅᓯᒪᔪᑦ. 
 
ᑕᕝᕙᐅᓱᒋᕙᕋᓕ ᐅᓇ, ᑎᑎᕋᖅᓯᒪᔪᖅ 3, ᑎᓴᒪᓂᑦ ᐊᒻᒪᓗ ᒪᕐᕉᒃ ᐲᑕᓴᓐ ᐊᐱᖅᑯᑎᒋᓚᐅᖅᑕᖓ ᑲᖏᖅᖠᓂᕐᒥᑦ 
ᐊᕐᕌᓂ ᓄᖑᓐᓂᖃᓚᐅᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑐᖅᑐᐊᕈᑎᐅᔪᖅ ᓄᖅᑲᖓᑲᐃᓐᓇᖅᐳᑦ. ᑖᓐᓇᐅᔪᖅ, 
ᐅᖓᕙᕆᐊᕈᑎᖃᕐᑐᖅ 8, ᑖᓐᓇ ᑭᒍᓐᓂᐊᕕᒻᒥ ᖃᒪᓂᑦᑐᐊᕐᒥ. ᑖᓐᓇ ᓄᖅᑲᖓᑲᐃᓐᓇᖅᑎᓯᒪᕙᕗᑦ. 
ᐅᖃᕐᕕᖃᕈᓐᓇᖅᓯᓚᐅᙱᓚᒍᑦ ᓇᒻᒥᓂᖃᕐᑐᒥᑦ. ᑖᓐᓇ ᓂᐅᕕᐊᕆᔭᐅᕋᑖᓚᐅᕐᒪᑦ ᑖᓐᓇᓕ 
ᐋᖅᑭᒋᐊᖅᐸᓪᓕᐊᒐᓱᐊᖅᑕᕗᑦ. 
 
ᐊᐃᑉᐸᖓᓗ ᑭᐅᔪᓐᓇᓚᐅᙱᓚᕋ, ᐱᓯᒪᕙᓪᓚᐃᓕᖅᐸᕋ ᒫᓐᓇᐅᔪᖅ, ᐊᑐᖅᑐᐊᕈᑎᐅᔪᖅ ᑲᖏᖅᖠᓂᕐᒥᑦ 
ᑎᑎᕋᖅᓯᒪᔪᖅ 2004. ᑖᓐᓇᓕ ᑭᖑᓪᓕᖅᐹᖑᓚᐅᖅᐳᖅ. ᓄᑖᕈᖅᑎᑦᑎᓂᕐᒥᑦ ᐱᔪᓐᓇᐅᑎᐅᔪᖅ 
ᐲᖅᑕᐅᕋᑖᓚᐅᖅᐳᖅ. ᑖᓐᓇ ᓄᖑᕝᕕᖃᖅᑐᖅ 2009-ᒥᑦ. ᐊᒻᒪᓗᑦᑕᐅᖅ ᑭᐅᔾᔪᑎᖓ ᐊᔾᔨᒋᒐᔭᖅᐸᐅᒃ 
ᕼᐊᒻᒪᓚᒃᑯᓐᓄᑦ ᑎᑭᕋᕐᔪᐊᕐᒥ, ᑖᓐᓇᑦᑕᐅᖅ ᑭᐅᔾᔪᑎᒋᕋᑖᖅᑕᕋ ᓯᕗᓪᓕᕐᒧᑦ ᓄᖅᑲᖓᑲᐃᓐᓇᕐᓂᕐᒧᑦ ᒫᓐᓇᐅᔪᒥ. 

ᐄ, ᑎᑎᕋᑦᑎᐊᖅᓯᒪᔪᓂᑦ ᑖᒃᑯᓄᖓᓕᒫᖅ ᐱᖃᕐᑎᑦᑎᔪᓐᓇᖅᑐᒍᑦ ᑕᐃᒪᐃᒋᐊᖃᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᖏᓐᓂ ᐱᔪᓐᓇᕐᓂᖃᓚᐅᖅᐹᑦ, ᓱᕐᓗ ᑲᖏᖅᖠᓂᕐᒥᑦ ᑖᓐᓇ 
ᓄᑖᕈᖅᑎᑕᐅᒃᑲᓐᓂᕋᑖᓚᐅᖅᑐᖅ. ᐊᑭᖃᕐᒪᑕ $250-ᑕᐅᓴᓐ. 
 
ᓇᓪᓕᐊ ᐃᓪᓘᔪᖅ ᐅᖃᐅᓯᕆᔭᐅᕙ? ᐊᓪᓚᕝᕕᐅᕚ? ᑭᓱᒧᑦ ᐊᑐᖅᑕᐅᕙᑉᐸ? ᐃᓱᒪᒃᑯᑦ ᖃᐅᔨᓇᓱᐊᑐᐃᓐᓇᖅᑐᖓ 
ᓇᓕᐊᖑᒐᔭᕐᒪᖔᖅ ᐃᓪᓗᖃᕐᕕᐅᔪᖅ. ᖃᐅᔨᑎᑦᑎᔪᓐᓇᕈᕕᑦ ᓇᓕᐊᖑᒻᒪᖔᖅ, ᑭᐅᔪᓐᓇᕐᓂᐊᕋᒪ 
ᐊᐱᖅᑯᑎᐅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᓛᒃ ᑭᐅᑎᓐᓂᐊᖅᑲᕋ ᒪᓕᒐᓕᐅᖅᑎᐅᖃᑎᒻᒪ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᐅᕗᖅ ᐃᓕᒌᑦᑐᑦ ᑲᑐᔾᔨᔨᓄᑦ ᐃᓪᓘᔪᖅ ᑲᖏᖅᖠᓂᕐᒥ. 
 
ᑖᓐᓇ ᐃᓪᓗᖃᕐᑎᑦᑎᕗᖅ ᐊᓪᓚᕕᐅᔪᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᕕᒃᑐᖅᓯᒪᔪᓂᑦ ᐊᓪᓚᕝᕕᐅᔪᒥᑦ 
ᐊᒻᒪᓗᑦᑕᐅᖅ ᐅᖅᓱᐋᓗᓕᕆᔨᒃᑯᑦ ᐊᖓᔪᖅᑳᖃᕐᕕᖓᓂᑦ ᐊᓪᓚᕝᕕᐅᓪᓗᓂ. ᑖᓐᓇᓕ, ᓄᖑᓐᓂᖃᓚᐅᖅᑐᖅ 
2004ᒥ. ᑖᓐᓇ ᐸᐃᑉᐹᖅ ᓄᑖᕈᖅᑎᑕᐅᓯᒪᙱᒻᒪᑦ ᑭᓯᐊᓂᓕ ᑭᖑᓪᓕᖅᐹᒥ ᓄᑖᕈᖅᑎᑦᑎᓂᕐᒥᑦ 
ᑎᑎᕋᖅᓯᒪᔪᖃᖅᑐᖅ ᑖᔅᓱᒧᖓ ᐊᑐᖅᑐᐊᕈᑎᐅᔪᒧᑦ. ᑖᓐᓇ ᐲᖅᑕᐅᓚᐅᖅᑐᖅ 2004ᒥ ᐅᖓᕙᕆᐊᖅᑎᑦᑎᒍ 
ᐊᑐᖅᑐᐊᕈᑎᐅᔪᖅ ᓄᖑᕝᕕᖃᓕᖅᑐᓂᑦ 2009-ᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓯᐊᓂ, ᑖᒃᑯᐊ ᖃᐅᔨᓵᖑᓐᓂᖅᐹᑦ ᓇᒻᒥᓂᕆᔭᐅᔪᓄᑦ 
ᐊᑎᓕᐅᖅᑕᐅᓚᐅᙱᓐᓂᖓᓂᑦ ᓄᑖᕈᖅᑎᑦᑎᓂᐅᔪᒥᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᒪᒥᐊᓇᖅ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᑮ, ᖁᔭᓐᓇᒦᒃ, ᐊᖓᔪᖅᑳ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐅᕙᓐᓂ ᓯᕗᓪᓕᐅᓂᕐᖓᑕ, ᑭᓯᐊᓂᓕ ᑐᑭᓯᔭᒃᑯᑦ, ᐊᑕᐅᓯᖏᓐᑦᑐᒥᑦ 
ᐃᓱᒪᔅᓴᖅᓯᐅᕈᑎᖃᓚᐅᖅᑯᑦ. ᐊᑕᐅᓯᖅ ᑕᐃᔅᓱᒪᓂᐅᔪᖅ ᐊᑭᑐᓗᐊᙱᑦᑐᒥᑦ ᐊᑭᖃᓚᐅᖅᑯ ᐅᕝᕙᓘᓐᓃᑦ 
ᐊᑐᖅᑐᐊᕈᑎᒥᑦ ᐊᑭᖓᓂᑦ ᑖᔅᓱᒧᖓ ᓇᒻᒥᓂᕆᔭᐅᔪᒧᑦ. 
 
ᐊᐃᑉᐸᖓ, ᐊᑐᖅᑐᐊᖅᑐ ᓈᒻᒪᒍᓱᑦᑎᐊᕐᓂᕋᓚᐅᕐᒪᑦ ᐊᖏᓂᖓᓄᑦ ᓇᔪᖅᑕᖓᓂᑦ. ᐱᖓᔪᐊᓐᓂ, ᓴᓇᔪᖃᕐᓂᕐᒧᑦ 
ᐸᕐᓇᐅᑎᑕᖃᙱᓚᖅ ᑕᒫᓂ ᓈᒻᒪᒃᑲᔭᖅᑐᒥᑦ, ᑕᐃᔅᓱᒪᓂᐅᓪᓗᐊᖅᑎᓪᓗᒍ ᑐᑭᓯᓇᑦᑎᐊᓚᐅᖅᑐᖅ ᑖᓐᓇ 
ᓄᑖᕈᖅᑎᑲᓐᓂᑐᐃᓐᓇᕐᓗᒍ ᐊᑯᓂᐅᓂᖓᓄᑦ ᐊᑐᖅᑐᐊᖅᑕᐅᔪᒧᑦ ᑕᐃᒪᓐᓇ ᑐᑭᖃᑦᑎᐊᓚᐅᖅᓯᒪᒻᒪᑦ. 

ᐊᔾᔨᒌᙱᑦᑐᓂᒃ ᐱᔾᔪᑎᖃᖅᐸᒻᒪᑕ ᓇᓗᓇᐃᖅᑕᐅᒋᐊᓕᓐᓂᒃ. ᐅᖃᖅᑲᐅᒐᒪ, ᐊᑐᖅᑐᐊᖅᑕᐅᔪᑦ ᓈᒻᒪᑉᐸᑦᑕ, 
ᐊᑭᑐᓗᐊᙱᑉᐸᑕ, ᐊᒻᒪᓗ ᓈᒻᒪᑦᓯᐊᕐᓗᑎᒃ ᐊᑐᖅᑐᐊᕈᑎᐅᔪᑦ ᓄᓇᓕᓐᓄᑦ, ᑕᕙᓂ ᑖᒃᑯᓂᖓ ᐱᔾᔪᑎᖃᖅᓯᒪᔪᑦ. 
 
ᐊᑐᖅᑐᐊᖅᑐᖅ ᓈᒻᒪᑦᓴᖅᐸᑕ ᐊᒻᒪᓗ ᓄᑖᓐᖑᕆᐊᖅᓯᓂᕐᒧᑦ ᖃᓄᐃᙱᑉᐸᑕ ᐊᑐᖅᑐᐊᕈᑎᖓᓂ, 
ᐊᑲᐅᓈᕐᓂᖅᓴᐅᕙᑦᑐᖅ ᓄᑖᓐᖑᕆᐊᑐᐃᓐᓇᕐᓗᒋᑦ ᐊᑐᖅᑐᐊᕈᑏᑦ ᐊᕝᕕᐊᕈᑎᑕᖃᕐᓂᖅᐸᑦ, ᑕᕝᕙᓂ 
ᐊᕝᕕᐊᕈᑎᖃᓚᐅᖅᑐᑦ, ᐱᓕᕆᕕᐅᔪᑦ, ᓄᑦᑎᕆᐊᖃᓚᐅᕐᒪᑕ ᓈᒻᒪᓐᓂᖅᓴᓄᑦ ᑎᑎᕋᕐᕕᓄᑦ ᐊᑐᖅᑐᐊᖔᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᐅᖃᖅᐲᓐ ᓈᒻᒪᓈᖅᑲᑕ, ᑭᒃᑯᓕᒫᑦ ᖁᕕᐊᓱᑐᐊᖅᑲᑕ, ᐊᓯᖏᑦ 
ᐱᕕᖃᖅᑎᑕᐅᔾᔮᖏᑦᑐᑦ, ᐊᓚᕋᓚᒃ ᐅᖃᖅᑲᐅᒻᒪᑦ, ᐃᓚᖏᑦ ᑭᒃᑯᑐᐃᓐᓇᐃᑦ ᓵᖓᓐᓂ ᐊᑭᑦᑐᕋᐅᑎᖃᑕᐅᒍᒪᔪᑦ, 
ᐊᓪᓛᑦ ᑐᒃᓯᕋᐅᑎᐅᓗᓂ ᑐᒃᓯᕋᐅᑎᓕᐅᖁᔨᓂᕐᒧᑦ, ᐃᓱᓕᓐᓂᐊᓕᖅᑲᑦ, ᐊᒻᒪᓗ ᓴᖅᑭᖅᑕᐅᙱᑉᐸᑦ ᑐᒃᓯᕋᐅᑦ, 
ᖃᓄᕐᓕ ᖃᐅᔨᒪᒐᔭᖅᑭᓯ ᐊᑭᑦᑐᕋᐅᑎᒍᑕᐅᓯᒪᔪᒥᒃ ᐊᑭᑭᓐᓂᖅᓴᒥᒃ ᐊᑭᑕᖃᙱᒋᐊᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓕᖓᔪᖅ ᑕᒪᓐᓇ. ᐊᐃᑉᐸᖓ ᐊᓯᖏᓐᓂᒃ ᐊᑐᐃᓐᓇᖅᑕᖃᕐᒪᖔᖅ ᐃᓂᑦᓴᓂᒃ, 
ᐅᕝᕙᓗ ᓈᒻᒪᓐᓂᖅᓴᓂᒃ ᐊᒻᒪᓗ ᕿᓃᓐᓇᓲᖑᔪᒍᑦ ᓄᓇᓕᓐᓂ ᖃᓄᐃᑦᑐᓂᒃ ᐃᓂᑦᓴᓂᒃ ᐊᑐᐃᓐᓇᖅᑕᖃᕐᒪᖔᖅ. 
ᐊᐃᑉᐸᖓ ᖃᐅᔨᒋᐊᖅᐸᑦᑐᒍᑦ ᓄᑖᓐᖑᕆᐊᖅᓯᓂᖅ ᐊᓯᖏᓐᓂ ᐃᓪᓗᕐᔪᐊᓂ ᐃᓱᓕᓐᓂᐅᓴᔪᓂᒃ, 
ᐊᑐᖅᑐᐊᖅᑕᐅᔪᖃᖅᓯᒪᒻᒪᖔᖅ, ᐊᒻᒪᓗ ᖃᐅᔨᒋᐊᖅᐸᒻᒥᔪᒍᑦ ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ 
ᐊᑭᑦᑐᕆᐊᖅᐸᓪᓕᐊᓂᖏᓐᓂᒃ. 
 
ᐊᔩᕈᑕᐅᔪᓐᓇᖅᑐᖅ ᐊᑭᑦᑐᕋᐅᑎᑦᓴᐅᑎᒋᒍᑕᐅᒋᐊᖃᕐᓂᖏᓐᓂᒃ ᐊᑐᖅᑐᐊᕈᑎᐅᔪᑦ ᑕᐃᒪᙵᓕᒫᖅ. ᒪᕐᕉᓕᖓᒻᒪᑎᒃ 
ᑕᐃᒪᐃᓕᐅᕐᓂᐊᕈᑦᑕ. ᐊᐃᑉᐸᖓ ᐊᑦᑕᓇᕐᓂᖓ ᐊᑯᓂᐅᓯᒪᑎᓪᓗᒋᑦ ᐊᑭᑦᑐᐸᓪᓕᐊᓂᐅᓴᑐᐃᓐᓇᕐᖓᑕ. ᐊᒥᓱᑦ 
ᐊᑐᖅᑐᐊᕈᑎᕗᑦ ᐱᐅᔫᒐᓗᐊᑦ ᓄᑖᓐᖑᕆᐊᖅᓯᓂᕐᒧᑦ ᓇᓖᕌᕈᑎᖏᑦ ᓱᕐᕋᔾᔭᐃᖅᑕᐅᓯᒪᔪᑦ ᐊᑭᑭᓐᓂᖅᓴᑎᒍᑦ 
ᐅᕙᑦᑎᓐᓄᑦ ᐊᒻᒪᓗ ᐊᑭᑦᑐᐸᓪᓕᐊᓂᖏᑦ ᐃᓅᓇᓱᐊᕐᓂᕐᒧᑦ. 
 
ᐊᐃᑉᐸᖓ ᐅᖃᐅᓯᕆᖅᑲᐅᔭᕋ ᐊᕝᕕᐊᕈᑎᓕᐅᑦᑕᐃᓕᓂᖅ ᐃᓱᒪᒋᔭᐅᒋᐊᖃᕐᓂᖓ ᐊᑭᖏᓐᓄᑦ, ᓄᑦᑎᖅᑎᑦᓯᓂᕐᒧᑦ 
ᐊᑭᓕᕆᐊᓖᑦ, ᐅᕝᕙᓗ ᓴᓇᔭᐅᒋᐊᕆᖃᕐᓂᖏᓐᓄᑦ ᐊᑭᓕᕆᐊᓖᑦ. ᑖᒃᑯᐊ ᐃᓘᓐᓇᑎᒃ ᐃᓱᒪᑦᓴᖅᓯᐅᕈᑕᐅᒋᐊᓖᑦ. 
ᐊᑐᖅᑐᐊᕈᑎᐅᔪᓂ, ᐊᓪᓚᕝᕕᓐᓂᒃ ᐊᑐᖅᑐᐊᕐᓂᕐᒧᑦ ᐊᑯᓂᐊᓗᒃ ᐊᑐᖅᑐᐊᖅᑕᐅᕙᑦᑐᑦ, ᓯᕗᓪᓕᖅᐹᖅᓯᐅᑎᒥᓂᖅ 
ᐊᑐᖅᑐᐊᕈᑎ ᐊᑭᑐᓗᐊᖅᑐᒥᓂᐅᙱᑐᐊᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᖅᑕᐅᓲᔭᓚᐅᖅᑎᓪᓗᒋᑦ, ᓲᕐᓗ ᐊᕐᕌᒍᓂᒃ 15 ᐊᒻᒪᓗ ᐊᕐᕌᒍᓂᒃ 24-ᓂᒃ 
ᐊᑐᖅᑐᐊᖅᑕᐅᓂᐊᖅᓯᒪᑉᐸᑦ, ᑭᖑᓪᓕᖅᐹᒥ ᓄᑖᓐᖑᕆᐊᖅᑕᐅᓚᐅᖅᑎᓪᓗᒍᓂᒃ. 24 ᐊᕐᕌᒍᐃᑦ 
ᓱᕐᕋᔾᔭᐃᖅᑕᐅᓯᒪᕙᑉᐸᑦ ᐊᓯᖏᑦ ᐊᑐᖅᑐᐊᕐᕕᑦᓴᐅᒐᓗᐊᖅᑎᓪᓗᒋᑦ ᐱᖁᑎᕐᔪᐊᖁᑎᓖᑦ. ᐅᖃᓕᒪᖃᑦᑕᕋᑦᓯ 
ᓴᓇᒋᐊᒃᑲᓐᓂᕆᐊᖃᕐᓂᕐᒧᑦ ᐱᖁᑎᕐᔪᐊᓂᒃ ᓄᓇᓕᓐᓂ ᐊᒻᒪᓗ ᐃᓄᐃᑦ ᖃᐅᔨᒪᓕᖅᑐᑎᒃ ᐊᕐᕌᒍ ᐊᑕᐅᓯᖅ 
ᒪᕐᕈᓪᓘᓐᓃᑦ ᓯᕗᕐᖓᒍᑦ, ᑕᒪᓐᓇ ᐊᑐᐊᒐᖅ ᓇᓗᓇᐃᔭᖅᓯᒪᔭᓯ ᐱᓇᓱᐊᕈᓯᐅᓯᒪᔪᒥ, ᓯᕗᓂᒃᑲᓐᓂᐊᒍᑦ 
ᐱᕕᖃᖅᑎᑦᓯᓗᓯ ᐊᓯᖏᓐᓂᒃ ᕿᓂᕈᒪᓂᐊᕐᒪᖔᑦᓯ. ᓯᕗᓪᓕᖅᐹᖅᓯᐅᑎᐅᓗᒋᑦ ᐊᕐᕌᒍᓂᒃ ᑕᓪᓕᒪᓂᒃ ᓯᕗᕐᖓᒍᑦ 
ᐊᑐᖅᑐᐊᕈᑎ ᐃᓱᓕᓚᐅᖅᑎᓐᓇᒍ, ᑐᒃᓯᕋᐅᑎᓕᐅᕐᓗᓯ ᑭᓱᓂᒃ ᐊᓯᖏᓐᓂᒃ ᐊᑐᐃᓐᓇᖅᑕᖃᕐᒪᖔᖅ. 
ᐊᔾᔨᓴᐃᓐᓇᖏᓐᓂᒃ ᐱᑐᐃᓐᓇᕆᐊᖃᖅᑐᓯ. ᐊᓯᖏᓐᓂᒃ ᓂᕈᐊᖅᓯᑐᐃᓐᓇᕆᐊᖃᙱᑦᑐᓯ. ᓂᕈᐊᑐᐃᓐᓇᕆᐊᖃᖅᑐᓯ 
ᓄᑖᓐᖑᕆᐊᖅᓯᑐᐃᓐᓇᕐᓗᓯ. 

ᐊᕐᕌᒍᒥᒃ ᐊᑕᐅᓯᕐᒥᐅᓐᓃᑦ ᐱᕕᖃᖅᑎᑕᐅᒃᑲᓐᓂᕈᓐᓇᖁᓪᓗᒋᑦ ᐊᓯᖏᑦ ᓇᒻᒥᓂᖃᖅᑎᐅᔪᑦ, ᐅᕝᕙᓗ ᐃᓄᐃᑦ 
ᓄᓇᓕᓐᓂ ᐱᒐᓱᐊᖃᑕᐅᒍᓐᓇᖁᓪᓗᒋᑦ ᐅᕝᕙᓗ ᓴᓇᖃᑕᐅᒍᓐᓇᖁᓪᓗᒋᑦ ᐱᖁᑎᕐᔪᐊᓂᒃ ᒐᕙᒪᒃᑯᓐᓄᑦ. 
 
ᖃᐅᔨᒪᒐᒪ ᒪᓕᒐᓕᐅᖅᑎᐅᖃᑎᒥᓂᕋ ᖃᒪᓂᑦᑐᐊᕐᒥ ᐅᖃᕋᔭᕐᖓᑦ, ᖃᐅᔨᒪᔭᐅᑦᓯᐊᖅᑐᖅ ᐱᑕᖃᕆᐊᖃᓪᓚᕆᒃᑲᑦᑕ 
ᐱᖁᑎᕐᔪᐊᓂᒃ ᓄᓇᕗᓗᑦᑖᒥ. ᓴᓇᔪᖃᕐᓂᖅᑲᑦ ᐃᓪᓗᕐᔪᐊᒥᒃ ᐊᒻᒪᓗ ᐊᓯᖏᓐᓂᒃ ᐱᑕᖃᕇᖅᑎᓪᓗᒍ, 
ᓇᓗᓇᙱᑦᑐᖅ ᐊᔪᕐᓇᕋᔭᙱᑦᑐᖅ ᖃᐅᔨᒐᓱᐊᕐᓗᑎᒃ ᐊᓯᖏᓐᓄᑦ ᐊᑐᖅᑕᐅᔪᓐᓇᕐᓂᖏᓐᓂᒃ. 
 
ᖃᐅᔨᒍᒪᔪᖓ ᑕᒪᒃᑯᐊ ᕿᒥᕐᕈᔭᐅᒋᐊᕈᓐᓇᕐᒪᖔᑕ, ᐊᕐᕌᒍᓂᒃ 24-ᓂᒃ ᐊᑐᖅᑐᐊᙱᖔᕐᓗᑎᒃ, 
ᐃᓄᑑᔾᔨᑎᑦᓯᒍᓐᓃᕐᓗᑎᒃ ᓂᐅᕐᕈᑕᐅᔪᓐᓇᖅᑐᓂᒃ ᐊᐅᓚᑦᓯᔪᓐᓇᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᖅᑐᐊᕈᑎᒋᓯᒪᔭᖏᑦ ᒐᕙᒪᒃᑯᑦ ᐅᕝᕙᓘᓐᓃᑦ 
ᖃᐅᔨᒪᒐᑦᓯ, ᐊᒥᓱᑦ ᒪᑐᐃᖓᑎᑕᐅᓯᒪᔪᑦ ᐊᑯᓂᐊᓗᒃ, ᐊᒻᒪᓗ ᕿᒥᕐᕈᓯᒪᓪᓗᑕ ᐊᑦᔨᒌᖏᑦᑐᓂᒃ ᐱᑦᔪᑎᐅᔪᓂᒃ 
ᐃᓱᒪᒋᓯᒪᔭᑦᑎᓐᓂᒃ ᐃᓱᒪᔅᓴᖅᓯᐅᕈᑕᐅᒋᐊᖏᓐᓂᒃ. 
 
ᓇᓗᓇᐃᖅᓯᑐᐃᓐᓇᕐᓗᖓ ᐊᑕᐅᓯᐅᖏᑦᑐᒥᒃ, ᐃᒃᓯᕙᐅᑖᖅ, ᕿᒥᕐᕈᒥᔪᒍᑦ ᓇᐃᓂᖅᓴᒧᑦ ᐊᑐᖅᑐᐊᕈᑎᓂᒃ ᐊᒻᒪᓗ 
ᐱᕕᖃᕐᓂᖅᓴᐅᓗᑕ ᐊᑭᑦᑐᕋᐅᑎᓂᒃᑯᑦ ᐊᑭᖏᓐᓂᒃ ᓄᓇᓕᓐᓃᑦᑐᓄᑦ, ᕿᒥᕐᕈᒥᔪᒍᑦ ᐊᒥᓱᓂᒃ ᐱᓕᕆᔪᓐᓇᓗᑕ 
ᑖᒃᑯᓂᖓ ᐊᑐᖅᑐᐊᕈᑎᓄᑦ ᐃᓱᓕᒃᓯᒪᔪᓄᑦ ᐅᕝᕙᓘᓐᓃᑦ ᐊᑕᐅᓯᐅᖏᑐᐃᓐᓇᕆᐊᓕᒃ ᐃᓪᓗ ᑕᐃᑲᓂ ᓄᓇᓕᓐᓂ. 
 
ᑭᓯᐊᓂᓗ, ᓄᓇᓕᓐᓂ ᐊᖏᔫᑎᓂᒃ ᐱᑕᖃᖏᑦᑐᓄᑦ, ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᒻᒪᑦ, ᐊᒥᓱᑦ 
ᓄᓇᓕᖁᑎᓄᑦ ᐱᑕᖃᖏᓗᐊᕐᒪᑕ ᐊᖏᔫᑎᓂᒃ ᐊᒻᒪᓗ ᐱᔭᕆᐊᑐᓂᐊᖅᑐᓂᒃ ᕿᒪᕉᑎᓇᓱᐊᕐᓗᓂ ᐊᑐᖅᑐᐊᕐᓂᕐᒥᒃ 
ᐊᓯᖏᓐᓂᒃ ᐃᓪᓗᓂᒃ ᐱᑕᖃᖏᑎᓪᓗᒍ ᐃᓂᒃᓴᐅᔭᕆᐊᓕᓐᓂᑦ. 
 
ᕿᒥᕐᕈᔪᒍᑦ ᐊᒥᓱᓂᒃ ᐋᖅᑭᒋᐊᕈᑎᒃᓴᓂᒃ ᐊᒻᒪᓗ ᓈᓚᒍᓐᓇᕈᒪᓪᓗᑕ ᐃᓱᒫᓘᑎᓂᒃ ᐅᖃᐅᓯᐅᓯᒪᔪᓂᒃ ᐅᕙᑦᑎᓐᓄᑦ 
ᐊᑐᖅᑐᐊᕈᑏᑦ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᕿᒥᕐᕈᑦᑎᐊᖃᑦᑕᕐᓗᓯ 
ᐊᓂᓚᐅᖏᓂᑦᓯᓐᓂ, ᐊᓂᓂᐅᓴᒍᕕᑦ ᖃᐅᔨᒪᒐᒪ ᐊᒥᓱᓂᒃ ᐱᔭᒃᓴᖃᑦᑐᓯᑦᑕᐅᖅ, ᐱᓕᕆᐊᒃᓴᖃᒻᒪᕆᒃᑲᑦᑕ ᐅᕙᓂ. 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᓚᐅᖅᑕᓐᓄᑦ ᐱᓇᓱᐊᕈᓯᐅᓚᐅᖅᑐᒥ ᐱᓕᕆᐊᖑᓯᒪᔪᒧᑦ ᓯᕗᓂᐊᒍᑦ 
ᐊᒻᒪᓗ ᕿᒥᕐᕈᓪᓗᓂ ᐊᑦᔨᒌᖏᑦᑐᓂᒃ ᖃᓄᖅᑑᕈᑎᓂᒃ ᑳᑦᑐᓛᒃᑯᑦ, ᒪᓕᑲᐃᓐᓇᕐᓂᐊᕐᕋᒪ 
ᑐᑭᓕᐊᒃᑎᐊᖏᒃᑲᓗᐊᕐᓗᖓ, ᐃᓛᖃᐃ, ᐆᒧᖓ, ᓈᓴᐅᑎᓕᖅᑕᐅᓯᒪᒻᒪᖔᑕ ᖃᐅᔨᒋᐊᑲᐃᓐᓇᖅ, ᐊᑲᐅᒐᔭᖅᑐᖅ 
ᐊᒻᒪᓗ ᐅᕙᒍᑦ ᐅᖃᕈᓐᓇᖅᓯᒐᔭᖅᑐᒍᑦ ᑕᑯᓇᓐᓂᕋᓪᓗᑕ ᓇᒻᒪ 27-ᐸᒥᒃ. 
 
ᐃᓛᒃ, ᐊᐃᑉᐸᖓᓂ ᑐᓂᐅᖅᑲᕈᑕᐅᔪᒥᒃ ᐱᖅᑲᐅᔭᕗᑦ ᐅᓪᓗᖏᑦ ᐃᓱᓕᒃᕕᖏᑦ ᐱᑕᖃᑦᑐᓄᑦ, ᐱᑕᖃᒻᒪᑦ ᓯᐅᕋᒻᒧᑦ 
ᐊᑐᖅᑐᐊᕈᑎᒥᒃ, ᐱᖓᔪᒋᔭᐅᕙᓪᓚᐃᔪᖅ 2008-ᒥᒃ ᐃᓱᓕᒃᕕᓕᓐᓄᑦ; ᐊᕐᕌᒍᓄᑦ ᑕᓪᓕᒪᓄᑦ ᐊᑐᖅᑐᐊᕈᑎ, $151 
ᑕᐅᓴᓐᓄᑦ ᑲᖏᖅᖠᓂᕐᒥ. ᑭᓱᒧᓄᓇ. 

ᐊᒻᒪᑕᐅᖅ, ᐅᖃᖅᑲᐅᒐᕕᑦ, ᐅᑯᓇᑎᑐᑦ ᐊᓯᖏᑦ, ᐊᒥᓲᖏᑦᑐᑦ 20-ᓄᑦ ᐊᕐᕌᒍᓄᑦ ᐊᑐᖅᑐᐊᕈᑎᑦ 
ᓄᑖᖑᕆᐊᖅᑕᐅᒍᓐᓇᖅᑐᓄᑦ ᐃᓗᐊᓕ ᐃᓚᖃᑦᑐᓄᑦ. ᑖᓐᓇᓕ ᓄᑖᖑᕆᐊᖅᑕᐅᒍᓐᓇᕐᓂᕐᒧᑦ ᐃᓚᖃᕆᕙ ᐊᒻᒪᓗ 
ᖃᓄᖅ, ᐱᑕᖃᑉᐸᑦ, ᐱᓕᕆᐊᖑᓯᒪᕙ ᕿᒥᕐᕈᓗᑎᒃ ᐊᑦᔨᒌᖏᑦᑐᓂᒃ ᖃᓄᖅᑑᕈᑎᒃᓴᓂᒃ, ᓄᑖᖑᕆᐊᖅᓯᓂᐊᕐᕈᑎᒃ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᑖᔅᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᖅᑐᐊᕈᑦ, ᓯᐅᕋᒻᒧᑦ ᐊᑐᖅᑐᐊᕐᓂᒃ, ᑖᔅᓱᒧᖓ Rockland -ᖑᓂᕋᖅᑕᓂᑦ 
ᐃᓪᓗᖃᑎᖓᓄᑦ ᑲᖏᖅᖠᓂᕐᒥ ᑲᒪᒋᔭᖃᑦᑐᖅ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. 
ᑖᓐᓇ ᐊᑐᖅᑐᐊᕈᑎᐊᖑᔪᖅ ᐋᖅᑭᒃᑕᐅᓯᒪᔪᖅ ᑎᑭᓪᓗᒍ ᔮᓄᐊᓕ 31, 2005. 
 
ᖃᐅᔨᒪᔭᒃᑯᓪᓕ, ᓄᑖᙳᕆᐊᖃᕐᓗᓂ ᐱᖁᔭᕐᒥᒃ ᐃᓚᖏᓐᓂᒃ ᑎᑎᕋᖅᓯᒪᙱᒻᒪᑕ ᑭᓯᐊᓂᓕ ᑕᒪᓐᓇ 
ᖃᐅᔨᒋᐊᕈᑎᒋᖅᑳᕆᐊᖃᖅᑕᕋ ᐅᑎᕐᕕᒋᒃᑲᓐᓂᕐᓗᒍ ᒥᓂᔅᑕᐅᔪᖅ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔫᑉ ᑐᑭᓯᒋᐊᖅᑎᓕᕈᑦᑎᒍᑦ ᓂᕆᐅᓐᓂᖃᑦᑎᐊᖅᐳᖓ. ᑕᒪᒃᑯᐊ 
ᑎᑎᕋᖅᓯᒪᓂᖏᑦ ᐊᓪᓕᕐᒨᖅᑲᓂᖏᑦ ᒪᓕᑐᐃᓐᓇᕐᓂᐊᕋᒃᑭᑦ. 
 
ᑕᒫᓂ ᐊᕐᕌᒍᑦᑎᓐᓂᒃ ᑭᖑᓪᓕᖅ ᐊᓪᓕᕐᒥ, 2005-ᒥ ᐊᕐᕌᒍᑦᑎᓐᓂᒃ. ᑕᒪᓐᓇ ᐃᓱᓕᕝᕕᖃᙳᓱᒻᒪᑦ ᑕᒫᓂ 
ᐊᕐᕌᒍᑦᑎᓐᓂᒃ. ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᐊᕈᑎᐅᓐᓂᕐᒪᑦ ᐊᒻᒪᓗ ᖃᐅᔨᔪᒪᔪᖓ ᓇᓕᐊ ᐃᒡᓘᒻᒪᖔᖅ 
ᐊᑐᖅᑐᐊᖅᑕᐅᔪᖅ ᐊᒻᒪᓗ ᐃᓱᒪᓕᐅᖅᑐᖃᓚᐅᖅᓯᒪᓐᓂᕐᒪᖔᖅ ᑖᓐᓇ ᐊᑐᖅᑐᐊᖅᑕᐅᔪᖅ 
ᐊᑐᖅᑐᐊᖅᑕᐅᒃᑲᓐᓂᕐᓂᐊᕐᒪᖔᖅ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᓪᓚᒡᕕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᑖᓐᓇ 
ᐊᑐᖅᑐᐊᖅᑕᐅᒻᒪᑦ ᑕᖅᑭᑕᒫᑦ ᐊᑐᖅᑐᐊᕈᑎᐅᔪᖅ ᐊᑭᓕᖅᓱᖅᑕᐅᕙᑕᑦᑐᓂ ᔫᓂᕈᕋᓱᐊᕐᓂᖓᓂᒃ ᐊᒻᒪᓗ ᑖᓐᓇ 
ᐊᑐᖅᑐᐊᕈᑎᐅᔪᖅ ᐃᓱᓕᕝᕕᖃᕋᔭᖅᑐᓂ ᔫᓂᐅᓕᖅᐸᑦ. 
 
ᑖᓐᓇ ᑕᖅᑭᑕᒫᑦ ᐊᑐᖅᑐᐊᕐᓂᐅᔪᖅ ᑕᖅᑮᑦ ᐊᓂᒍᖅᐸᓪᓕᐊᓪᓗᑎᑦ ᐊᑐᖅᑐᐊᖅᑕᐅᕙᑦᑐᖅ ᐊᑭᓕᖅᑕᐅᕙᑦᑐᓂ 
ᑕᖅᑭᒧᑦ ᐊᑕᐅᓯᕐᒧᑦ. ᐋᓐᓂᐊᕐᕕᐅᔪᖅ ᐊᑐᐃᓐᓇᐅᑐᐊᓕᖅᐸᑦ ᐃᓯᕐᕕᐅᔪᓐᓇᓕᕈᓂ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᑕᐃᑲᓂ ᐊᓂᒍᓐᓇᖅᓯᑉᐸᑕ, ᑕᐃᓐᓇ ᐊᑐᖅᑐᐊᕈᑎᐅᔪᖅ ᐃᓱᓕᕝᕕᖃᕋᔭᖅᑐᖅ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓇᒦᒃ, ᐃᒃᓯᕙᐅᑕᖅ. ᐅᖏᓕᕇᑦ ᐊᓪᓕᒨᖅᐸᓪᓕᐊᓂᖏᑦ ᑎᑎᖅᑐᖅᓯᒪᓂᖏᑦ ᒪᓕᑐᐃᓐᓇᕐᓗᒋᑦ ᓱᓕ. 
ᐱᒋᐊᕈᑎᖃᖅᑐᖓ ᑲᖏᖅᖠᓂᕐᒥᒃ ᑕᕝᕙᓂ ᒪᑉᐱᒐᕐᒦᕋᑖᕋᒪ ᐊᒻᒪᓗ ᖃᐅᔨᒪᒐᒃᑭᑦ ᐃᒡᓗᐃᑦ ᓱᑯᑦᑎᐊᓃᒻᒪᖔᑕ 
ᑕᐅᕙᓂ ᐊᒻᒪᓗ ᐊᓯᖏᑦ ᐊᐱᖅᑯᑎᒋᙳᓱᒃᑭᕙᒃᑲ. ᑭᓇᑐᐃᓐᓇᕐᒥᒃ ᐃᓄᒻᒥᒃ ᓵᑦᓯᓇᓱᐊᙱᒃᑲᓗᐊᖅᑐᖓ. 
 
ᑭᖑᓪᓕᖅ ᐅᕙᓂ ᑎᑎᕋᖅᓯᒪᔪᖅ ᐃᓱᓕᕝᕕᖃᓛᓕᕐᒪᑦ ᐊᕐᕌᒍ 2007-ᖑᓕᖅᐸᑦ. ᖃᐅᔨᔪᒪᑐᐃᓐᓇᖅᑐᖓ 
ᓇᓕᐊᖑᒻᒪᖔᖅ ᐃᒡᓗ ᐊᒻᒪᓗ ᖃᓄᖅ ᐸᕐᓇᒍᑎᓕᐅᖅᓯᒪᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᕋᓱᐊᖅᑐᖓ ᑎᑎᕋᖅᓯᒪᔪᓂᒃ. 

ᐄ, ᑖᓐᓇ Sharp-ᖑᓂᕋᖅᑕᐃᑦ ᐃᒡᓗᖁᑎᒋᔭᖓᑦ ᑲᖏᖅᖠᓂᕐᒥᒃ. ᑖᓐᓇ ᐊᑐᖅᑕᐅᔪᖅ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ 
ᐄ, ᐃᓱᓕᕝᕕᖃᓛᖅᑐᖅ 2007-ᖑᓕᖅᐸᑦ. ᑕᒪᓐᓇ ᕿᒥᕐᕈᓛᖅᑕᕗᑦ ᐸᕐᓇᐸᓪᓕᐊᔾᔪᑎᒋᓗᒍᓗ 
ᖃᓄᐃᓕᖓᑦᑕᓛᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ,ᒃ ᑲᓛᒃ. ᑐᑐ. 
 
ᑐᑐ: ᖁᔭᓇᒦᒃ, ᐃᒃᓯᕙᐅᑕᖅ. ᑕᐃᒪ, ᑖᔅᓱᒥᖓ ᖃᓄᐃᓕᐅᖅᐸᓪᓕᐊᔪᖃᓚᐅᖅᓯᒪᙱᑦᑐᖅ ᓱᓕ. ᑕᒪᓐᓇ ᓱᓕᕙ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓇᒦᒃ, ᐃᒃᓯᕙᐅᑕᖅ. ᐸᕐᓇᒍᑎᒋᓚᐅᖅᓯᒪᙱᑦᑕᕗᑦ ᓱᓕ ᒫᓐᓇᐅᔪᖅ. ᖃᐅᔨᒪᙱᑦᑐᖓ 
ᖃᓄᐃᓕᖓᓪᓚᑦᑖᕐᒪᖔᖅ ᐊᓪᓚᒡᕕᐅᔪᖅ. ᐊᑭᖓᑦ ᑕᑯᑐᐃᓐᓇᖅᑐᒍᑦ ᑐᑭᓯᓇᖅᑐᖅ, ᐱᕕᑭᑦᑐᕈᓘᔪᒃᓴᐅᔪᖅ. 
 
ᑕᐃᒪᐃᒻᒪᑦ, ᑖᓐᓇ ᖃᐅᔨᓇᓱᐊᓛᖅᑕᕗᑦ ᐊᑐᖅᑐᐊᒃᑲᓐᓂᕋᔭᕐᒪᖔᑦᑎᒍᓘᓐᓃᑦ ᐅᕝᕙᓘᓐᓃᑦ ᑐᒃᓯᕋᐅᑎᓕᐅᖔᕐᓗᑕ 
ᐊᑭᑦᑐᕋᐅᑎᔾᔪᑎᓂᒃ ᑖᔅᓱᒧᖓ ᐃᒡᓗᒧᑦ ᐅᕝᕙᓘᓐᓃᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᐅᓪᓛᖅᑎᖔᕐᓗᒋᑦ ᐊᓯᐊᓄᑦ. 
ᒫᓐᓇ ᑕᒪᓐᓇ ᓱᓕ ᕿᒥᕐᕈᑲᓚᐅᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓇᒦᒃ, ᐃᒃᓯᕙᐅᑕᖅ. ᒪᕐᕉᒃ ᐱᖓᓱᓪᓘᓐᓃᑦ ᐊᓪᓕᒧᑦ ᖄᖐᓗᑕ ᐳᒍᓚ ᐊᑐᖅᑐᐊᕈᑎᒃᑲᓐᓂᕐᒥᒃ, ᑕᓪᓕᒪᓄᑦ 
ᐊᕐᕌᒍᓄᑦ, 2005, $102-ᑕᐅᓴᑦ ᑮᑎᓇᐅᔭᑦ 500 ᐊᕐᕌᒍᒧᑦ. 
 
ᖃᐅᔨᔪᒪᑐᐃᓐᓇᖅᑐᖓ ᓇᓕᐊᓪᓚᑦᑖᖑᒻᒪᖔᖅ ᐃᒡᓗ ᐊᑐᖅᑐᐊᖅᑕᐅᔪᖅ ᐊᓪᓚᒡᕕᒋᔭᖅ ᐊᒻᒪᓗ ᑖᓐᓇ 
ᐊᕐᕌᒍᑦᑎᓐᓂᒃ ᐃᓱᓕᕝᕕᖃᕐᓂᐊᕐᒪᖔᖅ ᐊᑐᖅᑐᐊᕈᑎᐅᔪᖅ ᐅᕝᕙᓘᓐᓃᑦ ᐅᖃᐅᑎᒍᓐᓇᖅᐱᑎᒍᑦ 
ᖃᓄᐃᓕᖓᓕᕐᒪᖔᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᒪᒥᐊᓇᖅ, ᐃᒃᓯᕙᐅᑕᖅ. ᐊᒥᓲᓂᖅᓴᒻᒪᕆᐅᒐᓗᐊᕐᒪᑕ ᑕᒪᒃᑯᐊ ᕿᒥᕐᕈᓪᓗᒋᑦ. 
 
ᑲᓛᒃ: ᖁᔭᓇᒦᒃ, ᐃᒃᓯᕙᐅᑕᖅ. ᐳᒍᓚ ᐊᑐᖅᑐᐊᖅᑕᐅᓂᖓᑦ ᓯᓂᒃᑕᕐᕕᒃ ᐃᒡᓗᒋᕙᐅᒃ ᑲᖏᖅᖠᓂᕐᒥᒃ, ᒫᓐᓇᐅᔪᖅ 
ᐊᑐᖅᑐᐊᖅᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
 
ᑐᒃᓯᕋᐅᑎᓕᐅᖅᓯᒪᒐᓗᐊᖅᑐᒍᑦ ᐊᑭᑦᑐᕋᐅᑎᖁᔨᓯᒪᓪᓗᑕ ᑕᒪᓐᓇ ᓴᖅᑭᖅᑎᑕᐅᓛᖅᑐᓂ ᐱᔭᕇᕈᓐᓇᖅᓯᑐᐊᕈᒃᑯ 
ᑭᓯᐊᓂᓕ ᒪᐃ ᓄᙳᐸᓗᖏᓐᓂᒃ ᑕᒪᓐᓇ ᓴᖅᑭᖅᑎᑕᐅᒐᔭᖅᑐᖅ ᑕᒫᓂ ᑕᖅᑭᑎᓐᓂᒃ ᑭᒃᑯᑐᐃᓐᓇᕐᓂᒃ 
ᑐᓴᕈᒪᖓᔭᖅᑐᑕ ᐊᒻᒪᓗ ᐱᕕᒃᓴᖃᑦᑎᐊᕋᔭᕋᓗᐊᕐᒪᖔᑕ ᐊᔾᔨᖓᓂᒃ. ᐅᖃᓗᐊᒐᒪᒃᐸᓪᓚᐃᓕᖅᑐᖓ, ᑕᒪᓐᓇ 
ᐊᖏᓪᓕᕙᓪᓕᐊᔫᒐᓗᐊᖅ, ᑖᓐᓇ ᐊᓪᓚᕝᕕᐅᔪᖅ, ᑕᐃᒪᓕ ᐅᐱᕐᖓᔅᓵᖅ ᓴᖅᑭᓂᐊᖅᑯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᐅᕚ ᐃᓪᓘᔪᖅ ᐆᒻᒪᖅᑯᑎᖃᕐᕕᐅᑉ ᖃᓂᒋᔮᓂ? ᖃᐅᔨᒪᙱᓚᖓᓕ, ᑲᓛᒃ 
ᖃᐅᔨᒪᑉᐸᑦ ᑲᖏᖅᖠᓂᕐᒥᑦ ᐋᒡᒐᓘᓐᓃᑦ. ᖃᐅᔨᒍᒪᑐᐃᓐᓇᖅᑐᖓᓕ, ᑖᓐᓇᐅᒪᖔᖅ. ᖁᓚᙱᓚᖓᓕ ᑖᓐᓇ 
ᐊᕐᕌᒍᓄᑦ ᑕᓪᓕᒪᓄᑦ ᐅᖓᑖᓅᖓᒻᒪᑦ ᑳᓐᑐᕌᖑᔪᖅ. ᑕᐃᑲᓂ ᐃᖅᑲᓇᐃᔭᖅᐸᓚᐅᖅᓯᒪᒐᒪ ᐃᖅᑲᓇᐃᔭᖅᑎᓪᓗᖓ  

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐳᓚᕋᑦᑐᓕᕆᔨᒃᑯᓐᓄᑦ ᓄᓇᑦᓯᐊᕐᒥ ᒐᕙᒪᒃᑯᖏᓐᓂ. ᖃᐅᔨᒍᒪᑐᐃᓐᓇᖅᑐᖓᓕ 
ᑖᓐᓇᓴᐃᓐᓇᐅᒪᖔᖅ ᐃᓪᓘᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᓂᒃᑕᕐᕕᒃ ᐃᓪᓘᔪᖅ ᑐᑭᓯᔭᒃᑯᓪᓕ, ᐊᑯᓂᐅᓗᐊᙱᑦᑐᖅ ᑲᖏᖅᖠᓂᕐᒥᓯᒪᒐᒪ, 
ᑭᓯᐊᓂᓕ ᓯᓂᒃᑕᕐᕕᐅᔪᖅ ᐊᓪᓚᕝᕕᐅᔪᖅ ᕿᑎᓪᓗᐊᓪᓚᕆᖓᓃᑉᐳᖅ ᑲᖏᖅᖠᓂᕐᒥᑦ. ᑖᓐᓇᐅᕚ ᑐᔪᕐᒥᕕᐅᔪᖅ? 
ᐊᓱᐃᓪᓛᒃ. ᑖᓐᓇᐅᔪᖅ. 
 
ᑕᒻᒪᕋᒪ ᓇᓕᐊᖑᒻᒪᖔᖅ ᐃᓪᓘᔪᖅ. ᑐᑐ ᐅᕙᓐᓂᒃ ᖃᐅᔨᒪᓂᖅᓴᐅᕗᖅ ᑲᖏᖅᖠᓂᕐᒥᑦ, ᖁᓚᕐᓇᖏᑦᑐᖅ. 
ᖃᐅᔨᒪᑐᐃᓐᓇᖅᑐᖓᓕ ᑖᓐᓇᐅᒻᒪᑦ ᓯᓂᒃᑕᕐᕕᒃ ᐃᓪᓗᒃ. ᖃᐅᔨᒪᕗᖓ ᑐᔅᓯᕋᐅᑎᑕᖃᕐᒪᑦ ᐱᔪᒪᔾᔪᑎᐅᔪᓂᑦ 
ᐊᓯᖏᓐᓄᑦ ᐊᓪᓚᕝᕕᒻᒧᑦ ᐃᓂᔅᓴᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑲᑎᒪᔨᐅᔪᓄᑦ ᐅᖃᖃᑦᑕᕐᓗᑎᑦ ᐃᒃᓯᕙᐅᑕᕐᒥ ᐊᐱᕆᓕᕋᐃᑉᐸᑕ ᐃᑲᔪᖁᓪᓗᒋᑦ 
ᑐᓵᔨᒋᔭᕗᑦ. ᖁᔭᓐᓇᒦᒃ. ᑲᔪᓯᒋᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ ᐃᓕᓐᓄᑦ ᐊᒻᒪᓗ ᑐᓵᔨᑦᑎᓐᓄᑦ ᑕᒪᔅᓱᒧᖓ. ᑭᓇᑐᐃᓐᓇᕐᒧᑦ 
ᑲᖏᖅᖠᓂᕐᒥᑦ, ᖃᐅᔨᒪᕗᖓ ᓯᓂᒃᑕᕐᕕᒃ ᐃᓪᓗᒃ ᐊᒻᒪᓗ ᓯᓂᒃᑕᕐᕕᒃ ᑐᔪᕐᒥᕕᒃ, ᐊᔾᔨᒌᙱᒻᒪᑎ, ᑭᓯᐊᓂᓕ 
ᑭᓇᑐᐃᓐᓇᕐᒧᑦ ᖃᐅᔨᒪᙱᑦᑐᒧᑦ ᑲᖏᖅᖠᓂᕐᒥᑦ ᑕᒪᓐᓇ ᓇᓗᓇᕈᓇᕐᒪᑦ. 
 
ᑖᓐᓇᐅᓱᒋᕙᕋᓕ ᐃᓪᓘᔪᖅ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐳᓚᕋᑦᑐᓕᕆᔨᒃᑯᑦ ᐊᓪᓚᕝᕕᒥᓂᕆᒻᒪᒍ 
ᐃᖅᑲᓇᐃᔭᖃᑦᑕᓚᐅᖅᓯᒪᒐᒪ ᖁᓛᓂ ᐃᓪᓗᒥ ᐃᖅᑲᓇᐃᔭᓚᐅᖅᓯᒪᒐᒪ ᐊᕐᕌᒎᓕᖅᑐᓂᑦ 10-ᓂᑦ. 
 
ᖃᐅᔨᒪᒍᒪᑐᐃᓐᓇᖅᑐᖓ ᓱᒻᒪᑦ ᑭᓇᑐᐃᓐᓇᒧᑦ ᐅᖃᐅᓯᐅᓯᒪᒻᒪᖔᖅ ᑖᓐᓇ ᐊᕐᕌᒎᓄᑦ ᑕᓪᓕᒪᓄᑦ 
ᐊᑐᖅᑐᐊᕈᑎᐅᓂᖓᓂᑦ ᐊᒻᒪᓗ ᒐᕙᒪᒃᑯᑦ ᐊᓪᓚᕝᕕᖏᑦ ᑕᐃᑲᓃᔅᓯᒪᓕᖅᑐᑎᒃ ᐊᑯᓂᒻᒪᕆᐋᓗᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓪᓕᒪᓄᑦ ᐊᕐᕌᒎᓄᑦ ᐊᑐᖅᑐᐊᕈᑎᐅᓱᒋᙱᓚᕋᓕ, ᐅᑉᐱᕈᓱᑉᐳᖓᓕ 
ᐅᖃᖅᓯᒪᒻᒪᑦ ᑕᓪᓕᒪᒃᑲᓂᕐᓄᑦ ᐊᑐᖅᑐᐊᕈᑎᐅᔪᖅ ᐊᖏᖅᑕᐅᓚᐅᕐᒪᑦ. ᑕᐃᑲᓃᓕᕐᒪᑦ ᐊᑯᓂᒻᒪᕆᐅᔪᖅ, 
ᐊᒻᒪᓗᑦᑕᐅᖅ ᑖᓐᓇ ᑭᖑᓪᓕᖅᐹᕆᕙᓪᓚᐃᓕᖅᑐᓂᐅᒃ ᓄᑖᕈᖅᑎᑕᐅᓂᖓ ᐊᖏᕈᑎᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᐱᕕᖃᕐᕖᑦ ᓄᖑᑉᐳᖅ, ᑐᑐ. ᐊᒻᒪᓗᑦᑕᐅᖅ ᐊᑎᕐᓂᑦ ᐱᓯᒪᑦᑎᑲᓐᓂᙱᓚᖓ. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᖅᑐᒐᕐᒧᑦ ᓯᕗᓪᓕᖅᐹᒨᕈᒪᒐᒪ. ᖃᐅᔨᒪᕗᖓ ᐊᒥᓱᑲᓪᓚᐅᒻᒪᑕ 
ᐊᑐᖅᑐᐊᕈᑎᐅᔪᑦ ᓄᖑᕝᕕᖃᕐᓂᐊᖅᑐᑦ 2005-ᒥ. ᑖᓐᓇᓴᐃᓐᓇᐅᕗᖅ ᐊᑐᖅᑕᐅᓂᐊᖅᑐᖅ. ᓇᓗᓇᐃᖅᓯᓯᒪᕗᒍᑦ 
ᐃᓪᓘᔪᒥᑦ ᐊᒻᒪᓗ ᐊᐱᖅᑯᑎᖃᕐᑐᑕ ᖃᓄᐃᓕᖓᓕᕐᓂᖓᓄᑦ ᐅᓪᓗᒥᐅᔪᒧᑦ ᐊᖓᔪᖅᑳᕐᒥ, ᐅᕝᕙᓘᓐᓃᑦ ᑲᓛᒃ-ᒥᑦ, 
ᖃᓄᐃᓕᖓᓕᕐᓂᖏᓐᓄᑦ ᒐᕙᒪᒃᑯᑦ ᑖᒃᑯᓄᖓ ᐊᑐᖅᑐᐊᕈᑎᐅᔪᓄᑦ. 
 
ᐃᖃᓗᓐᓂ, the Midnight Suns Management-ᖑᓂᕋᖅᑕᐃᑦ ᐊᕐᕌᒎᓐᓄᒃ ᒪᕐᕉᓐᓄᒃ ᐊᑐᖅᑐᐊᕈᑎᐅᕗᖅ, 
ᓄᖑᕝᕕᖃᕐᑐᓂ 2005-ᒥᑦ. ᐊᖓᔪᖅᑳᖑᔪᖅ ᐅᕝᕙᓘᓐᓃᑦ ᕆᑦᔅ, ᐅᕝᕙᓘᓐᓃᑦ ᑲᓛᒃ ᓇᓕᐊᓐᓂ ᐃᓪᓘᔪᒥᑦ 
ᓇᓗᓇᐃᖅᓯᒍᓐᓇᕐᒪᖔᖅ ᐊᒻᒪᓗ ᖃᓄᐃᓕᖓᓕᕐᓂᖓᓄᑦ ᐊᑐᖅᑐᐊᕈᑎᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᑦᑎᐊᕈᒪ, ᑖᓐᓇᐅᕗᖅ ᓱᓇᒃᑯᑖᖃᕐᕕᐅᔪᒥᑦ 
ᑐᐊᕕᕐᓇᖅᑐᓕᕆᔨᒃᑯᓐᓄᑦ, ᓄᖑᕝᕕᖃᕐᑐᖅ ᓅᕖᕝᕙ 20, 2005. ᑖᓐᓇᐅᕚ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᖏᑦᑐᖓ ᐊᖓᔪᖅᑳ ᐊᐱᖅᓱᕐᒪᖔᕐᒪ ᐊᐱᖅᑯᑎᒥᒃ ᑭᓯᐊᓂᓕ 
ᑖᒃᑯᐊ ᓚᓂᖁᓴᓂᑐᓱᑎ ᐳᒥᓴ ᓚᖑᓴᖑᑐᕿᒪᕿᓴᑎ , ᐱᖓᓱᒃ ᐊᕐᕌᒍᑦ, 2005, $24,000. ᐅᕙᓃᑦᑐᖅ 
ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓂᓂᐊᕐᕋᒃᑯᑦ ᒥᔅᑕ. ᑲᓛᒃᒧᑦ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᓐᓇ ᐊᑐᖅᑐᐊᕈᑦ ᐃᓱᓕᒃᕕᒃᓴᓕᒃ ᓄᕕᐱᕆ 30, 2005, ᖃᐃᔨᓴᕐᓂᖃᑦᑐᒍᑦ 
ᑖᒃᑯᐊ ᕆᓚᖠ ᐃᓂᖃᕆᐊᖃᒻᒪᖔᑕ ᑖᔅᓱᒥᖓ. ᑖᔅᓱᒧᖓ ᑐᕌᖓᓚᐅᕐᒪᑦ. ᐃᓚᒋᔭᖓ ᓱᓇᒐᓚᖃᕝᕕᐅᑉ 
ᐊᑐᕆᐊᖓᓃᑦᑐᖅ ᒐᕙᒪᑐᖃᒃᑯᑦ ᓴᐅᒥᐊᓂ ᐊᑐᕆᐊᑉ. ᐃᖅᑲᐅᒪᖏᑕᕋ ᓈᓴᐅᑎᖓ ᑭᓯᐊᓂᓕ ᐱᒐᓚᖃᕝᕕᐅᔪᖅ 
ᑐᐊᕕᓐᓇᖅᑐᓕᕆᔨᓄᑦ. 
 
ᑖᓐᓇ ᐊᑐᖅᑐᐊᕈᑎ ᐲᖅᑕᐅᓚᐅᖅᓯᒪᔪᖅ ᐊᕐᕌᒍᑦ ᐱᖓᓲᓕᖅᑐᓂ ᐊᓯᐊᒋᑎᓪᓗᑎᒍᑦ ᐱᓕᕆᕕᒃᑯᑦ. 
ᖃᐅᔨᓴᖅᐸᓪᓕᐊᔪᒍᑦ ᑖᓐᓇ ᓱᓕ ᐊᑐᖅᑕᐅᔭᕆᐊᖃᒻᒪᖔᖅ ᐊᒻᒪᓗ ᓇᒦᓕᕐᒪᖔᑕ ᐅᓪᓗᒥᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ. ᑲᓛᒃ. ᑲᔪᓯᓗᑕ ᑕᐅᓄᖓ ᑭᖑᓪᓕᕐᒧᑦ. ᐃᓱᓕᒃᕕᓕᒃ ᑕᒪᓂ 
ᐊᕐᕌᒍᒥ. ᐃᖃᓗᓐᓂ. ᓄᓇᓯᒃᑯᑦ ᑯᐊᐳᕇᓴᓐ. ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᐊᕈᑎ ᐃᓱᓕᓐᓂᐊᖅᑐᖅ ᑕᒫᓂ ᐊᕐᕌᒍᒥ 
ᐊᒥᓲᓂᖃᑦᑐᓂ $466,897 ᐊᕐᕌᒍᑕᒫᖅ. ᑐᑭᓯᑎᑕᐅᒍᓐᓇᖅᐱᑕ ᑭᓱᒧᑦ ᐃᓪᓗ ᐊᑐᖅᑕᐅᒻᒪᖔᖅ ᐊᒻᒪᓗ 
ᖃᓄᐃᓕᖓᓕᕐᒪᖔᖅ ᐊᑐᖅᑐᐊᕈᑎ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐃᓪᓗ ᐃᖅᑲᑦᑐᐃᕕᓕᕆᔨᒃᑯᑦ ᐃᓪᓗᖁᑎᖓ ᐃᖃᓗᓐᓃᑦᑐᖅ 
ᐊᑐᖅᑕᐅᔪᖅ ᐃᖅᑲᑦᑐᐃᕕᐅᓪᓗᓂ ᐊᒻᒪᓗ ᐊᓯᖏᓐᓄᑦ. 
 
ᐊᑐᖅᑐᐊᕐᓂᕐᒧᑦ ᐃᓱᓕᓛᖅᑐᖅ ᓄᙳᐊᓂ ᐊᕐᕌᒍ ᑕᒫᓂ. ᐱᑕᖃᑉᐸᓚᐃᖏᑦᑐᖅ ᓄᑖᙳᕆᐊᕈᑎᒃᓴᖓᓄᑦ ᑖᒃᓱᒪ 
ᑭᓯᐊᓂᓕ ᐸᕐᓇᒍᑎᐅᔪᑦ ᓄᑖᒥᒃ ᐃᖅᑲᑦᑐᐃᕕᒃᓴᖅ ᐃᖅᑲᓇᐃᔭᖅᑎᖏᓐᓂᒃ ᐱᓂᐊᖅᑐᑦ ᑕᐃᑲᓃᑦᑐᓂᒃ ᐃᓪᓗᒥ 
ᐊᒻᒪᓗ ᐊᑐᖅᑐᐊᕈᑦ ᓄᖅᑲᖅᑎᑕᐅᓂᐊᖅᑐᓂ, ᒪᓕᓪᓗᓂ. ᕿᒥᕐᕈᓂᐊᖅᑐᒍᑦ ᑖᔅᓱᒥᖓ. ᕿᒥᕐᕈᔪᒍᑦᑕᐅᖅ ᑖᔅᓱᒥᖓ 
ᑭᓯᐊᓂᓕ ᐸᕐᓇᒍᑎᐅᔪᑦ ᐊᐅᓛᕐᓗᒋᑦ ᐃᖅᑲᓇᐃᔭᖅᑏᑦ ᑕᐃᑲᖓ ᓄᑖᒧᑦ ᐃᖅᑲᑦᑐᐃᕕᒃᓴᒧᑦ ᐃᖃᓗᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑲᓛᒃ. ᑕᐅᓄᖓᒃᑲᓐᓂᖅ ᒪᑉᐱᖅᑐᒐᕐᒧᑦ ᐃᖃᓗᓐᓂ. ᑰᒪᓐ ᐋᒃᑎᒃ 
ᓕᒥᑎᑦ. ᑕᓪᓕᒪᓄᑦ ᐊᕐᕌᒎᓄᑦ ᐊᑐᖅᑐᐊᕈᑦ ᐃᓱᓕᓐᓂᐊᖅᑐᑦ 2005ᒥ ᐃᒪᓐᓇᓄᑦ $121,842. 
 
ᑲᓛᒃ ᐅᕝᕙᓘᓐᓃᑦ ᐊᖓᔪᖅᑳ ᐅᖃᐅᑎᒍᓐᓇᖅᐹᑎᒍ ᑭᓱᒧᑦ ᑕᐃᓐᓇ ᐃᓪᓗ ᐊᑐᖅᑕᐅᖃᑦᑕᕐᒪᖔᖅ ᐊᒻᒪᓗ 
ᒫᓐᓇᐅᔪᖅ ᖃᓄᐃᓕᖓᓂᖃᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᐃᓪᓗ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᓪᓗ ᐱᓯᒪᔭᕗᑦ 
ᐊᒥᓱᓄᑦ ᐊᕐᕌᒍᓄᑦ. 
 
ᑖᓐᓇᓕ ᑎᑎᖅᑲᖅ ᑎᑎᕋᖅᑕᐅᓚᐅᖅᓯᒪᔪᖅ ᐊᒻᒪᓗ ᓯᕗᓪᓕᖅᐹᕆᓪᓗᑎᒍᑦ ᑖᔅᓱᒧᖓ ᐊᑐᖅᑐᐊᕈᑎᒥᒃ, ᐊᑕᐅᓯᕐᒥᒃ 
ᑭᖑᓪᓕᖅᐹᒥᒃ ᐊᕐᕌᒍᓄᑦ ᑕᓪᓕᒪᓄᑦ ᖃᓄᖅᑑᕈᑎᖃᓚᐅᖅᑐᒍᑦ ᑖᔅᓱᒧᖓ ᐱᔭᐅᓯᒪᔪᖅ ᐊᒻᒪᓗ ᐃᓱᓕᒃᓯᒪᓪᓗᓂ 
2009-ᒥ. ᑕᐃᓐᓇ ᐃᓪᓗ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᔨᒃᑯᓐᓂᑦ ᐊᒻᒪᓗ ᐊᒥᓱᑦ 
ᐱᓕᕆᐊᕆᔭᖏᑦ ᐊᐅᓚᑕᐅᖃᑦᑕᖅᑐᑦ ᑕᐃᒃᑯᓇᙵᑦ. ᑕᐃᒪᓐᓇ ᐊᑐᖅᑕᐅᖃᑦᑕᖅᑐᑦ ᐃᓪᓗ ᑕᐃᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑲᓛᒃ. ᑖᓐᓇ ᑐᑭᓯᒋᐊᕈᑎᑦᑎᐊᕙᒃ ᐅᕙᑦᑎᓅᖅᑕᐃᑦ. 
ᑕᐃᒪᓐᓇᐃᑦᑐᒥᒃ ᑐᑭᓯᒋᐊᕈᑎᒥᒃ ᐱᔪᒪᔪᒍᑦ ᑭᖑᓪᓕᕐᒥ ᐅᓂᒃᑳᒥ. ᑕᐅᓇᓂ ᓱᓕ ᒪᑉᐱᖅᑐᒐᕐᒥ, ᖁᓪᓗᖅᑑᖅ, Mulco 
Limited. ᒪᕐᕉᓐᓄᑦ ᐊᕐᕌᒎᓐᓄᑦ ᐊᑐᖅᑐᕈᑎ, ᐊᒻᒪᓗ ᐃᓱᓕᓐᓂᐊᖅᑐᓂ 2005-ᒥ, $26,000 ᐊᕐᕌᒎᑕᒫᑦ. ᐅᓪᓗᒥᒧᑦ 
ᖃᓄᐃᓕᖓᓕᕐᒪᖔᖅ ᑐᓴᖅᑎᑦᑎᒍᓐᓇᖅᑭᑦ ᑖᔅᓱᒧᖓ ᐊᑐᖅᑐᐊᕈᑎᒧᑦ ᐊᒻᒪᓗ ᓇᓪᓕᐊᖑᕙ ᐃᓪᓗ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑖᓴᓐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐃᓪᓗ ᐊᓪᓚᒡᕕᑐᐃᓐᓇᖅ ᖁᓪᓗᖅᑑᒥ, ᓇᒻᒥᓂᖁᑎᒋᔭᐅᔪᖅ ᑲᑉᐸᓂᐅᔪᒧᑦ 
ᐊᑎᖃᑦᑐᖅ HTR Transport. ᐊᒻᒪ ᓱᓕ, ᐱᔭᐅᓚᐅᖅᓯᒪᔪᖅ ᑐᒃᓯᕋᒻᒪᑕ ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ. 
 
ᐊᓪᓚᒡᕕᑭᔅᓴᑐᒻᒪᕆᐊᓘᒻᒪᑕ ᖁᓪᓗᖅᑑᒥ. ᕿᒥᕐᕈᓂᐊᕐᒥᔪᒍᑦ ᑖᒃᑯᐊ ᐱᓕᕆᕕᐊ ᐃᖅᑲᑦᑐᐃᕕᓕᕆᔨᒃᑯᑦ 
ᐃᓂᖃᒃᑲᓐᓂᕆᐊᖃᒻᒪᖔᑕ ᐅᕝᕙᓘᓐᓃᑦ ᑲᔪᓯᓂᐊᕐᒪᖔᑦᑕ ᑖᔅᓱᒥᖓ. ᕿᒥᕐᕈᓂᐊᖅᑐᒍᑦ ᑖᔅᓱᒥᖓ 
ᐊᑐᖅᑕᐅᓂᖓᓄᑦ ᐃᓱᓕᓐᓂᖓᓄᑦ ᐊᑐᖅᑐᐊᕈᑎ. ᒥᑭᔪᒻᒪᕆᐊᓗᒃ ᐊᓪᓚᒡᕕᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓱᒋᕋᑖᖅᑕᖓ ᐊᐱᖅᓱᓂᕐᒪ ᐊᑐᖅᑐᐊᕈᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᖃᑎᒐᓗᖃᐃ ᑕᐅᕗᖓᕐᔨᓕᕋᓗᐊᕋᓐᓄᒃ. ᐊᑕᐅᓯᖃᐃ ᓯᑳᑦ 
ᐅᖃᐅᓯᕆᖃᐅᔭᖓ ᑕᐃᖕᓇ ᐊᑕᐅᓯᖅ ᐃᒡᓗᒧᑦ ᐊᑐᖅᑐᐊᕐᓂᖅ, ᐊᒻᒪᓗ ᓱᓕ ᐃᖅᑲᐅᒪᒐᒪ ᑕᐃᖕᓇ ᓯᓂᒃᑕᕐᕕᒃ 
ᐃᒡᓗᖁᑎᖓ, ᓴᓇᖃᑕᐅᓚᐅᕋᒃᑯ ᑕᐃᖕᓇ 15 ᐅᑭᐅᖃᑐᐃᓐᓇᖅᑎᓪᓗᖓ. 
 
ᑕᑯᒋᐊᖅᓯᒪᒐᒃᑯ ᓴᓇᓯᒪᓂᖓᓄᑦ ᖃᓇᖏᑦ, ᖃᐅᔨᒪᓪᓗᒋᓪᓗ ᑕᐃᒃᑯᐊ ᐃᒡᓗᓕᐅᖃᑕᐅᓚᐅᖅᓯᒪᔪᑦ 
ᑲᔾᔪᖃᑕᐅᓚᐅᖅᑐᑦ. ᐃᖅᑲᐅᒪᒐᒪ ᑕᐃᒃᑯᐊ ᐳᕕᖅᓯᒪᔪᑦ ᐃᒐᓛᑦ ᐃᓚᖓᓐᓂᒃ ᓯᖁᒥᑦᑎᔪᐊᓗᓚᐅᖅᓯᒪᒐᒪ, ᐊᑯᓂ 
ᑕᐃᑲᓃᓕᕐᒪᑦ, ᐃᒻᒪᖃ ᐅᑭᐅᖃᓚᐅᖅᑐᖓ 16 ᐅᕝᕙᓗ 15 ᑕᐃᔅᓱᒪᓂ. ᐊᑯᓕᑲᓪᓚᒃ ᐱᑕᖃᓕᕐᒪᑦ. 
 
ᐅᖃᖃᐅᕖᑦ ᐅᑭᐅᓄᑦ ᑕᓪᓕᒪᓄᑦ ᐱᕕᒃᓴᖃᖅᑎᑕᐅᓯᒪᓂᖏᓐᓂᒃ ᐅᕝᕙᓗ ᐅᑭᐅᓄᒃᑲᓐᓂᖅ ᓱᓕ ᑕᓪᓕᒪᓄᑦ 
ᐊᑐᖅᑕᐅᒃᑲᓐᓂᕈᓐᓇᕐᓂᖓᓄᑦ ᐃᓱᖃᕐᓂᖏᓐᓂᒃ, ᑕᐃᒪᐃᑎᓪᓗᒍ ᓱᓕ ᑕᒪᒃᑯᐊ ᐅᑭᐅᓄᑦ 15ᓄᑦ 
ᐊᑐᖅᑐᐊᓂᒃᓴᖏᓐᓄᑦ ᐱᑕᖃᐅᕆᕗᖅ ᓱᓕ ᑕᐅᕗᖓ ᑲᔪᓯᔪᓂᒃ ᐊᖏᕈᑎᓕᐅᕈᑕᐅᕙᓪᓕᐊᑐᐃᓐᓇᖅᑐᓂᒃ ᐊᒻᒪᓗ 
ᓄᑖᖑᕆᐊᖅᑕᐅᒃᑲᓐᓂᑐᐃᓐᓇᖅᑎᓪᓗᒋᑦ ᑕᐃᒪᐃᑦᑐᒐᓚᖕᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᖅᓱᕐᓂᑦᑎᓐᓄᕙᓪᓚᐃᔪᖅ ᑕᐃᒪᒃ ᐅᓂᒃᑳᖃᕐᓂᕐᒥᒃ ᒪᓕᒐᓕᐅᕐᕕᐅᑉ 
ᐃᓗᐊᓂ. ᑐᑭᓯᖁᕋᑦᑕ ᐊᐱᖅᑯᑕᐅᕙᓪᓕᐊᔪᑎᒍᑦ ᑭᓱᓂᒃ ᑖᒃᑯᐊ ᐅᓂᒃᑳᑦ ᐃᓗᖏᓐᓂ ᐱᑕᖃᕆᐊᖃᕐᒪᖔᖏᑦᑕ. 
 
ᓇᓗᓕᐅᒪᒍᑕᐅᔪᖃᐅᖅᓯᒪᖕᒪᑦ ᐅᑭᐅᑦ ᖃᑦᑎᐅᔭᕆᐊᖃᓪᓚᕆᖕᒪᖔᑕ ᐊᒥᐊᒃᑯᐃᓪᓗ ᐅᑭᐅᑦ ᖃᑦᑎᐅᓕᕐᒪᖔᑕ, 
ᐊᒻᒪᓗ ᐅᑭᐅᓄᑦ ᖃᑦᑎᓅᖓᖕᒪᖔᑕ. ᓯᕗᓂᒃᓴᑦᑎᓐᓂ ᓇᓗᓇᖏᓐᓂᖅᓴᓪᓚᕆᐅᓂᐊᖁᓕᖅᑐᖅ ᑭᖑᓪᓕᕐᒥ 
ᐅᓂᒃᑳᓕᐅᓕᕈᑦᑕ ᐃᓱᒪᒋᔭᒃᑯᑦ ᓯᕗᓪᓕᖅᐹᒥ ᒪᒃᐱᒐᖓᓂ ᑐᓴᐅᒪᔭᐅᔭᕆᐊᓕᓪᓗ ᐱᓪᓗᒋᑦ 
ᐱᐅᓯᒋᐊᕐᕕᒃᓴᖃᓪᓚᕆᖕᒪᑦ ᓇᓗᓇᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᑲᓛᒃ. ᓱᖁᐃᖅᓯᔪᖓ ᑕᒪᓐᓇ ᐃᓕᑉᐸᓪᓕᐊᔾᔪᑎᒋᔭᐃᓐᓇᕆᒐᑦᑎᒍᑦ, 
ᐊᒻᒪᓗ ᐊᓕᐊᓇᐃᒋᑦᑎᐊᖅᑕᒃᑲ ᑕᒪᒃᑯᓂᖓ ᑐᓴᐅᒪᔭᕆᐊᓕᑦᑎᓐᓂᒃ ᐊᑐᐃᓐᓇᕈᐃᓯᒪᓂᕆᔭᖏᑦ. 
 
ᐃ, ᑭᖑᓪᓕᕐᒥ ᑕᐃᒪᐃᑦᑐᖃᕆᐊᖃᕋᓱᒋᓪᓚᑦᑖᖅᑕᕋ ᖃᓄᑎᒋᓗ ᐊᑐᖅᑐᐊᖅᑕᐅᓂᖏᓐᓄᑦ 
ᐊᖏᕈᑎᓕᐅᖅᓯᒪᓂᖏᓐᓄᑦ, ᐊᒻᒪᓗ ᓱᓕ ᖃᓄᖅ ᐊᑯᓂᐅᑎᒋ ᐃᓚᔭᐅᒋᐊᕈᓐᓇᕐᕕᖃᖅᑎᑕᐅᖕᒪᖔᑕ ᐃᓗᐊᓂ, 
ᐊᒻᒪᓗ ᖃᔅᓯᑦ ᓄᑖᖑᕆᐊᕈᑎᖃᖅᑎᑕᐅᓂᕐᒥᓂᒃ ᐊᑐᖅᓯᒪᖕᒪᖔᑕ ᑕᑯᑦᑎᐊᕈᓐᓇᕐᓂᖅᓴᐅᖁᓪᓗᑕ. 
 
ᐊᐃᑉᐹᑦᑕᐅᖅ, ᐹᑦᑎᐊᖅᑐᐊᓘᖁᖃᐅᒐᓐᓄᑦ, ᒪᓕᒐᓕᐅᖅᑎᐅᖃᑎᒐᓗ ᐊᐱᖅᑯᑎᖃᖃᐅᒐᓐᓄᑦ ᒪᒃᐱᒐᖅ 1ᒥ, 
ᑕᐃᑲᓂ ᐱᑕᖃᕐᒪᑦ, ᒪᓪᑲᓪ ᖁᓕᑦᑎᐊᖓᓂ, ᐅᑭᐅᓄᑦ ᐊᕙᑎᓅᖓᔪᒥᒃ ᐃᓄᒃᕼᐅᒃ ᐱᕙᓪᓕᐊᑎᑦᑎᔨᖏᓐᓅᖅᑐᖅ 
ᖁᕐᓗᖅᑐᒥ 2007ᒥ ᐃᓱᓕᓐᓂᐊᖅᑐᖅ. ᐃᓱᒪᑐᐃᓐᓇᖅᐳᖓ ᑕᐃᓐᓇ ᐃᒡᓗ ᑭᓱᒨᖕᒪᖔᑦ ᐊᒻᒪᓗ ᑭᓱᒧᑦ, 
ᐱᑕᖃᖅᐸᑦ, ᖃᓄᐃᓕᐅᕐᕕᐅᖕᒪᖔᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᕐᒪᖔᑦ ᑕᐃᓐᓇ ᐃᒡᓗ ᐊᑐᖅᑐᐊᖅᑕᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ, ᑲᓛᒃ. 
 
ᑲᓛᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᑕᐃᖕᓇ ᖁᕐᓗᖅᑐᒦᑦᑐᖅ ᐱᓕᕆᐊᕆᕙᓪᓕᐊᔭᕗᑦ; ᑕᐃᖕᓇ ᐃᓄᖅᑯᖅ ᓯᐊᓐᑐ 
ᐃᒡᓗᖁᑎᖓ ᖁᕐᓗᖅᑐᒥ. 

ᑕᔅᓱᒧᖓ ᑕᐅᑐᓗᐊᖑᐊᖅᑕᕗᑦ ᑭᓇᒧᑦ ᐱᒋᔭᐅᓂᖓ ᓱᓕ ᐱᖁᔭᑎᒍᑦ ᑲᒪᒋᔭᐅᕙᓪᓕᐊᖏᓐᓇᕐᒪᑦ, 
ᑕᐃᒪᐃᓐᓂᖓᓄᑦ ᑕᐃᔅᓱᒧᖓ ᑕᐃᒪᐃᓕᖓᕗᒍᑦ, ᑭᓇᒧᑦ ᐱᒋᔭᐅᓪᓚᑦᑳᕐᒪᖔᑦ, ᐊᑐᖅᑐᐊᕐᑕᐅᓂᖓᑕᓗ 
ᐃᓱᓕᕕᒃᓴᖓ ᓄᓇᖓᓄᑦ; ᑕᐃᒪᐃᖕᒥᖕᒪᑦ ᓄᓇᖓᖕᓅᖓᔪᖅ. 
 
ᑕᒪᓐᓇ ᐅᖃᐅᓯᕆᓗᐊᕈᒪᖏᓐᓇᒃᑯ ᓂᓪᓕᐅᑎᒋᒃᑲᓐᓂᕈᒪᓇᒍᓗ ᓇᓗᓇᐃᖅᑕᐅᓪᓚᕆᓚᐅᖏᓐᓂᖓᓂ ᑕᐃᖕᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᓛᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓚᐅᑦᑖᕋᓱᖏᑦᑐᖓ, ᑭᓯᐊᓂ ᑕᐃᔅᓱᒥᖓ ᐃᓱᓕᑦᑎᕋᑖᑦᑎᐊᕋᑦᑕ ᐊᐃᑉᐸᖓᓂᒃ 
ᐃᓄᒃᕼᐅᒃ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑕ ᐊᑐᖅᑐᐊᖅᑎᑦᑎᓂᖓᓂᒃ ᑕᐃᑲᓂ ᐃᖃᓗᒃᑑᑦᑎᐊᕐᒥ. 
ᐃᓱᒪᕗᖓᓕ ᑕᐃᒃᑯᐊ ᒪᕐᕉᒃ ᑕᐃᒃᑯᓄᖓᑦᓴᐃᓐᓇᖅ ᐱᒋᔭᐅᓂᖏᓐᓂᒃ ᐊᒻᒪᓗ ᓱᓕ 
ᑕᐃᒪᓐᓇᑦᓴᐃᓐᓇᐅᓂᐊᖅᑐᒋᓪᓗᒋᑦ, ᐃᒻᒪᖃ, ᐃᓱᒪᑐᐃᓐᓇᖅᑐᖓ ᑕᐃᒪᓐᓇ, ᖃᐅᔨᒪᓪᓚᕆᖏᑦᑐᖓ. 
 
ᑭᓯᐊᓂᓕ ᖃᓄᑐᐃᓐᓇᐅᒍᓗᐊᖅᐸᑦ ᖃᓄᐃᓕᖓᒃᐸᓪᓗ, ᑕᐅᑐᖑᐊᕋᑦᑕ ᐃᓱᓕᕝᕕᒃᓴᖃᕐᓂᐊᕐᓂᖓᓂᒃ ᐅᑭᐅᒃ 
ᒪᕐᕈᑲᓵᖕᓂᒃ ᑕᐃᒪᓐᓇᖃᐃ, ᐊᒻᒪᓗ ᐱᕕᖃᖅᑎᑕᐅᔭᕆᐊᖃᕐᓂᐊᕆᕗᑦ ᐱᔪᒪᔪᑦ ᑕᒪᓐᓇ ᓴᖅᑭᖅᑎᑕᐅᓛᖅᑐᓂ 
ᐱᒋᐊᓚᐅᙱᓐᓂᖏᓐᓂᒃ ᑭᓇᑐᐃᓐᓇᖅ ᐊᔾᔨᒋᙱᑕᖓᓂᒃ ᓇᓖᕌᕈᑎᒃᓴᒥᒃ ᓴᖅᑮᓐᓂᕈᓂᒃ ᓕᐃᓐᓄᑦ, ᐅᕝᕙᓘᓐᓃᑦ 
ᖃᐅᔨᒪᔮᕆᑦᑎᐊᕐᓂᕈᒃᑯ ᓯᕗᓂᐊᒍᑦ ᐸᕐᓇᓯᒪᒍᓐᓇᕋᔭᕐᒪᑕ, ᐊᒻᒪᓗ ᖃᐅᔨᔪᓐᓇᕋᕙᖅᑐᑎᑦ 
ᐊᑭᑦᑐᕋᐅᑕᐅᒃᑲᓐᓂᖅᑐᒃᓴᐅᒻᒪᖔᕐᒥᒃ, ᐱᓇᓱᐊᕐᓂᖅᓴᐅᓗᑎᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᓴᓇᔨᒃᑯᓐᓄᑦ ᐊᒻᒪᓗ 
ᐊᑐᖅᑐᐊᖅᑎᑦᑎᔨᒃᑯᓐᓄᑦ, ᖃᐅᔨᒪᔮᖅᑎᑕᐅᑦᑎᐊᕐᓂᕈᑎᑦ ᓯᕗᓂᐊᒍᑦ. ᑕᐃᒫᒃᓴᐃᓐᓇᕐᓗ ᑕᒪᓐᓇ ᐊᑐᖅᑐᐊᕈᑎᐅᔪᖅ 
ᑲᔪᓯᔾᔪᑎᒋᒃᑲᓐᓂᑐᐃᓐᓇᕆᐊᖃᖔᓕᕋᔭᕐᒥᒐᑦᑎᒍ. 
 
ᐊᑕᐅᓯᕐᒧᑦ ᐊᕝᕙᖓᓄᓪᓗ ᐊᕐᕌᒍᒥ ᕿᒥᕐᕈᒍᑎᑦ ᑕᖅᑮᑦ ᐱᖓᓲᔪᖅᑐᑦ ᐊᓂᖅᒍᖅᑦᐸᑕ ᐅᕝᕙᓘᓐᓃᑦ ᐊᕐᕌᒍ 
ᐊᑕᐅᓯᖅ, ᐅᕝᕙᓘᓐᓃᑦ ᖃᓄᑎᒋᐅᒐᓗᐊᑭᐊᖅ ᒪᓕᒐᖅᑎᒎᕋᓱᐊᖅᑕᐅᓂᖓᑦ ᑭᒃᑯᑦ ᐱᖁᑎᖃᕋᓗᐊᕐᒪᖔᑕ 
ᖃᐅᔨᓇᓱᐊᖅᑎᓪᓗᒋᑦ ᐊᓂᒍᖅᐸᑦ. ᑭᓯᐊᓂᓕ ᐊᑐᖅᑐᐊᕈᑎᐅᔪᖅ ᐊᓂᒍᖅᓯᒪᓕᖅᐸᑦ ᐃᓱᓕᕝᕕᖓᑦ ᑎᑭᑉᐸᑦ 
ᐸᕐᓇᓯᒪᔪᖃᕈᓐᓇᖅᓯᒐᔭᙱᒻᒪᕆᒻᒪᑦ, ᖃᐅᔨᒪᒐᔭᙱᒻᒪᕆᑦᑐᑎᑦ ᑭᓇᑐᐃᓐᓇᖅ ᐱᔪᒪᒐᓗᐊᕐᒪᖔᖅ ᑕᒪᔅᓱᒥᖓ 
ᑲᒪᓂᐊᕐᓗᓂ ᐸᕐᓇᓯᒪᓗᑎᓪᓗ ᐊᑭᑭᓐᓂᖅᓴᒥᒃ ᐱᓇᓱᐊᖔᕋᑦᑎᓪᓗᓯ. 
 
ᖃᐅᔨᔪᒪᑐᐃᓐᓇᖅᑐᖓᑦ ᐱᔪᒪᔪᓂᒃ ᑐᒃᓯᕌᖃᕈᓐᓇᕋᔭᕐᒪᖔᑕ ᐅᕝᕙᓘᓐᓃᑦ ᐊᑭᑦᑐᕋᐅᑎᒥᒃ ᑐᒃᓯᕋᕐᓗᑎᑦ, ᑖᔅᓱᒧᖓ, 
ᖃᐅᔨᔪᓐᓇᖁᓪᓗᒋᑦ ᐊᓯᖏᓐᓂᒃ ᓇᓖᕌᕈᑎᖃᖅᑐᒃᓴᐅᒻᒪᖔᑕ ᓈᒻᒪᓐᓂᖅᓴᐅᒐᔭᖅᑐᒥᒃ ᑕᖅᑳᓂ. ᐋᒡᒐᖃᐃ, 
ᑭᓯᐊᓂᓕ ᖃᐅᔨᒐᔭᙱᓐᓇᑦᑕ ᐊᐱᕆᓚᐅᖅᑳᖅᑎᓐᓇᑕ. ᖃᐅᔨᔪᒪᑐᐃᓐᓇᖅᑐᖓ ᑕᒪᒃᑯᐊ 
ᕿᒥᕐᕈᔭᐅᓚᐅᖅᓯᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ,ᒃ ᑐᑐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᔾᔨᐅᙱᒻᒪᑦ ᑕᐃᒪᐃᓕᐅᖅᑐᖃᓚᐅᖅᓯᒪᒐᓂ, ᑕᒪᓐᓇᓗ ᑲᑐᔾᔨᒻᒪᑕ 
ᐊᓪᓚᒡᕕᓂᒃ �ᐊᒻᒪᓚᒃᑯᖏᑦ ᖁᕐᓗᖅᑑᒥ ᐊᒻᒪᓗ ᐱᓕᕆᕝᕕᕗᑦ ᑲᑐᔾᔨᒻᒪᑕ, 22 ᐳᓴᓐᑎᖏᓐᓂᒃ ᐃᓂᒃᓴᖓᓂᒃ 
ᐊᑐᖅᐸᑦᑐᑎᑦ. ᑕᒪᓐᓇ ᐋᖅᑭᒃᓯᒪᓂᖃᖅᑎᓕᖅᑕᕗᑦ ᐊᕐᕌᒎᓗᐊᒐᓛᓕᖅᑐᒥᒃ, ᒪᕐᕉᒃ ᐊᒻᒪᓗ ᐱᖓᓱᑦ ᐃᓚᐅᖃᑕᐅᔪᑦ 
ᐅᖃᖃᑎᒋᖃᑦᑕᖅᑐᑎᒍᑦ. ᐅᖃᖃᑎᒌᑉᐸᑦᑐᑕ ᐱᓕᕆᕝᕕᐅᔪᒍᑦ ᐊᒻᒪᓗ ᓄᓇᓕᐅᔪᖅ, ᐊᒻᒪᓗ ᐊᑐᖅᑐᐊᖅᑎᑦᑎᔪᒥᒃ 
ᐅᖃᖃᑎᖃᖅᐸᒃᑭᓪᓗᑕ. 
 
ᑲᓛᒃ ᐅᖃᖅᑲᐅᒻᒪᑦ, ᒪᓕᒐᑎᒍᑦ ᐊᐱᖅᑯᑎᑕᖃᕐᒪᑦ ᑭᓇ ᓇᒻᒥᓂᖁᑎᖃᕐᒪᖔᖅ ᐊᓪᓚᒡᕕᐅᔪᒥᒃ. 
ᐅᔾᔨᕐᓇᖅᑕᑲᐅᑎᒋᕗᖅ ᐅᕙᑦᑎᓐᓄᑦ ᐃᑲᔪᕐᓂᖃᕋᔭᕐᒪᑦ ᑕᒪᓐᓇ ᐃᖅᑲᖅᑐᐃᕕᒃᑯᑎᒍᑦ ᐅᕙᑦᑎᓐᓄᑦ 
ᓇᒻᒥᓂᖁᑎᒋᔭᐅᓂᕋᖅᑕᐅᑉᐸᑦ. ᑕᐃᒪᐃᓐᓂᖓᓄᑦ ᕿᒥᕐᕈᓯᒪᑐᐃᓐᓇᓪᓗᐊᖅᑐᒍᑦ ᓇᓖᕌᕈᑎᒃᓴᑦᑎᓐᓂ 
ᑕᐃᒪᐃᓕᐅᕈᑎᖃᕐᓗᑕ ᑕᐃᓐᓇ ᐊᓪᓚᒡᕕᑦᑎᐊᕙᐅᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓈᒻᒪᑦᑑᓪᓗᓂ. 

ᑭᓯᐊᓂᓕ ᐱᕕᖃᕆᕗᒍᑦ ᐃᖅᑲᖅᑐᐃᕕᒃᑯᑎᒎᖅᓯᒪᔪᖅ ᐃᓱᒪᓕᐅᕈᑕᐅᒍᓂ ᓇᒻᒥᓂᖁᑎᒋᓐᓂᙱᒃᑯᑦᑎᒍᑦ ᒪᓕᒐᖅ 
ᒪᓕᓪᓗᒍ, ᐱᕕᒃᓴᖃᕋᑦᑕᓕ ᓱᓕ ᑐᒃᓯᕌᖃᕐᓗᑕ ᐊᑭᑦᑐᕋᐅᑎᖁᔨᔾᔪᑎᒥᒃ ᐊᓯᐊᓂᒃ ᐊᓪᓚᒡᕕᒃᓴᕆᒐᔭᖅᑕᑦᑎᓐᓂᒃ 
ᑕᐃᒪᐃᓕᐅᕈᒪᓕᕐᓂᕈᑦᑕ, ᐱᕕᒃᓴᖃᕋᑦᑕᐃᓛᒃ ᓱᓕ. 
 
ᑕᒪᒃᑮᑦ ᓇᓖᕌᕈᑎᒋᒐᓗᐊᖅᑕᕗᑦ, ᒪᓕᑦᑐᒍ ᑕᒪᓐᓇ ᐃᖅᑲᖅᑐᐃᕕᒃᑰᕈᑕᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᒃᓴᖃᕈᔅᓯ ᓱᓕ 2007-ᖑᓕᖅᐸᑦ, ᐊᕐᕌᒍ ᐊᑕᐅᓯᖅ ᐊᒻᒪᓗ ᐊᕝᕙᖓᑦ ᐊᕐᕌᖓᑉ, 
ᐅᒥᐊᕐᔪᐊᒃᑰᖅᑎᑦᑎᒋᐊᖃᕐᒪᖔᕐᒥᒃ ᖃᐅᔨᒪᔪᒪᒐᔭᕐᒥᒻᒪᑕ ᓴᓇᒐᔭᖅᑐᑦ ᐊᓪᓚᒡᕕᒃᓴᒥᒃ ᓴᓇᑎᑦᑎᒋᐊᖃᕐᓕᕈᔅᓯᒃ, 
ᐅᒥᐊᕐᔪᐊᒃᑰᖅᑐᖃᕆᐊᖃᕋᔭᕐᒥᒻᒪᑦ ᐊᒻᒪᓗ ᐊᑯᓂᐅᓂᕆᒐᔭᖅᑕᖓᑦ ᑕᒪᓐᓇ ᑐᒃᓯᕋᕈᑎᒋᒐᔭᖅᑕᓯ 
ᐊᑭᑦᑐᕋᐅᑎᑎᑦᑎᓂᕐᒥᒃ ᒐᕙᒪᒃᑯᓐᓄᑦ ᑕᐃᒃᑯᐊ ᐃᓄᐃᑦ ᐅᑎᕐᕕᐅᒍᒪᒐᔭᕐᒥᒻᒪᑕ ᐸᕐᓇᓐᓂᐊᕐᓗᑎᑦ, ᑮᓇᐅᔭᖅᑎᒍᑦ 
ᐱᒋᐊᖃᕋᔭᕐᒥᒻᒪᑕ ᓴᓇᒐᔭᖅᑐᑦ ᐊᓪᓚᒡᕕᒃᓴᓂᒃ ᐊᓯᖏᓐᓂᓪᓗ ᑕᒪᒃᑯᓂᖓᕈᓘᔭᖅ ᑲᒪᒋᔭᐅᔭᕆᐊᖃᓲᓂᒃ. 
 
ᖃᐅᔨᒪᙱᑦᑐᖓ ᑕᒪᓐᓇ ᓯᕗᓂᐊᒎᓗᐊᖅᑐᐊᓘᒻᒪᖔᕐᒥᒃ, ᐅᕝᕙᓘᓐᓃᑦ ᑕᒪᓐᓇ ᓈᒻᒪᑦᑑᒻᒪᖔᖅ ᐱᕕᒃᓴᕆᔭᖓᑦ 
ᓴᓇᔪᒃᓴᐅᒐᔭᖅᑐᑦ ᑭᐅᔪᓐᓇᖅᓯᒐᔭᕐᓗᑎᑦ ᑭᙴᒪᒋᔭᐅᔪᑦ ᑲᒪᒋᔭᐅᔭᕆᐊᓖᑦ ᑲᒪᒋᔭᐅᔪᓐᓇᖅᓯᒐᔭᖅᐸᑕᓘᓐᓃᑦ, 
ᑐᓴᖅᑎᑕᐅᓚᐅᕋᒪ ᑲᖏᖅᖠᓂᕐᒥᒃ ᑐᒃᓯᕋᐅᑎᓂᒃ ᐊᑭᑦᑐᕋᐅᑎᖁᔨᔾᔪᑎᓂᒃ ᓴᖅᑭᖅᑎᑕᒥᓃᑦ ᐃᒥᐊᓗᖃᕐᕕᒻᒥ, 
ᑐᒃᓯᕋᖅᑕᐅᔪᖅ ᐃᒥᐊᓗᖃᕐᕕᐅᒌᖅᑐᒥᒃ ᐱᓇᓱᐊᖅᑐᕐᔫᔮᖅᓯᒪᓐᓂᕐᒪᑦ. ᐃᓄᒃ ᑲᖏᖅᖠᓂᕐᒥᐅᑕᖅ ᐅᖃᐅᑎᓚᐅᕐᒪᖓ 
ᖃᓄᐃᓕᐅᕈᓐᓇᖅᓯᔪᙱᒻᒪᕆᒻᒪᑕᒎᖅ ᐃᒥᐊᓗᖃᕐᕕᒃᓴᐅᒐᔭᖅᑐᒥᒃ ᓴᓇᓯᒪᕙᒌᖅᑐᒥᒃ ᐱᔪᒪᓐᓂᕐᒪᑕᒎᖅ 
ᑐᒃᓯᕋᖅᑐᒥᓂᐅᔪᑦ. 
 
ᖃᓄᕐᓕ ᖃᐅᔨᓇᓱᐊᕈᓐᓇᖅᐱᑕ ᐱᕕᒃᓴᖃᑦᑎᐊᖅᑎᑦᑎᒍᓐᓇᕋᔭᕋᑦᑕ ᑕᒪᒃᑯᐊ ᐱᓪᓚᕆᐅᔪᑦ ᐅᕝᕙᓘᓐᓃᑦ 
ᐃᓱᒪᒋᔭᐅᔪᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑐᒃᓯᕌᕆᔭᐅᔪᑦ ᐱᓇᓱᐊᖅᑕᐅᑐᐃᓐᓇᙱᒃᑲᓗᐊᕐᒪᖔᑕ ᓴᓇᓯᒪᕙᒌᖅᑐᑦ 
ᐊᒻᒪᓗ ᐊᓯᖏᑦ ᐃᓄᐃᑦ ᖃᓄᖅᑑᕐᕕᖃᕈᓐᓇᕐᓂᖏᒻᒪᕆᒻᒪᑕ, ᐱᓪᓚᕆᐅᒐᓗᐊᖅᐸᑦ 
ᐃᓱᒪᒋᔭᐅᑐᐃᓐᓇᕋᓗᐊᖅᐸᓪᓘᓐᓃᑦ. 
 
ᖃᓄᖅ ᐱᓇᓱᐊᕈᓐᓇᖅᐱᑕ ᑕᐃᒪᐃᓕᐅᕋᓱᐊᙱᓪᓗᑕ, ᑕᒪᒃᑯᐊ ᐃᓄᐃᑦ ᑕᐅᑦᑐᖃᑐᐃᓐᓇᕋᔭᙱᒻᒪᑕ ᓄᓇᕘᒥ 
ᒐᕙᒪᒃᑯᑦ ᐱᓇᓱᐊᖁᔨᓪᓗᑎᑦ ᓴᓇᓯᒪᕙᒌᖅᑐᒥᒃ ᐱᓇᓱᐊᑐᐃᓐᓇᙱᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓈᒻᒪᓈᖅᓯᒪᖁᑦᑎᐊᖁᒧᑦ ᐊᒻᒪᓗ 
ᖃᐅᔨᒐᒃᓴᐅᑦᑎᐊᖁᒧᑦ ᐊᐅᓚᓂᖓᑦ, ᐃᓱᒪᒋᒋᐊᕆᐊᖃᕋᓗᐊᕐᒥᒐᑦᑎᒍᑦ ᐃᖅᑲᓇᐃᔭᖅᑎᖁᑎᕗᑦ ᐊᕕᑦᑐᖅᓯᒪᔪᓂᒃ 
ᐊᓪᓚᒡᕕᓂᒃ ᐊᒻᒪᓗᑦᑕᐅᖅ ᐊᖓᔪᖅᑳᖃᕐᕕᐅᔪᓂᑦ ᑖᒃᑯᐊ ᐱᓕᕆᐊᖑᔪᑦ ᐊᑐᖅᑕᐅᕙᑦᑐᑦ ᐸᕐᓇᐅᑎᖃᕐᓂᕐᒧᑦ 
ᐊᑐᖅᑕᐅᕙᑦᑐᑦ ᒪᑐᐃᙵᑦᑎᐊᕋᓗᐊᕐᒪᖔᑕ ᐊᕕᑦᑐᖅᓯᒪᔪᓂᑦ ᐊᒻᒪᓗᑦᑕᐅᖅ ᑕᕝᕙᓂ ᐊᖓᔪᖅᑳᖃᕐᕕᐅᔪᓂᑦ. 
 
ᐊᒥᓱᑲᓪᓚᒻᒪᕆᐅᕗᑦ ᐱᐅᓯᕚᓪᓕᑎᑦᑎᓂᕐᒥᑦ ᐊᑐᖅᑕᐅᕙᑦᑐᒥᑦ ᐊᒻᒪᓗᑦᑕᐅᖅ ᐃᓱᒪᕗᖓᓕ ᑖᒃᑯᐊ 
ᐱᑕᖃᕆᐊᖃᕐᓂᐅᔪᒥᑦ ᐃᓕᓐᓂᐊᑎᑦᑎᓂᕐᒥᑦ ᐊᑐᓂ ᐱᖃᑕᐅᕙᑦᑐᓂᑦ ᑕᕝᕙᓃᑉᐸᑕᓘᓐᓃᑦ ᐊᕕᑦᑐᕐᓯᒪᔪᓂᑦ 
ᐊᓪᓚᕝᕕᐅᔪᓂᑦ ᐅᕝᕙᓘᓐᓃᑦ ᐊᖓᔪᖅᑳᖃᕐᕕᐅᔪᒥᑦ ᐊᒻᒪᓗᑦᑕᐅᖅ ᑖᒃᑯᐊ ᖃᕋᓴᐅᔭᒃᑯᑦ ᐊᑐᖅᑕᐅᕙᑦᑐᑦ 
ᐊᔾᔨᒌᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᐅᖃᑎᒐ ᐊᐱᕆᓚᐅᖅᓯᒪᕙᓪᓚᐃᕗᖅ ᑕᔅᓱᒥᖓᓪᓗᐊᖅ ᐊᒻᒪᓗᑦᑕᐅᖅ 
ᑕᕝᕙᓂᐅᕙᓪᓚᐃᔪᖅ ᐃᖃᓗᓐᓂ. ᒪᒃᐱᖅᑐᒐᖓᓃᑦᑐᖅ ᐊᐃᑉᐸᖓᓂ ᐅᓪᓗᖃᕐᑐᓂᑦ ᓄᖑᕝᕕᖃᕐᑐᓂᑦ ᐅᓪᓗᖏᓐᓂ, 
6-ᒋᔭᖓᑦ ᐊᑖᓂ. 

ᑲᓛᒃ ᐅᖃᖅᓯᒪᕙᓪᓚᐃᕗᖅ ᑖᓐᓇᐅᓂᕋᖅᑐᓂᐅᒃ ᐅᖁᒪᐃᓐᓂᓂᐊᕐᕕᒃ. ᐅᖁᒪᐃᓐᓂᓂᐊᕐᕕᒃ, ᑕᑯᔅᓴᐅᑎᑕᐅᒻᒪᑦ 
ᐊᕐᕌᒎᓄᑦ ᑕᓪᓕᒪᓄᑦ, ᓄᖑᕝᕕᖃᕐᑐᓂ 2005. ᑕᒪᓐᓇ ᓱᓕᕙ ᐅᖁᒪᐃᓐᓂᓂᐊᕐᕕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦ, ᐃᒃᓯᕙᐅᑕᖅ. ᐄ, ᑖᓐᓇᐅᕗᖅ ᐅᖁᒪᐃᓐᓂᓂᐊᕐᕕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗᑦᑕᐅᖅ, ᑕᑯᔅᓴᐅᑎᑕᐅᕗᖅ ᑕᓪᓕᒪᓄᑦ ᐊᑐᖅᑐᐊᕐᓂᐅᔪᖅ, ᓄᖑᓐᓂᖃᕐᑐᓂ 
2005. ᐊᒻᒪᓗᑦᑕᐅᖅ, ᐊᕐᕌᒎᓂᑦ ᑕᓪᓕᒪᐅᓗᐊᖅᑐᓂᑦ ᑕᒫᓃᓕᕋᒪ ᐊᒻᒪᓗ ᐅᖁᒪᐃᓐᓂᓂᐊᕐᕕᐅᔪᖅ 
ᑕᐃᑲᓃᖏᓐᓇᖅᑐᓂ. 
 
ᖃᐅᔨᓴᒃᑲᓐᓂᕈᒪᕋᑖᕋᒪ, ᖃᐅᔨᓇᓱᐊᖅᑎᓪᓗᑕ ᐊᔾᔨᒌᑎᑦᑎᓂᕐᒥᑦ ᓈᓴᐅᑎᓂᑦ. ᑖᓐᓇᓕ ᖁᓚᕐᓇᖏᑦᑐᖅ 
ᐊᑯᓂᐅᓂᖅᓴᒧᑦ ᑕᓪᓕᒪᓄᑦ ᐊᑐᖅᑐᐊᕈᑎᐅᒻᒪᑦ. ᑖᓐᓇ ᓄᑖᕈᖅᑎᑕᐅᓯᒪᑐᐃᓐᓇᕆᐊᖃᖅᑯ, 
ᑕᐃᒪᐃᑦᑐᐸᓗᒻᒥᓘᓐᓃᒃ, ᑭᓯᐊᓂᓕ ᓯᕗᓂᑦᑎᓐᓂ ᐅᓂᒃᑳᓕᐊᖑᔪᓂᑦ ᐱᒡᒐᓇᙱᓂᖅᓴᐅᒐᔭᖅᑯ ᐅᕙᑦᑎᓐᓄᓕᒫᖅ 
ᑖᒃᑯᐊ ᑐᑭᓯᒋᐊᕈᑎᐅᔪᑦ ᑎᑎᖅᓯᒪᑦᑎᐊᖅᑲᑕ ᑕᐃᒪᓐᓇ ᓇᓗᓕᖅᑐᖃᕐᓂᐊᖏᒻᒪᑦ ᑭᓇᑐᐃᓐᓇᖅ. 
 
ᑕᒪᓐᓇ ᖃᐅᔨᒋᐊᕈᒪᑐᐃᓐᓇᕋᑖᖅᑲᕋ, ᑕᐃᒪᐃᓐᓇᐅᒻᒪᖔᖅ. ᑕᐃᒪᐃᑦᑐᑲᓐᓂᕐᒥᑦ ᐅᖃᐅᓯᐅᓯᒪᔪᖃᕋᑖᖅᑯ, ᑕᒪᓐᓇ 
ᑲᒪᒋᔪᒪᓂᐊᖅᑲᕋ ᐊᐃᑉᐸᕆᔭᖓᓂ ᐅᓂᒃᑳᖑᔪᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᓯᖏᓪᓗ ᐅᖃᐅᓯᐅᖅᑲᐅᔪᑦ ᐅᓪᓗᒥ ᐊᒻᒪᓗᑦᑕᐅᖅ 
ᓯᕗᓂᐊᓂ, ᐱᓇᓱᐊᕐᓂᐊᖅᑯᒍᑦ ᐱᐅᓯᕚᓪᓕᑎᑦᑎᓂᕐᒥᑦ ᖃᓄᐃᓕᖓᓂᖏᓐᓂ ᓴᖅᑭᑎᑕᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
ᑲᒪᒋᔭᐅᓂᐊᕐᑎᓪᓗᖏᑦ ᑕᕝᕗᖓᒃᑲᓂᕐᒥᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᖅᑎᑕᐅᑲᓐᓂᕈᒪᕗᖓ. 
 
ᑕᕝᕙᓂ ᐊᑐᖅᑐᐊᕈᑎᐅᔪᒥᑦ ᐊᒻᓐᒪᓗ ᑕᑯᓐᓇᕐᓗᒍ ᐊᕐᕌᒎᓚᐅᖅᑐᓂᑦ ᑕᓪᓕᒪᐅᓕᖅᑐᓂᑦ ᓄᓇᕗᑦ ᓴᖅᑭᑕᐅᒻᒪᑦ 
1999-ᖑᑎᓪᓗᖑ, ᑖᒃᑯᐊ ᐃᓚᖏᑦ ᐊᑐᖅᑐᐊᕈᑎᐅᔪᑦ ᐊᕐᕌᒎᓄᑦ ᖁᓕᓄᑦ ᓄᖑᕝᕕᖃᓚᐅᖅᑯᑦ, 
ᓄᖑᕝᕕᒋᓂᐊᓕᖅᑕᖓ ᐊᑐᖅᑐᐊᑕᐅᔫᑉ ᖃᓪᓕᐸᓪᓕᐊᒻᒪᑦ 20-ᓄᑦ ᐊᕐᕌᒎᖃᕐᑐᓄᑦ. ᐃᓛᓐᓂᒃᑯᑦ, ᐃᓚᖏᓐᓄᑦ 
ᐊᑐᖅᑐᐊᕈᑎᐅᔪᓄᑦ, ᖃᑦᑏᓐᓇᐅᔪᑦ ᓄᖑᕝᕕᖃᖅᑯᑦ 2017, ᑭᒃᑯᑦ ᑖᒃᑯᓂᖓ ᐊᑎᓕᐅᓚᐅᖅᓯᒪᕙᑦ, ᒐᕙᒪᒃᑯᑦ 
ᓄᓇᑦᓯᐊᕐᒦ, ᐃᒪᐃᑦᑑᔮᖅᑯ ᖃᐃᑦᑎᔭᐅᓯᒪᒐᑦᑕ ᐊᒥᓱᑲᓪᓚᐅᔪᓂᑦ ᑕᐃᒪᓐᓇᐃᑦᑐᓂᑦ ᐊᑐᖅᑐᐊᕈᑎᐅᔪᓂᑦ. 

ᖃᐅᔨᒪᓪᓚᕆᙱᓚᖓᓕ ᑖᒃᑯᓂᖓ ᐊᑐᖅᑐᐊᕈᑎᐅᔪᓂᑦ. ᑖᒃᑯᐊ ᐊᑐᖅᑐᐊᕈᑏᑦ ᑕᕝᕙᓃᑎᓪᓗᒋᑦ ᓄᓇᑦᓯᐊᕐᒥ 
ᐊᕐᕌᒎᓕᖅᑐᓂᑦ 14-ᓂᑦ ᐊᒻᒪᓗ ᓄᖑᕝᕕᖃᕐᑐᓂᑦ 2006, ᐆᑦᑑᑎᒋᓗᒍ. ᐊᖓᔪᖅᑳᖑᔪᖅ ᓇᐃᑦᑐᑯᓗᒻᒥ 
ᐅᖃᐅᓯᖃᕈᓐᓇᖅᑳ ᑐᑭᓯᑎᑦᑎᑎᐊᕐᓗᓂᑦ ᖃᓄᐃᓕᐅᕈᑕᒥᓂᐅᓂᖏᓐᓄᑦ ᑖᒃᑯᓂᖓ ᐊᑐᖅᑐᐊᕈᑎᐅᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ ᓯᕗᓪᓕᖅᐹᖑᖃᐅᒻᒪᑦ ᐊᑎᕐᓂ ᐊᑯᓂᐅᓗᐊᖅᑐᖅ ᐊᓃᖅᑲᐅᒐᕕᑦ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᑦ ᑖᒃᑯᐊ ᐊᑐᖅᑐᐊᕈᑏᑦ 
ᐊᑎᓕᐅᖅᑕᐅᓂᑰᔪᑦ ᑕᐃᔅᓱᒪᓂ ᓄᓇᑦᑎᐊᖑᑎᓪᓗᒍ ᐊᒻᒪᓗ ᐱᑖᕆᔭᐅᓂᑰᔪᑦ ᑖᒃᑯᓇᙵᑦ ᓄᓇᕘᙳᕋᑦᑕ. 
ᐊᐅᓚᑦᑎᒋᐊᓯᒐᑦᑕ ᑖᒃᑯᓂᖓ ᐱᖁᑎᓂᒃ ᓄᓇᕗᑦ ᒐᕙᒪᒃᑯᑦ, ᐱᑕᖃᕐᒥᔪᖅ ᐊᕕᒃᑐᖅᓯᒪᔪᓂ ᐊᓪᓚᕕᐅᒧᑦ 
ᑎᒍᒥᐊᖅᑎᐅᔪᑦ ᐃᓚᖏᓐᓂᒃ ᑖᒃᑯᐊ ᐊᑐᖅᑐᐊᖅᑕᐅᔪᑦ ᐱᖁᑎᑦ. ᒫᓐᓇᕋᑖᖅ, ᐱᓕᕆᕕᑦᑎᒍᑦ, ᐃᓕᓚᐅᖅᑕᓄᑦ 
ᐊᑕᐅᓯᕐᒧᑦ. 
 
ᐃᓚᖏᓪᓕ ᑐᑭᓯᒋᐊᕈᑎᐅᔪᑦ ᐱᐊᓂᒃᑕᐅᓯᒪᔫᔮᖏᑦᑐᑦ ᐊᒻᒪᓗ ᐊᑲᐅᖏᓕᐅᕈᑎᖃᓚᐅᖅᑐᒍᑦ ᐃᓚᖓᓐᓄᑦ 
ᐱᑦᔪᑎᒋᓪᓗᒍ ᑎᒍᒥᐊᖅᑕᐅᓂᑰᓯᒪᓂᖏᓐᓄᑦ ᒐᕙᒪᒃᑯᓐᓄᑦ. ᑲᔪᓯᓂᖃᑦᑎᓪᓗᑕ ᖃᐅᔨᖃᑦᑕᓕᓚᐅᖅᑐᒍᑦ 
ᑐᑭᓯᒋᐊᕈᑎᒃᑲᓂᕐᓂᒃ ᐊᒻᒪᓗ ᐱᓂᐊᖅᑐᑕᓗᑦ ᓱᓕᓂᖅᓴᓂᒃ ᑐᑭᓯᒋᐊᕈᑎᓂᒃ ᒫᓐᓇᒫᕈᓗᒃ. ᑭᐅᒍᓐᓇᖅᓯᓂᐊᖅᑐᒍᑦ 
ᐃᓕᒃᓯ ᐊᐱᖅᑯᑎᖏᓐᓂᒃ ᓱᒃᑲᓕᓂᖅᓴᒃᑯᑦ ᑭᐅᒍᓐᓇᕐᓗᑕ ᐱᓯᒪᓕᕈᑦᑕ ᑐᑭᓯᒋᐊᕈᑎᓕᒫᓂᒃ ᐱᖁᑎᒋᔭᐅᔪᓄᑦ 
ᐊᑎᓕᐅᖅᓯᒪᔭᕗᑦ ᓄᓇᑦᑎᐊᕐᒥ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᑕᐅᖅ. ᑐᑭᓯᔪᖓ. ᐅᓇ ᐊᑐᕈᒃᑯ ᐆᑦᑑᑏᒋᓗᒍ, ᐊᒻᒪᓗ 
ᑕᐅᑐᓐᓂᖃᖏᑦᑐᖓ ᓇᓕᐊᓐᓂᒃ ᐱᓗᐊᖅᑐᒥᒃ ᐊᑐᖅᑐᐊᕈᑎᒥᒃ, ᐆᑦᑑᑎᒋᓗᒍ, ᐊᕐᕕᐊᓂ ᐊᒥᓲᒻᒪᑕ 
ᓇᒻᒥᓂᖁᑎᒋᔭᐅᔪᑦ ᐊᒻᒪᓗ ᒪᕐᕈᐃᓐᓇᐅᖏᑦᑐᑎᒃ ᑲᑉᐸᓂᐅᔫᒃ ᑕᐃᑲᓂ. 
 
ᐃᓚᖏᑦ ᐊᑐᖅᑐᐊᕈᑎᑦ ᐃᓱᓕᒃᓯᓂᐊᖅᑑᔭᕐᒪᑕ ᓄᑖᖑᓕᖅᑎᓪᓗᑕ ᒐᕙᒪᒃᑯᑦ. ᓱᓇᐅᕝᕙᓕ ᑖᒃᑯᐊ ᐊᑐᖅᑐᐊᕈᑎᑦ 
ᐊᑎᓕᐅᖅᑕᐅᓯᒪᔪᑦ ᒐᕙᒪᒃᑯᖏᓐᓂᒃ ᓄᓇᑦᑎᐊᒃᑯᑦ ᐊᒻᒪᓗ ᐅᕙᒍᑦ ᐲᑖᕆᓯᒪᓪᓗᑎᒍ. ᐱᑕᖃᓚᐅᕐᕆᓪᓗᓂ 
ᐊᓯᖏᓐᓂ ᓄᓇᓕᓐᓂ. ᐊᑦᔨᓴᐃᓐᓇᐸᓗᖏᑎᒍᑦ ᐊᕐᕌᒍᐃᑦ ᐊᒥᓲᓂᖏᑎᒍᑦ. ᐃᓚᖏᑦ ᐃᓱᓕᓐᓂᐊᖅᑐᑦ ᐊᒻᒪᓗ 
ᐃᓚᖏᑦ ᐊᒥᓱᓄᑦ ᓱᓕ ᐊᕐᕌᒍᓄᑦ. 
 
ᖃᓄᐃᓕᓂᐊᕐᕋᒪᓕ ᑕᐃᒃᑯᐊ ᐊᑐᖅᑐᐊᕈᑎᑦ ᐃᓱᓕᑉᐸᑕ, ᐊᒻᒪᓗ ᐱᓯᒪᖏᑎᓪᓗᓯ ᑐᑭᓯᒋᐊᕈᑎᓂᒃ ᓵᔅᓯᓐᓂ, 
ᐃᓛᓐᓂᒃᑯᑦ ᓈᒻᒪᖏᑦᑎᓪᓗᒍ ᐃᓂᒃᓴᐅᔪᖅ ᐋᔩᖃᑎᒌᓐᓂᕐᒧᑦ ᐅᕝᕙᓘᓐᓃᑦ ᓈᒻᒪᖏᑉᐸᑦ ᐃᓱᓕᓚᐅᖏᑎᓪᓗᒍ 
ᐊᑐᖅᑐᐊᕈᑎ ᑕᐃᒪᓕ ᐊᑐᖅᑐᐊᕈᑦ ᐅᖓᕙᕆᐊᖅᑕᐅᕗᖅ ᐅᕝᕙᓘᓐᓃᑦ ᓄᑖᙳᕆᐊᖅᑕᐅᓪᓗᓂ. 
 
ᑕᑯᓇᒃᑯᑦᑕ ᐃᓄᓐᓄᑦ ᐃᓪᓗᖁᑎᒋᔭᐅᔪᓄᑦ ᓴᓇᒋᐊᖅᑕᐅᒍᓐᓇᖅᑑᔮᖏᖅᑐᓄᑦ ᑭᓯᐊᓂᓕ ᐊᔪᓐᓇᖏᑐᐃᓐᓇᕆᐊᓕᒃ 
ᐱᑕᖃᑐᐃᓐᓇᕆᐊᖃᕐᓂᖓᓄᑦ ᓄᑖᓂᒃ ᑲᑉᐸᓂᐅᔪᓂᒃ ᐃᓪᓗᓕᐅᕈᓐᓇᖅᑐᑦ ᐅᕝᕙᓘᓐᓃᑦ ᐊᓪᓚᕕᒃᓴᓂᒃ ᒐᕙᒪᒃᑯᑦ 
ᐊᑐᖅᑐᐊᖅᑕᐅᑎᑦᑎᒍᓐᓇᕐᓗᑎᒃ ᐃᓪᓗᖁᑎᒥᓂᒃ. ᐃᖅᑲᓇᐃᔭᖅᑏᑦ ᐊᑐᕈᓐᓇᑐᖅᑲᐃᑦ ᐃᖅᑲᓇᐃᔭᖅᑏᑦ 
ᐃᓪᓗᖏᓐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓂᒃ. ᑕᒪᒃᑯᓄᖓᓕ ᒐᕙᒪᒃᑯᓂᐅᖏᑦᑐᖅ 
ᐃᖅᑲᓇᐃᔭᖅᑎᓄᑦ ᐊᑐᖅᑐᐊᕈᓐᓇᖏᑦᑐᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᐃᖅᑲᓇᐃᔭᖅᑎᓄᑦ. ᑖᒃᑯᑑᕗᑦ ᐃᓪᓗᐃᑦ 
ᐊᑐᖅᑕᐅᔪᓐᓇᕐᑐᑦ ᐃᓄᓐᓄᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ. ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᓂᕐ 
ᐱᔪᓐᓇᕐᓂᖃᕐᓂᖅᓴᐅᕗᑦ ᐅᕝᕙᓘᓐᓃᑦ ᐃᓱᒪᖅᓱᓂᖅᓴᐅᕗᑦ ᐃᓪᓗᑖᕐᓂᕐᒥᑦ. ᑕᒪᓐᓇ ᐅᖃᐅᓯᒃᑲᓐᓂᕈᓐᓇᖅᑭᐅᒃ? 
 
ᐃᒃᓯᕙᐅᑕᖅ: ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᖅᑎᐊᕐᓗᒍ ᐊᐱᖅᑯᑎᒋᔭᐃᑦ, 
ᐅᖃᐅᓯᖃᖅᑮᑦ ᐃᓄᓐᓄᑦ ᐊᑐᖅᑐᐊᕐᑕᐅᕙᑦᑐᓄᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᔪᓄᑦ ᐅᕝᕙᓘᓐᓃᑦ 
ᐅᖃᐅᓯᖃᖅᑭᑖ ᐊᓪᓚᕝᕕᓄᑦ ᐊᑐᖅᑐᐊᕈᑎᐅᔪᓂᑦ. ᒪᒥᐊᓇᖅ, ᑐᑭᓯᙱᓇᒃᑯ ᐊᐱᖅᑯᑎᒋᔭᐃᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐅᖃᒃᑲᓐᓂᕈᒃ ᐊᐱᖅᑯᑎᒋᔭᐃᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐄ, ᐃᒻᒪᖃ ᐊᒥᓱᓂᑦ ᐅᖃᐅᓯᖃᓕᕋᑖᕋᒪ ᐊᑕᐅᑦᑎᒃᑯᑦ. 
 
ᐅᖃᐅᓯᖃᕐᑎᓪᓗᖓ ᐃᓄᓐᓄᑦ ᐊᑐᖅᑐᐊᖅᑕᐅᕙᑦᑐᓄᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓱᒪᖅᓱᖅᑯᑦ 
ᐃᓪᓗᖃᕐᓗᑎᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ, ᑭᓯᐊᓂᓕ 
ᒐᕙᒪᒃᑯᓐᓂ ᐃᖅᑲᓇᐃᔭᙱᑦᑐᑦ ᐊᑐᖅᑎᑐᐊᕈᓐᓇᙱᓚᑦ ᒐᕙᒪᒃᑯᑦ ᐃᓪᓗᖁᑎᖏᓐᓂ ᐊᒻᒪᓗ ᑕᕝᕙᑑᕙᑉᐳᑦ 
ᐊᑐᐃᓐᓇᐅᔪᑦ ᐊᑐᖅᑐᐊᕋᔅᓴᐃᑦ ᑖᒃᑯᓄᖓ ᐃᓄᓐᓄᑦ ᐊᑐᖅᑐᐊᖅᑕᐅᕙᑦᑐᓄᑦ. 
 
ᓱᒻᒪ ᑕᐃᒪᐃᓕᖓᕙ? ᐃᖅᑲᓇᐃᔭᕐᓂᕈᒪ ᒐᕙᒪᒃᑯᓐᓄᑦ, ᐃᓱᒪᖅᓱᕋᔭᖅᑯᖓ ᐃᓄᓐᓄᑦ ᐊᑐᖅᑐᐊᖅᑕᐅᕙᑦᑐᓄᑦ 
ᐅᕝᕙᓘᓐᓃᑦ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ. ᐊᑭᓕᖅᓱᑐᐃᓐᓇᕋᔭᖅᑯᖓ ᐃᓗᓪᓕᕆᔨᒃᑯᓐᓄᑦ ᐊᑐᖅᑐᐊᕐᓂᕈᒪ 
ᐃᓪᓗᖁᑎᒋᔭᖓᓂ, ᑭᓯᐊᓂᓕ ᑕᕝᕙᓴᐃᓐᓇᖅ ᐃᓱᒪᖅᓱᕆᓪᓗᖓ ᒐᕙᒪᒃᑯᑦ ᐃᓪᓗᖁᑎᖓᓅᕈᓐᓇᕐᓗᖓ. 
 
ᐃᖅᑲᓇᐃᔭᖅᑎᐅᓐᓂᕈᒪ ᒐᕙᒪᒃᑯᓐᓄᑦ, ᑖᒃᑯᓂᖓ ᐱᔪᓐᓇᕋᔭᖅᑯᖓ. ᑕᒪᓐᓇ ᐊᑲᐅᙱᓕᐅᕈᑎᖃᕐᑑᔮᕐᖓᑦ. 
ᒪᓕᒐᖅᑕᖃᖅᑳ ᑎᑎᕋᖅᓯᒪᔪᓂᑦ, ᐆᑦᑑᑎᒋᓗᒍ, ᒐᕙᒪᒃᑯᓐᓄᑦ ᓄᓇᕗᒻᒥ ᐃᖅᑲᓇᐃᔭᖅᑎᐅᒍᕕᑦ 
ᐊᑐᖅᑐᐊᕈᓐᓇᔮᙱᑦᑐᑎᑦ ᐃᓪᓗᓕᕆᔨᒃᑯᓐᓄᑦ ᐃᓪᓗᖁᑎᖓᓂᑦ. ᑕᒪᓐᓇ ᐆᑦᑑᑎᒋᑐᐃᓐᓇᖅᑲᕋ 
ᑐᑭᓯᓇᖅᓯᑦᑎᐊᕋᓱᕐᓗᒍ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᕋᑖᖅᑯᖓᓕ ᐊᐱᖅᑯᑎᖃᕐᓂᐊᕋᕕᑦ 
ᑖᔅᓱᒥᖓ ᐃᓪᓗᓕᕆᓂᕐᒧᑦ ᑭᓯᐊᓂᓕ ᑲᒪᕗᒍᑦ ᐊᑐᖅᑐᐊᕈᑎᐅᔪᓄᑦ ᓇᒻᒥᓂᕆᔭᐅᔪᓄᑦ. 
 
ᑖᒃᑯᐊ 59-ᖑᕗᑦ ᐊᒻᒪᓗ ᐱᓕᕆᐊᖃᖅᑯᒍᑦ ᒐᕙᒪᒃᑯᑦ ᓄᓇᕗᒻᒥ ᐊᓪᓚᕕᒻᒧᑦ ᐊᑐᖅᑐᐊᕈᑎᐅᔪᓂᑦ. ᑖᓐᓇᓕ 
ᑐᑭᓯᒋᐊᕈᑎᑐᐃᓐᓇᐅᔪᖅ ᑲᑎᒪᔨᐅᔪᒧᑦ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓᓄᑦ, ᑖᔅᓱᒥᖓ ᐃᓄᐃᑦ 
ᐱᔪᓐᓇᕐᓂᖃᕐᓂᖏᓐᓄᑦ ᐊᑐᖅᑐᐊᓂᕐᒧᑦ ᐃᓄᓐᓄᑦ ᐊᑐᖅᑐᐊᕐᑕᐅᕙᑦᑐᓄᑦ ᐅᕝᕙᓘᓐᓃᑦ ᒐᕙᒪᒃᑯᑦ ᓄᓇᕗᒻᒥ 
ᐃᓪᓗᖁᑎᖏᓐᓂ, ᑖᒃᑯᐊ ᑲᒪᒋᙱᑕᕗᑦ ᒫᓐᓇ. 
 
ᑲᑎᒪᖃᑎᒋᑲᐃᓐᓇᕈᓐᓇᖅᑲᕋ ᑲᑎᒪᔨᐅᔪᖅ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᓪᓗᒍ ᑕᒪᓐᓇ, ᑕᕝᕙᓃᑦᑐᖃᖅᑯ. ᒫᓐᓇ ᑲᒪᑐᐃᓐᓇᖅᑯᑎ 
ᐊᓪᓚᕕᓐᓄᑦ ᐊᑐᖅᑐᐊᕈᑎᐅᔪᓂᑦ. ᒪᕐᕉᕘᒃ ᐊᕐᕕᐊᓂ. 

20-ᓄᑦ ᐊᕐᕌᒍᓄᑦ ᐊᑐᖅᑐᐊᕈᑎᑕᖃᖅᐳᖅ ᐊᒻᒪᓗᑦᑕᐅᖅ ᐊᕐᕌᒍᓄᑦ 15-ᓄᑦ ᐊᑐᖅᑐᐊᕈᑎᐅᔪᒥᑦ. ᑖᒃᑯᐊ ᑕᒪᕐᒥᒃ 
ᐊᓪᓚᕕᓐᓄᑦ ᐃᒡᓗᖁᑎᐅᕘᒃ. ᑎᑎᕋᖅᓯᒪᔪᖃᙱᓚᒍᓪᓕ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑕᑎᐅᔪᓂᑦ ᐆᑦᑑᑎᒋᓗᒍ, 
ᑖᓐᓇ ᐱᖃᓯᐅᑎᓯᒪᙱᓚᖅ ᑕᕝᕙᓂ ᑎᑎᕋᖅᓯᒪᔪᒥ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᑦᑎᓐᓂ ᐱᓯᒪᔭᕗᑦ ᑕᕝᕗᖓᐅᕗᑦ 
ᐊᓪᓚᕕᓄᑦ ᐊᑐᖅᑐᐊᕐᕕᐅᔪᓂᑦ ᐊᔾᔨᒌᙱᑦᑐᓂᑦ ᓄᓇᓕᐅᔪᓂᑦ, ᐅᕝᕙᓘᓐᓃᑦ ᐃᓪᓘᔪᑦ ᐃᓪᓗᖃᕐᑎᑦᑎᔪᓂᑦ  
ᒐᕙᒪᒃᑯᓐᓄᑦ ᐱᔨᑦᑎᕋᐅᑎᐅᔪᓄᑦ. ᑐᑭᓯᒋᐊᕈᑎᐅᔪᓂᓪᓕ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᐃᓪᓗᖃᕐᑎᑦᑎᓂᕐᒥᑦ ᐱᓯᒪᑦᑎᙱᓚᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ ᐊᑐᖅᑐᐊᖅᑕᓂᒃ 
ᑎᑎᖅᑐᖅᓯᒪᔪᖅᑕᖃᕐᓂᐅᓴᑐᐃᓐᓇᖅᑐᖅ ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᓪᓗᑎᑦ ᑕᒪᒃᑯᐊ ᐃᒡᓗᒋᔭᐅᔪᑦ. ᑕᒪᒃᑯᓂᖓ 
ᑎᑎᖅᑐᖅᓯᒪᔪᓂᒃ ᑕᑯᓛᕋᓗᐊᖅᐱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᒃᑲᓐᓂᖅᐳᖓ, ᐃᒃᓯᕙᐅᑕᖅ. 
 
ᖃᐅᔨᒪᙱᑦᑐᖓᑦ ᑎᑎᖅᑐᖅᓯᒪᓂᖏᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᖏᓐᓂᒃ ᐅᕝᕙᓘᓐᓃᑦ ᐊᓯᐊᓂᒃ 
ᐱᓕᕆᕝᕕᓂᒃ ᑎᑎᖅᑐᖅᓯᒪᓂᖏᓐᓂᒃ ᑐᒃᓯᕌᖃᕐᒪᖔᖅ. ᒪᓕᒐᓕᐅᖅᑎᐅᖃᑕᐅᔪᖅ ᐅᖃᐅᓯᕆᒃᑲᓐᓂᖅᐸᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦ,ᒃ ᒥᓂᔅᑕᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑰᖅᓯᒪᒐᔭᙳᐊᖅᑐᖅ ᑎᑎᖅᑐᖅᓯᒪᓂᖏᓐᓂᑦ 
ᐅᖃᐅᓯᖃᕐᓂᐊᕈᑦᑕ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐃᒡᓗᖏᓐᓂᒃ. ᐊᔭᐅᕆᐊᕋᓱᐊᙱᓚᒋᑦ 
ᒥᓂᔅᑕᐅᓪᓗᑎᑦ ᑭᓯᐊᓂᓕ ᖃᐅᔨᒪᔪᖓ ᑭᐅᔪᓐᓇᓛᕐᒥᒐᕕᑦ ᑕᒪᔅᓱᒥᖓ. 
 
ᐅᖃᐅᓯᖃᕐᓂᐊᕈᑦᑕ ᐊᑐᖅᑐᐊᖅᑕᐅᔪᓂᒃ ᐃᒡᓗᖁᑎᒋᔭᓂ ᐊᓯᐊᓂᒃ ᑎᑎᖅᑐᖅᓯᒪᔪᖅᑕᖃᕆᐊᖃᕐᒥᒻᒪᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᖅᑎᒍᓐᓇᕋᔭᕆᕙᕋ 
ᒪᓕᒐᓕᐅᖅᑎᐅᖃᑎᒐ ᐊᓯᐊᓂᒃ ᒥᓂᔅᑕᐅᕝᕕᒋᔭᓐᓄᑦ ᑐᑭᓯᒋᐊᕈᑎᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᙱᑦᑐᖓ ᑕᒪᔅᓱᒪ ᒥᒃᓵᓄᑦ. ᒫᓐᓇᐅᔪᕐᓕ 
ᓄᖅᑲᐅᓯᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᓚᕋᓚᖅ ᐊᐱᕆᔪᒪᕙᒋᑦ ᖃᓄᐃᒻᒪᑦ ᓄᖅᑲᕈᒪᓕᕐᒪᖔᖅᐱᑦ. 

ᐊᓚᕋᓚᒃ (ᑐᓵᔨᒃᑯᑦ): ᑕᒪᓐᓇ ᐅᖃᐅᓯᕆᕋᑖᖅᑕᕋ ᖃᐅᓛᕐᒥᒻᒪᑦ. 
 
ᐃᒃᓯᕙᐅᑕᖅ: ᐄ. ᐱᖁᔨᕗᖔᖅᓯᒪᔪᖅᑕᖃᕐᒪᑦ ᓄᖅᑲᐅᓯᕈᒪᓕᖅᑐᒥᒃ ᑲᑎᒪᓂᕐᒥᒃ. ᐱᖁᔨᕗᖔᕈᑎᐅᔪᖅ 
ᐊᐃᕙᐅᑎᔾᔪᑕᐅᔪᓐᓇᙱᒻᒪᑦ. ᓈᒻᒪᓴᖅᑐᐃᓐᓇᐃᑦ ᐱᖁᔨᕗᖔᕈᑎᒥᒃ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑎ ᑲᔪᓯᕗᖅ 
ᐊᒻᒪᓗ ᒫᓐᓇ ᓄᖅᑲᕈᒪᓂᐊᓕᖅᑯᖓ. ᖁᔭᓐᓇᒦᒃ, ᒥᓂᔅᑕ ᕿᓚᕝᕙ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖏᓚᐅᕐᒥᒋᑦᓯ. ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. 
ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᓯ ᐃᓱᒪᒃᓴᖅᓯᐅᕈᑎᖃᖅᓯᒪᕗᑦ ᒪᓕᒐᒃᓴᖅ 18; ᒪᓕᒐᒃᓴᖅ 19; 
ᓴᖅᑭᑕᐅᓯᒪᔪᑦ ᑎᑎᖅᑲᖅ 100 - 2(2), ᐊᒻᒪᓗ ᐱᐊᓂᒍᒪᓕᖅᑐᑎᒃ ᑖᓐᓇ ᒪᓕᒐᒃᓴᖅ 19 
ᐱᑐᐃᓐᓇᕆᐊᖃᑦᑕᐅᑎᒋᔪᑦ ᐱᖓᔪᐊᓂ ᐅᖃᐅᓕᒫᖅᑕᐅᓗᓂ, ᐊᒻᒪᓗ ᑖᓐᓇ ᒪᓕᒐᒃᓴᖅ 18 
ᐱᑐᐃᓐᓇᕆᐊᖃᑦᑕᐅᑎᒋᔪᑦ ᐱᖓᔪᐊᓂ ᐅᖃᓕᒫᖅᑕᐅᓗᓂ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. ᐱᒋᐊᖅᑎᑦᑎᕗᖓ 
ᐅᓂᒃᑳᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᒻᒪᑦ. ᑭᓇ ᐊᐃᑉᐲᓂᐊᖅᐹ? ᓇᑦᑎᖅ. ᓈᒻᒪᓴᖅᑐᑦ. 
ᓈᒻᒪᒃᓴᖏᑦᑐᑦ. ᓂᕈᐊᖏᑦᑐᑦ. ᑲᔪᓯᔪᖅ. 
 
ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᖅ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 18 - ᒪᓕᒐᓕᕆᔨᑦᑎᑐᑦ ᐊᔪᙱᔾᔪᑎᒧᑦ ᒪᓕᒐᖅ - ᐱᖓᔪᐊᓂ ᐅᖃᓕᒫᕐᓂᖅ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᐱᖅᑕᐅᓪᓗᓂ ᒪᓕᒐᓕᐅᖅᑎ 
ᖃᒪᓂᖅᑐᐊᕐᒧᑦ ᑖᓐᓇ ᒪᓕᒐᒃᓴᖅ 18, ᐋᖅᑭᒋᐊᖅᑕᐅᓯᒪᓪᓗᓂ, ᒪᓕᒐᓕᕆᔨᑦᑎᑐᑦ ᐊᔪᙱᔾᔪᑎ ᐱᖁᔭᖅ 
ᐅᖃᓕᒫᖅᑕᐅᓗᓂ ᐱᖓᔪᐊᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 
ᐊᒻᒪᓗ ᒪᓕᒐᒃᓴᖅ 18 ᐱᖓᔪᐊᓂᒃ ᐅᖃᓕᒫᖅᑕᐅᕗᖅ. 
 
ᐱᖓᔪᐊᓂ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᖅ 22. ᐅᓪᓗᒥ ᑲᑎᒪᔾᔪᑎᒃᓴᐃᑦ. ᒥᔅ. ᑐᒡᓕᐊ ᑎᑎᕋᖅᑎᐅᑉ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎᐅᑉ ᑐᒡᓕᐊ (ᑐᐱᖅ): ᑲᑎᒪᓂᕐᒧᑦ ᑐᓴᖅᑎᑎᔾᔪᑎ ᖃᐅᑉᐸᒧᑦ. 9-ᒨᖅᐸᑦ ᐅᓪᓛᒃᑯᑦ 
ᑲᑎᒪᔨᕋᓛᖑᐃᓐᓇᖅᑐᑦ ᐊᔭᐅᑏᑦ ᓇᓄᖅ ᑲᑎᒪᕕᐊᓂ. ᑲᑎᒪᔨᕋᓛᖑᐃᓐᓇᖅᑐᐃᑦ ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᓂᖓᓄᑦ ᐊᒻᒪᓗ ᓵᑕᒃᓴᐅᒍᓐᓇᓂᕐᒧᑦ 10:30-ᒥ ᑐᒃᑐ ᐃᓪᓗᕈᓯᐊᓂ. 
 
ᐅᓪᓗᒥ ᑲᑎᒪᔾᔪᑎᒃᓴᐃᑦ ᓇᒡᒐᔾᔭᐅᓕᖅᑭᒥ, ᒪᐃ 3. 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 100 – 2(2) 

• ᓴᖅᑭᑕᐅᔪᖅ ᑎᑎᖅᑲᒃ 101 – 2(2) 

• ᓴᖅᑭᑕᐅᔪᖅ ᑎᑎᖅᑲᒃ 102 – 2(2) 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 19 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᑉᐸᑦ ᑲᑎᒪᒃᑲᓐᓂᓛᖅᑐᒍᑦ, ᓇᒡᒐᔾᔭᐅᓕᖅᑭᒥ, ᒪᐃ 3, 2005, 1:30-ᒥ 
ᐅᓐᓄᓴᒃᑯᑦ. 
 
ᐃᔅᓱᖅᑎ 
 
>>ᑲᑎᒪᓂᖅ ᓄᖅᑲᑦᑐᑦ 18:05-ᒥ 
 
 
 



 

 

 


